
GĠRĠġ 

Mövzunun aktuallığı və iĢlənmə dərəcəsi. Yeni minilliyin əvvəllərində 

bəşəriyyətin müxtəlif sahələrdə əldə etdiyi irəliləyişlər insanlar arasında qarşılıqlı 

anlaşma və qarşılıqlı yaxınlaşma üçün əsas olmamışdır. Başqa millətin nümayən-

dəsinə, inancına, mədəniyyətinə, fərqli dünyagörüşünə qarşı şiddət, ayrıseçkilik, 

dözümsüzlük və hörmətsizlik faktları var. Bütün bunlar sonradan milli və dini 

müharibələrə, şəxsiyyətlərarası qarşıdurmaya çevrilirlər. Bununla əlaqədar, 

YUNESCO-nun təşəbbüsü ilə Birləşmiş Millətlər Təşkilatı 1995-ci ili tolerantlıq 

ili, və bu ildən etibarən isə hər ilin 16 Noyabrını Beynəlxalq Tolerantlıq Günü elan 

etdi. Müasir dünyada tolerantlıq problemi ölkəmizdə və xaricdə ictimai-siyasi, 

dini, elmi icmaların müzakirə mövzusudur. 

Azərbaycan dünyanın ən çoxmillətli və azsaylı xalqların, həmçinin etnik 

qrupların birgə yaşadığı dövlətlərdən biridir. Azərbaycan Respublikasının ərazisin-

də 50-dən çox yerli və eyni zamanda kiçik etnik xalqların nümayəndələri yaşayır. 

Azərbaycan xalqı millətlərarası münasibətlərin, çoxmədəniyyətliliyin inkişafı və 

dəstəklənməsi sahəsində zəngin tarixi təcrübəyə malikdir. Azərbaycan Respublika-

sının Prezidenti cənab İlham Əliyev də dəfələrlə bəyan etmişdir ki, Azərbaycan 

tolerant dövlətdir, Azərbaycanda bütün xalqlar sülh və əminamanlıq şəraitində 

yaşayır. Prezident Beynəlxalq Tolerantlıq günü münasibətilə 16 noyabr 2007-ci il 

tarixində Bakıda keçirilən konfransa məktub göndərmiş və iştirakçıları təbrik 

etmişdir. Məktubda deyilirdi: “Böyük İpək yolu üzərində yerləşən ölkəmizin tarix 

boyu bütün səmavi dinlərin məbədlərini ucaldaraq, onlara sitayiş edən insanlar 

üçün unikal dözümlülük mühitinin formalaşdırılması ilə, həqiqətən, fəxr edilə bilər. 

Birləşmiş Millətlər Təşkilatı tərəfindən təsis olunmuş Beynəlxalq Tolerantlıq günü 

və qəbul edilmiş “Dözümlülük prinsipləri Deklarasiyası” istər ölkəmizin tarixi 

ənənələri, istərsə də mövcud mühiti ilə həmahəng səsləşir. Tolerantlığın mənəvi, 

siyasi və hüquqi müstəvidə bərqərar olması təhsildə, mədəniyyətdə, ümumən 

cəmiyyət həyatının müxtəlif sahələrində strateji əhəmiyyətə malik proqramların 

həyata keçirilməsini tələb edir” [38, s.55-56]. 

Azərbaycan Respublikasının “Təhsil Qanunu”, təhsil sahəsindəki dövlət 

siyasətinin prinsiplərini müəyyənləşdirir. Bunlardan biri çoxmillətli bir dövlətdə 

milli mədəniyyətlərin və regional mədəni ənənələrin və xüsusiyyətlərin təhsil 

sistemi tərəfindən qorunmasıdır. İrqindən, milliyyətindən, dinə münasibətindən, 

inancından, partiya mənsubiyyətindən asılı olmayaraq insanın təhsil almaq hüququ 

təmin edilir. Müasir pedaqogika təlim və tərbiyəni intensivləşdirmək, milli mədəni 

spesifikliyi dirçəltmək və inkişaf etdirmək üçün pedaqoji prosesdə bölgələrin 

mədəniyyətinin, ənənələrinin xüsusiyyətlərinin nəzərə alınmasını tələb edir, yəni 

bütövlükdə tərbiyə mədəniyyətə münasib olmalıdır, xalq pedaqogikasına əsaslan-

malıdır. Bununla bağlı 1994-cü ildən bəri Azərbaycan Respublikasının təhsil mü-

əssisələrinin təlim və tərbiyə işinə milli-regional bir komponent daxil edilmişdir. 

Əksər Avropa ölkələri tərəfindən dəstəklənən Bolonya Bəyannaməsində Avropa 

təhsil sisteminin modernləşdirilməsinin əsas istiqamətləri göstərilmişdir. 1999-cu 

ildə Azərbaycanda Milli təhsil konsepsiyası, 2001-ci ildən 2010-cu ilə qədər olan 

dövr üçün Azərbaycan təhsili Modernləşmə Konsepsiyasını qəbul etdi, burada tər-

biyənin ən vacib vəzifələrindən biri ümumi təhsilin keyfiyyətinin yüksəldilməsinin 

şərti olaraq məktəblilər arasında vətəndaş məsuliyyəti və tolerantlığın formalaşdı-

rılmasıdır.  

Azərbaycan Respublikasında milli mədəniyyətə əsaslanmaqla bütün vətən-

daşların hüquq və tələbatlarının təmin olunmasına çox münbit şərait yaradılmışdır. 

Bütün bunlara baxmayaraq, inteqrasiya etdiyimiz qabaqcıl dünya dövlətlərində, 

xüsusilə də super dövlətlərdə etnik və milli zəmində qruplararası qarşıdurma, 

ekstremizm, aqressiya meyllərinin güclənməsi üçün təbliğatı işlər, dini kitablar, 

dini qruplaşma kimi hallar tez-tez müşahidə olunur və bu, qəsdən başqa ölkələrə də 

ötürülür. Getdikcə, uşaqlar arasında da xoşagəlməz, qəddar, aqressivlik hallarının 

geniş yayılmasına şərait yaranır. 

Ümumbəşəri və milli dəyərlərə əsaslanan tərbiyə yalnız pedaqoji problem 

kimi deyil – həm də cəmiyyətin inkişaf problemi baxımından həyati əhəmiyyət 

kəsb edir. Şəxsiyyətin mühüm dəyərlərinin təməli təlim-tərbiyə prosesində 

qoyulduğundan, məhz bu problemin həlli ümumtəhsil müəssisələrində tolerantlığın 

formalaşması üçün xüsusi təşkil olunmuş prosesdən kənarda qala bilməz. Bir çox 

beynəlxalq, həm də respublikamızda qəbul edilən dövlət səviyyəli bəyannamə və 

hüquqi-normativ sənədlərdə tolerantlığın müxtəlif növlərinin tərbiyə olunmasının 

vacibliyi, tolerantlığın formalaşdırılması üçün siyasi, sosial və pedaqoji mühitin 

yaradılması məsələləri təsbit olunmuşdur (“Umumdünya İnsan Hüquqları Bəyan-

naməsi”, “Uşaq hüquqları Bəyannaməsi”, “Mülki və siyasi hüquqlar haqqında 

Beynəlxalq Pakt”, “Uşaq hüquqları haqqına” BMT Konvensiyası, “Dözümlülük 

prinsipləri haqqında Bəyannamə”, “Azərbaycan Respublikasının Təhsil Konsepsi-

yası”, “İnsan hüquqlarının və əsas azadlıqların müdafiəsi haqqında Avropa Kon-

vensiyası”, Azərbaycan Respublikasının “Təhsil haqqında Qanunu”, “Azərbaycan 

təhsilinin inkişaf strategiyası”, “Vətəndaşların əxlaqi-mənəvi inkişafı və tərbiyəsi-

nə dair Konvensiya”, Azərbaycan Respublikasında tərbiyənin inkişafına dair 

strategiyalar və s.). 

 Xalq pedaqogikası əsasında məktəblərin və bütövlükdə pedaqoji elmlərin 

yenilənməsi vətəndaş təhsilinin səmərəliliyinin artırılması üçün vacib şərtdir. Bu 

problemə öz işlərində keçmiş (S.I. Hessen, P.F. Kapterev, P.I. Kovalevski, Y.A. 

Komenski, V.N. Soroki-Rosinski, K.D. Uşinski və d.) və müasir dövrün pedaqoq-

ları (Ə.Ş. Həşimov, Y.R.Talıbov, Z.İ. Qaralov, İ.İ. Əliyev, F.B.Sadıqov, S.M. 

Quliyev, A.N. Abbasov, R.Ş. Mustafayeva, O.Q. Həsənli, B.S. Bibler, A.L. 

Buqaeva, T.S. Butorina, Q.N. Volkova, V.S. Kukuşin, I.Z. Skovorodkina) xüsusi 

diqqət ayırmışlar. Lakin, müasir insan, təhsil sisteminin məhsulu olaraq, nəinki 

harmonik inkişaf edərək öz xalqının tarixini və mədəniyyətini bilməli, həm də 

başqa bir etnik qrupun ənənələrinə, adətlərinə, milli mədəni xüsusiyyətlərinə, 

başqa bir insanın baxışlarına, inanclarına və mövqelərinə hörmət etməlidir. Təhsil 

sistemi, şəxsiyyətdə milli ləyaqət, birlik, vətənpərvərlik, Vətən sevgisi hissləri 

tərbiyəsi ilə yanaşı, nəticədə milli, dinlərarası, şəxsiyyətlərarası düşmənçilik və 

müharibələrə aparan insanda millətinin, dininin, şəxsiyyətinin başqaları üzərində 

üstünlüyünün hər hansı bir millətçi hissinin, fikirlərinin qarşısını almağa borcludur. 

Beləliklə, müasir məktəbin ən vacib vəzifələrindən biri şəxsiyyət xüsusiyyəti kimi 

məktəblilərdə tolerantlığı inkişaf etdirməkdir. 

Bu gün tolerantlıq anlayışına, onun müxtəlif növlərinin formalaşdırılması 

problemlərinə dair (etnik, gender, konfessial, yaş) çoxlu sayda tədqiqat işlərinə rast 

gəlinir (N.M. Kazimov, A.N. Abbasov, R.İ. Əliyev, İ.H. Cəbrayılov, Q.N. Qəhrə-

manova, H.Ə. Əlizadə, H.H. Əhmədov, P.B. Əliyev A.Q. Asmolov, M.İ. Baqamo-

lova, B.Z. Vulfov, B.S. Gerşunski, D.V. Zinovyev, L.V. Kolomiyçenko, V.A. 

Sektorskiy, M.S. Maçkovskiy, A.A. Paqadino, Q.S.  Soldatova, L.A. Şayqerova və 

başqaları). 

Bununla yanaşı, respublikamızda təhsil üzrə dövlət standartlarında kiçik 

yaşlı məktəblilərin sosial kommunikativ inkişaf məsələlərinin uğurlu həllinin əsas 

göstəricisi kimi millətlərarası tolerantlığın formalaşdırılması məsələləri (digər mil-

lətlərin nümayəndələrinə qarşı anlayışlı, onları olduğu kimi qəbul etmək, hörmət 

göstərmək) elmi axtarışlardan kənarda qalmışdır. 

Uşaq təbii şəkildə insanlar arası münasibətlər aləminə daxil olur, lakin buna 

baxmayaraq onların müsbət sosiallaşması hüquqi, demokratik, vətəndaş cəmiyyəti-

nin inkişafı üçün zəruri bir əsasdır, bünövrədir. Şəxsiyyətin sosial əhəmiyyətli 

xüsusiyyətlərinin (H.Ə. Əlizadə, R.İ Əliyev), o cümlədən tolerantlığın formalaşma-

sı üçün ən əlverişli şərait məhz kiçik məktəb yaşında yaranır. 

İbtidai sinif müəllimlərində uşaqlarla qarşılıqlı əlaqədə rasional pedaqoji 

vasitələrin seçilməsi və eyni zamanda tolerantlığın formalaşması problem kimi 

qarşılarına çıxır. Bu zaman, müəllim məhsuldar pedaqoji fəaliyyətə hazır olmur, bu 

isə, ilk növbədə, onun peşə müqəddəratını təyinetmə problemi, peşə təhsilinin 

keyfiyyəti və bəzən hətta peşəsinin tələb etdiyi şəxsi xüsusiyyətlərə malik 

olmamaları ilə əlaqədardır. Bu baxımdan, peşəkar pedaqoji təhsilin vacib vəzifəsi 

ibtidai sinif müəllimini uşaqlarda tolerantlıq tərbiyəsi üçün hazırlamaqdır ki, bu da 

tolerantlıq tərbiyəsini müəllimin şəxsi keyfiyyəti kimi qəbul etmək, bu sahədə 

nəzəri biliklərin formalaşdırılması və elmi əsaslandırılmış pedaqoji vasitələr siste-

mini özündə birləşdirən bu təhsil istiqamətinin konseptual və texnoloji komponen-

tini mənimsəməkdir.  

Şagird şəxsiyyəti tərbiyəsinin pedaqoji vasitələri probleminin araşdırılma-

sına tədqiqatlar həsr edilmişdir: Z.İ. Qaralov, İ.İ. Əliyev, V.İ. Juravleva, A.F. 

Menyaeva, N.Y. Şurkovanın və b. (pedaqoji təhsil vasitəsi - maddi və mənəvi 

mədəniyyət obyektləridir); M.M. Mehdizadə, N.M. Kazımov, F.B. Sadıqov, R.L. 

Hüseynzadə, P.F. Kaptereva, B.S. Selivanova, K.D. Uşinski və b. (pedaqoji təhsil 

vasitələri - şagirdlərin fəaliyyətidir); F.A. Rüstəmov, A.N. Abbasov, P.B. Əliyev, 

A.İ. Mişenko, V.A. Slastenina, E.M. Şiyanov və b. (pedaqoji təhsil vasitəsi - bir 

tərəfdən müxtəlif fəaliyyət növləridir, digər tərəfdən də pedaqoji işə cəlb olunan 

maddi və mənəvi mədəniyyət obyektləri və əsərləri, eləcə də metodiki üsullar və 

tərbiyə metodlarıdır). 

Dözümlülük probleminə, uşaqlarda tolerantlıq təhsilinə bu və ya digər 

dərəcədə, həm Azərbaycanda, həm də bir çox rus və digər xarici ölkə pedaqoq, 

psixoloq və filosofları öz elmi nəşrlərində və dissertasiya işlərində toxunmuşlar: 

Z.İ. Qaralov, A.N. Abbasov, X.Q. Fətəliyev, P.B. Əliyev, F.A. Rüstəmov, H.Ə. 

Əlizadə, A.N. Abbasov, Ş.A. Əliyeva, Y.Ş. Kərimov, İ.B. Əmirəliyeva, Y.K. 

Babanski, O.S. Bogdanova, N.V. Bordovskaya, Z.N. Varbanes, I.A. Qaliskaya, 

B.S. Qerşunski və b.; psixoloqlar: Ə.Ə. Əlizadə, R.İ. Əliyev, M.Ə. Həmzəyev, 

A.Q. Asmolov, V.E. Kemerov, E.Y. Klepsova, I.V. Krutova, F.M. Malxozova, 

V.Q. Maralov, A.P. Okoneşnikova, Q.U. Soldatova və b.; filosoflar: R.T. Aslanov, 

P.P. Valitova, V. Jankeleviç, V.M. Zolotuxin, J. Lesse, J. Lokke, A.P. Mçedlov, E. 

Nararxi, N.K. Perix, J.-J. Russo, V.A. Tişkov, L.N. Tolstoy, B. Uilyame və b. 

Tolerantlıq probleminin həllinin pedaqoji istiqamətlərinə P.B.Əliyevin, X.Q. 

Fətəliyevin, H.Ə. Əlizadənin, Ş.A. Əliyevanın, İ.B. Əmirəliyevanın, Y.K. 

Babanskinin, O.S. Bogdanovanın, N.V. Bordovskayanın, Z.N. Varbanesin, I.A. 

Qaliskayanın, B.S. Qerşunskinin, F.A. V. Disterveqin, N.I. Ilminskinin, P.F. 

Kaptereva, P.I. Kovalevskinin, Z.F. Mubinovanın, A.A. Reananın, M. Uolserin, 

K.D. Uşinskinin və b. tədqiqatları həsr olunmuşdur; A.Q. Absalyamova, E.Q. 

Qarunov, Z.T. Həsənov, İ.A. Dadov, V.A. Kim, V.P. Komarov, I.K. Şkopu, Z.K. 

Şnekendorf, L.S. Yadrixinskaya və b. millətlərarası ünsiyyət mədəniyyətinin 

formalaşması kontekstində dözümlülük tərbiyəsini tədqiq edirdilər; tolerantlıq 

təhsilinin texnoloji məsələlərini Q.Q. Abdulkərimov, N.P. Edıqova, V.A. Sitarov, 

I.Z. Skovorodkina, O.B. Skryabin, P.V. Stepanov, T.S. Tayurskaya və b. 

qaldırmışlar. 

Elmi-nəzəri səviyyədə tədqiqatın aktuallığı təhsilin müxtəlif pillələrində, o 

cümlədən ibtidai təhsil dövründə tolerantlığın formalaşdırılması prosesinin əsasını 

əks etdirəcək nəzəri-metodoloji məsələlərin kifayət qədər olmaması ilə də bağlıdır. 

Elmi-metodoloji səviyyədə tədqiqatın aktuallığı kiçik məktəbyaşlı uşaqlar-

da müxtəlif pedaqoji vasitələrlə tolerantlığın formalaşdırılması üçün elmi-metodo-

loji dəstəyə olan tələbatla bağlı müəyyən olunmuşdur. 

Hazırkı dissertasiyanın qarşısına qoyulan problem qanunverici, normativ və 

konseptual sənədlərin öyrənilməsi, fəlsəfi, psixo-pedaqoji, elmi-metodiki ədəbiy-

yatın təhlili və orta ümumtəhsil müəssisələrinin praktiki iş təcrübəsinin öyrənilmə-

sinin nəticəsində yarandı. Bu problem müasir Azərbaycan cəmiyyətində heç bir 

münaqişə halları olmadan, etnik tolerantlığa əsaslanan, çoxmədəniyyətli dialoq 

danışıqlarını və kiçik məktəb yaşlı uşaqlarda millətlərarası tolerantlığın formalaşdı-

rılmasında pedaqoji vasitələrin roluna dair kifayət qədər nəzəri-metodoloji, elmi-

metodiki səviyyənin olmamasını özündə əks etdirir. 

Uşaqlarda tolerantlıq tərbiyəsi probleminin öyrənilməsi zamanı ziddiyyətli 

məsələlər də ortaya çıxır. Bu ziddiyyət ondan ibarətdir ki, indiki zamana kimi 

uşaqlarda və əsasən yeniyetmələrdə və yuxarı məktəb yaşlarında tolerantlığın 

formalaşması problemini həll etmək üçün kifayət qədər informasiyalar məlumdur, 

lakin kişikyaşlı məktəblilərdə tolerantlığın konsepsiyası formalaşdırılmayıb, tərbi-

yə texnologiyası müəyyənləşdirilməyib, bu yaş qrupundakı uşaqlarda tolerantlıq 

tərbiyəsi üçün elmi əsaslandırılmış bir sistem yoxdur. Bu vəziyyət bir sıra 

səbəblərlə izah edilə bilər: ibtidai məktəb fənlərinin tədris proqramlarında kiçik 

məktəb yaşlı uşaqlarda tolerantlığı inkişaf etdirmək məsələsi praktik olaraq qoyul-

mur; ibtidai sinif müəllimləri kiçik yaşlı məktəblilərdə tolerantlıq tərbiyəsi üçün 

pedaqoji vasitələr sistemini ayırd edə bilmirlər; Azərbaycan Respublikasındakı 

ümumi təhsilin birinci mərhələsindəki məktəblərin təhsil işinin təhlili kiçikyaşlı 

məktəblilərdə tolerantlığı inkişaf etdirmək üçün müəllimlərin yetərincə hazırlan-

madığını və əksər hallarda bu işin olmamasını təsdiqləyir. 

Beləliklə, bütün yuxarıda deyilənlər tədqiqatımızın müasir dövrdə xüsusi 

aktuallıq kəsb etdiyini etiraf etməyə və dissertasiya mövzusunu “Kiçikyaşlı 

məktəblilərdə tolerantlığın formalaşdırılmasının imkan və yolları” kimi ifadə 

etməyə əsas verir. Dissertasiya işinin mövzusu bir tərəfdən həm beynəlmiləl və 

həm də millilik baxımından aktualdır, müasir və konkretdir, digər tərəfdən - elmi 

tolerantlıq nəzəriyyəsinin inkişafı, təhsil prosesinin mövcud praktik vəzifəsidir. 

Tədqiqatın obyekti sosial və pedaqoji bir fenomen kimi tolerantlıqdır. 

    Tədqiqatın predmeti - kiçikyaşlı məktəblilərdə tolerantlığın formalaşdırıl-

masının imkan və yollarıdır. 

Tədqiqatın məqsəd və vəzifələri.  Kiçikyaşlı məktəblilərdə tolerantlığın 

formalaşdırılmasının imkan və yollarını, onun reallaşdırılması texnologiyasını 

müəyyənləşdirmək və əsaslandırmaqdan ibarətdir. 

Qarşıya qoyulmuş məqsədə çatmaq və işlənmiş fərziyyəni təsdiqləmək üçün 

aşağıdakı vəzifələr hazırlanmışdır: 

    - humanitar biliklərin müxtəlif sahələrində uşaqlarda tolerantlıq və dözümlü-

lük probleminin həllinə dair konseptual yanaşmaları öyrənmək; 

    - tolerantlığı şəxsiyyətin xüsusiyyəti kimi xarakterizə etmək; 

    - “tolerantlıq” anlayışının pedaqoji mahiyyətini müəyyənləşdirmək; 

    - kiçik məktəb yaşının tolerantlıq tərbiyəsi üçün şəxsiyyətin malik olmalı 

xüsusiyyəti kimi həssaslığını əsaslandırmaq; 

     - kiçik məktəb yaşındakı uşaqlarda tolerantlıq təhsili konsepsiyasını inkişaf 

etdirmək; 

     - ibtidai sinif şagirdlərində tolerantlıq tərbiyəsinə kömək edən pedaqoji 

vasitələr sistemini müəyyənləşdirmək, xarakterizə etmək və tətbiq etmək; 

     - pedaqoji nəzəriyyə və təcrübənin təhlili əsasında uşaqlarda tolerantlıq 

tərbiyəsi üzrə ümumi təhsilin birinci mərhələsi üzrə müəllimlər üçün  təlim 

proqramı hazırlamaq. 

Tədqiqat metodları: 

Qarşıya qoyulmuş vəzifələri həll etmək üçün aşağıdakı tədqiqat metodla-

rından istifadə edilmişdir: nəzəri tədqiqat metodları (fəlsəfi, psixoloji və pedaqoji 

ədəbiyyatın nəzəri təhlili; ibtidai məktəbin fənn kurikulumlarının məzmununun, 

məktəblilərin tərbiyəsi üçün konsepsiya və proqramların təhlili; ixtisaslaşdırılmış 

xüsusi kurs proqramlarının təkmilləşdirilməsi; nəzəri sintez; konspektləşdirmə; 

istinad; biblioqrafiyanın tərtib edilməsi); empirik metodlar (müəllimlərin, ibtidai 

sinif şagirdlərinin və tələbələrin fəaliyyətinin müşahidəsi, anketləşdirmə, testləşdir-

mə, pedaqoji eksperiment, kiçikyaşlı şagirdlərin və tələbələrin fəaliyyətinin məh-

sullarının təhlili); riyazi və statistik metodlar (qeydiyyat, sıralama, modelləşmə). 

Tədqiqatın mərhələləri. 

     Birinci mərhələ (2018–2019-cu illər): tədqiq olunan problem üzrə fəlsəfi, 

psixoloji və pedaqoji ədəbiyyatın nəzəri təhlili və dərk edilməsi; eksperimental 

tədqiqat metodlarının işlənib hazırlanması, məqsədlərin, fərziyyələrin, tədqiqat 

tapşırıqlarının formalaşdırılması və onların həyata keçirilməsi yollarının ilkin 

müəyyənləşdirilməsi; tolerantlıq tərbiyəsinin pedaqoji vasitələrindən istifadə dərə-

cəsini müəyyənləşdirmək üçün ümumi təhsilin birinci mərhələsinin (I-IV sinif fənn 

kurikulumlarına əsasən) tədris-metodiki kompleksin və sinifdənkənar təhsil işi üzrə 

proqramın təhlili; kiçikyaşlı şagirdlərin tolerantlıq tərbiyəsində müəllimlərin 

hazırlıq dərəcəsini müəyyənləşdirmək üçün ibtidai sinif müəllimlərinin peşə fəaliy-

yətinin təhlili; kiçikyaşlı şagirdlərdə tolerantlıq tərbiyəsinin pedaqoji vasitələrini 

müəyyənləşdirmək üçün təsdiqedici eksperimentin təşkili. 

     İkinci mərhələ (2019–2020-ci illər): kiçikyaşlı  şagirdlərdə  tolerantlıq 

tərbiyəsinin pedaqoji vasitələri sisteminin əsaslandırılması; “Uşaqlarda tolerantlıq 

tərbiyəsi üzrə ümumi təhsilin birinci pillə müəllimlərinin hazırlanması” proqramı-

nın hazırlanması və təsdiqlənməsi, pedaqoji universitetlərdə və ümumi təhsilin 

birinci pilləsində tolerantlıq tərbiyəsinin pedaqoji vasitələr sisteminin tətbiqi. 

Üçüncü mərhələ (2021-ci il): uşaqlarda tolerantlıq tərbiyəsi üzrə ümumi 

təhsilin birinci pilləsinin müəllimləri üçün proqramın icrası nəticəsində əldə olunan 

nəticələrin sistemləşdirilməsi, təhlili, ümumiləşdirilməsi və təsviri, kiçikyaşlı şa-

girdlərdə tolerantlıq tərbiyəsinin pedaqoji vasitələr sistemi; öyrənilən xüsusiyyət-

lərin statistik etibarlılığının yoxlanılması; ibtidai sinif müəllimləri tərəfindən 

uşaqlarda tolerantlığın tərbiyəsi üçün pedaqoji vasitələrin istifadəsinə dair metodiki 

tövsiyələrin hazırlanması. 

Tədqiqatın bazası. Tədqiqat 2018-2020-ci illərdə Gəncə Dövlət Univer-

sitetinin baza məktəbləri olan M.C. Paşayev adına 39 saylı və akademik M.M. 

Mehdizadə adına 4 saylı tam orta məktəblərin ibtidai siniflərinin bazası əsasında 

aparıldı. Tədqiqat işi Gəncə şəhərinin 13 məktəbindən, Samux, Göy-göl, Şəmkir, 

Daşkəsən və Goranboy şəhər və rayon məktəblərindən 917 nəfəri əhatə etmişdir: 

GDU-nun Pedaqoji fakültəsinin 192 tələbəsini, 499 kiçikyaşlı məktəblini, 129 

ibtidai sinif müəllimini, 97 ümumi təhsilin ikinci və üçüncü pilləsi müəllimlərini. 

Tədqiqatın elmi yeniliyi: 

     - “tolerantlıq” anlayışının pedaqoji və psixoloji mahiyyətinin müəyyənləşdi-

rilməsindən, “tolerantlıq tərbiyəsi” və “tolerantlığın pedaqoji tərbiyə vasitəsi” anla-

yışlarının açıqlanmasından; 

     - tolerantlığın növlərinin təhlili, təsnifatı və sistemləşdirilməsindən; 

     - kiçik məktəb yaşının tolerantlıq tərbiyəsi üçün həssas dövr olduğunun 

əsaslandırılmasından; 

     - şəxsiyyətin keyfiyyət göstəricisi kimi tolerantlığın kiçikyaşlı şagirdlərdə 

formalaşdırılması üzrə tərbiyə konsepsiyasının hazırlanmasından; 

     - kiçikyaşlı məktəblilərin tolerantlıq tərbiyəsinin pedaqoji vasitələri sistemi-

nin əsaslandırılması və ibtidai sinif müəllimlərinin təcrübəsində tətbiqi şərtlərinin 

müəyyənləşdirilməsindən. 

 Tədqiqatın nəzəri əhəmiyyəti: 

- kiçikyaşlı məktəblilərdə tolerantlıq tərbiyəsi problemini öyrənmə strategiyası 

və taktikası təqdim edilmişdir; 

- tolerantlıq tərbiyəsinin normativ-hüquqi bazasının təhlili və sistemləş-

dirilməsi həm beynəlxalq, həm də milli səviyyədə həyata keçirilmişdir; 

      - yerli və xarici pedaqogika tarixi və nəzəriyyəsində tolerantlıq tərbiyəsi 

probleminin inkişaf mərhələləri təhlil edilmişdir; 

      - ilk dəfə müasir tərbiyə konsepsiyalarının, ibtidai sinif fənlərinin fənn 

kurikulumlarının və ibtidai sinif şagirdlərinin tolerantlığın tərbiyyəsi kontekstində 

tərbiyə fəaliyyətinin təşkili proqramlarının təhlili verilmişdir; 

      - kiçikyaşlı şagirdlərdə tolerantlıq tərbiyəsinə orijinal nəzəri yanaşma 

hazırlanmışdır; 

      - kiçikyaşlı məktəblilərdə tolerantlıq tərbiyəsi üzrə ümumi təhsilin birinci 

pilləsi müəllimlərinin hazırlanması üçün nəzəri model təklif olunur; 

      - kiçikyaşlı məktəblilərdə və tələbələrdə tolerantlığın formalaşması meyar-

ları və göstəriciləri vurğulanmışdır; 

      - Kiçik məktəb yaşlı uşaqlarda tolerantlıq tərbiyəsi üzrə müəllimlərin 

hazırlanması üçün meyarlar hazırlanmışdır. 

   Tədqiqatın praktik əhəmiyyəti: 

      - kiçikyaşlı məktəblilərdə tolerantlıq tərbiyəsi üzrə çoxkomponentli, mərhə-

ləli eksperimental tədqiqatın həyata keçirilməsində; 

      - kiçik məktəb yaşında olan uşaqlarda tolerantlıq tərbiyəsinin imkan və 

yollarının, onun vasitələrinin pedaqoji universitetlərin tədris planlarına daxil olan 

“Uşaqlarda tolerantlıq tərbiyəsi ilə bağlı ibtidai sinif müəllimlərinin hazırlanması” 

ixtisaslaşdırılmış xüsusi kurs (seçmə fənn) proqramının hazırlanmasında və həyata 

keçirilməsində; 

      - uşaqlarda tolerantlıq tərbiyəsi ilə bağlı ibtidai sinif müəllimlərinin hazır-

lanmasına dair təlimatların hazırlanmasında; 

        - təhsil sistemi işçilərinin (təhsil müəssisələrinin rəhbərləri, ibtidai sinif 

müəllimləri, əlavə təhsil müəllimləri, müəllim-təşkilatçılar) hazırlanması və 

təkmilləşdirilməsi üçün tədris planlarının və proqramlarının tərtibində, ümumi və 

əlavə təhsil sistemi üçün təlim və metodiki dərsliklərin yazılmasında, ibtidai sinif 

şagirdlərinin valideynləri üçün mühazirə kurslarının hazırlanmasında tədqiqat 

materiallarından istifadə mümkündür. 

      Tədqiqatın nəticələrinin etibarlılığı tədqiqatın nəzəri-metodoloji əsasları, 

tədqiqatın obyektinin, mövzusunun, vəzifəsinin və metodlarının qarşılıqlı uyğunlu-

ğu, müəllifin öz elmi-pedaqoji təcrübəsinə arxalanması ilə, habelə pedaqoji tədqi-

qatlarda müasir riyazi metodlarından istifadə edərək ümumiləşdirilmiş eksperimen-

tal işin müsbət nəticələri ilə təmin olunur.  

Müdafiəyə aĢağıdakı müddəalar çıxarılır: 

1. “Tolerantlıq” konsepsiyasının pedaqoji mahiyyəti ətraf aləmə (başqa bir 

etnoca, millətə, dinə, başqa bir insanın mövqeyinə, rəyinə və davranışına) qarşı 

dözümlü münasibət sistemini ifadə edən mürəkkəb keyfiyyət, şəxsiyyətin yenilən-

məsi kimi tolerantlığı daxil edir; insanın ümumi mədəniyyətinin xüsusiyyəti, 

vətəndaş həmrəyliyinə aparan yol, insancasına  birgə yaşayış prinsipinə əməl 

etmək üçün zəruri şərt - söz azadlığı; əsas mahiyyəti dözümlülük və bir insanın 

digər insana sevgisi olan insanlar arasındakı qarşılıqlı əlaqə prinsipi; pedaqoqun bir 

tərəfdən real sosial-pedaqoji məqamı adekvat qiymətləndirmə qabiliyyətinə və 

digər tərəfdən onu müsbət həll etmə imkanlarına əsaslanan müəllimin ən vacib 

peşəkar keyfiyyəti; optimal pedaqoji strategiya və taktikanın nəticəsi, insanın 

sosiallaşma meyarı. 

2. Kiçik məktəb yaşı tolerantlıq tərbiyəsinin həssas dövrüdür: şəxsiyyətin 

ümumi inkişafı prosesi daha intensivdir; özünənəzarətin, davranışının şüurlu 

tənzimlənmənin formalaşmasının əsası olan həyəcan və ləngimə sinir proseslərinin 

nisbəti dəyişir; yaş dövrünün yeniliyi psixi proseslərin sərbəstliyi - refleksiyadır; 

şəxsiyyətin təkrarolunmaz xüsusiyyətləri, onun fərdiliyi sürətlə formalaşır; uşaqlar 

öz şəxsi təcrübələri əsasında digər insanlarla əlaqə zamanı onların zehni xüsusiy-

yətlərini hərtərəfli əks etdirə bilirlər, başqalarının istəyi ilə hesablaşa, öz maraqla-

rını başqaları ilə əlaqələndirə, dinləməyi bacara, fikrini müdafiə etmək qabi-

liyyətini göstərən qarşılıqlı əlaqəyə girə bilirlər; sosial əhəmiyyətli, dəyərli, 

böyüklər tərəfindən alqışlanan işlərə ehtiyac yaranır; uşaq bərabər tərəfdaş kimi 

başqaları üçün dərindən narahatçılıq keçirir; xarakter, məqsəd, davranış və düşüncə 

stereotipləri və şəxsiyyətin dünyagörüşünün fəal şəkildə formalaşması ilə əlaqədar 

olaraq məhsuldar şəkildə regional mədəniyyətin mənimsənilməsi baş verir. 

   3. Kiçikyaşlı məktəblilərdə tolerantlıq tərbiyəsi - məqsədyönlüdür, ümumi 

təhsilin birinci pilləsinin peşəkar səriştəli müəllim tərəfindən planlı şəkildə təşkil 

olunan şagirdlər arasında tolerantlığın formalaşması prosesidir: fərqli baxışlara, 

adətlərə, vərdişlərə dözümlü münasibət, müxtəlif xalqların, millətlərin, dinlərin 

xüsusiyyətlərinə hörmətlə yanaşmadır; kiçikyaşlı şagirdin tolerant şüurunun, 

dünyagörüşünün, hisslərinin, şəxsiyyət xüsusiyyətlərinin inkişafı ilə yanaşı peda-

qoji vasitələr sisteminin istifadəsinə əsaslanan tolerant qarşılıqlı əlaqə qabiliyyəti-

nin inkişafı prosesidir. Bu, uşağın müsbət sosiallaşması üçün vacib şərtdir. 

     4. Kiçikyaşlı məktəblilərdə tolerantlıq tərbiyəsinin imkan və yolları, onun 

pedaqoji vasitələri zəruri pedaqoji proses kimi cıxış edir və dözümlülüyün 

formalaşması prosesində iştirak edən, peşəkar səriştəli bir müəllim tərəfindən təşkil 

olunan, maddi və mənəvi mədəniyyət sərvətlərindən, həmçinin müəllim tərəfindən 

xüsusi stimullaşdırılmış şagirdlərin fəaliyyətindən, tolerant şüurun, keyfiyyətlərin, 

hisslərin və davranışların seçilmiş komponentləri arasındakı münasibətlərin tərbiyə 

formaları və metodlarından ibarət bütöv bir sistemi təmsil edir. Bu sistemin təsnifat 

meyarları “kiçikyaşlı məktəblilərdə dözümlülüyü tərbiyə etməyin imkan və 

yolları”nı təmsil edən kiçik məktəb yaşının xüsusiyyətləri tolerantlığın pedaqoji 

kontekstidir, onun mahiyyətcə bitkin olan hissələridir. Uşaqlarda tolerantlığın 

inkişaf etdirilməsi sahəsində ibtidai sinif müəlliminin peşəkar pedaqoji fəaliyyəti 

sistem yaradan amildir. Bu sistem kiçik yaşlı şagirdin tolerant şəxsiyyətinin bütün 

əsas sahələrinin: şüurun, hisslərin, keyfiyyətlərin, xüsusiyyətlərin və davranışların 

formalaşması üçün zəruridir. Bu sistemin komponentləri bir-biri ilə sıx bağlıdır. 

İbtidai sinif müəlliminin tərəfimizdən seçilmiş pedaqoji vasitələrdən kompleks 

istifadəsi kiçikyaşlı şagirdlərdə hər cür tolerantlığın inkişafına təkan verir. 

Tədqiqatın aprobasiyası və tətbiqi. Aparılan tədqiqatın əsas müddəaları və 

nəticələri doktorant tərəfindən Azərbaycan Slavyan Universitetinin, Gəncə Dövlət 

Universitetinin, Təhsil İnstitutunun və s. elmi əsərlərində, Moskva və digər xarici 

məkanlarda çap olunmuş elmi məqalələrində və konfranslardakı çıxışlarında öz 

əksini tapmışdır. 

Dissertasiya işi Gəncə Dövlət Universitetinin Ümumi pedaqogika 

kafedrasında yerinə yetirilmişdir. 

Dissertasiya giriş – 23018 işarə; I fəsil – 91198 işarə, II fəsil – 143135 işarə, 

Nəticə – 8778 işarə, cəmi 266129 işarədən və ədəbiyyat siyahısından ibarətdir. 

I FƏSĠL. KĠÇĠKYAġLI MƏKTƏBLĠLƏRĠN TOLERANTLIQ 

TƏRBĠYƏSĠNĠN NƏZƏRĠ MƏSƏLƏLƏRĠ 

 

  Bu fəsildə “tolerantlıq” anlayışının məzmunu müəyyənləşdirilir, dözümlülü-

yün hüdudları məsələsi qoyulur, fəlsəfi, sosioloji və psixoloji ədəbiyyatda tolerant-

lıq probleminin qoyuluşu açıqlanır. Dissertasiyanın bu hissəsində tolerantlığın 

şəxsiyyətin vacib keyfiyyətlərindən biri olduğu göstərilir, onun quruluşu, təsnifatı 

verilir; tolerantlığın antipodu olan –intolerantlıq və onun təzahürlərinin bütöv bir 

təsviri qeyd olunur; tolerant və intolerant fərdlərin xüsusiyyətləri müəyyənləşdi-

rilir; tədqiq olunan fenomenin pedaqoji mahiyyəti açıqlanır. Bu fəsilə “tolerantlıq 

tərbiyəsi” anlayışı daxil edilib, pedaqogikanın tarixi və nəzəriyyəsində tolerantlıq 

tərbiyəsi probleminin inkişaf mərhələləri vurğulanır və təhlil edilir, normativ və 

hüquqi bazası təqdim olunur, tolerantlıq tərbiyəsinin pedaqoji bir proses kimi özü-

nəməxsusluğu göstərilir, dözümlülüyün formalaşmasında ibtidai məktəb yaşının 

senzitivliyi (həssaslığı) əsaslandırılır. 

 

1.1. Humanitar elmlərin tarixi və nəzəriyyəsində 

tolerantlıq probleminin qoyuluĢu 

 

  Hal-hazırda bəşəriyyət dövlətlər adlandırılan müxtəlif cəmiyyətlərə bölünür. 

Həmin dövlətlər dəqiq müəyyən olunmuş sərhədlərə və əksər hallarda biri-birinə 

zidd olan rejimlərə malikdirlər. Bütün dövlətlər çoxmillətli olmasalar da, lakin 

çoxmədəniyyətlidirlər. Tarix və hal-hazırda baş verən hadisələr əsaslı şəkildə sübut 

edir ki, hələ də heç bir cəmiyyət münasibətlərdəki tolerantlığa, vətəndaş həmrəyli-

yinə və fərdi hörmətə əsaslanması ilə qeydə alınmayıb. Bu baxımdan tolerantlıq 

problemi həm beynəlxalq, həm də milli səviyyədə vacib hesab olunur. 

Tolerantlıq anlayışı müxtəlif mədəniyyətlərdə eyni məna daşımır, o xalqların 

tarixi təcrübəsindən asılıdır. Beləki, ingilis dilində tolerantlıq -  bir insanı və ya bir 

əşyanı etiraz etmədən qəbul etməyə hazırlıq və bacarıq; fransız dilində - başqasının 

azadlığına, düşüncə tərzinə, davranışına, siyasi və dini baxışlarına hörmət; ərəbcə - 

bağışlanma, təskinlik, yumşaqlıq, mərhəmət, lütf, səbir, başqalarına qarşı meyl. 

Rus dilində oxşar mənalı iki söz var - tolerantlıq və dözümlülük. “Dözümlülük” 

termini latınca “tolerantia” sözündən götürülmüş və Azərbaycan dilində “səbr” 

mənasını daşıyır. “Tolerantlığın” ekvivalenti Azərbaycan dilindəki “dözümlülük” 

sözüdür. “Tolerantlıq” sözü azərbaycan dilində nisbətən yaxın zamanda meydana 

çıxıb. Fərqli dini inanclara dözümlülük mənasını daşıyan “tolerantlıq” haqqında 

pedaqoji prizmadan son zamanlarda aparılan ən mükəmməl araşdırmalar prof. P.B. 

Əliyev [25, 26, 27, 28, 29] və dos. İ.B.Əmirəliyeva [32, 33, 34, 35, 36, 37, 38] 

tərəfindən aparılmışdır. “Dözümlülük” termini günümüzdə tibbdə və humanitar 

elmlərdə də tez-tez istifadə olunur, dildəki “dözümlülük” sözü isə gündəlik nitqdə 

işlədilir. Hər iki sözü dissertasiyada sinonim kimi istifadə etmişik. 

Qeyd etmək lazımdır ki, xarici sözlər lüğətində “tolerantlıq” üç əsas mənada 

verilmişdir: immunoloji reaktivliyin tam və ya müəyyən dərəcədə yoxluğu, yəni 

antigen qıcıqlanmasına cavab olaraq insan və ya heyvanın orqanizminin antite-

laların yaradılması qabiliyyətinin itirilməsi və ya azalması; orqanizmin hər hansı 

maddənin və ya zəhərin xoşagəlməz təsirini ötürmək qabiliyyəti; kiməsə, nəyəsə 

dözümlülük, səbrlilik göstərmək [201]. 

S.İ. Ojeqov rus dili lüğətində “dözümlülüyü - başqalarının  fikrinə, baxışla-

rına, davranışına düşmənçilik etmədən, səbrlə münasibət göstərmək” bacarığı kimi 

müəyyənləşdirir [175, s.794].  

         “Tolerantlıq” anlayışına “Böyük ensiklopedik lüğət”də verilən tərif aşağıdakı 

mənalarda işlədilir və konkrektləşdirilir: orqanizmin bu və ya digər mühit amilləri-

nin xoşagəlməz təsirinə tab gətirmək qabiliyyəti; yad fikirlərə, dinlərə, davranışlara  

dözümlülük [91]. 

  Tolerantlıq müxtəlif insanların bilik sferaları çərçivəsində müxtəlif mənalar 

daşıyan mürəkkəb sosial-pedaqoji, fəlsəfi hadisədir və eyni zamanda etik-fəlsəfi 

anlayış, sosial-mədəni fenomen, sosial-siyasi həll metodu, insanlar arasında 

qarşılıqlı münasibətlər prinsipidir və s.  

 Fəlsəfədə “tolerantlıq” iki məna daşıyır: 1. Digər baxışlara, ədəb qaydalarına, 

vərdişlərə dözümlülük. Bu mənada tolerantlıq müxtəlif xalqların, millətlərin, 

dinlərin xüsusiyyətlərinə münasibətdə vacibdir; 2. Orqanizmin bu və ya digər 

mühit amillərinin xoşagəlməz təsirinə tab gətirmək qabiliyyəti [225, s.457]. 

Sosiologiyada tolerantlıq – “digər həyat tərzinə, davranışına, adət-ənənələ-

rinə, hisslərinə, fikirlərinə, ideyalarına, inanclarına səbrdir; xoşagəlməz 

emosional amillərə qarşı dözümlülük; xoşagəlməz amilə qarşı, onun təsirinə qarşı 

həssaslığın azalması nəticəsində reaksiyanın olmaması və ya azalması” [192,  

s.370]. 

Dözümlülük etikanın kateqoriyası kimi – “digər maraqlara, inanclara, 

dinlərə, vərdişlərə və başqa insanların davranışlarına münasibəti ifadə edən 

mənəvi keyfiyyətdir. Aydınlaşdırılma və razılığa gəlmə metodlarına üstünlük 

verməklə, heç bir təziq edilmədən müxtəlif maraqların və dünyagörüşlərin 

qarşılıqlı anlaşılması və razılığı təşəbbüsündə ifadə olunur”[198, s.351]. Burada 

tolerantlıq bir necə mövqedən müzakirə olunur: sosial hadisələrin problemi kimi; 

digər insana hörmət forması kimi; şəxsiyyətin mentalitetini xarakterizə edən 

mürəkkəb insani keyfiyyət kimi.  

  Etnologiya problemi kimi dözümlülük sosium şəraitində fərdin azadlıq 

məsələlərinin həlli ilə bağlıdır.  

 О. M. Voronçova qeyd edir ki: “Insanlara müxtəlif (sosial, iqtisadi, milli, dini) 

dünyagörüşlər və maraqlar xasdır, ona görə də dözümlülük (tolerantlıq) onların 

sivil münasibətlərinin, birgə həyat fəaliyyəti normasının əsasını təşkil etməlidir” 

[105, с.54]. Bu cəhət tolerant ölkə olan Azərbaycana da aiddir, çünki Azərbaycan 

da çoxetnik və əhalisi müxtəlif tərkibli respublikadır. Ölkədə 50-yə qədər siyasi 

partiyalar var, deməli, respublikamız ideyaca da müxtəlif istiqamətlidir. 

  Politologiyada tolerantlıq siyasi müstəvidə tədqiq edilir və “hakimiyyətdə 

olan bu və digər siyasi qüvvələrin öz sıralarında digər əqidə nümayəndələrinin 

mövcudluğu kimi qəbul edilir. Tolerantlıq onların siyasətində müxalifətin konstitu-

siya çərçivəsində maksimal genişliklə fəaliyyətinin icazəsində özünü biruzə verir. 

Hər bir fərdin şəxsi həyatında tolerantlıq – siyasi rəqiblərin fikirlərini dinləmədə, 

onları inandırmaq cəhdində təzahür edir” [182, s.375]. 

  Mədəniyyətdə tolerantlıq, dözümlülük “mədəniyyətin keyfiyyəti, vətəndaş 

barışığına yol, vicdan azadlığı prinsipinin qorunmasının vacib şərti” kimi müəy-

yən olunur [170, s.59]. Burada vətəndaşın mədəniyyəti, onun dünyagörüşünün 

genişliyi bir çox hallarda digərlərin dini və mənəviyyat seçiminə tolerant müna-

sibətilə müəyyən olunur. 

  A.P. Okoneşnikova tolerantlığa mültikultural təhsil problemləri prizmasın-

dan baxır və onu insanın qarşılıqlı münasibətlərinin “yad fikirlərə, dinlərə, dav-

ranışa, uşaqlara səbr və sevgi, müxtəlif millətlər arasında nifrət və düşmənçiliyin 

olmaması” prinsipi kimi müəyyən edir [176,  s.61-65]. Y.V. Maqomedovun nöqte-

yi-nəzərincə tolerantlıq, fikirlərin zorakılıqla həyata keçirilməsi mümkün olmayan 

prinsip kimi çıxış edir [160, s.54-55]. 

  Tolerantlıq problemi – müasir dövrün ən mürəkkəb və ziddiyyətli problemi-

dir. “Tolerantlıq” anlayışına ötəri baxdıqda o, səthi yanaşma, etinasızlıq anlamını 

da verir: nəyəsə dözmək olar, çünki o, o qədər də vacib deyil və təhlükəsizdir. Öz 

mövqeyi o dərəcədə güclü və sarsılmazdır ki, bəzi dözülməzliklərə “mane olma-

maq” olar. Belə yanaşmalara əsaslanan tolerantlığın məğzi, onun əsası – başqasını 

tanımamaq, ona qarşı etinasızlıqdır. Bu o cəmiyyətə xasdır ki, orada insanlar biri-

birlərini anlamırlar və anlamağa da çalışmırlar. Tolerantlığa bu cür yanaşma ilə 

tam razılaşmaq bayağı etinasızlıq ilə müqaisədə onun özünəməxsusluğuna 

əhəmiyyyət verməmək demək olardı. Hesab edirik ki, tolerantlıq digərinə həvəsli 

münasibət, onun duygularını hiss etmək istəyini tələb edir. 

  Tolerantlığa “məcburən zəifə dözmək taktikası” kimi yanaşma da mövcud-

dur. İnsan bəzən məcbur olur ki, ona yad olan düşüncə tərzinə dözsün, çünki başqa 

çarəsi qalmır. Bu fikirlə də tez-tez rastlaşmaq olur. Bu isə tam passiv tolerantlığın 

interpretasiyasının başqa variantıdır. Burada o, səbirli itaət, daima güzəşt, razılıq 

formasını alır. Tolerantlıq öz şəxsi baxışlarından imtina etmək deyil. O dialoq 

iştirakçılarının açıqlamalarına, onların qarşılıqlı diqqət göstərmələrinə yol açır. 

  Əslində, hesab etdiyimiz kimi, tolerantlıq aktivliyə, digərləri ilə mənəvi 

əlaqələrin yaradılmasına çağırış edən bir mövqedir. Humanist ünsiyyət prinsipini 

rəhbər tutaraq insan inamsızlıqdan və etibarsızlıqdan tədricən “digərini” anlamağa,  

bundan sonra - onun hüquqlarının qəbul edilməsinə keçir. 

  Çoxmənalı anlamı olan tolerantlıq haqqında danışarkən onun tərkibində 

nəzəriyyədə relyativizmin və praktikada valyuntarizmin gizlin mövcudluğunu qeyd 

etməmək mümkün deyil. Çox hallarda “tolerantlığın təhlükəli olması” fikrinin 

doğruluğu ilə bağlı sübutlar-faktlar olur. Həqiqətən də, bu və ya digər prinsipin 

mütləqiyyəti nəticədə onun əksinə gətirib çıxarır. Burada tolerantlığın sərhədləri 

haqqında sual yaranır. Əgər onu mənasız fikrə çatdırsaq, onda o, özü-özünü inkar 

edəcək. Məsələn, intolerantlığa (dözümsüzlüyə) dözümlü münasibət lazımdırmı? 

R.R. Valitovanın fikrincə “Özünün əksinə gedən ifrat tolerantlıq vicdanı küncə 

sıxır, çünki zorakılıq törədən azğın və ağılsızlara dözməklə tolerantlıq öz 

prinsipinə qarşı getmiş olur” [93, s.31]. Hər şeyə dözülmür, obyektiv dözülməz və 

qəbul edilməzlər də var: Azərbaycan ərazisinin beşdə bir hissəsinin işğal altında 

qalmasına, 1 milyondan artıq qaçqın və məcburi köçkünlərimizin olmasına (Ulu 

Öndər Heydər Əliyev); dini və mədəni abidələrimizi, şəhər və kəndlərimizi 

dağıdan, ikiüzlu, yalan danışan, riyakar, Ermənistan rəhbərliyi ilə danışıqlar 

aparmağa (İlham Əliyev – Azərbaycan Respublikasının Prezitenti); bir xalqa 

məxsus torpaqların uzun müddət işğal altında qalmasına (Rusiya Prezidenti 

Vladimir Putin), dinc əhaliyə qarşı törədilən soyqrımlara (Türkiyə Prezidenti 

Rəcəb Tayib Ərdoğan), Gəncə və Bərdədə erməni terrorçuları tərəfindən dinc 

əhalinin qadağan olunmuş kaset raketlərlə bombalanmasına və uşaqların 

öldürülməsinə, bəzi xristian ölkələrində islamın və Məhəmməd Peyğəmbərin (ə.s.) 

təhqir olunmasına və bunun təbliğ olunmasına, islamofizmə, irqçi nümayişlərinə, 

uşaqların əməyinin istismarına, insan orqanları ilə ticarətə və s.  Lakin bir çox 

nümunələr də gətirmək olar ki, tolerantlığın sərhədləri dəqiq deyil: donor-anaların 

dünyaya uşaq gətirmə biznesi, heyvanlar üzərində sınaq-təcürbələr və s. Bundan 

əlavə, R.R. Valitova tolerantlığın tədqiqat prinsiplərini də qeyd etmişdir: 

tolerantlıq obyektinin dəqiq müəyyənləşdirilməsi prinsipi; mənəviyyatda həqiqət 

bilgilərinə olan monopoliyadan imtina prinsipi; tolerantlığa şəxsiyyətlərarası əxlaqi 

mükəmməlliyin son məqsədi kimi yox, birgə hümanist yaşayış yolunda başlanğıc 

mövqe kimi baxmaq prinsipi [93]. 

  Tolerantlıq problemi öz kökləri ilə ibtidai mədəniyyətə gedib çıxır və burada 

insan həyatı “biz və onlar” sosial-psixoloji kodekslərə uygun qurulur: “biz” yəni 

bizim nəslin, tayfanın adamları - əsil insanlardır, necəki “onlar, yəni “bizə” 

oxşamayan, yad olan hər kəs”- insan nəslinin nümayəndələri- insan deyillər və ya 

son mərhələlərdə - tam insan deyillər.  

  Qeyd etmək lazımdır ki, tolerantlıq-intolerantlıq istiqamətləri dünyəvi din-

lərdə də: xristianlıqda, islamda, şərq dinlərində öz əksini tapır və onlar qeyri-zorakı 

ideyalarla sıx əlaqə yaradırlar [20]. 

  Ümumiyyətlə, tolerantlıq probleminin yaranması cəmiyyətin siniflərə bölün-

məsi şəraitində fərdin mənəvi azadlığı, maraqları və təsəvvürləri konfliktə gətirib 

çıxardan və həlli tələb olunan milli və dini qrupların məsələsi ilə bağlıdır. 

Dözümlülüyün ümumi tələbi sosial qarşıdurmaların mümkün qədər kompensasiya 

və bərpa edilməsidir. Hələ antik dövrdən başlayaraq, tədricən başqa dinə 

inananlara və basqa cür düşünənlərə qarşı səbrli olmaq ideyaları yaranıb, təşəkkül 

tapmışdı. Başqa insanların, xalqların inamına və baxışlarına hörmət hissləri daxil 

olan qarşılıqlı humanist münasibətlər və onların prinsipləri yaranmağa başlamışdır. 

Lakin tolerantlıq dedikdə, əsasən başqa dinə qarşı səbrlilik hesab olunur.  

  Qeyd etmək lazımdır ki, bu qarşılıqlı əlaqələr, bəzən də qəddar və qanlı 

toqquşmalarda və mübahisələrdə yaranır və realizə olunurdu. Yada salmağa əlavə 

ehtiyac varmı ki, bir çox ölkələrdə inkvizisiya ocaqları (öz düşmənləri ilə vəhşi və 

amansız üsullarla mübarizə etmək üçün katolik kilsəsinin təşkil etdiyi təşkilatlar) 

yaranırdı, xaç yürüşləri başlayırdı, “müqəddəs” cihad müharibələri aparılırdı, 

qovulmalar və lənətlənmələr elan olunurdu, başqa dinə qulluq edənlərə haqsız və 

yersiz qanunlar təyin edilirdi. Bu kimi metodlarla bir dinin “doğruluğu” və 

digərlərinin “səhvliyi” təsdiq olunurdu. Bütün bunları Azərbaycan xalqı bilavasitə 

öz üzərilərində görmüş və bu gün də görürlər. Uzun illərdir ki, neçə əsrlərdir ki, 

bədnam erməni tayfaları türk millətinə qarşı soyqrımlar edir, cihad müharibələri 

aparırlar. Bu alçaq və qorxaqlar öz havadarlarının köməyi ilə azəri türklərini öz 

ata-baba torpaqlarından qovmuş, didərgin salmışlar. 1 milyondan artıq qaçqın və 

məcburi köçgünlərimiz vardır. Nəhayət ki, Türk millətinin birliyi, Türkiyə və 

Azərbaycan qardaşlığı, güclü Ordumuzun, xalqımızın yumruq kimi birləşməsi və 

Prezidentimizin, Ali Baş Komandanımız İlham Əliyevin güclü və dərin zəkası 

sayəsində xalqımız tarix yazdı, erməni işğalçıları ərazimizdən iti qovan kimi 

qovuldu, rəşadətli Ordumuz düşmən ordusunu darmadağın etdi, müqəddəs 

torpaqlarımız işğaldan azad oldu və bu iş geniş mənada indi də davam edir. 

 Tolerantlığın dini konsepsiya sistemi öz inkişafını bu anlayışın mahiyyəti ilə 

bağlı fəlsəfi düşüncələrdə də tapır.  

Müxtəlif dörvlərdə və müxtəlif fəlsəfi məktəb və mənəvi-ideoloji istiqamət-

lərdə biz “dözümlülük” (“tolerantlıq”) anlayışına müəyyən təriflər və buna bənzər 

ideyalar tapa bilərik: tərbiyə və biliklərin hesabına ehtirasların cilovlanması 

(Sokrat)[129, с.3]; intellektual özünümüdafiə (Platon) [181]; “qızıl orta məxrəcə” 

cəhd (Aristotel) [84]; nicat və peşmanlıq (K.S. Tertulian) [211]; əzablara qalib 

gəlmək (F. Akvinski, İ.M. Ekxart)[233]; tamaha qalib gəlmək (E. Potterdamski) 

[188]; simpatiya (A. Smit, D. Yum)[235]; səmərəli özünənəzarət (L.K.Voveranq) 

[31]; mülayimliyə meyl (F.V.Veys)[98];  mərhəmət (J.-J. Russo, A. Şopenhauer) 

[170, 228]; ümumi insani borc (İ. Kant) [73,74]; tarazlığın müdrik ölçüsünü 

saxlamaq (İ.V. Höte)[113]; dini şövq (U. Cems)[49]; prinsiplərin qorunması (K. 

Yaspers)[238]; susmağın fenomeni (T.Karleyl)[79]; öz ehtiyaclarına və istəklərinə 

nail olmaq üçün subyektin reallıqla kompromisi (N.V. Moldenqayer)[167, s.132]. 

Rus fəlsəfi fikirlərində “dözümlülüyün” başqa “davranış aktlarından” ayrıl-

ması, bu anlayış üçün sistemyaradıcı konstruksiyaların axtarışı ilə bağlı məsələlər 

qaldırılmışdır (S.L. Frank [227], N.A. Berdyayev [87]). Bu işlərdə tədqiq etdiyimiz 

anlayışın aşağıdakı təriflərini qeyd etmək olar: dözümlülük “orta məxrəci axtarmaq 

məharəti” kimi (D.N. Danilevski), insanın fizioloji xarakteristikası (P.Y. 

Çaadayev) [228]; başqasının azadlığına imkan (V. Solovyev) [204]; dözümlülük 

siyasi mötədillik və vətəndaş cəsarəti kimi (S.L. Frank) [227]; dözümlülük mənəvi 

şüurluluq səviyyəsi ilə müəyyən edilir (N.A. Berdyayev) [87]; dözümlülük başqa-

sına mərhəmətli münasibət kimi (S.V. Meyen) [164, с.131-168]; ya rəhmliliklə 

(susmaqla), ya da hərəkətdə (dialoqda) müşahidə edilən daxili vəziyyət (Y.A. 

İşenko) [134, с.48-60]; tolerantlıq başqasını olduğu kimi qəbul etməyə maraqlı 

olan hazırlıq kimi (Y.A. Şneyder) [236]. 

Tolerantlıq problemi antik fəlsəfədə aktual idi. Aristotel “Nikomax etikası” 

nda yazırdı ki, “yaxşı adam o deyil ki, “özünə qarşı anlaqlı hərəkət edir”, yaxşı 

adam o adamdır ki, “bu cür başqasına münasibət bəsləyir; bu isə - çətin işdir”[9, 

s.85]. Rum imperatoru M. Avrelinin “Özümə qarşı” və ya “Özümlə tək” yazıla-

rında həmsöhbətinə qarşı tolerant münasibət problemi qaldırılır[82, с.38-40]. 

Bir çox filosofların yaradıcılıqlarında dözümlülüyün vəzifəsi vətəndaş sülhü-

nü və haqsızlıqlardan müdafiyəsini təmin edən amil kimi verilmişdir. Bu ideyalar 

M. Montenin “Təcrübələr”i ilə [168] başlayaraq və J. Lokkun “Din dözümlülüyü 

haqqında məktub” [157], J.-J. Russonun “Əxlaq haqqında məktublar”, “Yuliya və 

ya Yeni Eloiza” [189] və əsasən də onun tərəfkeşi olan Volterlə “Fəlsəfi 

məktublar”da qurtarır. Bununla belə yeni dövrün dünyəvi mütəfəkkirləri dini 

azadlığın və dini dözümlülüyün ideyalarını müdafiə edirdilər. 

Pedaqoji fikir tarixinin görkəmli tədqiqatçısı prof. F.A. Rüstəmovun araşdır-

malarından da [68] görünür ki, XII-XIII əsrlərin sxolastik fəlsəfəsi (Pyer Abelyar, 

Foma Akvinski və b.), Qərbi Avropaya nüfuz etmiş VIII-XIV əsrlərin şərq-

müsəlman fəlsəfəsi də (“Qurani Kərim”, Nizami Gəncəvi, Nəsirəddin Tusi və b.) 

Avropa pedaqoji fikrinin (həm də dünyəvi) inkişafına təkan vermişdir. Orta əsrlər 

dövründə tərbiyə məsələləri Şərqdə Mədrəsələrlə, Avropada isə Kilsələrlə sıx bağlı 

olub, əvvəlcə filosof-ilahiyyətçilər tərəfindən inkişaf etdirilmiş, tam dini çalarlar 

daşımış pedaqoji ideyalar müsəlman din xadimləri və kilsə doqmaları tərəfindən 

təzyiqə məruz qalmış və buna uyğun olaraq bütün insanların Allah qarşısında 

bərabərliyi təsdiq olunmuşdur. Bununla yanaşı, çox nadir istisnalar olmaqla, dini 

dözümsüzlük ideyaları üstünlük təşkil edirdi. Müsəlman aləmində Məhəmməd 

Peyğəmbər(ə.s.) dinindən, etiqadından, hansı xalqın nümayəndəsi olmaqdan asılı 

olmayaraq bütün insanlığa xitap edərək adamları azadlığa, bərabərliyə, 

dözümlülüyə, birgə yaşayışa, mərhəmətə, birliyə, qarşılıqlı xeyirxahlığa, digər 

dinlərə hörmətə, mehribançılığa, gözü toxluğa, dini dözümlülüyə və s. çağırırdı. 

İnsan cəmiyyətinin əsası kimi dözümlülüyə dair pedaqoji ideyaların sonrakı 

inkişafı İntibah dövrünün (XIV-XVI əsrlər) mütəfəkkirlərinin yazılarında öz əksini 

tapmışdır. 

İntibah dövrünün fəlsəfəsində humanist pedaqoji ideyalar səslənilir 

(Avropada Vitterina de Feltre, Fransua Rable, Mişel de Monten, Yaxın Şərqdə, o 

cümlədən Azərbaycanda İmadəddin Nəsimi, Əssar Təbrizi, Əvhədi Mərağai, Şah 

İsmayıl Xətai və b.), insan şəxsiyyətinin hərtərəfli olması vurğulanırdı. Qeyd 

etmək vacibdir ki, milli, dini və sosial mənşəyindən asılı olmayaraq, insanın vahid 

təbiətinin tanınması çox zaman əmək tərbiyəsinin gedişində üzə çıxarılmış və 

əsaslandırılmışdır. Buna görə də İntibah və Yeni dövrün bir çox sosial-fəlsəfi 

konsepsiyaları pedaqoji sistem və konsepsiyaların yaranmasının əsası oldu. 

Tədqiq etdiyimiz problem baxımından İ. Kantın yaradıcılığını da qeyd etmək 

vacibdır. O, şəxsiyyətin özünüdəyərləndirməsi prinsipini təsdiq etməklə tolerantlığı 

insanın daxili “mən”inə yönəldir. Alman mütəfəkkirinin işlərində, məsələn 

“Ümumdünya vətəndaşlıq planında ümumi tarixi ideyalar” əsərində tolerantlıq – 

“başqasına” münasibət probleminin mahiyyətinə dair düşüncələrə rast gəlmək olur. 

İ. Kantın fikrinə görə, insanda iki əks meyillilik var: özünə bənzərlərlə ünsiyyətə 

maraq və özünü təcrid etməyə cəhd. Belə bir situasiyada başqa çarə qalmır, 

məcburdur ki, öz yaxınları ilə birgə yaşamağa cəhd göstərsin, “onlara dözə bilmir, 

lakin onlarsız da yaşaya bilmir” [137, с.11]. Basqa sözlə, insan ona yad olan hər 

bir şeyə öz təbii intolerantlığının öhdəsindən gələ bilir, öz  ictimai qiymətini və 

yerini əldə edir. İ. Kant öz “İnsan təbiətindəki əzəli qəzəb haqqında” əsərində 

göstərir ki, hər bir insana “hansısa etirazından”, “yenilikdən”, “ürəyindəki 

dəyişiklikdən” əl çəkmək də vacibdir [137, с.51]. Bu islahat nəticəsində təbii 

uyğunsuzluq, özünəsevgi, rəqabət, başqalarının üzərində hakimiyyət və tabecilik 

yerinə öz borcunu dərk edərək tələblərə tabe olmaq yaranır: “Öz simanda və 

başqasının simasında bəşəriyyətə qarşı hər zaman vasitə kimi yox, məqsəd kimi  

hərəkət et” [137, с.270]. 

Tədqiq etdiyimiz problemin həllinə xüsusi töhvə L.N. Tolstoy (zülmə qarşı 

zorakılıq göstərməmək konsepsiyası) [220], A. Şveyçer (itaət dünyəvi duyum kimi 

konsepsiyası) [232, 233], N.K. Rerix (dözümlülük qarşılıqlı fəaliyyətin aktiv for-

ması kimi konsepsiyası) tərəfindən verilmişdir. 

Dözümlülük probleminə rus filosoflarından L.N. İlinin, M.M. Tareyevin, 

S.N. Trubeskoyun və b. əsərlərində də toxunulmuşdur. 

M.M. Tareyev dözümlülük ilə səbri eyniləşdirir və göstərir ki, “haqlı–əzab-

ların haqsızlığında möhkəmlənir” [200, с.181].   

L.N. İlin itaəti mənəvi səbrlə əlaqələndirir və hesab edir ki, itaət məhəbbət 

yaradır, insanın dəyərini çoxaldır və mənəviyyətcə yüksəldir. O, ruhun təkmil-

ləşdirilməsinə, yaradıcı aktivliyə gətirən səbrin fəal formasını qeyd edir [132]. 

S.N. Trubeskoy vicdanı dözümlülüyün dəyərli meyarı hesab edir: “Yalnız 

onun vasitəsilə insan anlayır ki, yaxşılıq və dözümlülük hər şeyə qarşı ümumi 

öhdəlikdir..., və o zaman o həqiqi və qiymətlidir ki, təmənnasızdır, insan heç bir 

mənfəət məqsədi güdmür və yaxınlarına anlayışlı münasibət bəsləyir” [221, с.289]. 

Dini dözümlülük haqqında V.V. Rozanovun fikirləri də diqqətəlayiqdir. 

Onun üçün dözümlülük – biri-birinin qiymətini dərk etməkdədir, “bərabər səviyyə-

də söhbətdə”, “müqəddəsliyin əzabda olduğunu” boynuna almaqdadır[187, с.424]. 

Təbiətin bəxş etdiyi təbii haqq kimi dini azadlıq anlamı hər bir vətəndaşa 

azad dini sitaişə və bütün dinlərin bərabərliyinə imkan verir. Bu isə Respublika-

mızın müstəqillik əldə etdiyi ilk gündən başlayaraq insan hüquqları ilə bağlı 

demokratik milli qanunvericiliyimizdə öz əksini tapmışdır: “Heç kim öz, hətta dini 

fikirlərini deməkdə çəkinməməlidir, çünki bu, qanun tərəfindən qoyulmuş ictimai 

asaişi pozmur”, Azərbaycan Respublikasının Konstitusiyası (1991 il) azsaylı xalq-

ların azadlıqlarının müdafiyəsi ilə bərabər dini inanclar azadlığını da təmin edir[5].  

Vicdan azadlığının məzmun prinsipi tədricən plyuralistik ideyaların etirafına 

gətirib çıxardı. Vicdan azadlığı prinsipinə yanaşmada bir çox yeniliklər ikinci 

dünya müharibəsindən sonra yarandı. Xüsusi rol burada millətlərarası təşkilatlar, 

ilk növbədə BMT-nin üzərinə düşdü. Vicdan azadlığı prinsipinin hər tərəfli 

dərindən işlənməsi, onun sığortasının,  hüquqi və əxlaqi məqamlarının dəqiq təsbit 

edilməsi məlum sənədlərdə, həmçinin 10 dekabr 1948 ildə BMT Baş Assambleyası 

tərəfindən qəbul edilmiş insan haqqları Ümumi deklarasiyasında, 16 noyabr 1995-

ci ildən YUNESKO-nun tolerantlıq prinsip Deklarasiyasında öz əksini tapmışdır.  

YUNESKO və BMT-nin tolerantlığa qarşı çağırışın əsas məqsədi ondan iba-

rət olmuşdur ki, onu “insanın daxilində, sonra isə insanlar arasında münasibətləri 

müəyyən edən və formalaşdıran sosial–siyasi mexanizmlər” də təsdiq etsin. Bu 

məsələlər beynəlxalq hüquq, sosial institutlar, ədliyyə, təhsil, mədəniyyət, kommu-

nikasiya kimi sahələrdə həyata keçirilməsi konkret mümkündür, qeyd etmək lazım-

dır ki, onların hamısı birgə məsuliyyət etikası olan vacib bir məsələdə birləşirlər 

[161, с.6]. 

Son illər ərzində beynəlxalq təşkilatlar tərəfindən qəbul olunmuş sənədlərdə,  

qanunlarla sığortalanmış və anadan olandan ona məxsus olan insan haqqları və 

azadlığının təsdiqlənməsində yeni məqamlar yaranmışdır. Burada əsas dönüş 

nöqtəsi o hesab olunur ki, vicdan azadlığı tək hər hansı dini baxışlara itaət və ya 

inkar etmək hüququ kimi deyil, daha geniş anlamdadır: azad fikir, vicdan, din və 

inanclar, onları azad ifadə etmək haqqları, hər hansı sülhsevər-materialist, idealist 

və ya dualistik təsəvvürlər haqqı, vətəndaşların şəxsiyyətinə, hüquq və azadlıqla-

rına toxunulmayan sosial-siyasi və etik doktrinalar. Dövlət, hakimiyyət, hakim 

orqanlar sülhsevər münasibətlərdə nəinki bitərəf qalmamalı, onlar həm də qarşılıqlı 

əməkdaşlıq, dözümlülük mühiti üçün şərait yaratmağa borcludurlar. Milli azlıqla-

rın etnik, mədəni, dil və dini özəlliyi qorunmalıdır, hər hansı dini və ideoloji təqib 

formaları qadağandır.  

Beynəlxalq sənədlərdə müəyyən olunmuş bu problem üzrə əsas müddəalar 

bir çox ölkələrin qanunvericilik qərarlarında öz əksini tapmışdır. Bizim ölkə 

Konstitusiyasında qeyd olunur ki, müxtəlif irq və millətlərdən olan azərbaycan 

vətəndaşları bərabər hüquqlara malikdirlər və həyata keçirilməsi ölkənin bütün 

millət və xalqlarının hərtərəfli inkişafı və yaxınlaşmasını təmin edir; Azərbaycan 

Respublikasının hər bir vətəndaşının borcu – çoxmillətli Azərbaycan dövlətinin  

digər vətəndaşlarının, millətlərin, xalqların milli ləyaqətinə hörmət etməkdir. 

Qeyd etmək lazımdır ki, bir sıra tədqiqatçılar tolerantlıq probleminə daha 

geniş fəlsəfi problem olan “Mən və digəri” kontekstində yanaşırlar. Problemin 

tədqiqi tarixində V.İ. Dodonov nəzərə çarpan bir iz buraxmışdır. Umumbəşəri və 

milli münasibətlər problemini irəli sürərək, o, əsas şərt olaraq bəşəriyyətin 

birliyinə, inkişafda olan milli özünəməxsuluğun qarşılıqlı asılılığına, insanlığa, 

qarşılıqlı tolerantlığa, xalqların qardaşlığına və bu qardaşlıq olmadan milli 

individuallığın mümkünsüzlüyünə prinsipial əhəmiyyət verirdi. O, inanırdı ki, milli 

hiss insana nəsib olan bütün xüsusiyyətlərdən daha kövrək və həssasdır, ona görə 

bir tələbə ilə ünsiyyət qurarkən “həm insanın özünün, həm də onun aid olan 

millətin milli hissini təhqir etmək, hətta ehtiyatsız sözlə belə incitmək  

qəbuledilməzdir”[121, s.53]. 

Baxılan problem nöqteyi-nəzərindən M. Uolserin tolerantlıq məsələsinə 

mədəni və dini, insanların həyat tərzindəki fərqliliklərə dözümlülük münasibəti 

kimi baxılmasına və bu prizmadan araşdırılmasına verdiyi böyük töhfəni qeyd 

etməmək olmaz. Bu baxımdan o tolerantlığı dünyanı qorumaq naminə fərqliliklərə  

təvazökar bir münasibəti ehtiva edən bir ictimai quruluş kimi başa düşürdü. Onun 

fikrincə, “tolerantlıq – passiv, rahatlıq, fərqliliklərə yumşaq yanaşma mövqeyidir; 

başqalarına açıqlıq, maraq, hörmət, dinləmək, öyrənmək istəyidir; insanlığın 

çiçəklənməsi üçün vacib bir şərt kimi qəbul edildiyi fərqlərin həvəslə təsdiqlənməsi 

ilə hər bir kişiyə və ya bir qadına tam seçim sərbəstliyi verilməsidir” [222, s.26]. 

Tədqiqatçı tərəfindən tolerantlığa imkan verən beş növ siyasi sistem, tolerant 

cəmiyyətlərin beş modeli müəyyən edilmişdir: çoxmillətli imperiyalar, beynəlxalq 

birliklər, konsosiativ (birgə) quruluş, milli dövlətlər, immiqrant cəmiyyətlər. 

Bundan əlavə, onun tərəfindən tolerant münasibətlərə əsaslanmalı olan müxtəlif 

cinslərin nümayəndələri - kişilər və qadınlar arasındakı münasibətlər problemi də 

ortaya qoyulur [211]. 

Cəmiyyətdəki tolerantlıq problemi rus filosofu V.A. Lektorski tərəfindən də 

araşdırılmışdır. O, tolerantlıq fenomeninə fərqli baxışları təmsil edən cəmiyyətdə 

tolerantlıq modellərinin müəyyənləşdirilməsinə bir yanaşma təklif edir: tolerantlıq 

fərqli baxışların, inancların və praktik hərəkətlərin mövcudluğuna laqeydlik kimi; 

qarşılıqlı anlaşmanın mümkünsüzlüyü kimi (tolerantlıq başqasına hörmət kimi 

çıxış edir, eyni zamanda həmin şəxsi anlaya bilmir və qarşılıqlı əlaqə qura bilmir); 

başqalarının zəifliyinə təslim olmaq və paralel olaraq onlara qarşı müəyyən bir nif-

rətlə yanaşma kimi; öz təcrübəsi və dialoqunun genişləndirilməsi kimi (tolerantlıq, 

dialoq nəticəsində mövqelərin qarşılıqlı dəyişdirilməsinə gətirən başqa bir mövqe-

yə hörmət kimi) çıxış edir [156, s.46-54]. 

İ.Z. Skovorodkinaya görə Rusiyada tolerantlığın inkişaf dinamikasını bir 

neçə mərhələyə ayırmaq olar: tolerantlıq dini dözümlülük kimi; tolerantlıq fərqli 

dünyagörüşlərə dözümlülük kimi; tolerantlıq digər əqidə təmsilçilərinə, siyasi 

qruplara, ənənələrə, əxlaqi prinsiplərə dözümlü münasibət kimi, tolerantlıq bəşəriy-

yətin yaşaması üçün vacib şərt kimi, tolerantlıq başqa bir insana hörmət forması 

kimi, tolerantlıq insanlar arasında məhsuldar bir iş birliyi elementi kimi [195, s.91].  

Beləliklə, hazırda tolerantlıq digər dünyagörüşlərin, siyasi yönümlərin, 

ənənələrin və mənəvi vərdişlərin nümayəndələrinə qarşı dözümlülüyü əhatə edir. 

Dözümlülük insanlar arasında səmərəli əməkdaşlıq mühitinin vacib və zəruri bir 

hissəsidir. Müxtəlif siyasi sistemlərin, mədəniyyətlərin, dünyagörüşlərin fikir 

plüralizmi və dialoqu müasir şəraitdə insanın yaşaması üçün zəruri şərt halına gəlir 

və onun praktik dəyəri ölçüyəgəlməz dərəcədə artır. 

Beləliklə, tolerantlıq insan elminin müxtəlif sahələrində bir araşdırma 

mövzusu olaraq: pedaqogika, psixologiya, fəlsəfə, sosiologiya, etika, politologiya, 

etiologiya, mədəniyyətşünaslıq, tibb kimi bir neçə əsas mənanı özündə cəmləşdirir: 

orqanizmin bu və ya digər amillərin mənfi təsirinə (psixoloji, ekoloji, emosional) 

dözmək qabiliyyətini; orqanizmin hər hansı bir maddənin, zəhərin mənfi təsirlərinə 

dözmə qabiliyyətini; müəyyən siyasi qüvvələrin iqtidarda olduqları təqdirdə, sırala-

rında müxalifət nümayəndələrinin varlığını qəbul etməyə hazır olmaları; xalqların, 

millətlərin, dinlərin xüsusiyyətləri ilə əlaqəli digər növ baxışlara, fikirlərə, əxlaqa, 

hisslərə, vərdişlərə, davranışa, dünyagörüşünə, başqasının həyat tərzinə, inancla-

rına dözümlülük və güzəşt; mədəniyyətin xüsusiyyətinə, vətəndaş razılığına aparan 

yol, söz azadlığı prinsipinə riayət etmək üçün zəruri şərt; başqalarının fikirlərinə, 

inanclarına, davranışlarına, uşaqlara qarşı dözümlülük və məhəbbət; fərqli millət-

lərdən olan insanlar arasında nifrət və düşmənçiliyin olmaması deməkdir. 

1.2.  KiçikyaĢlı məktəblilərdə tolerantlığın formalaĢdırılmasının  

pedaqoji və psixoloji əsasları 

 

Psixologiya elmində “tolerantlıq” və “dözümlülük” anlayışlarının tərifinə 

vahid və dəqiq bir yanaşma yoxdur. Beləki, J. Alport tolerantlığı demokratik 

cəmiyyətdəki insanın özünü tanıması, məsuliyyət, yumor hissi, muxtariyyət və em-

patiya qabiliyyətini özündə cəmləşdirən mühüm bir xüsusiyyət kimi tərif edir [81]. 

Humanist psixologiyanın qurucusu olan K. Rodjers dözümlülüyü “təkəbbürün 

olmaması” kimi başa düşür [186, s.90]. 

Rus psixologiyasında da tolerantlıq kifayət qədər öyrənilməyib. Dözümlülük 

tədqiqatları emosional sabitliyin öyrənilməsi ilə məhdudlaşırdı (P.B. Zilderman, 

A.Y. Olşannikova, O.A.Sirotin və s.). Son iyirmi ildə, Rusiyada, o cümlədən digər 

SNQ dövlətlərində həyatın ictimai-siyasi vəziyyəti ilə əlaqədar müxtəlif tolerantlıq, 

dözümlülük problemlərinə (A.Q. Asmolov, Q.U. Soldatova, A.M. Koldakov) 

təlabat müşahidə olunur. 

S.Y. Qolovin tolerantlığı “təsirlərə qarşı həssaslığın azalması nəticəsində 

hər hansı bir xoşagəlməz amilə reaksiyanın olmaması və ya zəifləməsi” kimi qəbul 

edir [199, s.70]. Tolerantlığa A.Q. Asmolov [85] və Q.U. Soldatova [203] tərəfin-

dən verilən təriflər üst-üstə düşür. Bu alimlər tərəfindən tolerantlıq - bərabərliyə 

hörmət və ehtiram, hökmranlıq və zorakılığın rədd edilməsi, insan mədəniyyətinin, 

normalarının, inanclarının çoxölçülülüyünün və müxtəlifliyinin tanınması, hər 

hansı bir baxışın (nöqteyi nəzərin) üstünlük təşkil etməsinə imtina kimi qəbul 

edilir.  

Tolerantlıq və dözümlülük anlayışlarının psixoloji kontekstdən izahına bəzi 

aydınlıqları E.Y. Klepsova gətirmişdir. O, toletantlığı baxışların, fikirlərin, qiymət-

ləndirmələrin, inancların, insan davranışlarının və s. uyğun gəlmədiyi hallarda 

aktivləşən və səbir mexanizmlərinin (dözümlülük, özünü idarə etmə, özünənəzarət) 

işə düşməsi hesabına bir obyektə qarşı həssaslığın azalması nəticəsində özünü biru-

zə verən şəxsiyyətə aid bir xüsusiyyət hesab edir. Dözümlülüyü isə o, baxışların, 

fikirlərin, qiymətləndirmələrin, inancların, insanların davranışlarının və s. üst-üstə 

düşmədiyi hallarda aktuallaşan və qəbul (anlayış, empatiya, iddialılıq) və səbr 

mexanizmlərinin hesabına obyektə qarşı həssaslığın artması nəticəsində üzə çıxan 

bir xarakter (şəxsiyyətə aid bir xüsusiyyət) olduğunu qəbul edir [144, s.21-22]. 

Bu halda tolerantlığın təzahür diapozonu təmkin, səbir, özünü ələ almaqdan, 

mətinlik, iradəlilikdən başlayaraq ümidsizliyə və köməksizliyə qədər, dözümlü-

lüyün diapozonu isə fikirlərin, hərəkətlərin və qarşılıqlı gözlənilən əlaqələrin 

razılaşılmasından başlayaraq əməkdaşlığa qədər uzanır. Bir daha vurğulayırıq ki, 

biz gələcək mühakimələrimizdə tolerantlıq və dözümlülükdən sinonim anlayışlar 

kimi istifadə edəcəyik.  

Psixologiyada tolerantlıq insanın sosial yetkinliyinin ən vacib komponenti 

kimi öyrənilir. A.A.Reana göstərir ki, ümumi dözümlülük fenomeninin quruluşun-

da, onun iki növünü qeyd etmək olar: şəxsiyyətin sensual (subyektiv hissə 

əsaslanan) və dispozision (planlı) dözümlülüyü.  

Sensual dözümlülük, sosial mühitin təsirinə qarşı müqavimətlə, hər hansı bir 

xoşagəlməyən amilə reaksiyanın zəifləməsi ilə əlaqələndirilir. Bu növ dözümlülük, 

sosial mühitin müxtəlif təsirlərinə, o cümlədən şəxsiyyətlərarası qarşılıqlı təsirin 

artması ilə baglıdır. Onun fikrincə, “sensual dözümlülük – məcazi mənada hissiyat-

sızlıqdır, qaladır, divardır” [31, s.134]. Dispozision dözümlülüyünün əsasında 

sosial qarşılıqlı münasibətlərdə fərdin dözümlülüyünü təmin edən tamam basqa bir 

mexanizm durur. Bu halda, söhbət fərdin ətraf mühitə müəyyən meylindən, onun 

“dözümlü” reaksiya göstərməyə hazırlığından gedir. Dispozision dözümlülüyün 

arxasında şəxsiyyətin müəyyən keyfiyyətləri, onun ətraf aləmdəki reallıqlara 

münasibətləri sistemi: onun digər insanlara, onların davranışlarına, özünə, digər 

insanların ona təsiri, ümumiyyətlə, onun ətraf aləmə, həyata olan münasibəti durur. 

Bu dözümlülük, məcazi mənada “dözümlülük-mövqe, dözümlülük-qurma, dözümlü-

lük-dünyanı hissetmə”dir [31, s.134]. Bu növ dözümlülükdə insan həssaslığını və 

empatiyanı, digərinə qarşı narahatçılığını və şəfqət bacarığını saxlayır. Bundan 

sonra, biz yalnız dispozision dözümlülüyü nəzərdən keçirəcəyik. 

Tolerantlıq xüsusi münasibətlər çoxluğunu ifadə edir: şəxsiyyətlərarası, 

qruplararası, sosial, milli. Şəxsiyyətlərarası dözümlü “münasibətə” müxtəlif yanaş-

malar, müxtəlif mövqelər var. Müxtəlif münasibət növləri ilə bağlı N.N. Obozovun 

tədqiqatı [173] xüsusi əhəmiyyət kəsb edir. Bu tədqiqat işində dözümlülük başqa 

bir şəxsə hörmət əlaməti kimi nəzərdən keçirilir və dözümlülük münasibətlər 

etikasının vacib tərəfi: şəxsiyyətlərarası, dini və milli münasibətlər və onlarn 

formalaşmasının nəticəsi kimi təqdim edilir [173, s.5]. 

İnsanlar haqqında həm şəxsi ünsiyyət təcrübəsindən, həm də digər mənbələr-

dən toplanan biliklər ümumiləşdirilir və bu biliklər münasibətlərdə tolerantlığa və 

ya intolerantlığa birbaşa təsir edən sabit stereotiplər şəklində insanların şüuruna 

inteqrasiya olunur. Stereotip “insanların şüurunda formalaşan mənəvi yaranış, 

qiymətləndirmə, təsvir, göstəriş elementlərinin mənalarını ifadə edən emosional 

rəngli bir obrazdır” [22, s.37]. Stereotiplər sosial quruluşun  bir növüdür. Onlar 

insan tərəfindən başqalarını qiymətləndirməkdə geniş istifadə olunur, çünki idrak 

prosesini asanlaşdırır, sadələşdirir. 

Tolerantlıq eyni bir millətin, eyni bir dinin nümayəndələri arasında, eyni 

zamanda millətlərarası və dinlərarası ünsiyyət prosesində münaqişə vəziyyətlərinin 

qarşısını almaq və ya yumşaltmaq üçün vacib şərtlərdən biridir. 

Tolerantlıq, əşyalar aləminə, ideyalar aləminə, insanlar aləminə olan münasi-

bətlərin xüsusi bir sistemini ifadə edən mürəkkəb bir şəxsiyyət atributudur. V.A. 

Sitarovun fikrincə, dözümlülük “başqasının (başqalarının) fikrini fakt kimi, obyek-

tiv, mövcud bir reallıq kimi, qıcıqlanmamaq qabiliyyəti kimi qəbul etmək bacarı-

ğıdır və qarşılıqlı fəaliyyət prosesində alçalma, inciklik, üstünlük hiss etməməkdir” 

[194, s.64]. 

 Tolerantlığın şəxsiyyətin əlaməti kimi tədqiqatı ilə bir çox alimlər məşğul 

olmuşdular: A.A. Absalyamova, A.Q. Asmolov, B.Z. Vulfov, A.I. Qaliskaya, N.I. 

İlminski, Y.Y. Klepsova, V.Q. Maralov, M.S. Mirimanova, M.P. Mçedlov, B.E. 

Rierdon, V.A. Sitarov, Q.Y. Soldatova, P.V. Stepanov, V.A. Tişkov, L. Trubina, L. 

I. Umanski, M. Uolser, K. Fopel, L.A. Şayqerova, O.D. Şarova və b. 

Dözümlülüyün müxtəlif formaları mövcuddur - şəxsi; ictimai (əxlaqda, 

mənəviyyatda, mentalitetdə, şüurda təzahür edən); dövləti (qanunvericilikdə, siyasi 

praktikada öz əksini tapan). 

M.S. Mirimanova tolerantlığın beş əsas prinsipini müəyyən edir: şiddətdən 

imtina; seçimin könüllülüyü; başqalarını məcbur etməmək bacarığı; qanunlara tabe 

olmaq; “digərini” (“başqasının”) qəbul etmək [165, s.111]. 

İ.V. Krutova tolerantlığın quruluşunda dözümlülüyün ayrıca təzahür 

formaları kimi onun aşağıdakı komponentlərini göstərmişdir: tolerantlığın subyekti 

(tolerantlığı göstərən şəxs), adresat (tolerantlıq kimə qarşı yönəlib), tolerantlığın 

obyekti, predmeti (tolerantlıq hansı səbəbə görə, nəyə görə göstərilir) [152, s.28]. 

Subyekt və adresat qismində ayrı-ayrı fərdlər, insan qrupları (sosial, etnik, milli və 

s.) və dövlətlər çıxış edə bilərlər. Dözümlülük və dözümsüzlük obyekti olaraq 

insanlar, fikirlər (düşüncələr, ideyalar, baxışlar, mövqelər və s.), əşyalar, mövcud 

şərait və s. Tolerantlığın və intolerantlığın məzmunu, V.A. Sitarovun nöqteyi-

nəzərincə, məhz obyektə münasibət əsnasında tam aşkarlanır [194, s.67].  

Dözümlü münasibətlə insan qarşı tərəfin fikirlərinə yad kimi yox, başqa cür, 

öz şəxsi baxışları ilə üst-üstə düşməyən fikirlər kimi qəbul edir. Dözümsüzlük bu 

fikirlərin “yad” və ya “yabançı” kimi qəbul edilməsi zamanı özünü göstərir.  

Ona görə də, dözümlü münasibət zamanı obyektə (bu halda fərqli düşüncə-

yə) maraq saxlanılır, dözümsüz münasibət zamanı isə bu maraq tamamilə yox olur. 

Tolerant münasibət zamanı obyektə maraq onun diferensasiyasına yönəlir: digər  

fikirlərdəki nələrsə qəbul edilir, nələrsə edilmir. İntolerantlıq isə insanın ilk 

öncədən ona qarşı düşmən münasibətlərin yaşandığını, bu münasibətləri birbaşa öz 

üzərində hiss etdiyini, bu səbəblərdən hadisənin mahiyyətini dərk etmək istəmə-

məsini və s. ifadə edir. Və nəhayət, dözümlülük bir insanı müsbət qarşılıqlı əlaqəyə 

girməyə inandırır, opponentini özünə inandırmağa və özünün haqlı olduğunu sübut 

etməyə imkan yaradır. Fikirlər uyğun gəlmədikdə isə, digərinin mövqeyi normal 

qəbul edilir və o, öz mövqeyində qalır, onun düzgünlüyünə inamlı şəkildə bir daha 

əmin olur. Dözümsüzlük nəticədə neqativ strategiyaya – mübahisəyə girməkdən 

qaçmağa, düşməni münasibətə, təcavüzkar hərəkətlərə, öz ideyalarını istənilən 

yolla həyata keçirməyə gətirib çıxarır.  

 V.A. Sitarovun məsələyə yanaşmasından belə çıxır ki, dözümlülüyün mahiy-

yətinin açıqlanması üçün ilkin anlayış səbrdir və onun əsasında iradi keyfiyyət olan 

təmkin durur və “yalnız tədricən mənəvi məzmunla qidalanaraq, o dözümlülük 

formasını ala bilər” [194, s.64]. 

Y.Y. Krepsova tolerantlığın quruluşunu verməyə və onu şərh etməyə 

çalışmışdı. O, şəxsiyyəti xarakterizə edən bu keyfiyyətin tərkibinə səbri (təmkini), 

dözümlülüyü və nəticədə şəxsiyyətin aktiv mövqeyi kimi, tabeçiliyə və dözümlü-

lüyə çevrilə bilən bir - itaəti daxil edir [143, s.43]. 

HƏZRƏTİ YUSİFİN kəlamında “Səbr: gec bar verən, amma dadlı meyvəsi 

olan ağacdır” deyilir. 

Tolerantlıq məna baxımından itaətlik, həlimlik, mərhəmətlilik, səxavətlilik 

kimi xüsusiyyətlərlə də əlaqələndirilir. 

Tolerantlıq – olduqca mücərrəd bir anlayışdır, onu elmi metodlarla müşahidə 

etmək  və ölçmək çətindir. Bu baxımdan tolerantlığın mümkün kriteriyalarını (ölçü 

meyarlarını), onun sosial göstəricilərini müəyyənləşdirmək çox vacibdir. Q.U. 

Soldatova, L.A. Şayqerova, O.D. Şarova tərəfindən ailə və məktəbdən başlayaraq 

cəmiyyətdə yekunlaşan, müxtəlif ictimai qruplara uyğun gələn tolerantlıq 

meyarları təqdim edilir: hüquq bərabərliyi; qrup və ya cəmiyyət üzvlərinin 

qarşılıqlı hörməti, müxtəlif sosial qruplara qarşı xoşməramlılıq və dözümlülük; 

cəmiyyətin bütün üzvlərinin siyasi həyatında iştirak etmək üçün bərabər imkanlar; 

milli azlıqların mədəni xüsusiyyətlərinin və dillərinin qorunması və inkişafı; 

kütləvi tədbirlərdə, bayramlarda mümkün qədər çox insanın əhatə olunması (əgər 

bu, onların mədəni ənənələrinə və dini inanclarına zidd deyilsə); hər bir cəmiy-

yətdə təmsil olunan bütün mədəniyyətlərin öz ənənələrini davam etmək imkanı; 

din azadlığı; ümumi problemlərin həllində əməkdaşlıq və həmrəylik; etnikarası, 

irqlərarası, cinslər arası münasibətlərin ən həssas sahələrində müsbət leksikası 

[203, s.9-10]. İngilis tədqiqatçısı B.E. Rierdon, rus tədqiqatçıları tərəfindən əsas-

landırılmış  tolerantlıq meyarlarına uyğun gələn aşağıdakı tolerantlıq əlamətlərini 

və onların sosial təzahürlərini müəyyənləşdirdi: irqi, etnik və sosial qadağaların 

olmaması ilə xarakterizə olunan dil; bütün insanların bərabərliyinə əsaslanan 

ictimai asayiş; qarşılıqlı hörmətə əsaslanan ictimai münasibətlər; demokratik siyasi 

proseslər; çoxluq və azlıq təşkil edən əhali ilə yerli əhali arasında tolerant münasi-



33 
 

bətlər; planlaşdırma və həyata keçirilməsində hər bir maraqlı şəxsin iştirakını əhatə 

edən sosial tədbirlər, ənənələr; hər bir şəxs üçün öz ənənələrini qorumaq və 

bayramlarını qeyd etmək imkanı; dini inanclar azadlığı, dini mərasimləri qeyd 

etmək imkanı; qruplararası əməkdaşlıq [185, s.22-23]. Deyə bilərik ki, bu 

sadalanan əlamətlər cəmiyyətdə nə qədər varsa, buna uygun cəmiyyət də bir o 

qədər sülh, demokratiya və insan hüquqlarının təmin olunması mühitində inkişaf 

edir. 

Tolerantlığın əlamətlərinin qavranılması onun əksi olan – intolerantlığın və 

ya dözümsüzlüyün təzahürlərini anlamaqla da əldə edilir. Dözümsüzlük hökmran-

lığa və məhv etməyə yönəldir; fərqli baxış sahiblərinin mövcud olmasını, onların 

yaşama hüququnu qəbul etmir; inandırmağa deyil, susdurmağa üstünlük verir. 

Fikrimizcə, intolerantlığın aşağıdakı təzahürlərini qeyd edə bilərik: təhqir, lağa 

qoyma, etinasızlıq; etnosentrizm; düşmən axtarışı (bədbəxtlik, problem və sosial 

problemlər üçün günahı bu və ya digər qrupa ötürmək); təqib, hədə-qorxu, təhdid; 

ayrı-seçkilik; irqçilik; etnofobiya, dini fobiya (islamofobiya), miqrantofobiya 

şəklində ksenofobiya; millətçilik; faşizm; şovinizm; imperializm; istismar; dini və 

mədəni simvolların təhqir edilməsi; dini zülm; sürgün; repressiya, məhv və 

soyqırım. 

Bir çox alimlər tolerantlıq nöqteyi nəzərdən insanları şərti olaraq tolerant və 

intolerantlara bölürlər. Müstəsna mövqelər olduqca nadirdir. Hər bir insan həyatın-

da həm tolerant, həm də intolerant hərəkətlər edir. Buna baxmayaraq, tolerant və 

intolerant davranışa meyllilik şəxsiyyətin sabit xarakterinə çevrilə bilər, bu isə 

Q.U. Soldatovaya görə tolerant və intolerant şəxsiyyətləri ayırmağa və onları 

xarakterizə etməyə imkan verir: 

1. Özünü tanımaq. Tolerant insanlar özlərinin yaxsı tərəfləri və nöqsanları 

barədə çox bilirlər. Özlərinə tənqidi yanaşaraq, bütün çətinliklərində başqalarını 

günahlandırmağa çalışmırlar. İntolerant insan özündə olan çatışmamazlıqlardan 

daha çox üstünlüklərini görür, bu səbəbdən də bütün problemlərdə başqalarını 

günahlandırmağa meyllənir. 

2. Təhlükəsizlik. İntolerant insana həm özü ilə, həm də digər insanlarla 

birgə, sabit yaşamaq çətindir. O, öz sosial mühitindən və hətta özündən, 

instinktlərindən qorxur. Davamlı bir təhdid hissi onu izləyir. Tolerant insan adətən 

özünü təhlükəsiz hiss edir. Bu səbəbdən də digər insanlardan və qruplardan 

çəkinmir, onlardan özünü qorumağa çalışmır. Təhlükənin olmaması və ya onun 

öhtəsindən gələ biləcəyinə inam – tolerant şəxsiyyətin formalaşması üçün vacib 

şərtdir. 

3. Məsuliyyət. İntolerant insan, hesab edir ki, baş verən hadisələr ondan asılı 

deyil, buna görə də ətrafında baş verənlərlə bağlı məsuliyyətdən azad olmağa 

çalışır. Bu xüsusiyyət hər şeydə başqalarını günahlandırmaq meyli ilə əlaqəlidir və 

digər qruplara qarşı qərəzli münasibətlərin formalaşmasının əsasında durur. 

Tolerant insanlar, əksinə, taleyin özlərindən asılı olduğuna əmindirlər. Məsuliyyəti 

başqalarına yükləmirlər, ancaq özləri daşıyırlar. 

4.Müəyyənliyə təlabat. İntolerant insanlar dünyanı iki yerə bölürlər - qara və 

ağ. Onlar üçün yarımçıq insan yoxdur, yalnız iki növ insan var - yaxşı və pis, 

həyatda yalnız bir - doğru yol var. Onlar “özününkü” və “yad” qruplar arasındakı 

fərqləri vurğulayırlar. Nəyəsə neytral yanaşa bilməzlər, baş verənləri ya bəyənir, ya 

yox. Tolerant insan, əksinə, dünyanı müxtəlifliyi ilə qəbul edir və istənilən 

mövqeyi, fikri dinləməyə hazırdır. 

5. Özünə yönəlmə - başqalarına yönəlmə. Tolerant şəxsiyyət işdə, fantaziya-

larında, yaradıcılıq prosesində, nəzəri düşüncələrində daha çox özünə meyillidir. 

Problemli vəziyyətlərdə tolerant insanlar başqalarını deyil, özlərini günahlandı-

rırlar. Bu cür insanlar intolerant insanlardan fərqli olaraq xarici qurumlara və 

avtoritetlərə tabe olmaqdan daha çox şəxsi müstəqilliyə can atirlar. 

6. Intizam öhdəliyi. İntolerant insan təmizlik, gözəl davranış və nəzakətə 

həddən artıq əhəmiyyət verir. Onun üçün hər bir sahədə, xüsusən də sosial sahədə 

qaydanın olması vacibdir. Tolerant insanlar üçün bu keyfiyyətlər o qədər də böyük 

əhəmiyyət daşımır və arxa plana keçir. 



35 
 

7. Yumor hissi. Yumor hissi və özünə gülmək bacarığı tolerant şəxsiyyətin 

vacib bir xüsusiyyətidir. Özünə gülə bilən birinin başqalarından üstün olması 

hissinə ehtiyacı azdır. 

8. Avtoritarizm. İntolerant insan üçün sosial iyerarxiya (rütbəcə aşağı olan 

insanların yuxarı rütbəlilərə tabe olma qaydası) çox vacibdir. İntolerant insan xarici 

intizamın son dərəcə vacib olduğuna inanır. Güclü bir hakimiyyətə sahib olan 

nizamlı, avtoritar bir cəmiyyətdəki həyat onu qane edir, tolerant  insan əksinə  

azad, demokratik bir cəmiyyətdə yaşamağı üstün tutur [171, s.29-31]. 

Biz isə belə hesab edirik ki, tolerant şəxsiyyətin aşağıdakı əlamətlərini mü-

əyyənləşdirilməliyik: başqalarına meyllilik, güzəşt, səbir, yumor hissi, həssaslıq, 

inam, altruizm (başqalarına təmənnasız yardım etməyə hazır olma), fərqliliklərə 

qarşı dözüm, özünə hakim olmaq, xeyirxahlıq, başqalarını mühakimə etməmək 

qabiliyyəti, humanizm, dinləmə bacarığı, bilgilərə maraq. 

Beləliklə, şəxsiyyətin iki inkişaf yolu var: tolerant və intolerant. İntolerant 

yol özü haqda müstəsna təsəvvürü, məsuliyyəti ətrafdakılara ötürmək istəyi, daima 

təhlükə hissi, intizama ehtiyac, güclü hakimiyyət istəyi ilə xarakterizə olunur. 

Digər yol - özünü yaxşı tanıyan və bu səbəbdən başqalarını qəbul edən azad bir 

insanın yoludur. Başqalarına qarşı müsbət və ətraf aləmə qarşı xeyirxah münasibət 

ozünə olan yaxşı münasibət ilə uzlaşır. 

Tolerantlığın növlərinin təsnifatı məsələsi pedaqoji nəzəriyyədə də aktualdır. 

Bu problemə A.N. Abbasov, H.Ə. Əlizadə, R.İ. Əliyev, P.B. Əliyev, İ.B. Əmirəli-

yeva, R.İ. Aslanova, V.V. Boyko, A.Y. Zimbuli, P.F. Komoqorov, V.S. Kukuşin, 

O.B. Skryabina, L.I. Umanski və b. tərəfindən xüsusi tədqiqatlar həsr edilmişdir. 

V.S. Kukuşin tolerantlıq obyektinin xüsusiyyətlərinə görə millətlərarası, 

irqlərarası, dini və mədəni tolerantlığı qeyd etmişdir [154]. 

V.V. Boykonun, A.N. Lutoşkinin, O.B. Skryabinanın, L.I. Umanskinin 

tədqiqatları isə tolerantlığın xüsusi bir növünə - kommunikativ tolerantlığa 

(ünsiyyət tolerantlığına) həsr edilmişdir. Beləliklə, V.V. Boyko “kommunikativ 

tolerantlıq” terminini elmə daxil etmiş və bununla da o, kommunikativ tolerantlığı 

pozitiv kommunikativ quruluşun davranışdakı əksi kimi qəbul etmişdir [88, s.405]. 

P.F. Komoqorov aşağıdakı tolerantlıq növlərini müəyyənləşdirdi: qrup, 

siyasi, etnik, fərdi-şəxsi [148, s.84-85]. O, cinsi, yaş, mülkiyyət, peşə, siyasi və 

dini tolerantlığı da qəbul etdi [148, s.86]. Bundan əlavə, tələbə şəxsiyyətini tolerant 

inkişaf səviyyəsinə çatmaq üçün müəllimin pedaqoji fəaliyyəti prosesində tolerant 

münasibətlər bacarıqlarını əhatə edən “pedaqoji tolerantlıq” anlayışını təqdim etdi 

[148, s.86-87]. Bu cür tolerantlıq müəllimin peşəkar şəxsi keyfiyyəti və onun 

davranış normalarından biri olmaqla yanaşı pedaqoji etikanın vacib komponentidir. 

A.E. Zimbuli, motivasiya əsasında tolerantlığın dörd növünü müəyyənləşdir-

di: kvazi dözümlülük  - zahirən tolerantlıq kimi görünən, lakin xəyali, qeyri-real 

olan təmkin növləri (bu cür davranışın motivləri praqmatizm, özünü reklam, 

özündən razılıq); yalançı dözümlülük– kimisə sürlu şəkildə aldatma halları 

(motivasiya - sunilik); reklam xarakteri daşıyan “mənfi” dözümlülük, habelə 

zərərli müdaxilə etməmək (motivasiya - təxirə salınmış intiqam, qərəzli qarışma-

maq); “pozitiv” və ya həqiqi dözümlülük diqqət, anlayış, rəğbət, yardım, ünvan 

sahibinə qayğı kimi motivlərlə şərtlənir [126, s.22-28]. 

Biz belə hesab edirik ki, tolerantlığın subyekt-obyekt meyarına əsasən üç 

əsas tolerantlıq növünü ayırd edə bilərik: digər milli qrupların (etnik qrupların) 

nümayəndələrinə qarşı dözümlülükdən ibarət millətlərarası (etnikarası) tolerantlıq; 

başqa bir inanca, dinə dözümlü münasibət göstərən dini tolerantlıq; başqa bir insa-

na, onun baxışlarına və fərdi xüsusiyyətlərinə ehtiramla yanaşan şəxsiyyətlərarası 

tolerantlıq. Həmcinin, insanın özünə qarşı tolerantlığı da qəbul etmək olar. 

Fərqliliyin qəbul edilməsi, fikrimizcə, tolerantlığın əsasını təşkil edir, xüsu-

sən də, azlıqların hüquqları barədə danışarkən. Əlbətdə bu, dini azlıqlar da daxil 

olmaqla azlıqların qanun çərçivəsindən kənarda qala biləcəyi anlamına gətirmir. 

Bu problem, böyük maliyyə mənbələri olan xarici dini və din ətrafı birliklər 

tərəfindən vətəndaşlarımızın mənəvi həyatına saymazyana müdaxiləsi ilə əlaqədar 

olaraq xüsusilə aktuallaşmışdır. Onlara münasibətimiz birmənalı deyil - qadağa 

tələblərindən tutmuş fəaliyyətlərindəki məhdudiyyətlərin aradan qaldırılmasına 

qədər. Görünür dini status tələb edən təşkilatın hər birinə münasibət, o cümlədən 

yerli mənşəli olan, yalnız qanuni meyarlarla müəyyənləşdirilməlidir: bu təşkilat 

dindardırmı, fəaliyyətində fərdin əsas hüquqlarına dair hər hansı bir pozuntu varmı, 

davamçılarına vətəndaşlıq borclarını yerinə yetirməyə müdaxilə edirmi və s. 

İctimai şüurda və psixologiyada özünə möhkəm yer tutmuş ənənələr, ictimai 

sistemlər, siyasi hakimiyyət və rəsmi ideologiyalar dəyişdikdə belə, bir çöx hallar-

da qüvvədə qalır. Buna M.P. Mçedlovun tədqiqatında ziddiyyətli dözümsüzlük 

ənənələrinin xeyli dərəcədə təzahür etdiyi Rusiyada müşahidə etmək mümkündür 

[170, s.54]. Deyilənlər həm dünyəvi sivil tarixə, həm də mənəvi dini seçimə aiddir. 

Beləliklə, bunu hər bir insanın ideoloji seçim hüququna müdaxilə açıq şəkildə 

təsdiq edir, məsələn, patriarx Nikonun kilsə islahatını qəbul etməyi rədd edən 

köhnə möminlərin tərəfdarlarını iki əsirdən artıqdır ki, təqib edir. 

Bu gün dini tolerantlığın təmin edilməsi həm neqativ tarixi ənənələr, həm də 

əhalinin çox konfessiyalı və polietik tərkibi, bəzi dinlərarası ziddiyyətlərin olması, 

bir sıra Avropa dövlət rəhbərlərinin (Fransa prezitenti İ. Makronun və s.) və dini 

liderlərin iddialı siyasəti, mükəmməl olmayan qanunvericilik, rəsmi şəxslərin, 

xüsusən də icra hakimiyyətində siyasi mədəniyyətin aşağı səviyyədə olması, 

ictimai rəyə müəyyən laqeydlik ilə mürəkkəbləşir. Aydındır ki, bütün vətəndaşlar 

arasında xeyirxah mədəni münasibətlərin qurulması, hansı ideoloji ideallara sadiq 

qalmalarından asılı olmayaraq vicdan azadlığı prinsipinə tam əməl olunmasına 

kömək edəcəkdir.  

Dövlət, hökumət və hakimiyyət orqanları dünyagörüşü baxımından bitərəf 

olmalı, ölkədə tolerantlıq və xeyirxah bir əməkdaşlıq mühiti yaratmağa çalışmalı-

dırlar. Azlıqların etnik, mədəni və dini kimliyi qorunmalı və hər hansı dini motiv-

lərə görə zülmə imkan verilməməlidir. Vicdan azadlığı prinsipi fərdi və ictimai 

münasibətlərin əsası və norması olduğu üçün, o, son dərəcə vacib olan dövlət 

hüquqi sənədlərində, konstitusiya müddəalarında, qanunvericilik aktlarında öz 

əksini tapmalı və hüquqi zəmanətə malik olmalıdır. 

Bir az fərqli mövqedə İ.A. Qalitskaya durur. O, hesab edir ki, çoxmillətli 

Rusiyanın keçmişdə Avropanı sarsıtmış dini müharibələrin bəlasından xilas olması 

və əsrlər boyu birgəyaşayış müddətində tarixən formalaşmış ənənələrini qoruyub 

saxlaması səbəbindən, ərazilərində dini dözümlülük prinsiplərinə əsaslanan tole-

rant münasibətlər qurulmuşdur. Mövcud dini birliklər ənənəvi olaraq başqa domi-

nant dinlə ərazilərə daxil olmamışlar. Sovet ateist dövlətində onların münasibətləri 

xeyirxah bir xarakter daşıyırdı [105, s.55-56]. Bundan xeyli əvvəl, 1910-cu ildə 

nəşr olunan “Rusiyada milli tərbiyə və təhsil” kitabının müəllifi P.İ. Kovalevski də 

eyni fikirdə olmuşdur [195, s.56]. 

Azərbaycanda yaşayan xalqlar arasında formalaşmış dini inanclara qarşı 

dözümlü münasibət, Azərbaycan cəmiyyətinin bütövlüyü üçün şərait yaratdı. Bu  

gün də onlar, Azərbaycan dövlətinin güclü siyasəti və qayğısı sayəsində, etnosların 

yeni nəsillərində qorunub saxlanılır və təkrarlanır. 

Görkəmli psixoloq-alim R.İ. Əliyevin “Etnopsixologiya: Qloballaşma və 

millilik” monoqrafiyasında göstərdiyi kimi, etnikarası (millətlərarası) tolerantlığın 

problemləri ilə bağlı dünya etnoloqları və etnopsixoloqları arasında qızğın 

müzakirələr gedir. Ən çox yayılmış anlamlardan biri tolerantlığın etnik fərqlərə 

laqeydlik münasibəti hesab olunur. Ona, tez-tez yüksək işgüzar və ümumi mədəni 

yönümlü insanlar arasında, təbiətşünas-alimlər, riyaziyyatçılar, iqtisadçılar arasın-

da rast gəlinir [24, s.98-104].  

Nəzərə almaq lazımdır ki, bir qrup insanlar tolerantlıq problemlərinin 

quruluşunu çox vaxt “səbri”, “dözümü” stimullaşdırmaq üçün bir vasitə kimi, 

xalqlararası ünsiyyətdə laqeydliyi isə  - xalqların ehtiyaclarını unutmaq istəyi və ya 

hətta assimilyasiya meylləri kimi qəbul edirlər. Bu səbəbdən tolerantlığın anlamı  

yalnız elmi deyil, həm də praktik, ideoloji və siyasi əhəmiyyətə malikdir. 

İ.B. Həsənov, milli dözümsüzlük problemlərini araşdırarkən tolerantlığı 

aqressivliyin antipodu adlandırır. O, neofreydizmin nümayəndələrinin (A. Ballon, 

N. Braun, Q. Markuze, A. Mitterlix, V. Rayxa, E. From, K. Horni) əsərlərinə 

istinad edərək insanlarda müşahidə olunan belə şəxsi təzahürlərin sosial mahiyyəti-

ni əsaslandırır və aqressivliyin düşmənçiliyin əsası, tolerantlığın isə dinclik, sülhse-

vərlik, qeyri-zorakılıq olması qənaətinə gəlir [111, s.196-197]. 

Qeyd etmək lazımdır ki, müasir elmi ədəbiyyatda millətlərarası və etnik-

lərarası tolerantlıq arasında dəqiq  bir sərhəd yoxdur: hər iki anlayışdan çox vaxt 

sinonim kimi istifadə olunur. Lakin belə hesab edirik ki, “etnos” və “millət” 

anlayışlarını onların əhatə dairəsinə görə fərqləndirmək mümkündür. Fikrimizcə, 

etnikarası tolerantlıq - digər etnik qrupların nümayəndələrinə qarşı dözümlülük, və 

millətlərarası tolerantlıq isə başqa bir millətə qarşı olan dözümlülükdür. Bu başqa 

millət isə bir xalq olaraq müstəqil hökumətə, digər millətlər tərəfindən tanınan və 

az-çox hörmət edilən sərhədlərə, əraziyə malik olmalıdır. 

R.İ. Aslanovanın nöqteyi-nəzərincə etnikarası tolerantlıq, özünü məhdudlaş-

dırma və düşünülmüş qarışmamaq, qarşılıqlı dözümlülüyü qəbul etmək kimi deyil, 

əksinə başqalarını olduğu kimi qəbul etmək və onlarla qarşılıqlı əlaqə qurmaq 

istəyi kimi olmalıdır [10, s.52-53]. Etnikarası tolerantlıq özünü şəxsin hərəkətlərin-

də biruzə verir, ancaq təbii ki, etnik bərabərliklə sıx əlaqəli şəkildə şüur sferasında 

formalaşır. 

Millətlərarası tolerantlıq, A.N. Abbasova görə, fərqli millətlərin nümayən-

dələri arasındakı münasibətlərdə özünü göstərir və millətlərarası münasibətlərin 

perspektivlərini görmək və bu perspektivləri nəzərə alaraq millətlərarası müna-

sibətlər qurmağı nəzərdə tutur. Millətlərarası tolerantlıq - “mentaliteti, özünü ifadə 

etmə xüsusiyyətini nəzərə almaqla, digər milli (etnik) qrupların nümayəndələrinə 

qarşı dözümlülük xarakteridir” [3, s.53]. 

Millətlərarası tolerantlığı İ.Z. Skovorodkina “əsasında psixoloji, ilk növbədə, 

insan kommunukasiyasının emosional-şəxsi, idraki, humanist mexanizmləri, onun  

tarixi-mədəni inkişaf səviyyəsi, mentaliteti duran insan münasibətlərinin təzahür 

növlərindən biri, münasibətlər sistemi, müxtəlif etnoslara aid insanlar arasındakı 

əlaqələr, münasibətlər kimi” qəbul edir [195, s.93]. O, millətlərarası tolerantlığın 

üç qrupa qruplaşdırıla bilən aşağıdakı təzahür əlamətlərini müəyyənləşdirir: vizual 

ünsiyyətlər (nikbin əhval-ruhiyyə, psixoloji rahatlıq, müsbət emosiyaların təzahürü 

- mimik reaksiyalar, ünsiyyət yaradan jestlərin istifadəsi); nitq vasitəsilə 

ünsiyyətlər (ünsiyyət dilinin seçim azadlığı, ədəbi dilin istifadəsi, jarqonun rədd 

edilməsi); davranış vasitəsilə ünsiyyətlər (bərabər ünsiyyət, hər hansı bir sosial 

vəziyyətdə- formal, qeyri-formal etikanın qorunması, hər hansı zəif bir insanın 

müdafiə edilməsi və müdafiə edici reaksiyaları, ədalət hissinin kəskinləşməsi, çətin 

sosial vəziyyətdə köməyin göstərilməsi (sosial və şəxsi həssaslıq), öz fəaliyyətində 

- məsləhət, tərif, inandırma, şəxsə fiziki və mənəvi təziqin inkar edilməsi metodla-

rından istifadə) [195, s.93]. 

Beləliklə, strukturunda dözüm, səbr, itaət, təvazökarlıq və dözümlülük olan 

şəxsiyyətin mürəkkəb xüsusiyyəti kimi tolerantlıq (dözümlülük) insanın təkcə ətraf 

aləminə deyil, özünə qarşı da tolerant münasibətlər sistemidir, onun öz subyekti, 

ünvanı, predmeti, xüsusi meyarlari, göstəriciləri, eləcə də müxtəlif forma və 

növləri var. 

Tədqiqatımızın gedişində, digər insanların maraqlarına, etiqadlarına, inanc-

larına, vərdişlərinə, milli və etnik xüsusiyyətlərinə, davranışlarına qarşı dözümlü, 

loyal bir münasibət var. 

Pedaqoji lüğətdə tolerantlıq “onun təsirinə həssaslığın azalması nəticəsində 

hər hansı bir xoşagəlməz amilə reaksiyanın olmaması və ya zəifləməsi; insanın 

psixoloji uyğunlaşmasını itirmədən hər cür həyat çətinliyinə tab gətirmə qabiliyyəti 

... Müəllimin ən vacib peşə keyfiyyətlərindən biridir. Tolerantlıq, müəllimin bir tə-

rəfdən real vəziyyəti tam qiymətləndirmə bacarığına, digər tərəfdən isə vəziyyətdən 

çıxış yolunu görə bilmək qabiliyyətinə əsaslanır” [146, s.150]. Özündə tolerantlığın 

formalaşdırılması müəllimin peşə təliminin ən vacib vəzifələrindən biridir. 

Hesab edirik ki, “tolerantlıq” anlayışının pedaqoji mahiyyətinə aşağıdakılar 

daxildir: tolerantlıq, ətraf aləmə (başqa bir etnik qrupa, millətə, dinə, mövqeyə, 

başqa insanın fikirlərinə və davranışına) qarşı dözümlü münasibətlər sistemini 

ifadə edən mürəkkəb keyfiyyət, şəxsiyyətin yeni bir formalaşması kimi;  insanın 

ümumi mədəniyyətinin xüsusiyyəti, mülki razılığa aparan yol, söz azadlığı 

prinsipinə riayət etmək üçün zəruri şərt; əsasını təmkin və insanın insana sevgisi 

olan insanlar arasındakı qarşılıqlı əlaqə prinsipi; pedaqoqun bir tərəfdən real sosial-

pedaqoji vəziyyəti adekvat qiymətləndirmə qabiliyyəti və digər tərəfdən onu 

müsbət həll etmə qabiliyyətinə əsaslanan müəllimin vacib peşəkarlıq keyfiyyəti; 

optimal pedaqoji strategiya və taktikanın, insanın sosiallaşma meyarlarının nəticə-

si. 

Dözümlülük həm müəllim-şagird səviyyəsində, həm də şagird-şagird, müəl-

lim-valideyn, müəllim-müəllim səviyyəsində təhsil prosesinin bütün subyektlərinin 

münasibətlərini əhatə etməlidir. Yalnız bundan sonra o, təlim, tərbiyə və təhsil 

sahəsində münaqişəli vəziyyətlərin qarşısının alınması və həll edilməsi üçün 

etibarlı rol oynaya bilər. 

Xüsusi rol müəllimin tolerantlığı özündə formalaşdırmaq səyləri ilə bağlıdır. 

Bu, hər şeydən əvvəl, özünə hörmətlə yanaşı, uşaqlar da daxil olmaqla digər 

insanlara hörmət etmə qabiliyyəti və peşə ləyaqətinin dərk edilməsi ilə əlaqədardır. 

Ətrafındakı fərqli insanlara qarşı göstərdiyi münasibətin özü tərəfindən təhlili, öz 

düşüncələrinin, münasibətlərinin, qərarlarının, hərəkətlərinin emosionallıq və 

həyəcan olmadan qiymətləndirilməsi də eyni dərəcədə vacibdir; və nəhayət, tək 

özünüqiymətləndirmə deyil, həm də özünüidarə, yəni ətrafındakılardan kiməsə, 

nəyəsə qarşı mənfi münasibəti idarə etmək istəyi də olmalıdır. Gərgin bir mühitdə 

əsəbləri cilovlamaq çox çətindir, tolerantlığı olmayan müəllim belə situasiyalarda 

dözümsüzlük göstərərək vəziyyətin kəskinləşməsinə səbəb ola bilir. Bu o deməkdir 

ki, hər bir müəllimin özündə peşəkar ləyaqət və bacarıqları səciyyələndirən, 

məktəb və məktəbdənkənar mühitin və situasiyaların sonsuz müxtəlifliyində 

meydana çıxan tolerantlığı inkişaf etdirməsi vacibdir. 

Bu işdə müəllimin fəaliyyətinin məğzi – bir nəfərdə (yaxud bir çoxlarında) 

tolerantlığın formalaşması və təzahürü üçün deyil, ümumiyyətlə şagird kontin-

gentinin davranışında və ünsiyyətində neqativizmə səbəb olan amillərin aradan 

qaldırılması üçün şərait yaratmaqdır. 

 

1.3.Mövzu baxımından elmi-pedaqoji və metodik ədəbiyyatın təhlili 

 

Tolerant şəxsiyyətin inkişafı təkcə müasir təhsil nəzəriyyəsində və prakti-

kasında aktual problem deyil. Bu sual müxtəlif dövrlərdə pedaqoji tədqiqatçıları 

daima  narahat etmişdir. 

Xarici pedaqoqlar arasında bu problemə Aristotel, F.A.V. Disterveq, J. Lesse, 

J. Lokk, E. S. Manrik, E. Naraqxi, I. Q. Pestalossi, Platon, B. E. Rierdon, J.-J. Rus-

so, Sokrat, B. Uillyams, M. Uolser , K. Fopel, A. Frank və b. diqqət yetirmişlər. 

 Hələ öz zamanında məşhur isveç pedaqoqu İ.Q. Pestalossi dahi sadəliyi ilə 

insanın humanist hisslərinin ilkin mənbəyi - sevgi və inamı təyin edir [180, s.25]. 

V.Disterveq tərbiyə və təhsildə regional və milli tolerantlıq ideyasını irəli 

sürmüşdür [118, s.238-239]. 

Təhsil prosesində tolerantlıq ideyalarının istiqamətlərinin müxtəlifliyini 

nəzərə alan M. Uolser, bir tərəfdən, tolerantlığı uşaq şəxsiyyətinin keyfiyyəti kimi 

tərbiyə etməyi tələb edir, digər tərəfdən dövlət müəllimlərini təhsil sistemindəki 

müxtəlifliyə tolerant olmağa öhdələndirir [222, s.87]. 

Ə.Ə. Əlizadənin fikrinə görə, tolerantlıq “bu barədə heç kimin eşitmədiyi 

keçmiş və heç kimin ehtiyac duymayacağı gələcək dövr arasında lazım olan 

yaxşılıqdır” [31, s.118] və onun tərbiyəsi müasir dövrün aktual problemidir. 

A. Frank (Hollandiya) irqçilik əleyhinə təhsilin prinsiplərini müəyyənləşdirdi, 

bunlardan biri də tolerantlıq tərbiyəsində məktəbin məsuliyyətidir. 

Bütövlükdə cəmiyyətdə olduğu kimi, məktəb də öz nümunəsi ilə tolerantlıq 

dəyərlərini təsdiq etməli və onları təcəssüm etdirməlidir. Hər sinifdə tolerant 

münasibətlərin formalaşması üçün əlverişli şərait yaradılmalıdır. B.E. Rierdon 

“Tolerantlıq – barışa aparan yol” (2001) adlı əsərində tolerant və intolerant 

siniflərdə davranış formalarını göstərən Yeni Zelandiya modelinə istinad edir. 

Tolerant sinifə diqqətlə dinləmək və eşitmək qabiliyyəti; anlamaq istəyi, sorğu-sual 

etmək; məsləhət və təklif vermək; tərif, razılaşma; ruhlandırma; xeyirxahlıq; 

təskinlik; hörmət; empatiya; dəstək xarakterikdir. İntolerant sinif aşağıdakı 

təzahürlər toplusu ilə xarakterizə olunur: sözünü kəsmə, bir-birini dinləyə 

bilməmək, səbirsizlik; görməməzlikdən gəlmək; ad qoymaq; ittihamlar, qınaqlar; 

müzakirə, tənqid; öyüd, nəsiyətlər vermək; təhdidlər; cəkindirmək, xəbərdarlıq; 

əmr, göstəriş [185, s.47]. B.E Rierdon uşaqlarda tolerantlıq tərbiyəsi işinin həyata 

keçirilməsi üçün müəllimə aid bəzi təlimatı göstərişlər də müəyyən etmişdir [185, 

s.52-53]. Bu tədqiqatçı müəllimlərin tolerantlıq qabiliyyətlərinin inkişafı proble-

mini də ciddi hesab edir [185, s.97]. 



43 
 

Tolerantlıq tərbiyəsi probleminə rus klassik pedaqoqları da xüsusi diqqəti 

yetirmişlər: N.İ. İlminski, P.F. Kapterev, P.İ. Kovalevski, M.V. Lomonosov, V.N. 

Soroka-Rosinski, K.D. Uşinski və b. 

Y.R. Talıbov,  F.A. Rüstəmov, S.M. Quliyev, Ə.Ə.Ağayev ictimai əxlaqı 

yüksək qiymətləndirirlər. Məsələn, S.M. Quliyev gənclərə “müdriklik, ləyaqət, 

təmkin, saflıq, mərhəmət, minnətdarlıq, səxavət, mülayimlik, sabitlik, səbr, dostluq, 

itaət və təvazökarlıq” öyrətməyə çağırırdı [57, s.61]. 

N.M. Kazımov nəzərdən keçirdiyimiz tərbiyə probleminə milli pedaqoji 

ideyalar prizmasından baxmışdır. O göstərir ki, “Azərbaycan Respublikası dövlət 

müstəqilliyi qazandığından, ideya-siyasi tərbiyənin təkcə forması deyil, məqsədi 

də, məzmunu da köklü şəkildə dəyişmişdir. Milli pedaqogika ənənəvi pedaqogika-

nın mövzusundan tutmuş onun bütün kateqoriyalarının, məfhumlarının, 

anlayışlarının mahiyyətinədək tənqidi şəkildə nəzərdən keçirilməsi və bir çox halda 

tamamilə yeniləşdirilməsi nəticəsində formalaşdırılmışdır [43, s.4]. 

Azərbaycan Respublikasının Konstitusiyasında tolerantlığın tənzimlənməsi ilə 

bağlı qeyd olunur ki, “Hər kəsin dinə münasibətini müstəqil müəyyənləşdirmək, hər 

hansı dinə etiqad etmək, yaxud heç bir dinə etiqad etməmək, dinə münasibəti ilə 

bağlı əqidəsini ifadə etmək və yaymaq hüququ vardır” [5]. 

N.I. İlminski “Xalq məktəbi haqqında söhbətlər” əsərində Rusiyada xalq 

məktəbinin mahiyyəti və məqsədi ilə bağlı mülahizələr söyləyərək, onun əsas 

vəzifəsini “pravoslav kilsəsi və rus xəlqiliyinin əsaslarına və formalarına uyğun 

mənəvi və dindar insanlar tərbiyə etmək” kimi müəyyənləşdirmişdir [133, s.196]. 

Bu tədqiqatçı eyni zamanda əcnəbilərin dünyagörüşünə, inanclarına və mədəniy-

yətlərinə tolerant münasibət öyrətmə prosesinə də xüsusi diqqət yetirmişdir [133, 

s.232]. Bu problemə onun “Əcnəbilərin təhsili haqqında” işi həsr edilmişdir. 

Tolerantlığın müxtəlif aspektləri “Rusiyada milli tərbiyə və təhsil” kitabının 

müəllifi P.I. Kovalevski tərəfindən qeyd olunmuşdur. O, dini dözümlülük, millət-

lərarası tolerantlıq ideyalarını çoxmillətli Rusiya mühitində öyrənirdi. P.I. Kova-

levski dini tolerantlıq və millətlərarası tolerantlıq ideyasını müxtəlif millətlərin 

nümayəndələrinin təhsil aldığı məktəblərin uğurlu fəaliyyət göstərməsinin 

şərtlərindən biri kimi təyin etmişdir [145, s.67]. 

P.F. Kapterev də öz növbəsində, vətəndaş razılığı, insanların qarşılıqlı dözüm-

lülüyü və ümumbəşəri tərbiyənin qarşılıqlı əlaqəsi əsasında təhsili müdafiə edirdi. 

O, “Rusiyada xalq təhsilinin müasir vəzifələri” adlı əsərində uşaqlarda dini təhsil 

və tərbiyə çərçivəsində dözümlülüyün formalaşdırılmasının vacibliyini xüsusi 

vurğulayırdı [138, s.79]. 

V.N. Soroka-Rosinski öz yaradıcılığında milli təhsilə böyük diqqət yetirmiş-

dir. O, “Rus milli məktəbinin yolu” adlı əsərində milli təhsilin istiqamətlərini 

nəzərə alaraq, “rus milləti anlayışını həqiqətin, yaxşılığın və gözəlliyin ümumi etik 

prinsiplərindən üstün tutmaması və bununla qeyri-əxlaqi başlanğıca çevrilməməsi” 

şərti ilə pedaqoji bir sistem kimi milli tərbiyəni müəyyən etmişdir [133, s.138]. 

Müasir pedaqogikada tolerantlıq tərbiyəsi problemi açıq və mübahisəlidir: 

dözümlü bir şəxsiyyət tərbiyəsi prosesini necə təşkil etməli, hansı vasitələrdən 

istifadə etməli, tolerantlığın şəxsiyyətin xüsusiyyəti kimi formalaşması üçün hansı 

yaş həssasdır. 

Fikrimizcə, XX əsrin ikinci onilliyindən bəri ölkəmizdə uşaqlarda tolerantlıq 

tərbiyəsi məsələsinə baxılma dinamikasında üç əsas mərhələni qeyd etmək olar. 

1 mərhələ - Sovet mərhələsi (XX əsrin 90-cı illərinin əvvəllərinə qədər). 

Tolerantlıq tərbiyəsi məcrasında, davranış mədəniyyətinin formalaşması konteks-

tində, əməkdaşlıq pedaqogikasında nəzərdən keçirilirdi: Y.K. Babanski, O.S. 

Boqdanova, Z.N. Varbanes, İ.P. Volkov, O.S. Qazman, R.T. Qardanov, E.Q. 

Qarunov, S.N. Lısenkova, V.A. Suxomlinski, O.İ. Şevçenko və b. 

2 mərhələ - postsovet (XX əsrin 90-cı illəri). Tolerantlıq tərbiyəsi millətlər-

arası ünsiyyət mədəniyyətinin formalaşmasının məcrasında, multikultural təhsil 

kontekstində və qeyri-zorakılıq pedaqogika və psixologiyada nəzərdən keçirilir. 

“Tolerantlıq pedaqogikası” yaranma probleminin quruluşu: A.Q. Absalyamova, 

Z.T. Həsənov, A.Q. Qolev, Q.D. Dmitriyev, A.Q. Kozlova, V.P. Komarov, V.Q. 

Maralov, V.A. Sitarov, V.A. Tişkov, L.S. Yadrixinskaya və b. 

3 mərhələ - modernləşmə (XX əsrin 90-cı illərinin sonu - XXI əsrin əvvəl-

ləri). Müasir tədqiqatlar və millətlərarası, dini və şəxsiyyətlərarası tolerantlığın 

tərbiyəsi üçün proqramların yaradılması. “Etnik və tolerantlıq pedaqogikası” nın 

tərtibatı: Q.Q. Abdülkərimov, A.M. Baybakov, Q.V. Bezyuleva, N.V. Bordov-

skaya, B.S.Qerşunski, V.V. Qlebkin, N.P. Yedıqova, D.V. Zinovyev, E.Y. 

Klepsova, P.F. Komorova, V.S. Kukuşin, Z. F. Mubinova, A. P. Okoneşnikova, 

İ.M. Osmolovskaya, A.A. Rean, İ.Z. Skovorodkina, Q.U.Soldatova, P.V. Stepa-

nov, T.S.Tayurskaya, O.D.Şarova, Q.M. Şelamova, N.Y. Şurkova və b. 

Bu mərhələlərin daha ətraflı xarakteristikasını verək. 

Sovet pedaqogikasında beynəlxalq tərbiyyənin məqsədi və nəticəsi aşağıdakı 

məqamlara yönəlirdi: milli ləyaqətin formalaşması, özünün və digər xalqların 

dilinə, mədəniyyətinə, tarixinə, ənənələrinə hörmət edilməsi; beynəlmiləlçi şüur, 

millətin ləyaqətini alçaldan ünsürlərə fəal nifrət; Vətəni qorumağa potensial 

hazırlıq, ona xəyanət etməyin qeyri-mümkünlüyü; ekstremal vəziyyətdə olduqda 

hər hansı bir milliyətə yardım göstərmək bacarığı və s. Eyni zamanda digər 

xalqların nümayəndələri ilə yüksək münasibətlər mədəniyyətinin öyrədilmiş 

elementlərinə yiyələnmək vacibdir [110, s.20]. Yəni bu tarixi dövrdə tolerantlığa 

baxışlar beynəlmiləl tərbiyyə sistemindən keçmişdir. 

N.S.Vitkovskaya, insan ləyaqətinə hörmət tərbiyəsini kiçik məktəblilərdə 

davranış mədəniyyətinin formalaşmasının vacib amili hesab edirdi. Hörmət 

təzahürünün tərəflərindən biri nəzakətdir, bu da diqqəti, xeyirxahlığı, xidmət 

göstərmək istəyi və dözümlülüyü özündə cəmləşdirir [101]. Z.N. Varbanes [95], 

N.A. Zinçenko [128, s.8] da buna oxşar fikirdə idilər. V.A. Kiriçok “Kiçik məktəb-

lilərin sinifdənkənar fəaliyyətlərində insanpərvər münasibətlərinin formalaşması” 

(1988) mövzusundakı dissertasiyasında uşaqların insanpərvər münasibətlər siste-

minə dözümlülüyü də daxil edir [142, s.11]. 

Məktəblilərdə fərdi insan zəifliklərinə qarşı dözümlü münasibət tərbiyyəsi 

problemi və bu münasibəti təzahür etdirmək bacarığı V.A. Suxomlinskinin 

işlərində nəzərdən keçirilir. O, hesab edir ki, dözümlülük şagird şəxsiyyətinin 

mənəvi mədəniyyətinin ən vacib elementi kimi, əxlaqi tərbiyəni ifadə edir və 

“insan ehtirasları və xarakterlərinin mürəkkəb dünyasında” istiqamətlənməyə 

imkan verir [209, s.160]. Onun fikrincə, “məktəblilər, ilk növbədə yaşlı, tənha və 

xəstə insanlara münasibətdə dözümlülük, həssaslıq, nəzakət göstərməyi öyrənmə-

lidirlər” [209, s.20]. 

Sovet dövründə beynəlmiləl dostluq klublarının qarşısında duran vəzifələrdən 

biri də “SSRİ xalqlarının, dünyanın digər xalqlarının ənənələrinə, dilinə, 

incəsənətinə, tarixinə hörməti tərbiyə etmək” idi [178, s.5]. 

Əməkdaşlıq pedaqogikası ideyaları (I.P. Volkov, I.P. İvanov, S.N. Lısenkova 

və b.) uşaqlarda dözümlülük tərbiyəsi probleminin inkişafı üçün prinsipial 

əhəmiyyət kəsb edir: məcburetmədən öyrənmə ideyası, şagirdə fərdi yanaşma, 

müəllim və şagirdlər arasında əməkdaşlıq ideyası və s. [118; 130; 159]. 

XX əsrin 90-cı illərində, artan terrorizm və ekstremizm təhlükəsi ilə Dağlıq 

Qarabağ hadisələri ilə birbaşa əlaqəli olan millətlərarası ünsiyyət mədəniyyətinin 

formalaşması probleminin səmərəli tədqiqi aparılır. Bu istiqamətdə vətənpərvərlik, 

xalqlar dostluğu, dini dözümlülük tərbiyəsinin müasir nəzəriyyəsini formalaşdıran 

və inkişaf etdirən Z.T. Həsənov böyük tövhə vermişdir, onun “Millətlərarası ünsiy-

yət mədəniyyətinin tərbiyyəsi: metodologiya, nəzəriyyə, təcrübə” monoqrafiyası 

bu məsələnin mahiyyəti və məzmununun açıqlanmasına həsr edilmişdir (1998). 

Burada başqaları ilə yanaşı millətlərarası və dini tolerantlıq məsələləri də tədqiq 

olunmuşdur [111]. Eyni zamanda, alim dini dözümlülüyü və tolerantlığı millətlər-

arası ünsiyyət mədəniyyətinin tərbiyə edilməsinin əsas anlayışlarına [107, s.38-39], 

dözümlülüklə bağlı hissləri isə beynəlmiləl və ümumbəşəri insani hisslər qrupuna 

aid edir [111, s.233-234]. 

Qeyd etmək lazımdır ki, Rusiya Federasiyası Təhsil Nazirliyi Dağıstanda, 

Mahaçqala Dövlət Pedaqoji İnstitutu nun nəzdində “Millətlərarası ünsiyyət 

mədəniyyətinin formalaşdırılması” adlı universitetlərarası mərkəz yaratmışdı. 

Mərkəzdə “Millətlərarası ünsiyyət pedaqogikası” adlı yeni tədris kursu hazırlanmış 

və pedaqoji universitet və texnukumların tədris planına daxil edilmişdir. Bu kurs 

xalqlar dostluğunu təbliğ edən dövlət siyasətini həyata keçirmək, gənc nəsildə 

insanlara hörmət, dözümlülük və sülhə səy ideyalarını tərbiyə etmək məqsədi 

daşıyırdı. 

L.S. Yadrixinskaya, “5-8 yaş arası uşaqlarda millətlərarası ünsiyyət mədəniy-

yətinin polietnik mühitdə tərbiyəsi” mövzusundakı dissertasiyasında (1998), 

millətlərarası tolerantlığın tərbiyəsi prosesini araşdıraraq, onun aşağıdakı isti-

qamətlərini müəyyənləşdirmişdi: bədii ədəbiyyat və şifahi xalq yaradıcılıq 

əsərlərinə əsaslanan pedaqoji ünsiyyət, uşaqları xalqların oyunları, musiqiləri, 

dekorativ və tətbiqi sənətləri, eləcə də xalq bayramları ilə tanış etmək. O, polietnik 

mühitdə məktəbəqədər və kiçik məktəb yaşlı uşaqlarda millətlərarası ünsiyyət 

mədəniyyətinin formalaşması kontekstində millətlərarası tolerantlığın tərbiyəsi 

üçün rasional pedaqoji şərtləri vurğulayır və göstərir ki, bu da əşya-oyun mühitinin 

səmərəli təşkilinə, təhsildə etnopedaqoji vasitələrin istifadəsinə, valideynlərlə 

qarşılıqlı əlaqəyə və kollektivdə müsbət əxlaqi-psixoloji atmosferin formalaşması-

na, tərbiyədə ümumbəşəri dəyərlərə üstünlüyə gətirib çıxarır [241, s.18-19]. 

Fərdin tolerant tərbiyəsi problemi həm də multikultural təhsil kontekstində 

nəzərdən keçirilir. Burada cəmiyyətdə və sinfin milli quruluşunda mövcud olan 

müxtəlif mədəniyyətlərin və qrupların nümayəndələrinin maraqlarını, ehtiyaclarını 

əks etdirən məktəb mühitini sistemli şəkildə dəyişdirərək müxtəlif irqi, etnik, sosial 

qrupların şagirdləri daxil olmaqla hər kəs üçün bərabər təhsil imkanları təmin 

olunur. Eyni zamanda, müxtəlif qrupların nümayəndələrinə demokratik dəyərlərin, 

biliklərin, bacarıqların və münasibətlər mədəniyyətinin inkişaf etdirilməsinə də 

yardım etmək lazımdır. 

A.P. Okoneşnikova tolerantlıq tərbiyəsi praktikası üçün vacib olan multi-

kutural təhsil prinsiplərini göstərmişdir: humanizm, tolerantlıq, demokratizm, 

plüralizm prinsipləri. Tolerantlıq prinsipi onun anlamında “başqalarının fikirlərinə, 

inanclarına, davranışlarına dözümlülük, uşaqlara qarşı təmkin və sevgi, müxtəlif 

millətlərin insanları arasında nifrət və düşmənçiliyin olmaması” deməkdir [177, 

s.62]. Tolerantlıq prinsiplərinin praktikada tətbiqi bir neçə şərtin yerinə yetiril-

məsini tələb edir: digərini özünə tabe etdirməmək, başqasını anlamaq, olduğu kimi 

qəbul etmək və ümumi amillər üzərində dayanmaq. 

Multikulturallığın tərbiyyəsi digər insan keyfiyyətlərinin tərbiyəsi qədər uzun 

müddətli bir prosessdir. Q.D. Dmitriyevin baxımından müəllim və şagird, özünün 

multikultural inkişaf müddətində bir neçə mərhələdən və ya səviyyələrdən keçir: 

“tolerantlıq, başqa bir mədəniyyətin başa düşülməsi və qəbul edilməsi, mədəniy-

yətə hörmət və mədəni fərqlərin təsdiq edilməsidir” [120, s.40,46]. 

Digər insani keyfiyyətlərin tərbiyəsi kimi, çoxmədəniyyətliliyin tərbiyəsi də 

uzun bir prosesdir. Özünün çoxmədəniyyətliliyin yaradılması istiqamətindəki 

işlərində Q.D. Dmitriyev, tolerant müəllim obrazını harmonik bir şəkildə özündə 

birləşdirən multikultural müəllimin modelini təqdim edir. Bu model bir çox 

cəhətdən J. Bukland və U. Dunkan tərəfindən müəyyən edilmiş bir tolerant 

müəllim modelinə nisbətən uyğun gəlir. Bununla yanaşı, müəllim, özünün yanlış 

mədəni fikirlərini və stereotiplərini təhlil etmək və onlardan qurtulma qabiliyyətini 

də özündə cəmləşdirir [120, s.171-172]. 

Gənc nəslin barışıq, insan hüquqları, sülhsevərlik, eləcə də başqalarına qarşı 

tolerant münasibət ruhunda tərbiyəsi, qeyri-zorakılıq pedaqogikasının ən vacib 

vəzifələrindən biridir, məqsədi isə, E.V. Şaxtorinanın yazdığı kimi, “gənc nəsli 

dinclik, digər insanların ləyaqətinə və hüquqlarına hörmət, təbiətə, bütün canlılara 

ehtiyatlı münasibət, açıq və gizli məcburetmə üsullarından istifadə etmədən 

münaqişələri həll etmək bacarığı ruhunda tərbiyə etməkdir” [231, s.57]. 

Ali təhsil müəssisələri tələbələri üçün “Təhsil prosesində qeyri-zorakılığın 

pedaqogikası və psixologiyası” (2000) dərsliyində V.A. Sitarov və V.Q. Maralov 

dözümlülüyün formalaşması və inkişafı ilə bağlı bir sxem verirlər. Sxemə 

dözümsüzlüyə zidd olan keyfiyyətlər daxil edilmişdir. [194, s.65]. Bu alimlərin 

fikirlərinə görə, dözümlülüyün inkişafında mövqelərin axtarışı və razılaşdırılması 

ilə əlaqəli insanlar arasında qarşılıqlı əlaqənin iki fəal formasını (səviyyəsini) qeyd 

etmək olar: birinci səviyyə, səbirlilik, hövsələlilik və dözümlülük, ikinci səviyyə 

itaətkarlıq, təvazökarlıq və şəxsi dözümlülük.  

Uşağın ümumbəşəri insani dəyərlər əsasında tərbiyəsi problemini nəzərdən 

keçirərək M.V. Kuranova, dözümlülüyü və şəxsiyyətlə bağlı bir çox xüsusiyyətləri 

əhatə edən ümumbəşəri yaxşılıqların bir təsnifatını verir: sülhsevərlik, nizam-inti-

zam, fədakarlıq, nəzakət, altruizm, qardaşlıq, başqalarına hörmət, dostluq, təmkin, 

empatiya, insanpərvərlik, təmkin və s. [155, s.12-13]. 

Rus etnoloqu V.A. Tişkov “Rusiyada etnikliyin nəzəriyyəsi və siyasətinə dair 

oçerklər” adlı əsərində “tolerantlıq pedaqogikası” yaranması məsələsini irəli sür-

müş və təkidlə bildirmişdir ki, onun prinsipləri “... cəmiyyətin bütün təbəqələri və 

yaş qrupları üçün” hesablanmalıdır [213, s.271]. 

Sözün əsl mənasında XX əsrin 90-cı illərinin sonlarından XXI əsrin əvvəllə-

rinə qədər uşaqlarda tolerantlıq tərbiyəsinin tədqiqi ilə bağlı ciddi araşdırmalar 

olmuşdur. Y.Y. Kleptsovanın tədqiqatlarında müəllimlərin uşaqlara qarşı dözümlü 

münasibətinin formalaşması üçün psixoloji şərtlər müəyyənləşdirilmişdir: ictimai 

dəyər kimi, pedaqoqların qeyri-zorakılıq ideyalarına həssaslığının artırılması; 

şəxsiyyət modelinə əsaslanaraq uşaqlar ilə qarşılıqlı əlaqələrin yaradılması və bu 

çərçivədə səbr etmək (dözümlü olma, özünü idarə etmə, özünənəzarət, hövsələli) 

və uşaqları qəbul etmək (uşağı anlamaq, özünəgüvən) qabiliyyətləri inkişaf edir 

[144]. Q.U. Soldatova, L.A. Şayqerova və O.D. Şarova tolerantlıq kriteriyalarını 

elmi şəkildə formalaşdırdılar və eyni zamanda tolerant və intolerant şəxsiyyətlər 

arasında dəqiq hədd çəkdilər. İ.Z. Skovorodkina millətlərarası tolerantlığın tərbiyə-

si məsələsini araşdırarkən, bu keyfiyyətin uşaqlarda formalaşması üçün sosial, 

psixoloji, pedaqoji və fərdiləşdirilmiş şərtlərini [195, s.93-94], eyni zamanda üç 

qrupda birləşdirilmiş millətlərarası tolerantlığın təzahürü əlamətlərini: vizual, nitq 

və davranış ünsiyyəti müəyyənləşdirmişdir. 

İ.Z. Skovorodkinaya görə, ümumtəhsil məktəb şəraitində uşaqlarda millətlər-

arası tolerantlığın formalaşması başqaları ilə humanist münasibətlərdə təzahür edir, 

şüurlu davranış modelinin mənimsənilməsi və etnik bilik səviyyəsinin yüksəlməsi 

ilə özünü göstərir. Bununla bağlı, şagirdlərdə millətlərarası tolerantlığın tərbiyəsi 

üzrə müəllim fəaliyyətinin üç vacib cəhətini özündə birləşdirən model təklif edildi: 

şagirdlərdə etnik biliklərin artırılması, yəni məlumat sahəsinin yaradılması; uşaq 

kollektivində humanist münasibətlərin formalaşdırılması; şüurlu davranış modeli-

nin mənimsənilməsi, yəni fərdi davranış təcrübəsinin əldə edilməsi [195, s.94]. 

V.S. Kukuşin millətlərarası tolerantlığın tərbiyəsi üçün bir texnologiya təklif 

edir ki, bu da tərbiyə mühitinin dəyişdirilməsi üçün yalnız ümumi təlimatlardan 

ibarətdir: məktəbəqədər təhsilin məzmununun dəyişdirilməsi (etnomədəni kompo-

nentləri artırmaqla); məktəb təhsili paradiqmasının dəyişdirilməsi (bilik paradiq-

masından imtina, humanist paradiqmanın aktuallaşması, əsas tədris proqramının 

dəyişkən hissəsinin etnomədəni komponentlə doldurulması); sinifdənkənar işlərdə 

yeniliklər (milli incəsənət festivalları, milli xalq yaradıcılıq sərgiləri, milli 

yeməklərin sərgiləri və dequstasiyası, xalq bayramlarının keçirilməsi); valideyn 

ictimaiyyəti ilə yeni iş formaları (onları ümumməktəb tədbirlərinə, valideynlərin 

milli klublarına və s. cəlb etmək) [154, s.153-154]. 

O.B. Skryabina yuxarı sinif şagirdləri arasında kommunikativ tolerantlığın 

formalaşması prosesinin dörd əsas mərhələsini müəyyənləşdirdi və əsaslandırdı: 

“emosional yoluxma” mərhələsi (kommunikativ tolerantlığın effektiv qarşılıqlı 

təsir vasitəsi kimi təqdim edilməsi, yuxarı sinif şagirdləri arasında kommunikativ 

tolerantlığı inkişaf etdirmək motivasiyası); müəllimin rəhbərliyi altında qarşılıqlı 

fəaliyyətdə iştirak mərhələsi (əsas ünsiyyət bacarıqlarının mənimsədilməsi, 

refleksiv bacarıqların (xarici təsir nəticəsində əmələ gələn avtomatik, qeyri-şüurlu 

hərəkətlərin) inkişafının pedaqoji stimullaşdırılması, tolerant qarşılıqlı münasibət-

lərin əsas prinsiplərinin gözlənilməsi); kommunikativ tolerantlığın qarşılıqlı təsiri-

nin variantlarına görə fərdin öz müqəddəratını təyinetmə mərhələsi; intensiv qarşı-

lıqlı fəaliyyət mərhələsi, burada yuxarı sinif şagirdi tərəfindən öz kommunikativ 

tolerantlıq təzahürünün şüurlu müstəqil tənzimlənməsi baş verir [196, s.51-53]. 

N.E. Şurkova uzun illər apardığı eksperimental-təcrübi işlər əsasında I-XI 

siniflər üçün məktəblilərin tərbiyə proqramını hazırladı. O, kiçikyaşlı şagirdlər 

tərəfindən mənimsənilməli olan etik normalar sistemini müəyyən edərkən, 

şəxsiyyətlərarası münasibətlər mədəniyyətinə xüsusi diqqət ayırır [237, s.30-31]. 

A.P. Okoneşnikovanın “Etnikarası qavrama və insanların bir-birlərini başa 

düşməsi” adlı əsərində ibtidai sinif müəllimləri qarşısında duran prinsipial əhəmiy-

yətli vəzifələrdən biri kimi “məktəblilər arasında tolerantlığın tərbiyəsi”ni 

müəyyən etmişdir [176, s.253]. 

V.A. Tişkovun “tolerantlıq pedaqogikası”nı yaratma “tələbi”nə cavab olaraq 

“Etnik və tolerantlıq pedaqogikası” monoqrafiyasının müəllifi Z.F. Mubinova, elmi 

sahəsi kimi  - “Etnik və tolerantlıq pedaqogikası” tərtib etməyə çalışdı və etnik 

dərketmə tərbiyəsinin və millətlərarası tolerantlığın nəzəriyyəsini, praktikasını və 

problemlərini açıqladı [169]. “Pedaqogikada tolerantlıq” monoqrafiyasının 

müəllifləri olan Q.V. Bezyuleva və Q.M. Şelamova isə tolerantlıq pedaqogikasının 

obyektini və mövzusunu müəyyənləşdirmişlər: obyekt kimi tolerantlıq fenomeni, 

mövzu isə - şəxsiyyətin pozitiv xüsusiyyəti kimi tolerantlığın formalaşması prosesi 

çıxış edir [86]. P.F. Komoqorova görə tolerantlıq pedaqogikasının məqsədləri 

tolerantlıq haqqında biliklərin tədris yolu ilə ötürülməsidir; məktəblilərin fərdi 

dəyərlər sistemində tolerantlığın və bunun əsasında tolerant davranış motivlərinin 

və tolerantlığa münasibətin formalaşmasıdır. [148, s.83-84]. B.Z. Vulfovun 

qənaətinə görə isə aşağıdakı məsələləri aparıcı amil kimi qəbul etmək olar: inkişafı 

a) hazırlıq və b) bir insanın digər insanlarla, icmalarla, şəraitlərdə birlikdə 

yaşamağa hazır olması və onları olduğu kimi qəbul etməsi [109, s.14].  

Eyni zamanda P.F. Komoqorov qarşılıqlı fəaliyyət tolerantlığı ilə bağlı 

dəyərlərin, biliklərin, bacarıqların, vərdişlərin formalaşması sisteminin tamlığını; 

və tolerantlığın pozitiv quruluş və şəxsi keyfiyyət kimi inkişafını da tolerantlıq 

pedaqogikasının prinsipləri kimi qeyd etmişdir [148]. 

M.S. Mirimanova və A.S. Obuxov tolerantlıq tərbiyəsi problemini qarşılıqlı 

fəaliyyətin sosial-mədəni prizmasından nəzərdən keçirirlər [166, s.90-91]. 

 F.M. Malxozova “Çoxmədəniyyətli sosiumda etnik tolerantlığın sosial-psixo-

loji xüsusiyyətləri”, N.V. Moldenqauer “Çoxmillətli məktəb şagirdlərinin 

etnikarası tolerantlığı”, N.P. Ediqova “Çoxmədəniyyətli yeniyetmə mühitində 

millətlərarası tolerantlığın tərbiyyəsi”, T.S. Tayurskaya “Yeniyetmələrin tolerant 

davranışın formalaşması”, P.V. Stepanova “Yeniyetmə məktəblilərdə tolerantlığın 

formalaşması üçün pedaqoji şərtlər” tərəfindən hazırlanan dissertasiyalarda uşaq-

ların tolerantlıq tərbiyyəsi probleminin həllinə verdikləri töhfələri də qeyd etmə-

mək olmaz. 

T.S. Tayurskaya, yeniyetmə məktəblilər arasında tolerantlıq tərbiyəsinin əsas 

qanunauyğunluqlarını göstərməyə çalışmışdır: tolerantlıq tərbiyəsi sosial-ictimai 

proseslərlə, cəmiyyətin inkişaf qanunları ilə, təhsil, təlim və şəxsiyyətin inkişafı 

prosesləri ilə şərtlənir [210, s.56] - və bu qanunauyğunluqdan doğan tolerantlıq 

pedaqogikası prinsipləri ilə müəyyən olunan yaş qrupu üzrə uşaqlarda tolerant 

davranışının formalaşması prinsipi əmələ gəlir [210, s.56-59]. 

N.P. Yedıqova millətlərarası tolerantlığın formalaşdırılması texnologiyasını  

təklif edir, və burada fəaliyyətin üç əsas istiqamətini müəyyənləşdirir: müəyyən 

milli mədəniyyətin nümayəndəsi kimi özünü tanıma imkanının təmin edilməsi; 

etnomədəni mühitlə bərabər dialoqa tələbat şərtlərinin təmin edilməsi və 

formalaşdırılması; fərdin milli, ümumrusiya və ümumbəşəri dəyərlərə əsaslanan 

sivil proseslərə cəlb edilməsi [123]. 

Tolerantlıq tərbiyəsi prosesi kortəbii şəkildə həyata keçirilmir, o, əlverişli 

pedaqoji şəraitin yaradılmasını tələb edir. T.S. Tayurskaya yeniyetmə uşaqlarda 

tolerant davranışın formalaşması üçün pedaqoji şərtləri də müəyyənləşdirdi: 

əlverişli regional təhsil siyasətinin yaradılması; yeniyetmələrdə tolerant davranışın 

vacibliyi və mahiyyəti barədə informasiya səviyyəsinin artırılması; uşaqların sosial 

əhəmiyyətli fəaliyyətlərə cəlb edilməsi üçün şəraitin yaradılması; bütün pedaqoji 

proses boyu şəxsiyyətyönümlü qarşılıqlı münasibətlərin təşkili; təhsil prosesinin 

tolerant davranışın “nümunələri” ilə tam təmin olunması; tolerantlıq tərbiyəsi üçün 

qanunvericilik bazasının yaradılması; fərdlərin təhsil səviyyəsinin yüksəldilməsi; 

yeniyetmənin tolerantlıq probleminin şəxsi səviyyədə dərk edilməsi [210, s.59-62]. 

P.V. Stepanov isə konkret olaraq, yeniyetmə məktəblilər arasında tolerantlıq tərbi-

yəsinin pedaqoji şərtləri probleminin tədqiqinə girişir, onu əsasən mədəniyyətlər-

arası qarşılıqlı münasibətlər kontekstində araşdırır. O, T.S. Tayurskaya tərəfindən 

bu problemə yanaşmanı tamamlayaraq, yeniyetmələrdə tolerantlığın formalaşması 

üçün aşağıdakı şərtləri qeyd edir: yeniyetmələrin digər mədəniyyətlərlə birbaşa və 

dolayı görüşlərinin təşkili; digər mədəniyyətlərlə əlaqələndirmək üçün yeniyetmə-

lərin fikirlərinin müzakirələrini təşkil etmək; bu münasibətləri yaradan xarici təsir 

vasitələrinin təşkili; məktəblilərə tənqidi düşünmək bacarığının mənimsədilməsi, 

özünün və başqalarının fikirlərini təhlil etmək və dialoq aparmaq bacarıqlarına 

yiyələnmələrinə kömək edilməsi; yeniyetmələrlə işləyən müəllimin tolerant 

mövqeyi [207, s.101-111]. 

Respublikamızda tolerantlıq tərbiyyəsi problemi sahəsində özünəməxsus irəliləyiş 

məktəblilərdə şəxsiyyətə mənsub keyfiyyətlərin formalaşdırılması üçün 

proqramların, o cümlədən uşaqlarda tolerantlıq tərbiyəsi üzrə peşəkar müəllim 

hazırlığı üçün proqramların yaradılmasıdır. Bu iş prof. P.B. Əliyev [25; 26; 27; 28; 

29;] və dos. İ.B. Əmirəliyeva tərəfindən icra olunmuşdur [32; 33; 34; 35; 36; 37; 

38]. İ.B. Əmirəliyeva “Ali məktəb tələbələrində tolerantlığın formalaşdırılması” 

adlı monoqrafiyasında dərin təhlillər və elmi ümumiləşdirmələr əsasında belə 

qənaətə gəlmişdir ki, “respublikamızda təhsilalanlarda tolerantlığın 

formalaşdırılması problemi kifayət qədər araşdırılmamışdır” [38, s.134]. 

Monoqrafiyada “tolerant şəxsiyyətin və onun formalaşdırılması və inkişafı 

imkanlarının nəzərdən keçirilməsinə əsas elmi yanaşmalar ümumiləşdirilmiş, 

tələbələrdə tolerantlığın formalaşdırılmasına təsir edən daxili və xarici amillər 

müəyyənləşdirilmiş” və əsaslandırılmışdır ki, “tələbənin tolerant mövqeyi onun 

tolerant şüur və düşüncəsinin, tolerant təfəkkürünün inkişafına, tolerant 

davranışının motivasiyasına kömək göstərir” [38, s.134].  

Respublikamızdan fərqli olaraq Rusiyada orta məktəb şagirdlərində 

tolerantlıq tərbiyəsi ilə bağlı yazılmış xeyli proqramlar var: “Tolerantlıq və anlama 

problemi” proqramı (V.V. Qlebkin) [171]; yeniyetmələr üçün “Özünlə və başqaları 

ilə barış içində yaşamaq” treninq proqramı (Q.U.Soldatova, L.A. Şayqerova, 

O.D.Şarova) [203]; yeniyetmələr üçün miqrant fobisini aradan qaldırmaq üçün 

“Başqalarına fərqli olmağa imkan ver” treninq proqramı (Q.U.Soldatova, L.A. 

Şayqerova, A.V. Makarçuk, O.E. Xuxlayev, A.I. Şepina) [203]; ümumi təhsilin 

ikinci və üçüncü mərhələsi üçün “XXI əsrin məktəbi - tolerantlıq məktəbi” layihəsi 

(T.N.Şişkina) [223, s.115-118]; orta və yuxarı məktəb yaşlı uşaqlar üçün “Tolerant 

ünsiyyət” treninq proqramı (Q. V. Bezyuleva, Q.M Şelamova) [86]; “Yuxarı sinif 

şagirdlərində etnikarası tolerantlığın formalaşdırılması üçün psixokorreksional və 

inkişaf işlərinin proqramı” (N.V. Moldenqauer) [167, s.125-128]; “Orta məktəb 

şagirdləri arasında digər milli və mədəni qrupların nümayəndələrinə münasibətdə 

sosiokultur tolerantlığın formalaşdırılması üçün nümunəvi proqram” (D.V. 

Zinovyev) [127]. M. Bityanova və İ. Vaçkov tərəfindən hazırlanmış ümumi təhsil 

məktəbi şagirdlərində tolerantlığın inkişafı üçün “Göy qurşağı daşı” oyunlar 

proqramı və orta məktəblərin altıncı sinif şagirdləri üçün “Sehirli kristal” və yuxarı 

sinif şagirdləri üçün “Kainatdakı görüşlər” proqramları xüsusi maraq doğurur. 

Ümumi təhsilin ikinci və üçüncü pillələrinin şagirdlərində tolerantlığın inkişaf 

etdirilməsi məqsədilə yazılmış müəllim hazırlığı proqramları arasında aşağıdakıları 

qeyd etmək lazımdır: “Müəllimlərin uşaqlara qarşı tolerant münasibətinin inkişafı 

üçün psixoloji seminar-treninq” (Y.Y. Klepsova) [144, s.115-177]; “Orta məktəb 

müəllimi üçün dərs vəsaiti” - orta və yuxarı məktəb şagirdlərində tolerantlıq 

tərbiyəsi üzrə müəllim hazırlığına yönəlmiş məşğələ proqramı (B.E. Rierdon) 

[185]. Təqdim etdiyimiz bu proqramların hər birində Respublikamızın orta məktəb 

şadirdlərində tolerantlığın müxtəlif növlərinin tərbiyəsinə dair müəyyən dərəcədə 

önəm veriləsi yanaşmalar var. Lakin bütün bu proqramlar əsasən ya ümumi təhsilin 

ikinci və üçüncü mərhələlərində şagirdlərdə tolerantlığı inkişaf etdirmək, ya da 

uşaqların təyin olunmuş yaş qruplarında tolerantlığın formalaşdırılması üzrə 

mütəxəssislər hazırlamaq üçün nəzərdə tutulmuşdur. Bu praktiki işlərdə məktəbin 

ibtidai sinif şagirdlərinə faktiki olaraq diqqət ayrılmır. 

Beynəlxalq aləmdə tolerantlıq tərbiyəsi probleminin aktuallığının nəticəsi 

olaraq 2001-ci ilin fevralında Rusiyanın Yekaterinburq şəhərində Ural bölgələr-

arası ictimai elmlər institutunun yaranması oldu. İnstitut oz ictimai və elmi 

fəaliyyətini müasir sivilizasiyada tolerantlıq mövzusu ətrafında qurur. 

İnsanların qarşılıqlı münasibətlərində tolerantlıq tərbiyəsi, tolerantlıq menta-

litetinin formalaşması – “XXI əsrdə təhsilin ən vacib strateji vəzifəsidir” [112, s.8]. 

Azərbaycan elmi-pedaqoji fikrində isə, “tolerantlıq - insanın ətrafdakılara 

dəyərli münasibətidir ki, əhəmiyyətli insani keyfiyyətin etiraf və qəbul olunmasında 

ifadəsini tapır, digər mədəniyyətlərin onun tərəfindən başa düşülməsi ilə sıx 

şəkildə bağlıdır. Tolerantlıq bütün insanlara xasdır, şəxsiyyətin ayrılmaz xassəsi 

kimi özünü göstərir, lakin onun  ifadə tərzində müxtəlifliklər var. Bu nöqteyi-

nəzərdən tolerantlığın müxtəlif dərəcəli   (yüksək, orta, aşağı) olması barədə söz 

açıla bilər”[38, s.24-25].. 

Müasir cəmiyyətdəki tolerantlığın aktuallığının və yetişən nəsillər arasında 

formalaşdırılması probleminin nəticəsi həm beynəlxalq, həm də milli səviyyədə 

tolerantlıq tərbiyəsinin normativ-hüquqi bazasının yaradılmasıdır (bu haqda daha 

ətraflı müzakirə dissertasiyanın birinci fəslinin birinci paraqrafında aparılmışdır). 

Beləliklə, Ümumdünya insan haqları bəyannaməsində “hər insanın düşüncə, 

vicdan və din azadlığına haqqı var” (maddə 18), “fikir və söz azadlığı” (maddə 19) 

açıqlanır və təhsil “bütün xalqlar, irqi və dini qruplar arasında qarşılıqlı anlaşma, 

dözümlülük və dostluq təbliğ edilməlidir” (maddə 26) [116, s.6], yəni bu sənəd 

millətlərarası və dini tolerantlığın tərbiyəsi aspektlərini təsdiqləyir. Uşaq hüquqları 

Bəyannaməsində bu mövzunun davamı olaraq göstərilir ki, cəmiyyət uşaqları 

“qarşılıqlı anlaşma, dözümlülük, xalqlar arasında dostluq və ümumdünya 

qardaşlıq ruhunda” tərbiyə etməyə borcludur (maddə 10) [115, s.23-24]. BMT-nin 

“Uşaq hüquqları haqqında” Konvensiyası təhsilin istiqamətlərindən biri kimi 

“uşağı azad cəmiyyətdə şüurlu bir həyat üçün sülh, tolerantlıq, kişi və qadın 

bərabərliyini və xalqlar, etnik, milli və dini qruplar, eləcə də yerli insanlar 

arasında dostluğu anlam ruhunda hazırlamaqdır” (maddə 29) [149, s.33]. Bu 

mənbədə, tolerantlıq tərbiyəsinin müəyyənləşdirdiyimiz iki aspektinə üçüncüsü də 

əlavə olunur - uşaqlarda şəxsiyyətlərarası tolerantlıq tərbiyyəsi. 

1997-ci ilin oktyabr ayında YUNESCO-nun Baş Konfransının 29-cu 

sesiyasında “Sülh mədəniyyətinə doğru” transdisiplinar layihə hazırlandı. 13 

sentyabr 1999-cu il tarixdə, BMT Baş Asambleyasının 53-cü sessiyasında cəmiy-

yətin bütün səviyyələri və insanları arasında demokratiya, tolerantlıq, əməkdaşlıq 

və qarşılıqlı anlaşma prinsipləri əsasında hazırlanan “Sülh mədəniyyəti sahəsində 

bəyannamə və fəaliyyət proqramı” qəbul edildi [150, s.7-10]. Tolerantlıq prinsip-

ləri Bəyannaməsində dözümlülüyün sosial cəhətlərinin və dövlət səviyyəsinin 

təsdiqlənməsi ilə yanaşı, şəxsiyyətə mənsub nəzərdən keçirdiyimiz xüsusiyyətin 

tərbiyəsi məsələsi də xüsusi vurğulanmışdır: “Tolerantlıq ruhunda tərbiyə təcili və 

qeyri-şərtsiz tələb kimi qəbul edilməlidir” [116, s.6].  

“Azərbaycan Respublikasının Təhsil Qanunu”nda təhsil sahəsində dövlət 

siyasətinin əsaslarından biri ümumbəşəri insan dəyərlərinin prioriteti, Vətəndaşlıq 

tərbiyyəsi, insan hüquq və azadlıqlarına hörmət, çoxmillətli dövlətdə milli 

mədəniyyətlərin, regional mədəni ənənələrin və xüsusiyyətlərin təhsil sistemi 

tərəfindən qorunmasıdır [6, s.4]. Qanunun məzmunundan belə bir qənaətə də gəl-

mək olur ki, təhsil sahəsində milli maraqları əks etdirən və dünya birliyinə təqdim 

edən Azərbaycanın təhsil siyasəti ünsiyyətlilik və tolerantlıq amillərinin böyük 

əhəmiyyətini nəzərə alaraq informasiya cəmiyyətinə keçidi, mədəniyyətlərarası 

qarşılıqlı fəaliyyət miqyasının əhəmiyyətli dərəcədə genişlənməsini nəzərdə tutur. 

Qanun çoxmillətli və müxtəlif etnik tərkibli Azərbaycan dövlətinin vətəndaşlarının 

mənafelərini əks etdirir və ölkədə əhalinin ümumi təhsili üçün şərait yaratmağa, 

vətəndaşların hüquqlarının real bərabərliyini təmin etməyə və hər kəsin öz həyatı 

boyu təhsil səviyyəsini yüksəltməyə imkan yaradır. Burada, digər məsələlərlə 

yanaşı, təhsilin əsas məqsəd və vəzifələri müəyyənləşdirilir, onlardan prioritet 

məsələ Azərbaycan xalqının tarixi və mədəni irsinə qoruyucu yanaşma; şəxsin 

hüquq və azadlıqlarına hörmət edən, yüksək əxlaqa sahib olan və digər xalqların 

dillərinə, ənənələrinə və mədəniyyətlərinə hörmətlə yanaşan, milli və dini tolerant-

lıq nümayiş etdirən, hüquqi, demokratik, sosial dövlətin vətəndaşları tərbiyəsi; 

etnikarası münasibətlər mədəniyyətinin inkişafıdır. 

Rusiya Təhsil Akademiyasının hazırladığı “Rusiya cəmiyyətində tolerant 

şüurlu münasibətlərin formalaşdırılması və ekstremizmin qarşısının alınması” 

Proqramı xüsusi diqqət çəkir. Bu proqram demokratik bir dövlətdə vətəndaş 

razılığı əsasında fərdlər və sosial qruplar arasında davranış sabitliyini təyin edən 

tolerant şüurun formalaşdırılması mexanizminin qurulması məqsədini daşıyır. 

Tərbiyə prosesinin qanunauyğunluqlarına və tolerantlığın spesifikasına 

əsaslanan şəxsiyyətə mənsub bu xüsusiyyətin tərbiyəsi şagirdlər arasında fərqli 

baxışa, əxlaqa, vərdişə səbəb olur. Ona dörə də digər xalqların, millətlərin, dinlərin 

xüsusiyyətlərinə və nümayəndələrinə dözümlü münasibət tərbiyəsi məqsədyönlü, 

planlı formalaşma prosesi kimi qəbul edilməlidir. Tolerantlıq tərbiyəsi - “pozitiv 

(mənfini dəf edən) tolerantlıq təcrübəsinin məqsədyönlü təşkilidir, yəni, başqaları 

ilə - fərqli baxışları və davranışları olan insanların, onların icmalarının, başqa 

sözlə - fərqli şeylərin bir yerdə yaşaması ilə birbaşa və ya dolayı yolla qarşılıqlı 

əlaqələri olan bir məkanın yaradılması”dır [109, s.12]. 

Zəmanəmizin digər bir çox alimləri tərəfindən də vurgulanır ki, uşaqlarda 

tolerantlığın formalaşdırılması problemi günümüzün xüsusilə vacib bir problemi-

dir: H.Ə. Əlizadə [31], R.İ. Əliyev [22; 23; 24], P.B. Əliyev [25; 26; 27; 28;29], 

İ.B. Əmirəliyeva [32; 33; 34; 35; 36; 37; 38], A.Q. Asmolov [85, s.270-278], A.N. 

Djurinski [119], Q.D Dmitriyev [120], İ.Z. Skovorodkina [195], P.V. Stepanov 

[207] və b. Bu tədqiqatçıların əsərlərindən aydın olur ki, tolerantlıq tərbiyəsi hər 

yaşda mümkündür. Lakin uşaqların hansı yaş dövrü bu keyfiyyətlərin formalaşma-

sı üçün ən əlverişlidir?  

İ.B. Əmirəliyeva haqli olaraq iddia edir ki, “tolerantlığın formalaşdırılması-

na birinci sinifdən başlamaq lazımdır” [38, s. 55]. 

Araşdırmamıza istinad edərək, tolerantlıq tərbiyəsinin kiçik məktəb yaşında 

ən təsirli olduğuna inanırıq, çünki bu yaş dövründə şəxsiyyətin ümumi inkişaf 

prosesi, unikal şəxsiyyət xüsusiyyətlərinin formalaşması prosesi, onun fərdiliyi 

daha intensiv olur; özünənəzarətin formalaşması, davranışının şüurlu 

tənzimlənməsi üçün əsas olan həyəcan və ləngimə sinir proseslərinin nisbəti 

dəyişir (uşaq fəaliyyətində ləngimə prosesləri əhəmiyyətli bir yer tutur); bu 

mərhələdə xarakterin, münasibətlərin, davranış və düşüncə stereotiplərinin və 

şəxsiyyətin dünyagörüşünün fəal şəkildə formalaşması ilə əlaqəli şəkildə bölgə 

mədəniyyətinin səmərəli şəkildə mənimsənilməsi də həyata keçir. Üstəlik, bu yaş 

qrupundakı uşaqlar, onlarla ünsiyyət qurma təcrübələrinə əsasən digər insanların 

psixi xüsusiyyətlərini bir çox cəhətdən əks etdirə bilərlər [176, s.253-254]; 

ətrafdakıların istəyi ilə hesablaşa, maraqlarını başqaları ilə əlaqələndirə, qarşılıqlı 

əlaqədə olaraq dinləməyi, fikirlərini müdafiə etmə qabiliyyətlərini göstərə bilərlər; 

böyüklər tərəfindən rəğbətləndirilən sosial məzmunlu dəyərlərə tələbat yaranır; 

uşaq bərabər tərəfdaş kimi başqaları üçün əhəmiyyətli olması üçün dərindən 

narahatçılıq keçirir [24, s.97]. Bütün bunlar birlikdə tolerantlığın formalaşmasında 

uşaq şəxsiyyətinə mənsub keyfiyyətlər kimi kiçik məktəb yaşının həssaslığını 

müəyyənləşdirir. 

 Tolerantlıq tərbiyəsinin mərhələli proses olduğunu nəzərə alaraq, kiçikyaşlı 

məktəblilərdə tolerantlıq tərbiyəsinin texnoloji prosesini müəyyənləşdirmək üçün 

istifadə oluna bilən bəzi müsbət təcrübə bloklarını vurğulamaq lazım gəlir:  

 1. Müxtəlif yaş qrupları ilə bağlı tolerantlıq tərbiyyəsinin məqsədi və 

vəzifələri, onun etnomədəni biliklər sistemi ilə, şəxsiyyətlərarası ünsiyyət sahəsin-

dəki bilikləri ilə, tolerant hiss və keyfiyyətlərin tərbiyəsi ilə, həmçinin qarşılıqlı 

tolerant fəaliyyət zamanı və bu fəaliyyətlə bağlı bacarıqlar əsasında formalaşan 

tolerant şəxsiyyətin inkişafı ilə tam əlaqəlidir. 

 2. Tolerantlıq tərbiyəsi prinsipləri bu istiqamətdə aparılan tərbiyə işlərinin 

təşkili üçün əsas tələblərdir və həm də ümumdövlət, milli, regional, yerli və eyni 

zamanda müxtəlif təhsil müəssisəsi səviyyəsində “müəllim-şagird”, “müəllim-

valideyn”, “şagird-şagird”, “müəllim-müəllim” kontekstində həyata keçirilməlidir. 

 3. Uşaqlarda tolerantlıq tərbiyəsi ilə bağlı müxtəlif müəlliflər tərəfindən 

vurğulanan şərtlər müxtəlif səviyyəlidirlər və ətrafdakı sosial mühiti, ailə mühitini, 

konkret təhsil müəssisələrini və mövzu ilə bağlı tərbiyə mühitini əhatə edir.   

 4. Tolerant müəllim və tolerant kollektiv modelləri tolerantlıq prinsiplərinin 

və dözümlülük tərbiyəsinin konkretləşdirilməsidir. 

 5. Tolerantlıq tərbiyəsinin təklif olunan istiqamətləri şəxsiyyətdə tolerant 

şüurun, keyfiyyətin, hisslərin və davranışın formalaşması ilə əlaqədardır. 

 6. Tolerantlıq tərbiyəsi texnologiyasına yanaşmalar uşaqlarda millətlərarası 

və kommunikativ dözümlülüyün formalaşması üçün müəyyən baza yaradır. 

 7. Orta və yuxarı məktəb yaşlı uşaqlar üçün hazırlanmış tolerantlıq tərbiyəsi 

proqramları, eləcə də uşaq şəxsiyyətində bu keyfiyyətlərin tərbiyəsi üçün müəllim 

hazırlığı üzrə proqramlar – məktəbin ibtidai sinif şagirdlərində dözümlülük 

tərbiyəsi prosesinin məntiqi qurulması və uşaqlarda tolerantlıq tərbiyəsi üzrə 

ümumi təhsilin birinci mərhələsi müəllimlərinin hazırlanması üçün əsas ola bilər. 

 8. Tolerantlığın formalaşdırılmasının təxmin edilən meyarları reallıqların 

mənimsənilməsi formaları əsasında qrupların yaradılmasında və hər növ tolerantlıq 

tərbiyəsinin səmərəliliyinin müəyyənləşdirilməsində istifadə edilə bilər. 

Qeyd etmək lazımdır ki, əcnəbi və yerli alimlərin yuxarıdakı tədqiqatları 

əsasən yeniyetmələrdə və yuxarı sinif şagirdlərində tolerantlıq tərbiyəsi, həmçinin 

bu yaşda olan uşaq qrupları ilə işləmək üçün tolerant müəllimlərin hazırlanması 

problemlərini əhatə edir. 

Beləliklə, müasir pedaqogikada uşaqlarda tolerantlıq tərbiyəsi problemi 

aktuallığını saxlayır. Xarici və yerli tədqiqatçılar uşaq şəxsiyyətinə mənsub olan bu 

keyfiyyətin formalaşdırılmasına yanaşmalar axtarırlar. Tolerantlıq tərbiyəsi tərbiyə 

prosesinin istiqamətlərindən biri, tolerantlıq isə hərtərəfli harmonik inkişaf etmiş 

şəxsiyyətin vacib komponenti kimi qəbul edilə bilər. Pedaqoji proses olaraq tole-

rantlıq tərbiyəsi diaqnostikanı, hədəfi, yanaşmaları, şərtləri, prinsipləri, fəaliyyət 

istiqamətlərini, konkret məzmunu, pedaqoji vasitələr sistemini və dözümlülüyün 

formalaşması meyarlarını nəzərdə tutur. 

 

Fəsil üzrə nəticələr 

 1. Sosial – pedaqoji fenomen kimi tolerantlığa, antropoloji elmlərin tədqiqat 

mövzusu kimi fərqli şərhlər verilir. Pedaqoji baxımdan bu anlayışın aşağıdakı 

mənaları daha çox maraq doğurur: tolerantlıq dözümlülük, başqalarına qarşı güzəşt 

kimi; mədəniyyət xüsusiyyəti, vətəndaş barışına aparan yol kimi; şəxsiyyətin 

mürəkkəb xüsusiyyəti kimi; adamlar arasında qarşılıqlı əlaqənin prinsipi kimi; 

müəllimin ən vacib peşə keyfiyyəti kimi, pedaqoji strategiya və taktikanın optimal-

laşdırılmasının və sosiallaşması meyarının nəticəsi kimi. 

 2. İnsanlar arasında qarşılıqlı əlaqə prinsipi kimi tolerantlığın ibtidai 

mədəniyyətdə dözümlülük probleminin baş qaldırmasından və dünya dinlərində: 

xristianlıqda, buddizmdə, islamda və yeni dövr mütəfəkkirlərin: Volterin, J. Lok-

kun, J.-J. Russonun yaradıcılığında öz əksini tapan sadə dini dözümlülükdən, XX 

əsrdə şəxsiyyətlərarası, millətlərarası və dini dözümlülüyə qədər özünəməxsus 

inkişaf tarixi var. 

 3. Müasir dünya birliyində tolerantlıq, dünyanın əksər ölkələrinin beynəlxalq 

hüquqi sənədlərində və milli qanunvericilik aktlarında təsbit edilmiş möhkəm 

normativ-hüquqi bazaya malikdir. 

 4. Tolerantlıq şəxsin sosial yetkinliyinin vacib bir hissəsi kimi çıxış edir; 

tolerantlıq şəxsiyyətə mənsub olan mürəkkəb xüsusiyyətdir, ətraf aləmə və özü-

özünə qarşı dözümlü münasibətlər sisteminə sahibdir. Səbr, təmkin, itaət, 

təvazökarlıq və şəxsi dözümlülük hissləri ilə təmsil olunan özünəməxsus mürəkkəb 

quruluşa malikdir; tolerantlığın kriteriyaları (meyarları): bərabərhüquqluluq, 

qarşılıqlı hörmət, əməkdaşlıq, dini etiqad azadlığı, pozitiv leksikası və s. var; üç 

qrupda qruplaşdırılan təzahür əlamətlərinə (göstəriciləri): vizual (gözlə görülə 

bilən), danışıq və davranış əlaqələrinə malikdir; onun subyekti, ünvanı və mövzusu 

(predmeti) var . 

 5. Tolerantlığın antipodu kimi intolerantlıq çıxış edir və mürəkkəb təzahürlər 

sistemi halında: təhqir, etinasızlıq, aqressivlik, ayrıseçkilik, irqçilik, millətçilik, 

şovinizm, istismar şəklində özünü biruzə verir. 

 6. Şəxsiyyətin inkişafının iki yolu var - tolerantlıq və intolerantlıq. Tolerant 

və intolerant şəxslərin əks mövqelilər kimi fərqlənmə əlamətləri var: özünüdərk-

etmə, təhlükəsizlik, məsuliyyət, qətiyyət ehtiyacı, özünə nəzərən oriyentir - 

başqalarına nəzərən oriyentir, intizama bağlılıq, xəyala qapılmaq, yumor hissi, 

avtoritarizm. 

 7. Tolerantlığı müxtəlif istiqamətlər üzrə, müxtəlif formalarda təsnif etmək 

olar. Bu zaman təqdim olunan formalar nəzərdən keçirilən tolerantlığın mürəkkəb-

liyini və çoxtərəfli olduğunu aydın şəkildə göstərir. 

 8. Dözümlülük, insanların qarşılıqlı münasibətlərinin müxtəlif sahələrində, o 

cümlədən təhsil sferasında münaqişəli vəziyyətlərin və münaqişələrin qarşısını 

almaq və həll etmək üçün etibarlı bir vasitədir. 

 9. Uşaqlarda tolerantlıq tərbiyəsi problemi müasir təhsil sisteminin ən aktual 

problemlərindən biridir. Bunu həm beynəlxalq, həm də milli səviyyədə sülh, 

qarşılıqlı anlaşma, insan hüquqları və dözümlülük ruhunda tərbiyə üçün: şəxsiyyət-

lərarası, dini, millətlərarası və mədəniyyətlərarası normativ-hüquqi bazanın 

yaradılması təsdiq edir. 

 10. Tərəfimizdən araşdırılan problem həm tarixilik, həm də müasirlik 

prizmasından nəzərdən keçirildi. Nəticədə aşağıdakı mərhələlər müəyyənləşdiril-

miş oldu: 

 I (məzmunu müəyyən edən) mərhələ –“tolerantlıq” (“dözümlülük”) 

anlayışının əsas mahiyyətinin müəyyən edilməsi üçün materialların toplanması: 

 – ibtidai mədəniyyətdə dözümlülük probleminin meydana gəlməsi; 

 – dünya dinlərində: islam, xristianlıq və şərq dinlərində tolerantlıq ideyaları-

nın əks olunması; 

 – antik fəlsəfədə tolerantlıq probleminin öyrənilməsi; 

 – yeni dövr mütəfəkkirlərinin tolerantlıq probleminin inkişafına və dözümlü-

lüyün tərbiyəsinə verdikləri töhfələr; 

 –maarifçilərin əsərlərində tolerantlıq tərbiyəsinin istiqamətləri. 

 II (taktiki) mərhələ –uşaqlarda tolerantlıq (dözümlülük) tərbiyəsinin strategi-

yası və taktikasının axtarışı: 

 – xarici pedaqogikada uşaqlarda tolerantlıq tərbiyəsi probleminin inkişafı. 

 – Azərbaycan pedaqoji fikrində tolerantlıq tərbiyəsi probleminin inkişafı: 

sovet və müstəqillik dövrü. 

 11.Tolerantlıq tərbiyəsini şagird şəxsiyyətinə mənsub keyfiyyət kimi, biz,         

uşaqlarda tolerant münasibətlərin (digər xalqların, millətlərin, dinlərin fərqli 

baxışlarına, adətlərinə, vərdişlərinə və digər milli xüsusiyyətlərinə qarşı dözümlü-

lük və hörmət göstərərək) formalaşdırılmasına məqsədyönlü və planlı prosesi kimi 

baxırıq; şəxsiyyətin tolerant şüurunun, dünyagörüşünün, hisslərinin, keyfiyyətləri-

nin, xüsusiyyətlərinin, habelə tolerant qarşılıqlı əlaqə qabiliyyətinin inkişafı prosesi 

kimi nəzərə alırıq.  

 12. Dözümlülük tərbiyəsi insanın inkişafının müxtəlif yaş dövrlərində 

mümkündür, lakin kiçik məktəb yaşı dövrü özünəməxsusluğuna görə fərqlənir və 

tolerantlığın şəxsiyyətin əlaməti kimi formalaşmasında həssas dövr hesab olunur. 

II FƏSIL. KĠÇĠKYAġLI MƏKTƏBLĠLƏRĠN TOLERANTLIQ 

TƏRBĠYƏSĠNĠN PEDAQOJĠ ĠMKANLARI, YOLLARI VƏ 

VASĠTƏLƏRĠ 

 Bu fəsildə kiçikyaşlı uşaqlarda tolerantlığın formalaşdırılması kontekstində 

müasir tərbiyə nəzəriyyələri, ibtidai siniflərin fənn proqramları və tərbiyə işinin 

təşkili proqramları təhlil olunur; kiçikyaşlı məktəblilərdə tolerantlıq tərbiyə 

nəzəriyyəsi üzə çıxarılır; “tolerantlıq tərbiyəsinin imkan və pedaqoji vasitələri” 

anlayışı meydana çıxarılır; ibtidai sinif şagirdlərində tolerantlıq tərbiyəsinin 

imkanları və bu imkanların reallaşdırılması zamanı istifadə ediləcək pedaqoji 

vasitələr sisteminin təsnifatı verilir; tədqiqatın müəyyənedici hissəsində əldə 

olunmuş ilkin nəticələr izah olunur; kişikyaşlı məktəblilərin tolerantlıq tərbiyəsi 

üçün müəllim hazırlığının modeli təklif olunur. Bu fəsildə ibtidai sinif şagirdləri və 

tələbələrin tolerantlıq səviyyələri (formalaşdırılmış tolerantlıq səviyyələri) ayırd 

edilir; “Ümumi təhsilin birinci pilləsində uşaqların tolerantlıq tərbiyəsi üzrə 

müəllim hazırlığı” xüsusi kursun proqramının köməyi ilə pedaqoji vasitələr 

sisteminin tətbiqi kontekstində kişikyaşlı məktəblilərin tolerantlıq tərbiyəsinin 

nəticələri təhlil olunur; kiçikyaşlı  məktəblilərdə tolerantlıq tərbiyəsi üçün pedaqoji 

vasitələr sisteminin tətbiqi şərtləri üzə çıxarılır; şagirdlərdə tolerantlıq formalaşdır-

maq istiqamətində ibtidai sinif müəllimlərinin hazırlığı üzrə metodiki tövsiyələr 

hazırlanmışdır ki, bu hazırlığın əsas tərkib hissəsini sözü gedən yaş qrupu 

uşaqlarında dözümlülük tərbiyəsi üçün tətbiq olunacaq pedaqoji vasitələr sisteminə 

yiyələnmiş tolerant pedaqoqlar tərbiyə etmək təşkil edir. 

 

2.1. Tədqiq olunan problem baxımından məktəblilərin tolerantlıq tərbiyəsi 

üzrə tərtib olunmuĢ proqramların və elmi nəzəriyyələrin təhlili 

 

Təhsil sisteminin demokratikləşdirilməsi və humanistləşdirilməsi məqsədi-

lə müasir təlim-tərbiyə nəzəriyyə və təcrübəsi ilə bağlı çoxlu sayda proqramlar və 

elmi-pedaqoji nəzəriyyələr vardır. Kiçikyaşlı məktəblilərdə tolerantlıq tərbiyəsinin 

özünəməxsusluğu ilə bağlı məsələləri, uşaq şəxsiyyətində bu mürəkkəb keyfiyyəti 

formalaşdırmağın imkanları və bu məqsədlə tətbiq olunacaq pedaqoji vasitələr 

sistemini nəzərdən keçirərkən, bu istiqamətdə ibtidai siniflər (I-IV) üçün tədris  

proqramını [17] və tolerant keyfiyyətlərin formalaşdırılması ilə bağlı pedaqoji 

nəzəriyyələri təhlil etməyi məqsədəuyğun sayırıq. 

Azərbaycanlı tədqiqatçı-alim İ.B. Əmirəliyeva monoqrafiyasında göstərir 

ki, “Tolerantlığın formalaşdırılmasına birinci sinifdən başlamaq lazımdır. Belə ki, 

hazırda əksər uşaqlar üçün məktəb onların sabit həmyaşıdlar kollektivinin üzvü ola 

bildikləri və olmalı olduqları ilk yerdir. Bu mərhələdə böyüklər tolerantlığı inkişaf 

etdirməkdə uşaqlara kömək etməlidirlər. Əks təqdirdə, onlarda intolerant 

dünyagörüşü formalaşa bilər ki, gələcəkdə belə bir mövqeyin istiqamətini dəyişmək 

çətinlik törədər” [38, s.55].  

Bu fikri də nəzərə alaraq, biz uşaqlarda tolerantlıq tərbiyəsi kontekstində 

ibtidai siniflərin fənn proqramlarını təhlilə cəlb etdik. Təhlil meyarı kimi kiçikyaşlı 

məktəblilərin tolerantlıq tərbiyəsinin vəzifələri və bu vəzifələrin həlli üçün 

müəyyən etdiyimiz yollar (mexanizm) qəbul edildi. Bu iş üzrə əldə olunmuş 

nəticələr cədvəl 4-də göstərilir. 

Müasir şəraitdə ibtidai məktəb üçün təhsil sisteminin modernləşdirilməsi 

ilə bağlı müxtəlif müəlliflər tərəfindən tərtib olunmuş çoxlu sayda fənn 

proqramlarının mövcudluğu xarakterikdir. A.Əhmədov və Ə.Abbasov tərəfindən 

tərtib olunmuş “l-lV siniflər üçün fənn kurikulumları”nda [17] tolerantlıqla bağlı 

məsələlərə aşağıdakıları aid etmək olar: ətrafdakıların danışdığını dinləmək, onu 

tam və şüurlu qavramaq, öz müşahidələrini danışmaq bacarığı; danışıq qaydaları-

nın inkişaf etdirilməsi, həmsöhbətini başa düşmək bacarığının inkişaf etdirilməsi; 

uşağın əxlaqi-estetik tərbiyəsinin zənginləşdirilməsi; əxlaqi-estetik dəyərlərin və 

mənəvi mədəniyyətin üzə çıxarılması; yoldaşları ilə dialoq aparmaq, dinləmək və 

onları tamamlamaq, mühakimə yürütmək və onun düzgünlüyünü sübut etmək 

bacarığının inkişaf etdirilməsi; nəzarətli danışığın formalaşdırılması; idraki 

əməliyyatların; analiz, sintez, müqayisə, ümumiləşdirmə, təsnif etmək kimi idraki 

əməliyyatların inkişaf etdirilməsi; təbii və sosial mühitdə düzgün davranış 

bacarıqlarının formalaşdırılması; dünya və orada insanın yeri barədə təsəvvürlərin 

formalaşdırılması; şagirdlərdə canlı və cansız təbiətə humanist münasibətin 

formalaşdırılması; ona qarşı qayğılı münasibətə, mərhəmətliliyə, xeyirxahlığa səy 

göstərmək hissinin vacibliyinin tərbiyə olunması; əmək adamlarına hörmət etmək 

tərbiyəsi; təmkinlilik, əzmkarlığın yaradılması; mərhəmət hissinin tərbiyə 

olunması; başqalarını başa düşmək bacarığının formalaşdırılması; millətlərarası 

həmrəylik, qarşılıqlı anlaşmanın inkişaf etdirilməsi; ətraf aləmdəki gözəllik və 

eybəcərlikləri görüb, başa düşmək, öz daxili, emosional vəziyyətini ahəngdarlıqla 

ifadə etmək bacarıqlarının inkişaf etdirilməsi; tarixi hadisələrdə müxtəlifliklərin 

dərk olunub, başa düşülməsini inkişaf etdirmək, keçmişin ənənələrinə və 

mədəniyyətinə hörmət etmək hissinin formalaşdırılması; davranış mədəniyyətinin 

tərbiyə olunması, insanlarla ünsiyyət qurmaq bacarığının formalaşdırılması, 

ətrafdakılara humanist münasibət və davranış mədəniyyəti tərbiyəsi kimi 

məsələlərə də tez-tez rast gəlinir ki, onların həyata keçirilməsi, kiçikyaşlı 

məktəblilərdə tolerantlığın inkişaf etdirilməsi üçün vacib baza rolunu oynayır. 

Bunun üçün qeyd olunan məsələlərin həlli üçün təklif olunan üsulları iki qrupda 

birləşdirmək olar: təlim materialının məzmununda və kollektivdə (qarşılıqlı təsir 

prosesində) praktiki istiqamətli fəaliyyət zamanı. 

Beləliklə, ibtidai məktəbin fənn proqramlarında uşaqlarda tolerantlığın 

formalaşdırılması məsələsi faktiki olaraq qoyulmur. Söhbət yalnız məktəbli 

şəxsiyyətində bir sıra vacib şərtlərin (tərkib hissələrin) tərbiyəsindən – danışıq 

qaydalarından, öz fikrini söyləmək, dinləmək bacarığından, şəxsiyyətin əxlaqi 

xüsusiyyət və cizgilərinin (humanizm, xeyirxahlıq, mərhəmət) formalaşdırılmasın-

dan, mərhəmət hissinin tərbiyə olunmasından, digər insanları başa düşmək, qəbul 

etmək bacarığının inkişaf etdirilməsindən, mədəni davranış, əzmkarlıq, təmkinlilik 

və s. tərbiyəsindən gedir, həmçinin müəyyən olunmuş məsələlərin həlli üçün bəzi 

yollar da göstərilir ki, onları da tərbiyənin vasitəsi: təlim, ünsiyyət, əmək və oyun 

kimi qəbul etmək olar. 

Peşəkarlıqla, tam təşkil olunmuş pedaqoji proses yalnız didaktik deyil, həm 

də tərbiyəvi əsaslardan ibarətdir ki, o, məqsədəuyğun şəkildə sinif və sinifdənkənar 

tərbiyə işinin təşkilini nəzərdə tutur. İbtidai məktəbdə tərbiyə işinin təşkilinin 

nəzəriyyə və metodikası tərbiyə işinə dair çoxlu sayda müəllif nəzəriyyələrinə 

malikdir. Kiçikyaşlı məktəblilərdə tolerantlığın formalaşdırılması və inkişaf etdiril-

məsi kontekstində bu nəzəriyyələrin tərbiyəvi potensialını (tərbiyəvi imkanlarını) 

nəzərdən keçirək. 

Tərbiyə işinin müasir ənənəvi nəzəriyyələri içərisində xüsusilə: tərbiyə 

işinin əsas istiqamətlərinə dair tərbiyə nəzəriyyəsi (M.İ. Muradxanov, Z.İ. Qaralov, 

A.N. Abbasov, İ.S. Marenko); tərbiyə prosesinin sistemli təşkili nəzəriyyəsi (F.A. 

Rüstəmov, Ə.Ə. Ağayev, V.A. Karakovskiy, Z.İ Novikova, N.Z. Selivanova); uşaq 

şəxsiyyətinin formalaşdırılmasının sistemli-rollu nəzəriyyəsi (V.C. Xəlilov, N.M. 

Talançuk); pilləli tərbiyə nəzəriyyəsi (N.M. Kazımov); tərbiyənin struktur-rollu 

nəzəriyyəsi (F.B. Sadıqov, V.M. Korotov); “Tərbiyə uşağın sosiallaşmasının 

pedaqoji komponenti kimi” (O.Q. Həsənli, M.İ. Rojkov); “Uşağın mədəniyyət 

insanı kimi tərbiyə olunması” - şəxsiyyətyönümlü tərbiyə nəzəriyyəsi (H.H. 

Əhmədov, E.V. Bondarevskaya); “Ləyaqətli insan, həyat obrazı formalaşdırmaq” 

nəzəriyyəsi (Ə.Ə. Ağayev, N.E. Şurkova); “Məktəblilərin özünütərbiyəsi” nəzəriy-

yəsi (Q.K. Selevko); “Uşağa və onun inkişaf prosesinə pedaqoji dəstək” 

nəzəriyyəsi (O.S. Qazman, D.X. Talıbova); tərbiyənin tələbat-motivasiyalı 

nəzəriyyəsi (İ.İ. Əliyev, V.P. Sazonov) diqqətəlayiqdir. 

Tərbiyə işinin əsas istiqamətlərinə dair tərbiyə nəzəriyyəsində (M.İ. 

Muradxanov, Z.İ. Qaralov, A.N. Abbasov, İ.S. Marenko) əxlaqi-estetik tərbiyə 

əsas vəzifə kimi irəli sürülür: kiçik məktəblilərin davranış mədəniyyəti tərbiyəsi, 

tolerantlıq, qeyri-zorakı qarşılıqlı təsir prinsiplərinə əsaslanan, kişik məktəblilərlə 

böyüklərin, həmyaşıdlarının düzgün münasibətlərinə dair konkret metodiki 

tövsiyələr, qaydalar göstərilir [108, s.128-135]. 

Şəxsiyyətin formalaşdırılmasının sistemli-rollu nəzəriyyəsi (F.B. Sadıqov, 

N.M. Talançuk) və tərbiyənin struktur-rollu nəzəriyyəsi (V.C. Xəlilov, V.M. 

Korotov) öz sosial rolunu adekvat yerinə yetirən şəxsiyyətə (ailə sahibi, iş 

adamları, şagird, vətəndaş, gözəllikləri dəyərləndirib yaradanlar, sağlam həyat tərzi 

sürənlər) tərbiyənin məqsədi kimi baxılır. Müəlliflərin fikrincə məktəbin əsas və-

zifəsi böyüyən nəsildə milli mənlik şüuru, qürur, namus, ləyaqət tərbiyə etməkdən; 

kiçikyaşlı məktəblilərdə yüksək milli mədəniyyət, millətlərarası münasibətlər, 

mədəniyyət və beynəlmiləl şüuru formalaşdırmaqdan ibarətdir. Əsas diqqət mərhə-

ləli şəkildə tərbiyə prosesinin subyektlərinin əməkdaşlıq və inamına əsaslanan 

qarşılıqlı məsuliyyətinin yaradılmasına yönəldilir [206, s.18-27]. 

“Tərbiyə uşağın sosiallaşmasının pedaqoji komponenti kimi” 

nəzəriyyəsində ( Z.İ. Qaralov, O.Q. Həsənli, M.İ. Rojkov) uşağın sosiallaşmasına 

istənilən pedaqoqun fəaliyyətinin strateji məqsədi kimi baxılır və bu nəzəriyyə 

əsasında qarşılıqlı əlaqəli üç məsələnin - kiçik məktəblilərdə humanist 

dünyagörüşünün formalaşdırılması, əxlaqi davranış üçün tələbat və motivasiyaların 

inkişaf etdirilməsi, pedaqoqlar tərəfindən bu motivlərin həyata keçirilməsinə 

şəraitin yaradılması və uşaqların əxlaqi hərəkətlərinə stimulun verilməsi 

məsələlərinin həll oluna biləcəyi göstərilir. Bu nəzəriyyədə tərbiyə prosesinin əsas 

prinsipi kiçikyaşlı məktəblilərdə dözümlülüyün formalaşdırılmasında əsas imkana 

malik olan tərbiyənin humanizmə istiqamətlənmiş prinsipidir. Bu prinsip hər bir 

insana inam, hörmət hissinin tərbiyə olunmasını, həmçinin vicdan, dini azadlıq və 

dünyagörüşünün təmin olunmasını, uşağın psixi, sosial və fiziki cəhətdən 

qayğısına qalmağı tələb edir [51, s.9-17]. 

Kiçikyaşlı məktəblilərin tolerantlıq tərbiyəsi problemi ilə bağlı nəzərdən 

keçirdiyimiz nəzəriyyələr içərisində əsas marağı tərbiyə prosesinin sistemli-təşkili 

nəzəriyyəsi (F.A. Rüstəmov, Ə.Ə. Ağayev, V.C. Xəlilov, V.A. Karakovskiy, E.N. 

Stepanov, L.İ. Novikova, N.L. Selivanova) – ümumbəşəri dəyərlərin formalaş-

dırılması nəzəriyyəsi doğurur. Bu nəzəriyyədə tərbiyəyə şəxsiyyətin inkişafı 

prosesinin məqsədyönlü idarə olunması kimi baxılır. Tərbiyənin əsas vəzifəsi 

uşaqları ümumbəşəri dəyərlərə cəlb etmək, onlarda bu davranış dəyərlərinə uyğun 

keyfiyyətlər formalaşdırılmaqdan ibarətdir. Müəlliflər ümumbəşəri dəyərlər 

içərisində əsas yeri insan və dünyaya verir. İnsan tamamilə dəyərli, ən ali 

substansiya “hər şeyin ölçüsüdür”. Bu zaman ən vacib olan odur ki, uşağın 

özünüreallaşdırması başqa insanların ləyaqət və maraqlarını əzməsin. İnsan 

dünyası – adamların qarşılıqlı əlaqəsidir, onların qarşılıqlı münasibətidir. 

Şəxsiyyətin özünün hər bir addımında başqa insanlara olan münasibəti görüb, onu 

ifadə etməyi öyrənməsi vacibdir [206; s.9]. Sülh – “insanlar, xalqlar və dövlətlər 

arasında əminamanlıq və həmrəylikdir – Yer kürəsinin, insan sivilizasiyasının 

mövcudluğunun əsas şərtidir” [206; s.13]. Buradan tərbiyənin aktual vəzifələri 

müxtəlif xalq və millətlərə qarşı insanlarda şübhə və inamsızlığın aradan 

qaldırılması, düşmən obrazından imtina, sülhsevər məramların inkişaf etdirilməsi, 

hər bir məktəbdə vətəndaşlıq dünyası və milli həmrəylik mühitinin yaradılması 

meydana çıxır [206; s.13-14]. Bu nəzəriyyədə aparıcı rol tərbiyə prosesinin 

prinsiplərinə verilir: tərbiyədə şəxsi yanaşma; tərbiyə prosesində münasibətlərin 

yaranmasına humanist yanaşma (pedaqoqlar və uşaqlar arasında yalnız, hörmət 

münasibətlərinin olması, uşaqların fikirlərinə təmkinlə yanaşmaq, uşaqlara diqqətli 

xeyirxah münasibət onlarda tolerantlığın formalaşdırılmasına şərait yaradır, 

əlverişli psixoloji şəraitin yaradılmasına kömək edir ki, bu şəraitdə şəxsiyyət özünü 

dəyərli, gərəkli, müdafiə olunmuş hiss edir); tərbiyə işində mühit vasitəsilə 

yanaşma, tərbiyədə təbiətəmüvafiqlik və mədəniyyətəmüvafiqlik [80, 77, 18, 193]. 

“Ləyaqətli insan, həyat obrazı formalaşdırmaq”nəzəriyyəsində (Ə.Ə. 

Ağayev, N.E. Şurkova) tərbiyəni peşəkar pedaqoq tərəfindən məqsədyönlü şəkildə 

uşağın müasir cəmiyyət mədəniyyətinə yüksəlməsini təşkil etməsi; cəmiyyətdə 

yaşamaq və öz həyatını şüurlu, insanlığa layiq tərzdə qurmaq bacarıqlarının 

inkişafı kimi müəyyən edir. Tərbiyənin məqsədi – insanlığa layiq həyat – həqiqət, 

gözəllik və yaxşılıq, başqalarının rifahının yüksəldilməsi (qruplar, tamamilə 

cəmiyyətin) meyarlarına əsaslanan həyata uyğun öz həyatını qurmağı bacaran 

şəxsiyyətdir. Kiçikyaşlı məktəblilərin tolerantlıq tərbiyəsi nəzəriyyə və praktikası 

üçün bu konsepsiyada əhəmiyyətli olan prinsiplərdən biri – uşağın olduğu kimi 

qəbul edilməsi prinsipidir. Bu isə uşaq şəxsiyyətinə, onun həyat tarixcəsinə hörmət 

etmək hüququnun tanınması, onun fərdi həyatının bu mərhələsində inkişaf səviyyə 

və xüsusiyyətlərinin tanınması, ardınca isə, uşağın etdiyi seçim və bu davranış 

hüquqlarının tanınması; həmçinin tərbiyədə dialoq və etik istiqamətin tam şəkildə 

olması deməkdir. Y.Ş. Kərimov ibtidai məktəb qarşısında vəzifələr qoyur: – uşaq-

larda təbiətə qarşı ümumi insanlıq evi kimi münasibətin formalaşdırılması (I sinif), 

qarşılıqlı hörmətə, qarşılıqlı fəaliyyətə və qarşılıqlı dözümə əsaslanan mədəni 

həyat normalarının başa düşülüb, qəbul olunması (II-IV siniflər) [45, s.39-51]. 

“Uşağın mədəniyyət adamı kimi tərbiyə olunması” (E.V. Bondarevskaya) – 

şəxsiyyətyönümlü tərbiyə nəzəriyyəsidir. Burada tərbiyənin məqsədi - mədəniyyət 

adamı yetişdirməkdir. E.V. Bondarevskaya mədəniyyət adamının hərtərəfli 

səciyyəsini verir - mədəniyyət adamı modelinin əsas komponentini humanist 

şəxsiyyət keyfiyyətləri: mərhəmətlilik, xeyirxahlıq, şəfqət göstərmək bacarığı, 

qayğıkeşlik, alturizm, təmkinlilik, ciddilik, sülhə və yaxşı qonşuluğa cəhd göstər-

mək, insan həyatının dəyərlərini qiymətləndirmək təşkil edir. Eyni zamanda, kiçik 

məktəb yaş dövründə şəxsiyyətyönümlü tərbiyənin əsas məzmununa aşağıdakılar 

da daxildir: 

- uşaqların universal ümumbəşəri dəyərləri mənimsəməsi (müxtəlif xalqlar 

və mədəniyyətlər arasında dialoqun qurulması, insanlığa, bərabərliyə, qardaşlığa, 

azadlığa, insan həyatına hörmət olunması); 

- vətəndaşlıq davranış təcrübəsinin formalaşdırılması: əxlaqsız hadisələrə 

qarşı müqavimət göstərmək (fəal mövqe kimi tolerantlığın aspekti – həqiqi 

dözümsüzlüyün olmasıdır); 

- humanist hərəkətlərin emosionallığı ilə dolğunlaşmış həyat təcrübələrinin 

toplanılması; uşaqların mərhəmətlilik göstərə bilməsi; yaxın və uzaq insanlara 

qayğı, dözümlülük nümayiş etdirməsi, başqa insanların hüquq və ləyaqətlərinə 

hörmət etməsi [92; 154, s.33-42; 192; 206, s.51-61]. 

 “Uşağa və onun inkişafı prosesinə pedaqoji dəstək” nəzəriyyəsi – 

şəxsiyyətin baza mədəniyyəti nəzəriyyəsində (M.İ. İlyasov, D.X. Talıbova, İ.Q. 

Qerder) humanizm, tolerantlığın əsasları ilə qurulmuş kiçikyaşlı məktəblilərə 

göstərilən pedaqoji dəstək normaları və onların inkişafı: uşağa sevgi, onun 

şəxsiyyət kimi qəbul olunması, qayğıkeşlik, dinləmək və görmək bacarığı, 

canfəşanlıq, mərhəmət, dözümlülük və təmkinlik, bağışlamaq bacarığı; uşaqlarla 

ünsiyyətdə sədaqətlilik, yoldaşcasına danışmaq bacarığı, eşitmək, dinləmək və 

qulaq asmaq bacarığı; uşağın ləyaqətinə inam, hörmət etmək, onun maraq və 

səylərini başa düşmək; uşağın azad seçim, addım, özünü ifadə etmək hüquqlarının 

tanınması; uşağın iradəsini və öz şəxsi əqidəsini ifadə etmək (“istəmək” və 

“istəməmək”) hüquqlarının tanınması; uşağın müstəqilliyinə, sərbəstliyinə, güclü 

tərəflərinə inamını dəstəkləmək və rəğbətləndirmək, özünütəhlilə stimul vermək; 

şəxsi məsələlərin həllində və dialoqda uşağın hüquq bərabərliyinin tanınması; 

uşağa yoldaş olmaq bacarığı, uşağın tərəfində olmağa hazır olmaq və əvəzində heç 

bir şey tələb etməmək; şəxsi özünütəhlil, müntəzəm özünənəzarət və öz mövqeyi-

ni, fikrini, özünü düzgün qiymətləndirmək bacarığı göstərilir [79]. 

“Məktəblilərin özünütərbiyəsi” və ya “Özünütəkmilləşdirəcək şəxsiyyət 

tərbiyəsi konsepsiyası” (Q.K. Selevko) nəzəriyyəsində tərbiyənin məqsədi – 

özünütəkmilləşdirəcək insan formalaşdırmaqdır. Mövcud nəzəriyyədə sosiallaşma 

sahəsində əsas vəzifələr qrupuna şəxsi (adekvat özünüdəyərləndirmə, özünəhör-

mət, ləyaqət, namus, vicdan) və ümumbəşəri (demokratik, humanist, dialektik 

idrak) yüksək əxlaqi münasibətlərin formalaşdırılması daxildir. Q.K. Selevkonun 

nəzəriyyəsi I-XI sinif şagirdləri ilə aparılan tərbiyə işlərini əhatə edir. Ümumi 

təhsilin ibtidai pilləsində isə uşaqlarda davranış etikası, nəzakətlilik əlifbası forma-

laşdırılır [190]. 

 “İnsanın tələbatları əsasında tərbiyə”də müəllif göstərir ki, tələbat-motiva-

siyalı nəzəriyyəyə görə tərbiyə - pedaqoqun, şəxsiyyətin əsas tələbatlarını ödəmək 

üçün pedaqoji-psixoloji şəraitin yaradılmasına yönəlmiş fəaliyyətidir və onun 

tərkibinə hörmət etmək, tanımaq və müdafiə etmək tələbatları da daxildir. Q.U. 

Soldatovanın fikirləri işərisində, bizim tədqiq etdiyimiz problemlə bağlı olan 

məsələ - kiçikyaşlı məktəbli şəxsiyyətinin ən vacib xüsusiyyətlərindən biri hesab 

olunan öz-özünü qəbul etmək problemidir; ətraf aləmin, başqalarının varlığını 

tanımaq və qəbul etməkdir; başqasının dərdinə şərik olmaq, ona qayğı göstərmək, 

onu başa düşmək qabiliyyətidir [202,  s. 41-45; 206, s. 77-82]. 

İ.B. Əmirəliyevanın araşdırmalarından görünür ki, “L.S. Vıqotskinin, V.D. 

Yeremeevanın, Y.U. Foxt Babuşkinin, T.P. Xrizmanın əsərlərində şəxsiyyətin 

formalaşmasında incəsənətin təsirinin psixoloji cəhətlərinə münasibət bildirilir ki, 

bu da kiçik yaşlı məktəblilərdə etniklərarası tolerantlığın formalaşdırılması 

prosesində əhəmiyyətli rol oynayır” [38, s. 64].  

Beləliklə, nəzərdən keçirdiyimiz tərbiyə işi üzrə elmi nəzəriyyələrə tərbiyə 

ilə bağlı elə ideyalar daxil edilmişdir ki, onlar kiçikyaşlı məktəbli şəxsiyyətinin 

keyfiyyəti kimi tolerantlığın inkişaf etdirilməsi məqsədinin həyata keçirilməsində, 

yəni kiçikyaşlı məktəbli uşaqlarda davranış mədəniyyətinin, o cümlədən millətlər-

arası münasibətlər mədəniyyətinin tərbiyə olunmasında; humanist dünyagörüşün 

formalaşdırılmasında; uşaqların ümumbəşəri dəyərlərə cəlb olunmasında; mərhə-

mətlilik, xeyirxahlıq, canfəşanlıq etmək bacarığının tərbiyə olunmasında; böyüyən 

nəslin sülh, qardaşlıq anlaşma, insan hüquqlarına hörmət etmək ruhunda tərbiyə 

edilməsində əsas ola bilir. 

Tərbiyə ilə bağlı respublikamızın və xarici ölkə tədqiqatçılarının tərtib 

etdikləri proqramların təhlili onların içərisindən kiçikyaşlı məktəblilərin tolerantlıq 

tərbiyəsi üçün müəllimlərə nəzəri-metodiki köməklik göstərməyə qadir olanları 

seçmək imkanı verdi: Dünya uşaqlarının mənafeyi üçün beşpilləli baza təhsil 

proqramı (YUNESKO, BMT); “Tolerantlıq – sülhə yoldur” kiçikyaşlı məktəblilər-

də tolerantlıq tərbiyəsi proqramı (B.E. Rierdon); “Cəmiyyətdə ekstremizmin 

profilaktikası və tolerantlıq şüurunun formalaşdırılması” (REA); Regional 

xüsusiyyətləri nəzərə almaqla məktəblilərin tərbiyəsinin məzmunu proqramı (L.M. 

Biryukova); məktəblilərin tərbiyə proqramı (N.E. Şurkova); “Tolerant şəxsiyyət 

tərbiyəsi” proqramı (V.S. Kukuşkin); ibtidai məktəblər üçün “Mən və mənim 

dünyam” kurs proqramı (N.V. Suvorova); “İnsan dünyası” məktəb kursu proqramı 

(İ.M. Osmolovskaya); “Ünsiyyət mədəniyyəti və ya dialoq incəsənəti” proqramı 

(Moskva insan hüquqları məktəbi). 

Dünya mədəniyyəti sahəsində fəaliyyət proqramı (BMT), “Cəmiyyətdə 

ekstremizmin profilaktikası və tolerantlıq şüurunun formalaşdırılması (REA,), 

Federal məqsədli proqram; məktəblilərin tərbiyə proqramlarının (N.E. Şurkova) 

mahiyyəti birinci fəslin üçüncü yarım fəslində verilmişdir. 

Xüsusilə kiçikyaşlı məktəblilərdə tolerantlıq tərbiyəsi istiqamətində hər gün 

uşaq, gənc və böyüklər üçün praktiki tapşırıqları nəzərdə tutan “Dünya uşaqlarının 

mənafeyi üçün beşpilləli baza təhsil proqramı” böyük maraq doğurur. Proqramdakı 

ilk üç pillə (səviyyə) nəzərdən keçirdiyimiz yaş qrupu üzrə uşaqlarla aparılan işə 

həsr olunmuşdur. Birinci pillənin məzmununa insan həyatının hər cür müxtəlifliyi-

nə hörmət və onu müdafiə etmək bacarığı, hər bir insanın ləyaqət və toxunul-

mazlığı; qayğıkeşlik hissinin inkişaf etdirilməsi; diskriminasiyaya qarşı mənfi 

münasibətin formalaşdırılması daxildir. İkinci pilləyə insan həyatının zorakılıq 

olmayan siyasətlə dolğunlaşması; əsl xeyirxahlığın inkişafı; başqa insanların şəxsi 

mülkiyyət hüquqlarına hörmət olunması; səxavətlilik; oğurluğa barışmaz münasi-

bətin formalaşdırılması; insanların qanuni hüquqlarının, müxtəlif mədəniyyətlərin, 

demokratiyanın, söz azadlığının qorunması daxildir. Üçüncü pillə isə hər zaman 

başqalarını diqqətlə dinləmək və düşünərək danışmaq, doğru danışmaq, yanlış 

məlumatlar yaymamaq, şübhə altında olanları münaqişə və ya nifrət səviyyəsinə 

çatdırmamaq, danışıqda neqativ sözlərdən istifadə etməmək, münaqişəni həll 

etmək, özünənəzarət bacarığının formalaşdırılmasını nəzərdə tutur [218, s.36-37]. 

Fikrimizcə, mövcud proqramın bu pillələri on bir yaşa qədər olan uşaqlar üçün 

nəzərdə tutulmasına baxmayaraq, lakin bunlar məktəbəqədər yaşlı uşaqlar üçün 

olduqca mürəkkəbdir. Pedaqoji vasitə kimi tərbiyə metodları olan tapşırıq və 

oyunlar yalnız vurğulanır. 

B.E. Rierdon tərəfindən uşaqların tolerantlıq tərbiyəsi ilə bağlı müəllimlər 

üçün vəsait işlənilib hazırlanmışdır. Bu vəsait tolerantlığın pedaqoqlar tərəfindən 

inkişaf etdirilməsinə dair metodiki tövsiyələri; uşaq qrup birləşmələrində, sinif 

kollektivində dözümlülük davranışının xüsusiyyətlərini: qarşılıqlı münasibətlərin 

əsası, dil, sosial münasibətlər, qərarların qəbul olunması, çoxluqlar və azlıqlar 

arasında münasibətlər, xüsusi hadisələr, mədəni hadisələr və addımlar, dini adətlər, 

qruplararası qarşılıqlı fəaliyyəti; kiçikyaşlı məktəblilərin tolerantlıq təliminin yeddi 

istiqamətini: tolerantlıq, tanışlıq, müxtəlifliyə hörmət, fərdi təkrarolunmazlığın 

başa düşülməsi; qarşılıqlı tamamlanma müxtəlifliyin əsas xüsusiyyəti kimi, qarşı-

lıqlı asılılıq birgə fəaliyyətin əsası kimi, dünya mədəniyyətinin səciyyələrini 

özündə birləşdirir. Vəsaitə kiçikyaşlı məktəblilərin tolerantlıq tərbiyəsi üzrə ayrı-

ayrı məşğələlərin metodiki işləmələri də daxil edilmişdir [185, s.91-167]. Seçilmiş 

məlumatlar həm millətlərarası, həm dini və şəxsiyyətlərarası dözümlülüyün inki-

şafına, həm də onların söhbət, hekayələr, oyun, praktiki məşğələlər, bədii-estetik 

xarakterli kollektiv yaradıcılıq fəaliyyəti vasitəsilə formalaşdırılmasına köməklik 

göstərir. Lakin metodiki materialların seçilməsində müəyyən mücərrədliyin və 

məşğələlərin sistemsizliyinin olduğunu da qeyd etmək lazımdır. 

Regional xüsusiyyətləri nəzərə almağa əsaslanan məktəblilərin tərbiyəsi 

məzmunundan ibarət nümunəvi proqramda L.M. Biryukova adətləri, mədəniyyəti, 

regional ənənələri, xalq pedaqogikasını, bütövlükdə vilayətlərin özünəməxsusluğu-

nu nəzərə almaqla tərbiyə işi sistemi qurmağa cəhd göstərmişdir [172, s.52-68]. 

Proqram təlim-tərbiyə prosesində iqtisadi, sosial-mədəni strukturunun xüsusiyyət-

lərindən, onun tarixi və milli ənənələrindən istifadə yollarını üzə çıxarmaq 

məqsədini qarşıya qoymuşdur.  

Təhlil olunan proqram iki variantda tərbiyənin məzmunundan və iki vari-

antda onun həyata keçirilməsi metodikasından ibarətdir: birinci variant Arxangelsk 

vilayətinin xüsusiyyətləri kontekstində V.A. Karakovskinin ümumbəşəri dəyərlər 

üzrə apardığı işdən; ikinci variant – “Xalq təqvimi”ndən ibarətdir. “Xalq təqvimi” 

xalq bayramlarının köməyi ilə kiçikyaşlı məktəbliləri rus şimal mədəniyyətinə, 

ənənələrinə, şimal adətlərinə cəlb edən tərbiyə sistemidir. Bu proqramın həyata 

keçirilməsi nəticəsində şifahi xalq yaradıcılığı, şimal adətləri, Şimali Rusiyada ya-

şayan avropa xalqlarının ənənələri, mədəni bayramları əsasında uşaqlarda şəxsiy-

yətlərarası və dini tolerantlığın formalaşdırılmasına əlverişli imkanlar yaranır. 

V.S. Kukuşkin tərəfindən tərtib olunmuş I-XI siniflər üçün “Tolerant şəx-

siyyət tərbiyəsi” adlı proqramda[154] tərbiyənin əsas məqsədi –tolerant şəxsiyyət 

tərbiyə etməkdən ibarətdir. Tərbiyə işi uşağın Rusiyada yaşayan xalqların təbiəti, 

cəmiyyəti, mədəniyyəti, dünya xalqlarının mədəniyyəti ilə zəifləmiş əlaqələrinin 

bərpasına yönəldilmişdir. Proqrama görə kiçikyaşlı məktəblilərin tolerantlıq 

tərbiyəsi işi öz millətindən olan insanlara hörmətin və dözümlülüyün formalaş-

dırılmasından başlayaraq, sonra, başqa millətlərin nümayəndələrinə, onların dininə, 

mədəniyyətinə, həmçinin şəxsiyyətlərarası tolerantlıqdan millətlərarası və dini 

tolerantlığın formalaşdırılmasına doğru gedir. Burada bəzi pedaqoji işlər: 

söhbətlər, ölkəşünaslıqla bağlı praktik xarakterli işlər, ekskursiyalar, oyunlar, digər 

mədəniyyət nümayəndələri ilə görüşlər də təşkil olunur. 

İbtidai məktəblər üçün “Mən və mənim dünyam” kursu üzrə tərtib olunmuş 

proqramda T.İ. Lısenko “Yer kürəsində həyat”, “Həyat və insanların sağlamlığı” 

mövzularında kiçikyaşlı məktəblilərin praktiki fəaliyyətinin təşkilini təklif edir və 

göstərir ki, tərbiyənin qarşısında birinci növbədə yer kürəsinin heyvanlarına qayğılı 

münasibət, ikinci növbədə isə öz şəxsi həyatı və sağlamlığına, həmçinin ətrafdakı 

insanların həyat və sağlamlığına qayğılı münasibət vəzifələri durur [159, s.6-10]. 

S.M. Osmolovskaya tərəfindən isə “İnsan dünyası” məktəb kursu proqramı 

işlənilib hazırlanmışdır və proqramda göstərilir: “uşaqların fikrini ona yönəltmək 

lazımdır ki, bütün insanlar müxtəlifdirlər, əgər kimsə özünü bizim adət etdiyimiz-

dən fərqli “qəribə” apararsa, o zaman onu mühakimə etmək olmaz” [179, s.131]. 

Bu proqram üç il müddəti üçün nəzərdə tutulub və bir sıra bölmələrdən ibarətdir: 

“Mən – insanam. Özünüdərk et problemi”, “Mən və başqaları. İnsanların qarşılıqlı 

münasibətlərində etik-psixoloji məsələlər”, “İnsan həyatının dəyərləri. Dəyərli 

seçim”. Tolerantlıq tərbiyəsinin pedaqoji vasitələri kimi burada söhbət, tapşırıq, 

oyun kimi əxlaqi-praktiki fəaliyyətdən istifadə olunur. 

 “Ünsiyyət mədəniyyəti və ya Dialoq incəsənəti” adlı proqram ibtidai 

siniflərdən başlayaraq məktəbliləri dözümlülük, şəxsiyyətin ləyaqət və dəyərlərini 

başa düşmək ruhunda tərbiyə edən proqramdır. Bu normativ sənəd öz dəyərini, öz 

gücünü, baş verənlərdə öz məsuliyyətini hiss edəcək insan tərbiyə etməyi əsas 

vəzifə kimi görür. Bu vəzifənin həllinin əsas tərkib hissələrindən birini isə 

tolerantlıq tərbiyəsi təşkil edir. Nəzərdən keçirdiyimiz proqramda əsas diqqət 

məktəbli şəxsiyyətinin emosional hisslərinin tərbiyəsinə yönəlir. Proqramda əsas 

aparıcı prinsiplər kimi - əlverişli fiziki və psixoloji mühit; müəllim-şagird 

münasibətinə, Mən – konsepsiyasına və şagirdin müsbət emosiyalarına xüsusi 

diqqət; müəllim və şagird arasında qurulan dialoqa və uşağın həyat təcrübəsinə 

dəstək prinsipi çıxış edir. Qarşıya qoyulmuş vəzifələrə çatmaq üçün tematik 

söhbətlər, rollu oyunlar, müxtəlif həyati situasiyaların yaradılması və ifa olunması, 

hekayələr qurmaq, oxu və onun müzakirəsi, bədii əsərlərdən hissələrə rejissorluq 

etmək kimi pedaqoji vasitələrdən istifadə oluna bilər. “Mən” insanlığının dəyəri, 

“Özünüdərket, özünütəkmilləşdirmə”, “Mən və təbiət”, “Mən və ətrafdakı 

insanlar” kimi bölmələrdən ibarət olan proqram sinif və sinifdənkənar qiraət, 

ritorika, təbiətşünaslıq dərslərində, fakültetiv və dərnək məşğələlərində, sinif 

saatlarında həyata keçirilir ki, bu da məktəb şəraitindən və şagirdlərin tərkibindən 

asılı olaraq onun müxtəlif şəkildə aparılmasına imkanlar verir. 

Yuxarıda nəzərdən keçirdiyimiz proqramlarda sinifdənxaric tərbiyə işində 

kiçikyaşlı məktəblilərin tolerantlıq tərbiyəsinin vəzifələri göstərilir, tolerantlığın 

formalaşdırılması problemi kontekstində tərbiyə işinin məzmununa dair müxtəlif 

yanaşmalar təqdim olunur, həmçinin dözümlülük tərbiyəsi üçün müxtəlif pedaqoji 

vasitələr təklif olunur. Onlar da bir neçə qrupda birləşdirilmiş şəkildə verilir: 

ətrafdakı reallıqlar (şifahi xalq yaradıcılığı, başqa xalqların mədəniyyəti, bədii 

ədəbiyyat); müəllim tərəfindən tərbiyə olunanların fəaliyyətinin xüsusi təşkili 

(oyun fəaliyyəti, ünsiyyət, əxlaqi-praktiki fəaliyyət); tərbiyə metodları (söhbət, 

nəqletmə, tapşırıqlar); tərbiyə formaları (oyun, kollektiv yaradıcılıq işləri, sinif 

saatı, dərnəklər). 

İbtidai məktəb üçün fənn proqramlarının, tərbiyə işinə dair nəzəriyyə və 

proqramların təhlili aşağıdakı nəticələri çıxartmağa imkan verdi. 

1. İbtidai siniflər üçün fənn proqramlarında uşaqlarda tolerantlıq tərbiyə 

etmək məsələsi xüsusi və qabarıq şəkildə qoyulmur. Yalnız şagird şəxsiyyətinin 

formalaşdırılması prosesində tolerantlığın bəzi şərtləri və onların həyata keçiril-

məsinin ayrıca yolları səthi formada əks olunmuşdur. 

2. Tərbiyə işləri üzrə mövcud konsepsiyalar (nəzəriyyələr) kiçikyaşlı mək-

təblinin tolerant şəxsiyyət kimi inkişaf etdirilməsi məsələsinin qoyuluşu ilə bağlı 

dəyərli ideyaların yaranmasına əsas verir. 

3. Sinifdənkənar tərbiyə işləri üzrə ibtidai məktəb proqramları uşaqlarda 

dözümlülük keyfiyyətlərinin formalaşdırılmasına praktik olaraq imkan verir, lakin 

kiçikyaşlı məktəblilərdə tolerantlıq tərbiyəsinə dair konkret pedaqoji texnikaya və 

texnologiyalarına dair, onun formalaşdırılması üçün pedaqoji imkan, yol və 

vasitələr sisteminə dair konsepsiya (isbat olunmuş tam elmi nəzəriyyə) yoxdur. 

Beləliklə, uşaqlarda tolerantlıq tərbiyə etmək problemi kontekstində ibtidai 

siniflərin fənn və tərbiyəvi işlər üzrə proqramlarının, tərbiyə işi üzrə elmi konsep-

siyaların (nəzəriyyələrin) araşdırılması uşaq şəxsiyyətinin nəzərdən keçirdiyimiz 

bu keyfiyyətinin formalaşdırılmasına dair pedaqoji vasitələr sistemini özündə bir-

ləşdirən kiçikyaşlı məktəblilərin tolerantlıq tərbiyəsi üzrə pedaqoji texnologiyanın, 

ümumi təhsilin birinci pilləsi üzrə uşaqlarda tolerantlıq tərbiyəsi üzrə müəllim 

hazırlığının vahid proqramının işlənilib hazırlanmasının vacibliyini sübut edir ki, 

burada da, yuxarıda qeyd etdiyimiz kiçik məktəb yaşlı uşaqlarda tolerantlıq tərbi-

yəsinin imkan və yolları, pedaqoji vasitələr sistemi, nəzəriyyə və texnologiyaları 

təqdim olunacaqdır. 

 

2.2. KiçikyaĢlı məktəblilərin tolerantlıq tərbiyəsinin xüsusiyyətləri 

 

Pedaqoji-psixoloji ədəbiyyatda kiçikyaşlı uşaqlarda tolerantlıq tərbiyəsi ilə 

bağlı məsələlərin tədqiqinə dair xeyli nəzəri və texnoloji səpgidə əsərlər vardır: 

etnopsixoloji ideyalar (Ə.Ə. Əlizadə, R.İ. Əliyev, H.Ə. Əlizadə, A.P. Okoneşniko-

va və b.); humanizm pedaqogikası ideyaları (M.M. Mehdizadə, Ə.Ə. Ağayev, Y.R. 

Talıbov, A.N. Abbasov, Ş.A. Amonaşvili, M.A. Danilov, M. Montessori, V.A. 

Suxomlinski və b.); əməkdaşlıq pedaqogikası ideyaları (N.M. Kazımov, A.N. 

Abbasov, L.N. Qasımova, H.H. Əhmədov, İ.P. Volkov, O.S. Qazman, İ.P. İvanov, 

S.N. Lesenkova və b.): qeyri-zorakı pedaqogika və psixologiya ideyaları (Ə.Ə. 

Əlizadə, H.Ə. Əlizadə, Ə.Ə. Qədirov, P.B. Əliyev, İ.B. Əmirəliyeva, A.Q. 

Kozlova, V.Q. Maralov, V.A. Sitarov və b.); dünya mədəniyyəti pedaqogikası 

ideyaları (H.A. Əhmədov, F.A. Rustəmov, F.B. Sadıqov, R.L. Hüseynzadə, M.V. 

Kabatçenko, E.S. Sokolova, Z.K. Şnekendorf və b.); tolerantlıq və etnik 

pedaqogika ideyaları (P.B. Əliyev, İ.B. Əmirəliyeva, A.M. Baybakov, Q.V. 

Bezyuleva, Z.F. Mubinova və b.); pedaqoji prosesin tamlığı nəzəriyyəsi (N.M. 

Kazımov, F.B. Sadıqov, Ş.T. Tağıyev, Y.K. Babanski); etnopedaqoji yanaşma 

(Ə.Ş. Həşimov, İ.İ. Əliyev, O.Q. Həsənli, Q.N. Volkov və b.); uşaqlarda 

millətlərarası tolerantlıq tərbiyəsinin pedaqoji texnologiyaları (X.Q. Fətəliyev, İ.Z. 

Skovorodkini və b.) istiqamətində. 

Bu istiqamətdə aparılmış tədqiqatlar araşdırılaraq həm metodoloji, həm də 

nəzəri-pedaqoji yanaşmalar baxımından qruplaşdırılmışdır. Kiçikyaşlı məktəblilə-

rin tolerantlıq tərbiyəsi kontekstində əsas metodoloji yanaşmalar bunlardır: 

- Şəxsiyyətyönümlü yanaşma [81, 192]. Bu yanaşmanın əsasını, onun 

özəyini öz ləyaqətini dərk edən və digər şəxslərin ləyaqət, azadlıq və hüquqlarına 

hörmət edəcək hərtərəfli, azad şəxsiyyət tərbiyəsi təşkil edir. 

- Kommunikativ-dialoji yanaşma [210, s.39-41; 196, s.11]. Bu yanaşma 

pedaqoq və kiçikyaşlı məktəblinin bir-birinə qarşılıqlı subyektiv təsirini nəzərdə 

tutur. Bu zaman tərbiyəedici məkan tolerant davranış nümunələri ilə əhatə olunur. 

- Mədəniyyətşünaslıq baxımından yanaşma (M.S. Koqan, N.E. Şurkova). 

Bu yanaşma bir sıra vacib məsələlərin kompleks həllinə koməklik edir: başqa 

xalqların mədəniyyətinə inteqrasiya etməkdən öncə kiçikyaşlı məktəblilərə öz 

xalqının mədəniyyətinin mənimsədilməsi; dünyada müxtəlif mədəniyyətlərin 

olması barədə uşaqlarda təsəvvürlərin yaradılması; onlarda mədəniyyətlərin 

müxtəlifliyinə müsbət münasibətin aşılanması; başqa xalqların mədəniyyətinə 

şagirdlərin inteqrasiyası üçün şəraitin yaradılması; müxtəlif mədəniyyət 

nümayəndələri ilə səmərəli qarşılıqlı əlaqələr qurmaq üzrə bacarıq və vərdişlərin 

formalaşdırılması; kiçikyaşlı məktəblilərin sülh, dözümlülük, millətlərarası 

humanist münasibət ruhunda tərbiyə olunması. 

- Fəaliyyət göstərərək yanaşma (P.Y. Qalperin, A.M. Leontev, S.L. 

Rubinşteyn, D.B. Elkonin və b.). Məhz fəaliyyət nəticəsində hər bir fərd təbiət və 

cəmiyyətlə öz münasibətini qurur. Tolerantlıq, tolerant davranış kiçikyaşlı 

məktəbli şəxsiyyətinin dəyərli keyfiyyəti kimi, yalnız onun fəal surətdə fəaliyyətə 

qoşulması – başqa adamlarla qarşılıqlı fəaliyyəti nəticəsində formalaşır. 

- Humanist yanaşma (V.A. Suxomlinski və b.) [209]. Bu yanaşma bütün 

pedaqoji prosesin kiçik məktəbli şəxsiyyətinin inkişafına istiqamətlənməsi, insanın 

ən ali varlıq kimi dəyərləndirilməsini nəzərdə tutur. 

- Sistemli yanaşma (V.P. Bespalko, N.V. Kuzmina, V.D. Şadrikov və b.). 

Bu yanaşmaya görə kiçikyaşlı məktəblilərdə tolerant davranış inkişaf etdirməyin 

vacib şərti sistemin tam olmasıdır [206, s.85-96]. 

- Aksioloji yanaşma (Z.İ. Ravkin və b.) Bu yanaşma kiçik məktəb yaşlı 

uşaqlarda dözümlülük tərbiyəsi yolu ilə uşağın milli və ümumbəşəri dəyərlərə 

istiqamətlənməsini nəzərdə tutur ki, bunlardan da biri tolerantlıqdır. 

Araşdırmalarımıza əsaslanaraq kiçikyaşlı məktəbli şəxsiyyətinin dəyərli 

əlamətlərindən biri kimi tolerantlıq tərbiyəsinin bir sıra xüsusiyyətlərini belə ifadə 

etmək olar: 

1. Məqsədyönlülük. Kiçikyaşlı məktəblilərdə tolerantlıq tərbiyəsinin 

məqsədi – tolerant şəxsiyyət inkişaf etdirməkdir. Buna aşağıdakı vəzifələrin icrası 

zamanı nail olmaq mümkündürr: zorakılıq və məcburiyyətin əsasında yaranan 

dözümsüzlüyün dini, iqtisadi, sosial və mədəni köklərinin üzə çıxarılması; 

dözümsüzlüyün xəbərdarlığı; pozitiv tolerant təcrübənin təşkili, yəni müxtəlif birgə 

yaşayış təcrübəsi; kiçikyaşlı məktəblilərdə özünün və digərlərinin hüquq və 

azadlıqları barədə təsəvvürlər yaratmaq; tolerantlığı insanlararası qarşılıqlı 

münasibətlər yaradan prinsip kimi, şəxsiyyətin dəyərli keyfiyyəti kimi inkişaf 

etdirmək; başqa insanların ləyaqətinə, onun baxışlarına, düşüncələrinə, şəxsi 

fikirlərinə hörmətlə yanaşmaq bacarıqlarının inkişaf etdirilməsi; başqa insanlarla 

pozitiv qarşılıqlı münasibətlər qurmaq; başqa millətlərin nümayəndələrinə, başqa 

dini inamları olanlara hörmətlə yanaşmaq; münaqişəli situasiyalardan bacarıqla 

çıxmaq; öz hiss və həyəcanlarını zorakılıqsız təzahür etdirmək; öz davranış və 

fəaliyyətini qeyri-zorakı əsaslar üzərində qurmaq; başqa insanlara etibar etmək; 

başqalarını dinləmək və başa düşmək; başqa insanların hüquqlarının müdafiəsinə 

səylərin genişləndirilməsi. 

2. Çoxamillilik, burada müxtəlif obyektiv və subyektiv amillər iştirak edir 

(sxem 1): 

Sxem 1. 

KiçikyaĢlı məktəblilərdə tolerantlıq tərbiyəsinin amilləri 

 

 

 

 

 

 

 

 

 

 

 

 

 

 

3. Mürəkkəblik. Bu o deməkdir ki, tolerantlıq çoxsaylı amillərin birgə 

fəaliyyəti ilə hasil olunur. 

4. Uzunmüddətlilik, yəni tolerantlığın formalaşdırılmasına kifayət qədər 

çox vaxt tələb olunur. 

5. Fasiləsizlik - bu tərbiyəçi və tərbiyə olunanın müntəzəm, sistematik 

qarşılıqlı fəaliyyətini nəzərdə tutur. 

6. İkitərəfli xarakter daşıması, belə ki, burada bir tərəfdə tərbiyəçi, digər 

tərəfdə isə tərbiyə olunan iştirak edir, ikiqat əlaqə baş verir: tərbiyəçidən tərbiyə 

olunana – düzünə əlaqə, tərbiyə olunandan tərbiyəçiyə isə – əks əlaqə (subyekt – 

subyektiv münasibətlər). 

Kiçikyaşlı məktəblinin tərbiyəsində məsləhətçi şəxs kimi müəllim şəxsiy-

yəti, həm də ailə mühiti mühüm yer tutur. 

Kiçik məktəbyaşlı uşaqlarda dözümlülük tərbiyəsinin şərtlərini dörd qrupda 

birləşdirmək lazımdır; sosial, psixoloji, pedaqoji, şəxsləndirilmiş. Uşaqlarda 

tolerantlıq tərbiyəsinin sosial şərtləri dövlətin, regionun sosial-iqtisadi, siyasi, mə-

dəni inkişaf səviyyəsinə aiddir; milli münaqişələrin, hərbi əməliyyatların yoxluğu, 

dövlət münaqişələrində iştirak etməmək. Psixoloji şərtlər sosial qrupların: partiya-

ların, birliklərin, ittifaqların, etnik yaş qruplarının, həmyerlilər cəmiyyətinin, dias-

porun, məktəbin, ailənin xüsusiyyətlərini əhatə edir. Şəxsləndirilmiş (şəxsi) şərtlər 

isə birliyin konkret subyektlərini, şəxsiyyətin inkişafını, özünüdərketməyi əhatə 

edir. Şərtlərin xüsusi qrupu olan – pedaqoji şərtlər isə ailənin tərbiyə etmək 

imkanlarını (ailə üzvləri arasında yaranmış münasibətlərdə dəyərləri, ənənələri, 

maraqları, ünsiyyət dairəsini; milli zəmində yaranmış situasiyalarda ailənin, onun 

üzvülərinin münasibətini; dinlərə qarşı ailənin münasibətini); məktəbin tərbiyə 

sisteminin açıqlığını – “uşaq üçün məktəbi”, məktəbdə münasib psixoloji şəraitin 

yaradılmasını (çətin hallarda qarşılıqlı köməyi, bir-birini anlamağı, bir-birinə 

qayğılı münasibəti, birgə iş görmək, ünsiyyət yaratmaq həvəsini); maraqlı, idraki 

tədbirlər sisteminin təşkilini; optimist pedaqoji perspektivlərin qurulmasını; təhsil 

xidmətlərinin təşkilini; müxtəlif məktəblərin mövcudluğunu; uşaqlara istənilən 

(arzularına görə) təlim-tərbiyə müəssisəsində təhsil almağa bərabər hüquq verməyi 

əhatə edir. 

Tolerantlıq tərbiyəsinin prinsiplərinə daxildir: tolerantlıq ruhu tərbiyəsində 

KİV-in(kütləvi informasiya vasitələrinin), ailənin, ictimai təşkilatların, təhsil və 

mədəniyyət müəssisələrinin fəaliyyətinin ictimaiyyət və dövlət tərəfindən 

tənzimlənməsi; tərbiyədə uşaqların yaş və fərdi xüsusiyyətlərinin nəzərə alınması; 

Azərbaycanda yaşamış xırda xalqlar arasında tarixən yaranmış dostluq 

münasibətlərinin qorunub saxlanması və inkişafına tərbiyənin istiqamətlənməsi, 

onların federativ dövlətdə birləşdirilməsi; Azərbaycanda yaşamış xırda xalqlarının 

milli mədəniyyətlərinin, dillərinin inkişafına təsir göstərmək; millətlərarası, dini və 

şəxsiyyətlərarası ziddiyyətlərin və münaqişələrin sülh yolu ilə həlli; irqçilik, 

millətçilik və dini qarşıdurma yaratmaq təbliğatının əleyhinə çıxmaq; ölkənin 

azsaylı millət və xalqlarının hüquq bərabərliklərinin təmin olunmasına köməklik 

göstərmək; milliyyətindən, irqindən, dilindən, dinlərə münasibətindən, dünyagörü-

şündən asılı olmayaraq insan və vətəndaşların bərabər hüquq və azadlıqlarının 

təmin olunması; ölkənin dini nümayəndələri və xalqları arasında müsbət münasi-

bətlərin yaranmasına dəstək vermək, müxtəlif müllətlərin, irqlərin, dinə etiqad 

edənlərin, dünyagörüşü baxışlı insanlara, onların tarixi irsinə, mədəniyyətlərinə, 

ənənələrinə humanist, ehtiramlı münasibət bəsləmək; tərbiyədə millilik, vətəndaş-

lıq – vətənpərvərlik və ümumbəşəriliyin əlaqələndirilməsi; tərbiyənin insanlar, 

xalqlar, irqlər, etnik və dini mənsubiyyətlər arasında əməkdaşlığa və qarşılıqlı 

anlaşmanın təmin olunmasına istiqamətləndirilməsi; hər bir yeni nəsildə milli 

özünüdərkin formalaşdırılmasına, başqa xalqların dəyərlərinin qəbul olunmasına 

köməklik etmək; millətlərarası münaqişələrin qarşısını almağa və sülh yolu ilə 

tənzimlənməsinə köməklik etmək; Azərbaycan və respublikamızda yaşayan digər 

xalqlarının yaxınlaşmasına və millətlərarası ünsiyyət vasitəsi kimi Azərbaycan 

dilinə yiyələnməyə köməklik etmək. 

Tolerantlıq tərbiyəsi sisteminin səviyyəli təşkili modeli: ümumdövlət altsis-

temi; regional-respublika altsistemi; ölkəşünaslıq (lokal) altsistemi; müəyyən bir 

tədris müəssisəsinin altsistemi; müəllif altsistemi, yəni konkret müəllimin altsiste-

mi və s. Bunları aşağıdakı kimi sxematik təsvir etmək olar (bax, sxem 2). 

 Sxem 2 

KiçikyaĢlı məktəbli Ģəxsiyyətinin dəyərli keyfiyyətlərindən biri kimi 

tolerantlığın formalaĢdırılması modeli 

 

 

 

 

 

 

 

 

 

 

 

 

 

 

 

Kiçikyaşlı məktəblilərdə tolerantlıq tərbiyəsinin başlıca istiqamətləri: şəxsiy-

yətlərarası münasibətlər çərçivəsində şagirdlərin etnik, dini biliklərinin yüksəl-

dilməsi; uşaq birliklərində humanist münasibətlərin formalaşdırılması; davranışın 

ağıllı modelinin mənimsənilməsi (davranışın şəxsi təcrübəsinin qazanılması). 

Kiçikyaşlı məktəbli şəxsiyyətinin dəyəri kimi formalaşdırılmış tolerantlıq 

tərbiyəsinin meyarlarını belə ifadə etmək olar. 

1. Tolerantlıq şüuru: qeyri-adi bir varlıq haqqında biliklər; başqa dinlər, 

etnik qruplar, millətlərin varlığı, onların özünəməxsusluğuna dair biliklər. 

2. Şəxsiyyətin tolerantlıq hissləri, keyfiyyətləri və xüsusiyyətləri; başqaları-

na yaxşı münasibət göstərmək, təvazökarlıq, dözümlülük, həssaslıq, xeyirxahlıq, 

müxtəlifliyə dözmək, mehribançılıq, humanizm, başqalarının dərdinə şərik olmaq, 

sülhsevərlik, şəxsi ləyaqət hissi, həmrəylik və birlik hissləri, mülayimlik, səbirli 

Yanaşmalar 

olmaq, nəzakətlilik, qayğıkeşlik, sadəlik, dostluq hissi və s. 

3. Zorakılıq olmayan davranışa köklənmiş tolerant davranış: pozitiv leksi-

kon, bərabərhüquqlu ünsiyyət bacarığı, özünü idarə etmək bacarığı, başqalarını 

mühakimə etmək bacarığı, dinləmək bacarığı, intizamlılıq, qarşılıqlı fəaliyyət 

üsullarından məharətlə istifadə etmək bacarığı, alçaldıcı metodlardan imtina edə 

bilmək bacarığı və s. 

Beləliklə, bizim tərəfimizdən kiçikyaşlı məktəblilərdə tolerantlıq tərbiyəsi 

konsepsiyası təqdim olundu ki, onun da əsas qayəsində – tolerant şəxsiyyət və 

əlaqəli məsələlər sistemini inkişaf etdirmək; ibtidai sinif şagirdlərində bu 

keyfiyyətin tərbiyəsi üçün müxtəlif yanaşmalardan (şəxsiyyətyönümlü, humanist, 

komunikativ-dialoji, mədəni, fəal, mühitəuyğun, sistemli, aksioloji) istifadə etmək; 

prinsiplər kompleksi; fəaliyyətin istiqaməti; pedaqoji vasitələr sistemi; tolerantlığın 

formalaşdırılması meyarları və göstəriciləri, həmçinin dözümlülük formalaşdırıl-

masının diaqnostikası nəzərdə tutulur. Bu konsepsiyanın uğurla həyata keçirilmə-

sinin nəticəsi, başqa sözlə desək, ibtidai sinif şagirdlərində dözümlülük tərbiyəsinin 

bizim tərəfimizdən təqdim olunan modelinin nəticəsi kiçikyaşlı məktəbli şəxsiy-

yətində tolerantlığın formalaşmış yüksək səviyyəsidir. Burada söhbət kiçik 

məktəbyaşlı uşaqlarda tolerantlıq tərbiyəsinin texnoloji komponentlərindən gedir. 

 

2.3. Kiçik məktəbyaĢlı uĢaqlarda tolerantlıq tərbiyəsinin yolları və 

özünəməxsus pedaqoji vasitələri 

 

Pedaqoji prosesdə tolerantlıq tərbiyəsinin səmərəliliyi qarşılıqlı təsir 

vasitələrinin seçilməsi ilə bağlıdır. 

Məktəbli şəxsiyyətinin formalaşdırılmasında tərbiyə vasitələri probleminə 

Respublikamızda M.M. Mehdizadə, N.M. Kazımov, Y.R. Talıbov, Ə.Ə Ağayev, 

Z.İ. Qaralov, A.N. Abbasov, F.A. Rüstəmov, L.N. Qasımova və b., rus pedaqoq-

larından Y.K.  Babanski, V.İ. Juravlyova, P.İ. Pidkasisti, V.S. Selivanova, V.A. 

Slastenin, İ.F. Xarlamova, N.E. Şurkova və b. öz tədqiqat işlərini həsr etmişlər. 

Hazırkı dövrdə ən geniş yayılmış ümumi fikir ondan ibarətdir ki, “mühitin istənilən 

obyekti tərbiyənin pedaqoji vasitəsi kimi çıxış edə bilər” (Z.İ. Qaralov) [51, s.38]. 

V.İ. Juravlyova isə təsdiq edir ki, “tərbiyə prosesinə daxil olan ətrafdakı əşyaları 

və ya uşağın həyat şəraitini tərbiyə vasitəsi kimi qəbul etmək olar” [125, s.38]. Bu 

müddəanın inkişafı fonunda L.N. Qasımova elə şərtlər irəli sürür ki, bu zaman 

“xarici aləmin obyektləri tərbiyə vasitələrinə çevrilir” (L.N, Qasımova) [52, s.91]. 

Bu fikri eyni ilə N.E. Şurkova da söyləyir: “Müəllimin əhatəsində zəngin, 

rəngarəng vasitələr vardır. Sadəcə əşyalara, hadisələrə, sitatlara, hərəkətlərə … 

peşəkar gözü ilə baxmaq lazımdır. Müəllim üçün, bizlər istisna olmaqla, onu əhatə 

edən hər bir şey vasitə ola bilər: insana vasitə qismində baxmaq olmaz” [237, 

s.12]. 

Əgər ətraf aləmdəki real obyektlərə müəllimin istifadə etdiyi tərbiyə vasi-

təsi kimi baxsaq, o zaman xarici mənzərə belə görünər: öz peşəkar fəaliyyətində 

müəllim müxtəlif əşyalardan istifadə edir. Lakin mövcud problemin həlli ilə bağlı 

vasitələrə digər yanaşmalar da mövcuddur. Əgər pedaqoji prosesdə planlaşdırılmış 

şəkildə əldə olunmuş nəticəni vasitə hesab edəriksə, o zaman tərbiyənin pedaqoji 

vasitəsini tərbiyə olunanların fəaliyyəti təşkil edər. Ənənəvi pedaqogikada 

fəaliyyətin tərbiyə vasitəsi olması barədə ilk fikir söyləyən K.D. Uşinski olmuşdur. 

O, təkid edirdi ki, tərbiyə olunanların şüuruna, hisslərinə və davranışlarına birbaşa 

təsir edəcək dörd “mücahid”dən: təlim, iş (əmək), oyun və uşağın həyatından 

tərbiyə vasitəsi kimi istifadə etmək lazımdır [224, s.516-522]. K.D. Uşinskinin 

həyati baxışları sonralar N.M. Kazımovun [44], P.T. Kapterevin [138], V.S. 

Selivanovun [191], psixoloqlardan M.Ə. Həmzəyevin [60],  B.Q. Ananyevin [83], 

L.S. Vıqotskinin, S.Z. Rubinşteynin və b. tədqiqatlarında da öz əksini tapmışdır. 

Bu istiqamətdə ənənəvi tədqiqatçıların apardıqları işləri ümumiləşdirərək 

A.İ. Mişenko, V.A. Slastenin göstərir ki, “Vasitələrə bir tərəfdən müxtəlif fəaliyyət 

növləri, digər tərəfdən isə pedaqoji işə cəlb olunmuş maddi və mənəvi məhsullar, 

əşyaların məcmusu daxildir … . Çox vaxtlar metodiki üsullar və eyni zamanda 

metodlar təlim-tərbiyə vasitələri ilə eyniləşdirilir” [197, s. 297]. 

Pedaqoji vasitə kimi tərbiyə metodları tədqiqatçı-alimlərdən N.M. 

Kazımov, A.N.Abbasov, Y.R.Talıbov, F.B.Sadıqov, S.M. Quliyev, Z.İ. Qaralov, 

F.A. Rüstəmov, H.H. Əhmədov, R.L. Hüseynzadə, Y.K. Babanski, N.İ. Boldıryev, 

N.K. Qonçarov, F.F. Korolyov, V.M. Korotov, B.T. Lixaçev, A.A. Osipova, P.İ. 

Pidkasisti, V.A. Slastenin, İ.Q. Şukina və başqaları tərəfindən dərinliklə 

öyrənilmişdir. 

Tərbiyə vasitələrinə həm də tərbiyə prosesinin təşkili formaları da aiddir. 

Tərbiyə vasitəsi kimi tərbiyə formaları məsələsinə Ə.Ş. Həşimov, Ə.Ə. Ağayev, 

Y.R. Talıbov, S.M. Quliyev, F.B. Sadıqov, O.Q. Həsənli, Y.K. Babanski, L.B. 

Bayborodova, V.V. Baranav, İ.P. İvanov, P.İ. Pidkasisti, V.S. Selivanov, V.A. 

Slastenin, N.E. Şurkova və başqaları xüsusi diqqət yetirmişdilər. 

Uşaqlarda tolerantlıq tərbiyəsinin pedaqoji vasitələrinin müəyyənləşdiril-

məsinə B.Z. Vulfovun özünəməxsus yanaşması vardır. Dözümlülük tərbiyəsinin 

vasitəsi məsələsi onun tərəfindən uşaq şəxsiyyətində tolerantlıq keyfiyyətinin 

formalaşdırılması yolları kontekstində nəzərdən keçirilir. O, tolerantlıq tərbiyəsi 

məsələlərinin həlli vasitələrinə aşağıdakıları aid edir: uşaqların həyat fəaliyyəti elə 

təşkil olunmalıdır ki, burada bəziləri kimin və ya nəyin yaxşı olduğunu üzə çıxar-

sın, digərləri də onu görə bilsinlər; uşaqlara məktəbdənkənar mühiti, bilavasitə 

ətraf mühitdən tutmuş (ailə, tanışlar,) ictimai həyat hadisələrinə qədər (sosial təbə-

qələşmə, maddi çətinliklər, ictimai əhval-ruhiyyə) həyatlarının sosial fonundakı 

ziddiyyətləri anlamaqda köməklik göstərmək [109, s.16]. 

Beləliklə, söhbət şəxsiyyətin şüurunun və fəaliyyətinin praktiki istiqamətdə 

formalaşdırılması metodlarından gedir. 

P.V. Stepanov müəllimin tərbiyəvi fəaliyyətinə məktəbli-yeniyetmələrdə 

digər mədəniyyət nümayəndələrinə qarşı tolerant münasibətin formalaşdırılması 

vasitəsi kimi baxır [207, s.7]. 

İ.B. Əmirəliyeva [32, 33, 34, 35, 36, 37, 38] və P.F. Komoqorov [148] 

tələbələrdə tolerantlığın formalaşdırılmasının nəzəri və praktiki problemlərini 

araşdırmışlar. İ.B. Əmirəliyeva “Ali məktəb tələbələrində tolerantlığın formalaşdı-

rılması” monoqrafiyasında tələbələrdə tolerantlığın formalaşdırılması üzrə işin 

məzmunu, məqsəd və vəzifələrini; tolerantlığın formalaşdırılmasının nəzəri-meto-

doloji əsaslarını; pedaqoji şərtlərini və texnologiyalarını; tələbələrdə tolerantlıq 

şüurunun inkişaf etdirilməsinin psixoloji məsələlərini diqqət mərkəzinə gətirmiş; 

problem baxımından mövcud ədəbiyyatı diqqətlə öyrənmiş və onun təhlilini 

aparmışdır [38, s.3-4]. P.F. Komoqorov isə ali məktəb tələbələrində tolerantlıq 

tərbiyəsinin metodlarını təsnif edərək onları iki qrupda birləşdirmişdir: tamamilə 

biliklərin formalaşdırılmasına və şəxsiyyətdə səmərəli tolerantlıq strukturunun 

inkişafına yönəldilmiş metodlar (nəqletmə, müəllimin izahı, söhbət, mühazirə, 

təlim diskussiyası); tolerantlıq qarşılıqlı fəaliyyətə emosional-iradi və hissi-

emosional hazırlığın yaranmasına xidmət göstərən metodlar (oyun situasiyalı 

metod və psixodrama) [148, s.125-139]. 

T.S. Tayurskaya tərəfindən yeniyetmə yaş dövründə uşaqlarda tolerant 

davranışları formalaşdırmağın forma (tədris proqramının materialları kontekstində) 

və metodlarının (ənənəvi təsnifat, fəaliyyət göstəriciləri istiqaməti əsasında) təsni-

fatına yeni yanaşma müşahidə olunmuşdur. Yeniyetmələrdə tolerantlıq şüurunu 

formalaşdırmaq metodlarını o, üç qrupa bölür: anlama səviyyəsi üzrə tolerant 

davranışlar formalaşdıran metodlar (izahetmə, əxlaqi söhbət, inandırma, əxlaqi 

mövzu üzrə nəqletmə, disput, nümunə); tolerant davranış təcrübəsi formalaşdıran 

və tolerant fəaliyyətin təşkili üzrə metodlar (çalışma, tələb, alışdırma, göstəriş); 

yeniyetmələrdə tolerantlıq davranışını stimullaşdıran metodlar (mükafatlandırma, 

cəzalandırma) [210, s.95]. 

Tolerant davranış üzrə tərbiyə formalarını o, proqram üzrə (dərs, xüsusi 

kurs, fakültativ məşğələlər) və proqramdankənar (dərnəklər, bölmələr, ictimai 

təşkilatlar, klublar) məşğələlər üzrə müəyyən edir [210 s.84-94]. Q.V. Bezyulova 

və Q.M. Şelamovanın da fikirləri buna oxşardır [86, s.72]. 

Tədqiqatımızda işıqlandırmağa çalışdığımız tolerantlıq tərbiyəsinin pedaqoji 

vasitələrinə bir tərəfdən şəxsiyyətdə tolerantlıq keyfiyyətinin formalaşdırılması 

prosesində istifadə olunan ətrafdakı real obyektlərin, digər tərəfdən isə tolerant 

müəllim şəxsiyyəti, tərbiyəçi kimi onun peşəkar fəaliyyətini; müəllim tərəfindən 

tərbiyə olunanların fəaliyyətinin xüsusi təşkilini; tərbiyə prosesinin təşkili 

formaları və metodlarını, habelə yuxarıda qeyd etdiyimiz komponentlər arasında 

qarşılıqlı əlaqələrin daxil olduğu xüsusi pedaqoji sistem kimi nəzərdən keçiririk. 

Bununla əlaqədar tolerantlığın pedaqoji konteksti əsasında uşaqlarda tolerantlıq 

tərbiyəsinin pedaqoji vasitələr sisteminin təsnifatı və “tərbiyənin pedaqoji vasitə-

lər” anlayışının mahiyyəti 4 qrup üzrə təqdim olunur (bax. sxem 3). 

Kiçik məktəb yaşlı uşaqlarda tolerantlıq tərbiyəsinin pedaqoji imkanları bu 

yaş dövründə fərdin inkişafının özünəməxsusluğu ilə şərtlənir. 

M.Ə. Həmzəyev göstərir ki, “kiçik məktəb yaş dövrünün (6 (7) – 10 (11) yaş) 

əsas xüsusiyyəti ondadır ki, uşaq yeni bir keyfiyyət göstəricisinə keçid alır – 

məktəbli olur. Bu, keçid dövrü olub, özündə mürəkkəb, ziddiyyətli hadisələri birləş-

dirir: uşaq özündə məktəbli və məktəbəqədər dövrün xüsusiyyətlərini birləşdirir” 

[60, s.67-68]. Bundan əlavə, Ə.Ə. Qədirov və N.Ə. Xəlilov isə yazır: “Kiçik 

məktəb yaş dövrünün inkişafı 7 yaş dövrünün münaqişələri ilə daha da 

mürəkkəbləşir: uşaqlarda sosial əhəmiyyətli, böyüklərin təqdim etdikləri dəyərli 

hərəkətlərə tələbatlar yaranır; uşaqların davranışı nisbətən şüurlu və ixtiyari, həm 

də ətraf mühitin təsirindən nisbətən azad olur; özünəhörmət, şəxsi ləyaqət hissi 

formalaşır; bərabərhüquqlu tərəfdaş kimi uşaq özünün başqaları üçün vacib 

olduğunu hiss edir” [53, s.112-131]. 

Nəzərdən keçirdiyimiz problem məcrasında bu yaş dövründə uşağın 

inkişafında qarşılıqlı əlaqə nəticəsində baş verən dəyişikliyin böyük əhəmiyyəti 

olur: gərgin anatomik-fizioloji inkişaf baş verir, sinir sistemində oyanma və 

ləngimə hadisələri arasındakı uşaqlarda oyanmaya meyl böyük olsa da, lakin 

ləngimə artıq xüsusi yer tutur. Beləliklə, məktəblilərdə özünənəzarət, hərəkətlərini 

şüurlu tənzimləmək, dözümlülük, səbr formalaşdırmaq üçün əlverişli şərait yaranır. 

Kiçik məktəb yaş dövründə fəaliyyətin əsas aparıcı növü təlim olur və böyük dövr 

kimi uşağın həyatında mühüm yer tutur. 

Təlim fəaliyyətinin aparıcı rolu sayəsində bu yaş dövründə mühüm 

yeniliklər baş verir. Məktəbli kimi “uşağın yeni hüquq və vəzifələrinin meydana 

çıxması, valideyn və pedaqoqların dəqiq tələblər və ciddi davranış qaydaları irəli 

sürməsi nəticəsində uşağın həyat obrazı və gün rejimi fəaliyyət növünün nisbətən 

sərt formada tənzimlənməsinə doğru dəyişir. Bu yaş dövründə əsas yeniliklər 

hərəkət və refleksiyaların daxili planının, psixi proseslərin ixtiyari, daha çox 

vasitəçi olmasıdır. Məktəbəqədər yaş dövründə psixikanın tələbat – motivasiyalı 

sahəsindən fərqli olaraq intellektual-idraki sahənin inkişafı daha çox üstünlük 

təşkil edir” (R.İ. Əliyev) [23, s.60]. 

 Sxem 3. 

UĢaqlarda tolerantlıq tərbiyəsinin pedaqoji vasitələrinin təsnifatı 

 

 

 

 

 

 

 

 

 

 

 

 

 

 

 

 

 

Kiçik məktəb yaşı dövründə təfəkkürün əsas inkişaf növü onun əyani-obrazlı 

olmasıdır, belə ki, məktəb təliminin başlanğıcında uşaq məktəbəqədər yaş 

dövrünün əyani-hərəki təfəkküründən vacib elementləri toplayır. Amma bu dövrün 

sonunda şəxsiyyətin sözlü-məntiqi təfəkkür tipinin inkişafı mühüm əhəmiyyət kəsb 

edir. Kiçikyaşlı məktəblilərdə təfəkkür əməliyyatlarının inkişafında yüksəlişin 

olduğunu da qəbul etmək vacibdir. Təfəkkür vasitəsi kimi nitqdən uşağın fəal və 

coşqun şəkildə istifadəsi baş verir. Sonralar isə kiçik məktəb yaş dövründə uşağın 

emosional dairəsinin zənginləşməsi və onun daha da şüurlu, təmkinli, iradi 

ümumməktəb və sinif 
tədbirləri, iş 

(dərnəklər; bölmələr; 

fəaliyyətin təşkili 

metodları, fəaliyyət və 
davranışı stimullaşdıran 
metodlar, fəal metodlar 

olmasına doğru inkişaf gedir. Bu yaş dövründə şəxsiyyətin iradi keyfiyyətlərində 

əhəmiyyətli dəyişikliklər baş verir. İbtidai məktəbdə bütövlükdə şagirdlərin bu 

iradı addımlarında başlıca rol hisslərə məxsusdur ki, onlar da çox zaman davranış 

motivinə çevrilir. Bu mərhələdə iradə və hisslərin inkişafı daima qarşılıqlı təsir 

altında baş verir. Təlim-tərbiyə prosesinin gedişində kiçikyaşlı məktəblilərin iradi 

keyfiyyətləri təkmilləşir. Uşaqlar get-gedə məqsədyönlülük, qətiyyətlilik, dözüm-

lülük, səbrlilik, intizamlılıq təzahür etdirirlər. 

İlk öncə kiçik məktəblilərin şəxsiyyətlərarası qarşılıqlı münasibətləri şagird-

lər arasında funksional – rollu münasibətlər kimi inkişaf edir. Qiymətləndirmənin 

əsasında şagird şəxsiyyəti deyil, onun rolunun səviyyəsi durur. Təcrübə topladıqca 

3-4 siniflərdən başlayaraq uşaqlar xeyirxahlığı, doğruçuluğu, yoldaşlığın digər 

kənar xüsusiyyətlərini görməyə başlayırlar. Bu yaş qrupuna daxil olan uşaqlar artıq 

ətrafdakıların fikirləri ilə razılaşır, öz maraqlarını digərləri ilə bölüşür, dinləmək 

bacarığı, öz fikrini müdafiə etmək qabiliyyəti ilə qarşılıqlı fəaliyyət göstərirlər. 

Onlar başqalarına tələbkarlıq və dəstək göstərmək; nailiyyət və uğursuzluqlarını 

düzgün qiymətləndirməyə qadirdilər. Kiçik məktəb yaşlı uşaqlarda qarşılıqlı 

münasibət prosesinin gedişində cinsi fərqliliyin təzahür etdiyini də qeyd etmək 

vacibdir. Qızlar bu yaşda nisbətən utanqac, təmkinli, işgüzar, özünə və 

ətrafdakılara tələbkar olur, çox vaxtı yeni şəraitdə özlərini itirir, amma oğlanlara 

nisbətən müstəqil, azad, sərbəst olurlar. Bu yaşda oğlanlar qızlardan kənar qaçır, 

onları “öz” oyunlarına qəbul etmirlər. Öz növbəsində isə qızlar oğlanlara qarşı 

inamsız olur, lakin bununla belə onlara maraq göstərirlər. 

Kiçik məktəb yaş dövrünün xüsusiyyətlərini nəzərə alaraq, bu yaş qrupu 

uşaqlarda tolerantlıq tərbiyəsinin müxtəlif pedaqoji imkanlarını və vasitələrini dörd 

qrupa bölərək, onları aşağıdakı kimi təsnif etmək olar. 

I qrup: – maddi və mənəvi mədəniyyət obyektləri vasitəsilə reallaşa bilən 

imkanlar: 

1. Şifahi xalq yaradıcılığı nümunələri: atalar sözləri; tapmacalar; yanıltmac-

lar; uşaq xalq mahnıları; rus xalq nağılları (heyvanlar barədə nağıllar, sehirli 

nağıllar, məişət nağılları); dastanlar; miflər; əfsanələr əsasında. 

2. Bədii ədəbiyyat: poeziya, nəsr əsasında. 

3. Tərbiyənin əyani vasitələri: təbii obyektlər (ənənəvi milli kostyumlar, baş 

geyimləri; dekarativ tətbiqi xalq sənəti nümunələri, məişət əşyaları); təsvirlər 

(tablolar, illüstrasiyalar, rəsmlər, cədvəllər, şəkillər); iri həcmli tərbiyənin əyani 

vasitələri (modellər, maketlər, mulyajlar, panoramlar); tərbiyənin qrafik və simvo-

lik vasitələri (kartalar, sxemlər, qrafiklər, planlar); tərbiyənin texniki vasitələri 

(audio; səsyazısı, maqnit yazısı, lazer audio yazısı, radio verilişi; vizial; diafilm, 

diapozitiv, transparantlar; audiovizial; kinofilmlər, videofilmlər, televiziya veriliş-

ləri, audiovizual, kompyuter proqramları) əsasında. 

II qrup: – müəllim tərəfindən uşaqların fəaliyyətinin xüsusi təşkili imkanla-

rı: 

1. Oyunlar: rollu oyun, iş oyunu, rus xalq oyunları, dünya xalqlarının milli 

oyunları vasitəsilə. 

2. İdrak – təlim fəaliyyəti vasitəsilə. 

3. Ünsiyyət: bilavasitə; formal, qeyri-formal, demokratik vasitəsilə. 

4. Əmək fəaliyyəti: ictimai-faydalı əmək, bədii-estetik yaradıcılıq əməyi 

vasitəsilə. 

III qrup: müxtəlif tərbiyə metodlarından səmərəli istifadə etmək imkanları: 

1. Şəxsiyyətin şüurunu formalaşdıran metodlar: nəqletmə; başa salma; izah 

etmə; inandırma, nəsihət, əxlaqi söhbət, disput, şəxsi nümunə vasitəsilə. 

2. İctimai davranış təcrübəsi formalaşdıran və fəaliyyətin təşkili üzrə metod-

lar: çalışmalar, göstəriş, alışdırma, tələb, tərbiyəedici situasiya vasitəsilə. 

3. Davranış və fəaliyyəti stimullaşdıran metodlar: yarışlar, mükafatlandırma 

və ən aşağı dərəcədə cəzalandırma vasitəsilə. 

4. Sosial-psixoloji inkişafın fəal metodları: tolerantlıq treninqi (öz şəxsində 

tolerantlığı inkişaf etdirən və özünüdərketmə üzrə çalışmalar; başqa insanlarla 

tolerantlıq münasibətlərinin inkişafına yönəlmiş oyun və çalışmalar; qrup şəklində 

diskusiya qarşılıqlı tolerant təsir probleminin müzakirə metodu kimi); fəal formada 

artterapiya (rəsmli terapiya; biblioterapiya, musiqiterapiyası, nağılterapiyası, gəlin-

cik terapiyası); oyunpraktikası (rollu oyun, iş oyunu, qrup şəklində oyun terapiya); 

teatr oyun fəaliyyəti (psixodrama (biodrama, gəlincik dramı) səhnələşdirmə) vasi-

təsilə. 

IV qrup: tərbiyə işi formaları üzrə imkanlar: 

1. Ümumməktəb və sinif tədbirləri, müxtəlif işlər, oyunlar vasitəsilə. 

2. Milli-regional komponenetlər kontekstində dərnəklər: ölkəşünaslıq, həsir 

toxumalar, qurama tikmə, ağac üzərində oyma, xalq rəsmləri vasitəsilə. 

3. Bölmələr: milli idman oyunları, ənənəvi milli güləş vasitəsilə. 

4. Klublar: ünsiyyət, beynəlmiləl dostluq yaratmaq vasitəsilə. 

5. Uşaq təşkilatlarına şəxsiyyətin sosiallaşması aləti kimi baxmaqla. 

Bu sistemi təsnif etməyin əsas göstəriciləri xüsusi yaş qrupu kimi kiçik 

məktəb yaş dövrünün xüsusiyyətlərindən və “kiçik məktəblilərdə tolerantlıq tərbi-

yəsinin pedaqoji imkanları və yollarının” şərhindən ibarət tolerantlığın pedaqoji 

konteksti təşkil edir. Uşaqlarda tolerantlıq tərbiyəsi üzrə ibtidai sinif müəllimləri-

nin peşəkar pedaqoji fəaliyyəti burada sistemyaradan faktor kimi çıxış edir. Bu 

sistem tolerant kiçik məktəbli şəxsiyyətinin bütün tərəflərinin – tolerantlıq şüuru-

nun, hisslərinin, keyfiyyətlərin, həmçinin tolerant davranışın formalaşdırılması 

üçün vacibdir. Bu sistemin komponentləri biri-biri ilə əlaqəli şəkildə çıxış edir. 

Maddi və mənəvi mədəniyyət obyektləri uşaqda insanın davranışını tənzimləyən 

tolerantlıq şüurunu, keyfiyyətlərini və həssaslıq sahəsini formalaşdırır; fəaliyyət 

insanın şüur və hisslərini zənginləşdirərək şəxsi keyfiyyət kimi tolerant davranışın 

formalaşdırılmasına köməklik göstərir; qeyd etdiyimiz tolerant tərbiyə metodları 

pedaqoji prosesin daxili səciyyəsi olub, tolerantlıq tərbiyəsi kontekstində müəllim 

və şagirdlər arasında əsas qarşılıqlı təsir üsullarını müəyyən edir; formaları isə 

xarici tərəfdən subyektin hərəkətlərinin müəyyən ardıcıllığını nəzərdə tutur. Bu 

sistemin pedaqoji yol və vasitələrindən istifadə kiçikyaşlı məktəblilərdə tolerantlı-

ğın bütün növlərinin inkişafına stimul verir. 

Kiçik məktəbli şəxsiyyətinin keyfiyyət göstəricisi kimi tolerantlıq tərbiyəsi 

üçün ayırd etdiyimiz pedaqoji yol və vasitələrinin özünəməxsus səciyyəsini verək. 

Kiçikyaşlı məktəblilərdə tolerantlığın formalaşdırılması prosesində şifahi 

xalq yaradıcılığı nümunələri böyük imkanlara və tərbiyəvi təsir gücünə malikdir. 

Şifahi xalq yaradıcılığından tərbiyə vasitəsi kimi istifadə etmək məsələsinə Ə.Ş. 

Həşimov, Y.Ş. Kərimov, İ.İ. Əliyev, F.B. Sadıqov, V.C. Xəlilov, O.M. Rəcəbov, 

,A.N. Abbasov, Ə.Ə. Ağayev, O.Q. Həsənli, R.L. Hüseynzadə, Z.B. Göyüşov, R.Ş. 

Mustafayeva, T.S. Butorina, Z.P. Vasilyeva, Q.N. Bolkov, İ.Z. Skovorodkina, A.V. 

Şafikova, L.S. Yadrixinskiy və başqaları tədqiqat işlərini həsr etmişdilər. 

Kiçikyaşlı məktəbli uşaqlarda dözümlülük tərbiyəsi üçün zəngin şifahi xalq 

yaradıcılığı irsi içərisində atalar sözləri, tapmacalar, yanıltmaclar, uşaq xalq mahnı-

ları, dastan, miflər, əfsanələr mühüm yer tutur.  

Atalar sözləri, tapmacalar, yanıltmaclar kiçik məktəblilərdə dözümlülük tər-

biyəsinin pedaqoji vasitələri kimi məktəblilərdə tolerant şüurun formalaşdırılması 

güclü təsir göstərir. 

Atalar sözləri hamılıqla xalq tərəfindən yaradılır, ona görə xalqın kollektiv 

fikrini ifadə edir. Atalar sözlərində xalqın ağlının müşahidəsi, xalq tərəfindən 

həyatın dəyərləndirilməsi öz əksini tapır. Onlar lap qədim dövrlərdən pedaqoji 

vasitə kimi çıxış etmiş və nəticədə məqsədi də həmişə tərbiyə etmək olmuşdur. 

Cəlal Bəydili, Məmmədvəli Qəmərli, Əbülqasım Hüseynzadə tərəfindən müxtəlif 

dövrlərdə tərtib olunmuş “Atalar sözü” (Bakı, 2004, 2003, 1985) və həmçinin rus 

elmi-pedaqoji ədəbiyyatında ibtidai məktəblər üçün hazırlanmış atalar sözlərinə 

dair məcmuənin təhlili, ibtidai sinif şagirdlərində tolerantlıq tərbiyəsinə köməklik 

göstərə biləcək bir sıra atalar sözlərini seçməyə imkan verdi: “Bir qazanda iki kəllə 

qaynamaz”, “Bir olsun, pir olsun”, “Canavarın üzü ağ olsa, kəndə gündüz gələr”, 

“Cəhd elə dost qazan, düşmən ocaq başında”, “Çörəyi at dəryaya, balıq bilməz, 

Xaliq bilər”, “Dərdin qoy dərdim üstə, onu da mən çəkərəm”, “Dığ-dığ qardaşı 

qardaşdan ayırar”, “Dili dost, qəlbi qara, mən belə dostu neylim?”, “Dost min isə 

azdır, düşmən bir isə çoxdur”, “Dost yolunda boran olar, qar olar”, “Dostu çox 

olanın gücü çox olar”, “Duz-çörək – düz çörək”, “Düşmən səni daşnan, sən 

düşməni aşnan”, “Düşmən zəif olsa da, ehtiyatı əldən buraxma”, “Erməninin 

qocalanı köpəyə, müsəlmanın qocalanı ipəyə dönər”, “Ermənidən bəy olmaz”, “Ev 

kimindir? Oturanın! Söz kimindir? – Götürənin”, “Əski düşmən dost olmaz, əski 

dost düşmən olmaz”, “Hacət dedik, höcət demədik”, “Hər səbrin axırı var”, “Hər 

şey nazikliyindən sınar, insan yoğunluğundan”, “Qisas qiyamətə qalmaz”,  “Hoha 

var dağa mindirər, hoha var dağdan endirər”, “Xəncəl yarası sağalar, dil yarası 

sağalmaz”, “Xoş sözlə ilan yuvasından çıxar”, “İgid ölər, adı qalar, müxənnəsin 

nəyi qalar?!”, “İlqarı olmayanın imanı da olmaz”, “İnsaf dinin yarısıdır”, “Səbr 

acıdır, meyvəsi şirin”, “Səbr eləyən muradına yetişər”, “Səbr ilə halva olar, ey 

qora, səndən”, “Səbr-səbr, axır bir sınıq qəbir” (Atalar sözü. Bakı, “Öndər 

nəşriyyatı”, 2004, 264s.). “Böyüyə yer ver, kiçiyə kömək et”, “Uşağı döyməklə 

deyil, xeyirxah sözlərlə öyrədərlər”, “Uşağı qamçı və hədə-qorxu ilə deyil, 

utandırmaqla cəzalandır”, “Döğmalarına hörmət et, içində də başqalarına”, “Biz 

hamımız insanlar, biz hamımız canlılarıq”, “Kim başqalarını sevmirsə, deməli 

özünü məhv edir”, “Günəşi buludlar örtə bilməz, sülhə müharibə qalib gələ 

bilməz”, “Səbr və əmək hər şeyə qalib gələr”, “Səbrsizlik ehtiyatsızlıqla 

qohumdur”,“Səbr edən insan qurtular”, “Ağıllı yatırar, ağılsız şişirdər” və başq.  

Şifahi xalq yaradıcılığı janrı kimi tapmacalar əqli, estetik və əxlaqi tərbiyəyə 

təsir edir, həmçinin şəxsiyyətdə tolerantlığın inkişafına, dözümlülüyün formalaşdı-

rılmasına güclü təsir göstərir. 

Qeyd etmək lazımdır ki, sadəcə yanıltmaclar üzərində iş deyil, həm də onla-

rın məznunu kiçik məktəbli şəxsiyyətində tolerantlıq keyfiyyətinin formalaşdırıl-

masına köməklik edir. Uşaqlar üçün hazırlanmış yanıltmacların təhlili əsasında 

kiçik məktəb yaşlı uşaqlarda tolerantlıq tərbiyəsi kontekstində istifadə olunacaq 

yanıltmacları belə təsəvvür etmək olar: “Uşaq dərs oxudu, yanaqları mürəkkəb 

oldu”, “Rasim bağırır, Asim ondan geri qalmır” – kim-kimə çox bağırır. Daşqın 

boğulur, Coşqun xırıldayır” və s. 

Tolerantlıq tərbiyəsi üçün uşaq xalq mahnıları da kifayət qədər təsir gücünə 

malikdir. Onlar həssaslıq, qayğıkeşlik, dinləmək bacarığı, başqalarının dərdinə 

şərik olmaq və s. kimi şəxsin tolerant hissi və xüsusiyyətlərinin inkişafına həlledici 

təsir göstərir. Uşaq folklorunun bu janrına dair hazırlanmış məcmuələrdə (V.C. 

Xəlilov, F.B. Sadıqov, O.M. Rəcəbov, N.K. Kazımov, O.S. İmanova.) qonaqpər-

vərlik, qarşılıqlı kömək, xeyirxahlıq, əməkdaşlıq, dözümlülük kimi keyfiyyətləri 

inkişaf etdirən xeyli əsərləri ayırd etmək olar. 

Azərbaycan xalq nağılları, həmçinin dünya ədəbiyyatı nümunələrindən 

tərcümə olunmuş nağıl parcaları kiçik məktəb yaşlı uşaqlarda tolerantlığın müxtəlif 

tərəflərinin: tolerant şüurun, hissin, keyfiyyətlərin və tolerant davranışa hazır 

olmağın inkişafına pedaqoji cəhətdən təsir etmə gücünə malikdir. Heyvanlar, sehrli 

və məişət nağılları, dastanlar, miflər, əfsanələr həmişə özündə tolerantlıqla bağlı 

sahəni birləşdirib, lakin bu münasibət yalnız başqa insana deyil, həm də müəyyən 

prosesə, xüsusilə əmək prosesinə, bütövlükdə ətraf mühitə olan münasibəti də 

əhatə edir. Burada qarşılıqlı kömək, dəstək, sevgi, xeyir, şəxsi ləyaqət hissi, nəza-

kətlilik, həmrəylik, səbr və dözümlülük əks olunur. 

Kiçikyaşlı məktəblilərdə millətlərarası və mədəniyyətlərarası tolerantlıq 

tərbiyəsində yalnız öz xalqının deyil, həm də digər millətlərin şifahi xalq 

yaradıcılıqları böyük əhəmiyyət kəsb edir. 

İbtidai sinif şagirdləri üçün bədii uşaq ədəbiyyatı tolerant şüuru, hissi, 

davranışın dözümlülük xarakterinə hazır olmaq, şəxsiyyətlərarası, dini və millətlər-

arası tolerantlığın, millətlərarası və şəxsiyyətlərarası ünsiyyətdə müsbət mədəniy-

yət tərbiyəsinin formalaşdırılmasında kifayət qədər imkanlara malikdir. İbtidai 

məktəb üçün uşaq ədəbiyyatı və uşaq mütaliə dairəsini özünə cəlb etmiş 

ədəbiyyatın təhlilinə əsaslanaraq illüstrasiya qismində bəzi poetik əsərləri nümunə 

gətirə bilərik. Müəlliflər (Y.Ş Kərimov, V.C. Xəlilov və b.) bədii ədəbiyyata şəxsin 

şüur, hiss və davranışına təsir edəcək vasitə kimi diqqət yetirmişdilər. 

Kiçik məktəb yaşlı uşaqlarda dözümlülük tərbiyəsinin pedaqoji vasitəsi kimi 

şifahi xalq yaradıcılığı və bədii uşaq ədəbiyyatından səmərəli istifadənin şərtlərinə 

aşağıdakılar aiddir: bədii dilin obrazlı, dəqiq və yığcam olması; bədii əsərin 

məzmunu və həcmi ibtidai məktəb şagirdlərinin yaş xüsusiyyətlərinə uyğun 

olması; tolerantlıq tərbiyəsi kontekstində yalnız əsərin məzmunu üzərində deyil, 

həm də onun bədii dəyəri, leksik söz yükü üzərində iş aparmaq; materialın həyatla, 

dözümlülük və dözümsüzlük faktları ilə əlaqələndirilməsi; nəzərdən keçirdiyimiz 

tərbiyə vasitələri ilə işləmək texnologiyasına malik tolerant müəllimin pedaqoji 

ustalığı. 

Kiçikyaşlı məktəblilərdə tolerantlıq tərbiyəsinin imkanlarından birini də 

tərbiyənin maddi və mənəvi mədəniyyət obyektlərinin mühüm hissələri ilə bağlı 

olan əyani vasitələr təşkil edir. Tam pedaqoji prosesdə əyani vasitələrdən istifadə 

probleminə həm Respublikamızda, həm də rus elmi-pedaqoji ədəbiyyatında xeyli 

əsərə rast gəlinir. Bu işlərdə əyani vasitələrdən istifadə probleminə dair müxtəlif 

fikirlər səslənir. Biz belə hesab edirik ki, onları şərti olaraq 5 bloka bölmək olar: 

təbii obyektlər, təsvirlər, tərbiyənin iri ölçülü (həcmli) əyani vasitələri, tolerantlıq 

tərbiyəsinin simvolik və qrafik vasitələri, tolerantlıq tərbiyəsinin texniki vasitələri. 

Kiçik məktəb yaşlı uşaqlarda dözümlülük tərbiyəsinin vasitələrinə təbii 

obyektlər, milli mədəniyyətimizlə bağlı təbii əşyalar da daxildir. Bunlar ənənəvi 

həmin vasitələr milli geyimlərdən, ev bəzək əşyalarından, dekorativ tətbiqi xalq 

sənəti əşyalarından, məişət əşyalarından da ibarətdir. Təsvirlər isə təbii obyekt-

lərin: tablo, illüstrasiya, şəkillər, cədvəllərin müstəvidə əks olunmasını özündə 

birləşdirir. Təbii obyektlər kimi, təsvirlər də kiçik məktəblilərdə tolerant hiss və 

şüurun formalaşdırmasına təsir göstərir. Bu cəhətdən tolerant tərbiyənin iri həcmli 

əyani vasitələri – modellər, maketlər, kincdən tökmə heykəllər (və ya müxtəlif 

əşyalar), panoramalar da mühüm əhəmiyyət kəsb edir. 

Dözümlülük formalaşdırmağın simvolik və qrafik əyani vasitələr qrupunu 

xəritələr, sxemlər, qrafiklər, planlar təşkil edir ki, onlar bir tərəfdən baş verən 

proseslərin dinamikasını izləməyə (məsələn, cəmiyyətdə dözümsüzlük və sosial 

gərginliyin artması arasındakı asılılığın qrafiki), digər tərəfdən isə öyrənilən 

hadisənin strukturunu aydınlaşdırmaq (məsələn, qeyri tolerant münasibətlər) və ya 

müstəvi üzərində obyektlərin coğrafi yerini müəyyən etməyə (xəritə, plan) imkan 

verir. 

Qeyd etmək lazımdır ki, kiçikyaşlı məktəblilərdə tolerantlıq tərbiyəsinin 

simvolik və qrafik vasitələrinin uşaqlarda tolerant təfəkkür və şüurun inkişaf etdi-

rilməsində böyük əhəmiyyəti vardır. 

Kiçik məktəb yaşlı uşaqlarda tolerantlıq tərbiyəsinin texniki vasitələrindən 

olan texniki qurğular – audiovizual vasitələrin demonstrasiyası yolu ilə kiçik 

məktəbli şəxsiyyətində dözümlülük tərbiyəsi prosesinin təkmilləşməsinə xidmət 

edir. Tərbiyənin bu vasitəsi şəxsiyyətdə nəzakətlilik, səbirlilik, təmkinlilik, xeyir-

xahlıq, sülhsevərlik kimi xüsusiyyətlərin və tolerant hisslərin, keyfiyyətlərin inki-

şaf etdirilməsində müəllimə əhəmiyyətli dərəcədə köməklik edir; həmçinin dözüm-

lü rəftara dair ayrı-ayrı nümunələrin nümayişi və təlqinetmə mexanizmi əsasında 

kiçikyaşlı məktəblilərdə şəxsiyyətlərarası, millətlərarası, dinlərarası tolerant davra-

nışlara aid konkret nümunələr möhkəmləndirilir. 

Tolerantlıq tərbiyə prosesinə əyani vasitələrinin cəlb olunmasının vacibliyi 

onunla şərtlənir ki, tərbiyə prosesində hissi qavrama nə qədər müxtəlif olarsa 

tərbiyəedici məlumatlar bir o qədər aydın mənimsənilər. Bununla yanaşı kiçikyaşlı 

məktəbli uşaqlarda tolerantlıq tərbiyəsi üçün əyani vasitələrdən istifadəyə bir sıra 

tələblər verilməlidir: kiçik yaşlı məktəblilərdə dözümlülük tərbiyəsi üçün əyani 

vasitələrdən məqsədyönlü şəkildə istifadə etmək; nümayiş olunan obyekti hamı 

aydın görməlidir; əyanilik elə olmalıdır ki, uşaqlar tolerantlığın bu və ya digər 

aspektində vacib, ən əsas olanı görə bilsinlər; uşaqların diqqətini nümayiş olunanın 

elə xüsusiyyətlərinə və tərəflərinə yönəltmək lazımdır ki, o ya birbaşa və ya 

vasitəçiliklə tolerantlıq problemi ilə bağlı olsun; vacib əyani vəsait yalnız onunla 

bilavasitə iş apararkən nümayiş etdirilsin; əyani vəsaitin nümayişi nəzərdən keçiri-

lən tolerantlıq məsələsinin məzmununa dair şifahi şərhlə müşayət olunmalıdır; 

müşahidələrin nəticələrinin ümumiləşdirilməsi və yekunun formulə edilməsi 

vacibdir; uşaqların yaş xüsusiyyətlərinə uyğunluq olmalıdır; tolerantlıq tərbiyəsi 

üçün müxtəlif əyani vasitələrdən istifadə olunmalıdır; gigiyenik tələblərə uyğunluq 

olmalıdır; əyanilikdən istifadə edərkən həddi aşmamaq lazımdır. 

Yuxarıda qeyd etdiyimiz kimi maddi və mədəniyyət obyektlərindən sonra 

pedaqoji vasitələrin ikinci qrupuna uşaqların fəaliyyətinin: oyun, idrak-təlim, ün-

siyyət və əmək fəaliyyətinin müəllim tərəfindən xüsusi təşkili mexanizmi daxildir. 

Adlarını sadaladığımız fəaliyyət növlərindən hansının kiçik yaşlı məktəblilərdə po-

zitiv tolerant davranış formalaşdırılmasında daha əhəmiyyətli olduğunu söyləmək 

çətindir. 

Oyun kiçik məktəblinin insani münasibətlər dünyasına qoşulmasına kömək-

lik göstərir, birgə fəaliyyət üçün vərdiş yaradır, nəticədə, qrup şəklində oyunların 

gedişində müəllim tolerantlıq münasibətlərini vurğulamalıdır. Tərbiyə vasitəsi kimi 

oyun bir çox tədqiqatçılar M.M. Mehdizadə, N.M. Kazımov, Ə.Ə. Əlizadə, Ş.A. 

Əliyeva, Y.Ş. Kərimov, V.C. Xəlilov, F.B. Sadıqov, O.M. Rəcəbov, A.N. Rəhi-

mov, D. Bruner, V.V. Davıdov, V. Jirova, R.İ. Jukovskaya, P.F. Kapterev, J. Piaje, 

Q.K. Selevko, V.S. Selivanova, K.D. Uşinski və b. tərəfindən işlənilib hazırlanmış-

dır. 

Kiçik məktəb yaşlı uşaqlarda tolerantlıq tərbiyəsi kontekstində pedaqoji 

oyunların Q.K. Selevko tərəfindən təşkil olunmuş təsnifatında aşağıdakılar xüsusi 

yer tutur: fəaliyyət sahəsi üzrə (fiziki, intellektual əmək, sosial, psixoloji); oyun 

metodikası üzrə (əyani, süjetli, rollu, işgüzar, təqlid etmə-yamsılama, dramatik) 

[190, s. 53]. 

Kiçikyaşlı məktəblilərdə dözümlülük davranış tərbiyəsinə yamsılama, rollu, 

işgüzar, azərbaycan xalq oyunları, həmçinin başqa xalqların milli oyunları da 

köməklik göstərə bilər. 

Qeyd etmək lazımdır ki, kiçikyaşlı məktəblilərdə tolerantlıq tərbiyəsinin 

pedaqoji vasitəsi kimi rollu oyunların strukturuna daxildir: oyunun qaydası, təlima-

tı; oyunçuların götürdükləri rollar; dözümlülük kontekstində bu rolların həyata 

keçirilməsi və ayrı-ayrı kiçik problemlərin həlli vasitəsi kimi oyun fəaliyyəti; əşya-

lardan oyun zamanı istifadə - real əşyalarla oyun əşyalarının (şərti) qarışdırılması; 

oyunçular arasında qarşılıqlı dözüm, bir-birini qəbul etmək, hörmət etmək prinsi-

pinə əsaslanan real münasibətlərin qurulması, oyunun sujeti – orada əks olunan 

gerçək hadisə tolerantlığın hər hansı bir məsələsinin həllinə aparıb çıxarmalıdır. 

Tolerantlıq tərbiyəsi məcrasında işgüzar oyuna şərti olaraq real hadisəni 

tolerantlıq aspektində canlandıran oyun fəaliyyəti kimi baxmaq olar ki, oyun 

iştirakçıları onu qarşılıqlı hörmət, digərlərini qəbul etmək prinsipi əsasında, 

qurulmuş birgə fəaliyyət nəticəsində mənimsəyirlər. İşgüzar oyunlarının ən vacib 

vəzifəsi əməkdaşlıq yaratmaqdır ki, burada da əsas aparıcı ideya tolerantlıqdır. 

Kiçikyaşlı məktəblilərdə tolerantlıq tərbiyəsinin pedaqoji vasitəsi kimi 

nəzərə aldığımız işgüzar oyunlar özünəməxsus xarakterik xüsusiyyətlərə malikdir: 

şərti olaraq hadisənin modelləşdirilməsi; müzakirə və həll tələb edən tolerantlıq -

intolerantlıq probleminin istiqaməti; rolların bölüşdürülməsi; oyun iştirakçılarının 

qarşılıqlı fəaliyyət göstərməsinə əsas verən münaqişəli situasiyalar; improvizasiya 

(hazırlaşmadan bir iş görmək). 

Kiçikyaşlı məktəblilərdə tolerantlıq tərbiyəsinə xidmət edə biləcək işgüzar 

oyunlara nümunə olaraq “Gəmi qəzası”, “Yad ayaqqabılar”, “Hava şarı” oyunlarını 

göstərmək olar. 

Dözümlülüyün formalaşdırılmasında azərbaycan dilinə tərcümə olunmuş rus 

xalq nağılları da böyük təsir gücünə malikdir. M.F. Litvinov, L.V. Russkova və b. 

tərəfindən hazırlanmış rus xalq nağılları məcmuəsinin təhlili kiçik məktəb yaş 

dövrünün xüsusiyyətlərini nəzərə almaqla, uşaqlarda dözümlülük tərbiyəsinə 

kömək edəcək xalq oyunları sistemini ayırd etmək imkanı verir ki, onun da 

tərkibinə “Səbətciklər”, “Üzük”, “Kisəcik”, “Birlik” kimi oyunlar daxildir. 

Millətlərarası qarşılıqlı tolerant fəaliyyət təcrübəsinin, millətlərarası 

tolerantlığın inkişafında müxtəlif millətlərdən olan uşaqların iştirakı ilə birgə 

oyunların keçirilməsinin, həmçinin uşaqları başqa xalqların milli oyunları ilə tanış 

etməyin əhəmiyyəti çox böyükdür. 

Fikrimizcə, idraki təlim fəaliyyəti zamanı tolerantlığın tərbiyə olunmasında 

uşaqları əməkdaşlığa, birgə fəaliyyətə alışdıran təlimin kollektiv üsulu xüsusi rol 

oynayır. Bu üsul A. Bolbas, M.D. Vinoqradova, V.K. Dyaçenko, X.Y. Jiymets, Q. 

Poledonosçev, V.A. Slastenin [100, 122] və b. tədqiqatçılar tərəfindən dərindən 

öyrənilmiş və tədqiq olunmuşdur. 

Pedaqoji vasitə kimi ünsiyyətin köməyi ilə milli və ümumbəşəri mədəni 

dəyərlərin inteqrasiyası baş verir. Tərbiyə vasitəsi kimi ünsiyyəti Ə.Ə. Ağayev, 

Y.R. Talıbov, H.Ə. Əlizadə, S.M. Quliyev, F.B. Sadıqov, D.X. Talıbova, E.N. İlin, 

V.A. Markova, V.S. Selivanov, V.A. Slastenin, V.A. Suxomlinski, A.V. Telyuk, 

K.D. Uşinski, S.T. Şatski, N.E. Şurkova [4, 9, 31, 57, 69, 79, 132, 135, 136, 191, 

197, 237] və b. tərəfindən araşdırılmışdır. Tərbiyəçi tərbiyə olunanlarla ünsiyyət 

yaradarkən və ya onların başqaları ilə ünsiyyətini təşkil edərkən, məqsədyönlü 

şəkildə onların əyani, əqli, emosial-hissi fəaliyyətinə təsir göstərib, onların 

qarşılıqlı dözümlülük məcrasında fəaliyyətinə konstruktiv stimul verə bilər. 

Beləliklə, ünsiyyət tolerant tərbiyənin pedaqoji vasitəsinə çevrilərək, pedaqoji olur. 

Bununla yanaşı, ünsiyyət fəaliyyətin müstəqil növü qismində çıxış etməklə yanaşı, 

o həm də fəaliyyətin digər növlərinin: təlim, oyun, əməyin vacib və ayrılmaz 

hissəsinə çevrilir, bir qayda olaraq ictimai xarakter daşıyır: başqa insanlarla birgə 

və ya digər insanlar üçün, onları dəyərləndirmək və s. həyata keçirilir. 

Qarşılıqlı tolerant münasibətlər kontekstində müəllim uşaqların müxtəlif 

ünsiyyət növlərini müəyyən edib, onları stimullaşdırmağı bacarmalıdır: bilavasitə 

ünsiyyət (tərəf müqabili ilə birbaşa əlaqə), formal (rəsmi) və qeyri-formal, əsasən 

şagirdlərə bərabər birgə fəaliyyətə əsaslanan, başqa insanları olduğu kimi qəbul 

edən, həmsöhbətinin fikirlərinə hörmətlə yanaşan, onun şəxsiyyətinə və müzakirə 

etdiyi məsələyə hörmət edən, zorakılıq, mənfi davranışın olmadığı, qarşılıqlı 

münasibətlərdə tolerantlıq prinsipinin olduğu, kommunikasiya zamanı hiss və 

emosiyaların təkzib olunmadığı xarakterik olan ünsiyyətin demokratik üslubu 

nümayiş etdirilməli və dəyərləndirilməlidir. 

Əmək – tərbiyə vasitəsi kimi (N.M. Kazımov, Z.İ. Qaralov, F.B. Sadıqov, 

N.L. Axundov, O.Q. Həsənli, A.N. Abbasov, R.L. Hüseynzadə, P.P Blonski, N.İ. 

Boldırev, İ.P. Volkov, C. Dyui, A.A. Zaxarenko, R. Ouen, A.S. Paşkov, İ.H. 

Pestalotsi, V.S. Selivanov, K.D. Uşinski [43, 51, 69, 59, 2, 62, 191, 90, 138, 118] 

və b. tərəfindən işlənilib hazırlanmışdır. Xüsusilə nəzərdən keçirdiyimiz problem 

baxımından insanların xeyri naminə könüllü, təmənnasız, qurucu əmək kimi 

ictimai-faydalı əməyin, həm də kollektiv bədii-estetik yaradıcı əmək kimi: 

beynəlmiləl mövzuya dair uşaq rəsmi, xalq dekorativ tətbiqi sənət əşyalarının 

hazırlanmasının xüsusi əhəmiyyəti vardır. Əməyin bu növləri əvəzsiz tolerant 

davranış təcrübəsi formalaşdırır, həm də tolerant emosiyaların inkişafına köməklik 

göstərir. 

İbtidai sinif şagirdlərinin tolerantlıq tərbiyəsi vasitələrinin üçüncü qrupuna 

aşağıdakı tərbiyə metodları daxildir: şəxsiyyətin şüurunu formalaşdıran metodlar 

(əsasən tolerant şüurun formalaşdırılmasına istiqamətlənir: bilik, anlayış, inam, 

dünyagörüş və tolerant təfəkkürün inkişafı); ictimai davranış təcrübəsi formalaşdı-

ran və fəaliyyətin təşkili üzrə metodlar (başlıca olaraq uşağın müsbət tolerant 

davranış təcrübəsini mənimsəməsinə yönəlir); davranış və fəaliyyəti stimullaşdıran 

metodlar (uşaqda tolerantlığın stimullaşdırılmasına və ya qeyri-tolerant hərəkətlə-

rin dayandırılmasına, həmçinin tolerant şəxsiyyətin emosional-hiss dairəsinin 

zənginləşdirilməsinə kömək edir); sosial-psixoloji inkişafın fəal metodları (tolerant 

şəxsiyyətin hərtərəfli inkişafına: şüur, hiss, keyfiyyət və xüsusiyyət, ən əsası isə 

kiçikyaşlı məktəblinin tolerant davranışına kompleks təsir göstərir). 

Kiçik məktəb yaşlı uşaqların xüsusiyyətlərini nəzərə almaqla tolerantlıq 

kontekstində şüuru formalaşdıran metodlar qrupuna nəqletmə, başa salma, izah 

etmə, inandırma, nəsihət, əxlaqi söhbət, disput, şəxsi nümunə daxildir. 

İbtidai sinif şagirdlərinin tolerantlıq tərbiyə metodu kimi nəqletmə nəinki 

tolerant təfəkkürün inkişafına, tolerant dünyagörüşünün formalaşdırılmasına təsir 

göstərir, o həm də tolerant insanın keyfiyyət və xüsusiyyətlərinin, şəxsi tolerant 

emosional sahəsinin zənginləşməsinə də öz təsirini göstərir. Onun dəqiq müəyyən 

edilmiş mövzusu olmalı; məntiqi, ardıcıl, aydın, emosional olmalı; yalnız tolerant 

təfəkkürün inkişafına deyil, həm də kiçik məktəblinin tolerant hisslərinin formalaş-

dırılmasına təsir etməli; davametmə müddəti 20 dəqiqədən artıq olmamalı; müm-

kün qədər az sayda qəhrəmanları özündə birləşdirməlidir. 

Başa salma – tolerant tərbiyə metodu kimi aydın olmayan, gizli hadisələr 

barədə doğru mühakimələr yürütmək imkanı verir və ya kiçikyaşlı məktəblilərdə 

tolerant süur inkişaf etdirmək məcrasında bu və ya digər məlum hadisə barədə 

aydın təsəvvür yaratmaq məqsədi güdür. 

İzahetmə metodundan tolerant davranış normaları, tələbləri ilə şagirdlər tanış 

olmadıqları təqdirdə və ya bu normalar pozulduqda istifadə olunur. Bu metodun 

tətbiqinin səmərəlilik şərtləri bunlardır: öyüd-nəsihət verərkən metoddan istifadə 

həddini aşmamalıdır; əvvəldən məlum olan həqiqətlərin izahından sui-istifadə 

etmək məsləhət görülmür. 

Məktəb təcrübəsində izahetmə inandırmaya əsaslanır ki, bunun da səciyyəvi 

xüsusiyyəti məktəblinin pedaqoji təsiri münaqişəsiz qəbul etməsidir. “İnandırma, 

nəzərə çarpmadan şüura sızır, fəaliyyət üçün mexanizm və motivasiya yaradaraq 

tam şəkildə şəxsiyyətə təsir edir” [51, s.279]. Müəllim inandırma metodundan 

yalnız o vaxt istifadə edir ki, tərbiyə olunan tolerant münasibət mexanizmini qəbul 

etmiş olsun. 

Tolerant tərbiyə ərəfəsində həm də izahetmə və inandırmanı xahiş ilə 

birləşdirməyə çalışan nəsihətdən də istifadə olunmalıdır. Qeyd etmək lazımdır ki, 

kiçik məktəbli şəxsiyətinin tolerant dünyagörüşünün formalaşdırılmasının pedaqoji 

metodu kimi nəsihətin pedaqoji səmərəsi müəllimin nüfuzundan, onun əxlaqi 

keyfiyyətlərindən, söz və əməllərinin doğru, inandırıcı olmasından çox asılıdır. 

Doğru olana dəstək vermək, tərifləmək, şəxsi ləyaqət hissinə müraciət, namusluluq 

bu metoddan səmərəli istifadə üçün vacib şərtlər kimi çıxış edir. Bəzən nəsihət 

utanc hissləri, peşimançılıq, özündən, özünün qeyri-tolerant hərəkətlərindən narazı 

olmaq forması da ala bilir. Müəllim nəinki bu hissləri yaradır, o həm də tərbiyə 

uşaqları bu hissləri yaşamağa məcbur edir, onları aradan qaldırmağın yollarını 

göstərir. Belə hallarda qeyri-tolerant hərəkət və onun nəticələrinin mahiyyətini, 

mənasını inandırıcı şəkildə göstərmək, uşağın davranışına müsbət təsir edəcək 

səmərəli stimullar yaratmaq vacibdir. 

İbtidai sinif şagirdlərinin tolerantlıq tərbiyə metodu kimi əxlaqi söhbətin 

məramı tolerantlıq kontekstində kiçik məktəbliləri müsahibə üsulu vasitəsilə 

hərəkətlərinin təhlil və müzakirəsinə cəlb edərək, onlarda əxlaqi dəyərləri inkişaf 

etdirməkdir. Onun məqsədi birgə tolerant fəaliyyətə dair əxlaqi anlayışların daha 

da dərinləşdirilməsi, zənginləşdirilməsi, biliklərin möhkəmləndirilməsi və ümumi-

ləşdirilməsi, onlarda əxlaqi baxış və əqidələr sisteminin formalaşdırılmasıdır. 

Əxlaqi söhbətin səmərəliliyi bir sıra vacib şərtlərə əməl etməkdən asılıdır: söhbətin 

problemli xarakterindən, yəni konkret fakt üzrə müsbət baxış, ideya, fikirlərin mü-

barizəsi, tolerantlıq və ya intolerantlığın üzə çıxarılması vacibdir; uşaqların hazır 

cavabları əzbərləməsi ilə söhbətin qabaqcadan hazırlanmış senari üzrə həyata ke-

çirilməsi yolverilməzdir; şagirdlərə düşündüklərini söyləməyə imkan yaradılmalı, 

onlara başqalarının fikirlərinə hörmətlə yanaşmaq, səbrlə və düzgün mövqe seç-

mək öyrədilməlidir; söhbətin mühazirəyə çevrilməsinə yol verilməməlidir; tərbiyə-

çi danışmalı, tərbiyə olunanlar qulaq asmalıdırlar; söhbətin mövzusu tərbiyə 

olunanların emosional təcrübəsinə yaxın olmalıdır; məsələyə bütün yanaşma tərz-

lərinin, baxışların üzə çıxarılması və qarşılaşdırılması təmin edilməlidir; heç kimin 

fikri inkar olunmamalıdır; şagirdlərdə müstəqil surətdə tolerantlıq problemi ilə 

bağlı lazımi nəticələr çıxarılmağa köməklik göstərmək vacibdir, bunun üçün də 

tərbiyəçi hadisəyə və ya davranışa tərbiyə olunanın gözü ilə baxmalı, onun mövqe-

yini və onunla bağlı hissləri başa düşməlidir; müəllim tərəfindən öz növbəsində 

qulaq asan və danışan rolların seçimi; həmsöhbətini dinləmək bacarığı; öz təsəv-

vürlərinə lazımı formanın verilməsi; şagird şəxsiyyətinin toxunulmazlığına əməl 

etmək; müəllim tərəfindən şagird şəxsiyyəti deyil, onun hərəkətinin, əməllərinin 

qiymətləndirilməsi. İbtidai siniflərdə dözümlülük məsələsi üzrə əxlaqi söhbətlər 

sadə struktura malik olmalıdır. Burada induktiv yoldan istifadəyə üstünlük veril-

məlidir: tolerantlıq – intolerantlıqla bağlı konkret faktlarının təhlilindən başlayaraq, 

onların qiymətləndirilməsinə, ümumiləşdirilməsinə və müstəqil nəticələrin çıxarıl-

masına doğru getməlidir. 

Disputlar tolerantlığın inkişaf metodu kimi dözümlü birgəfəaliyyət məsələlə-

rinə dair canlı, qızğın mübahisələrdir. Onlar kiçik məktəblilərdə tolerant şüur 

formalaşdırmaqdan başqa, tolerant təfəkkür, hiss, keyfiyyət və xüsusiyyətlərin 

inkişafına da köməklik göstərir, həm də şagirdin tolerant davranışının tənzimləyici-

si kimi çıxış edir və olarda insanlarla dözümlü birgəfəaliyyətə dair konkret təcrübə 

yaradır. Lakin, kiçikyaşlı məktəblilərin fərdi inkişaf xüsusiyyətlərini nəzərə alaraq 

ibtidai siniflərdə disputlardan az istifadə olunur. 

Nümunə şəxsin tolerant şüurunun formalaşdırılması metodu kimi konkret 

inandırıcı nümunələr əsasında şəxsi ideal nümayiş etdirmək və tolerant davranış və 

fəaliyyətin hazır proqram nümunəsini təqdim etməklə bağlıdır. İbtidai məktəbdə 

uşaqların tolerantlıq tərbiyəsində xüsusi yeri müəllimin müsbət şəxsi nümunəsi 

tutur. Belə ki, ibtidai sinif müəllimi uşaqlar üçün referent şəxsdir; uşaqlar mücərrəd 

təfəkkürə malik olduqları üçün müəllimlərini təlqin etməyə meylli olurlar. Nümunə 

yamsılama üçün konkret misallar verir və bununla yanaşı dözümlülük prinsipi 

əsasında qurulmuş fəaliyyəti aktivləşdirir, tolerant şüur, hisslər, tolerant inam 

formalaşdırır. 

Tolerantlıq ruhunda tərbiyə tolerant davranış tipini formalaşdırmalıdır. 

Tolerant şəxsiyyəti təsəvvür və inandırmalardan daha çox konkret əməllər, 

hərəkətlər xarakterizə edir. Bununla əlaqədar olaraq ictimai davranış təcrübəsi 

formalaşdıran və bu fəaliyyətin təşkili üzrə metodlara kiçikyaşlı məktəblilərdə 

tolerantlıq tərbiyəsinin əsas aparıcı yollarından biri kimi baxmaq lazımdır. Bura 

çalışmalar, göstəriş, alışdırma, tələb, tərbiyəedici situasiya kimi metodlar daxildir. 

Dözümlülük tərbiyəsi metodu kimi çalışmalar təhsilin məqsədinə uyğun 

şagirdlərdə müəyyən fəaliyyət və əməllərin dönə-dönə təkrarı və onlarda tolerant 

davranış üzrə adət və vərdişlərin möhkəmləndirilməsidir. Çalışmaların səmərəliliyi 

tapşırığın sistematikliyindən, müyəssər və gücəmüvafiq olmasından, həcmindən, 

müntəzəm təkrarlanmasından, nəzarət və korreksiyadan, tərbiyə olunanların şəxsi 

xüsusiyyətlərindən, tapşırığın həlli yerindən və vaxtından, tapşırığın fərdi, qrup və 

kollektiv formalarının əlaqələndirilməsindən, tapşırığın həllinə stimul və motivasi-

ya verilməsindən asılıdır. 

Kiçikyaşlı məktəblilərdə tolerantlıq tərbiyəsinin göstəriş metodundan səmə-

rəli istifadənin şərti şagirdlərin şüuruna göstərişin ictimai əhəmiyyətini çat-

dırmaqdan; yaş və fərdi xüsusiyyətlərin, maraq və meyllərin nəzərə alınmasından; 

göstərişin konkret və əlçatan olması, uşaqlarda müəyyən tolerant davranış təcrübə-

sinin formalaşdırılmasından; göstərişlərin tez-tez yeniləri ilə əvəz olunmasından; 

uşağa kollektivin verdiyi göstərişin dəyərli olmasından ibarətdir. 

Alışdırma intensiv yerinə yetirilən çalışmadır. Ondan o vaxt istifadə olunur 

ki, şəxsiyyətdə tolerant keyfiyyətin tez bir zamanda və yüksək səviyyədə formalaş-

dırılması nəzərdə tutulur. Qeyd edək ki, humanizm pedaqogikası insan hüquqlarına 

zidd olan və heyvan təlimini xatırladan alışdırmanın əleyhinədir, mümkün qədər bu 

metodun mülayimləşdirilməsini və onun digərləri ilə kompleks halında, xüsusilə 

oyunla birgə istifadəsini tələb edir. Alışdırmadan düzgün istifadə şərtlərinə 

daxildir: kiçikyaşlı məktəblilərdə tolerantlıq tərbiyə etməyin məqsədi barədə həm 

müəllimlərdə, həm də şagirdlərdə aydın təsəvvürlərin olması; öyrətmə zamanı 

müəllimin qaydanı aydın və dəqiq ifadə etməsi, “Nəzakətli ol!” “Ətrafdakı insanla-

ra qarşı dözümlü ol!” kimi rəsmi formal göstəriş tipli müraciətlər etməməlidir: 

tolerant davranışın konkret təcrübəsini mənimsəmək üçün tərbiyə olunanlara 

həvalə olunan işin vaxtı və həcmi gücəmüvafiq olmalıdır; müəllim tolerant işin 

icrasına dair nümunə verməli və əldə olunacaq nəticələri göstərməlidir; alışdırma 

xeyirxahlığa, marağa əsaslanan daima nəzarət və özünənəzarətlə uyğunlaşdırılma-

sını tələb edir; oyun formasında təşkil edilən alışdırma xüsusilə pedaqoji səmərə 

verir. 

Tələb uşağın bütün tolerant davranış və əməllərinə stimul vermək və qeyri-

tolerant hərəkətləri dayandırmaq məqsədilə tətbiq olunur. Kiçik məktəblidə 

tolerant davranış formalaşdırılması prosesində müəllimin istifadə etdiyi bir neçə 

tələb növlərini qeyd etmək lazımdır: bilavasitə tələb – bu müəllimə müəyyən 

tolerant hərəkət və addımlar əldə edəcəyi uşaqlara yönəldilir; vasitəçiliklə tələb – 

konkret üzvüləri qarşısında tələb qoyan kollektivə yönəldilir (necə deyərlər, kol-

lektiv vasitəsilə tələb). Bu tələblər birbaşa və ya dolayı formada elan oluna bilər. 

Uşaq mühitində humanizm və tolerant birgə münasibət kontekstində 

diaqnostika və korreksiya üçün tərbiyəedici situasiyalar metodundan istifadə oluna 

bilər. Belə vəziyyətlərin toplusu uşaqlar arasında yaranmış tolerant və intolerant 

münasibətləri görmək imkanı verir, deməli şüurlu, məqsədyönlü şəkildə onların 

yaranma, inkişaf və korreksiya olunması prosesinə təsir göstərir. Tolerantlıq 

kontekstində tərbiyəedici situasiya növünə V.A.Karakovski tərəfindən irəli 

sürülmüş “inam situasiya”, “münaqişə situasiyası”,“xam adam situasiyası”, “baş-

qasının halına acımaq situasiyası”nı nümunə gətirmək olar [140, s.132-137]. 

Tolerant davranış və fəaliyyəti stimullaşdıran metodlara yarış, rəğbətləndir-

mə və cəzalandırma aiddir. 

Kiçik məktəb yaş dövründə tolerant tərbiyə prosesinin rəğbətləndirmə meto-

dunun bəzi növlərini, sözlü rəğbətləndirmə (tərifnamə, təşəkkürnamə), mükafatla 

rəğbətləndirmə, inam formasında rəğbətləndirmə, qayğı göstərmək, tapşırıq ver-

mək, yaxşı münasibət, birgə oyunu qeyd etmək lazımdır. Bu metodun tətbiqinə bir 

sıra tələblər: ədalətlilik, səmimilik, uşağa zövq vermək, həddini bilmək, yaş və 

fərdi xüsusiyyətləri nəzərə almaq verilir. 

Kiçik məktəb yaşlı uşaqlarda dözümlülük tərbiyəsi zamanı cəzalandırmanın 

bəzi növlərindən istifadə oluna bilər: mənəvi məzəmmət ifadəsi, qınaq, irad 

bildirmək, haqq qazandırmamaq, xəbərdarlıq etmək. Lakin bu metodlar tətbiq 

olunarkən humanizmə əməl olunmalıdır. 

Kiçikyaşlı məktəblilərin tolerantlıq tərbiyəsi məcrasında yarış humanizm 

münasibətlərinin yoxlanması metodu kimi çıxış edir. Qalib olmaq üçün bəzi 

şagirdlər əxlaqi normalara laqeyidsizlik göstərib onu poza bilər, öz sinif yoldaş-

larının, kiçik uşaqların şəxsiyyətini tapdalayıb, səbirsizlik, intizamsızlıq, dözüm-

süzlük nümayiş etdirə bilər. 

Tolerantlıq tərbiyəsi məsələləri ilə bağlı tərbiyənin fəal, aktiv metodları 

məsələsinə Z.İ. Qaralov, Ə.Ə. Ağayev, A.N. Abbasov, F.B. Sadıqov, V.C. Xəlilov, 

O.Q. Həsənli, O.M. Rəcəbov bə b. ötəri, H.Ə. Əlizadə, P.B. Əliyev, İ.B. Əmirəli-

yeva, A.Voltman, Q.U, Soldatova, L.A. Şayqerov, K. Fopel və b. isə xüsusi diqqət 

yetirmişlər. 

Tolerantlıq tərbiyəsi məsələlərinin həllində və kişik məktəbli şəxsiyyətinin 

sosial-psixoloji inkişafında fəal metodlar qrupuna aşağıdakıları daxil etmək olar: 

1. Fəal tərbiyə metodlarının məcmusu kimi tolerantlıq treninqi uşaqda özünə 

və başqalarına tolerant münasibətin formalaşdırılmasına yönəlir: özünüdərketmə və 

öz şəxsiyyətində tolerantlığın inkişaf etdirilməsinə yönəlmiş çalışmalar (“Mən 

kiməm?”, “Mənim üstünlüklərim”, “Əjdahaya qalib gəl”, “Mənim dünyam”, “Se-

hirli mağara” və s.); başqa insanlarla tolerant birgəfəaliyyətin inkişafına yönəlmiş 

oyun və çalışmalar (“Biz nədə oxşayırıq?”, “Assosiasiya”, “Kor və bələdçi”, “Beş 

sehirli söz”, “Hədiyyələr”, “İnam dairəsi”, “Bir-birimizi dəstəkləyirik”, “İnandırıcı 

hücum” və b.); qrup şəklində diskussiya tolerant birgəfəaliyyət probleminin 

müzakirə metodu kimi. 

2. Psixologiyada artterapiya fəal sosial-psixoloji təlim metodudur. Onun 

məqsədi incəsənət vasitəsilə şəxsiyyətin özünüdərketməsi və özünüifadəetməsini 

inkişaf etdirmək, həmçinin real ətraf mühitin xüsusiyyətlərini nəzərə almaqla 

konstruktiv tolerant fəaliyyət bacarıqlarının inkişaf etdirilməsidir [24 s.60-95]. 

Artterapiya prosesində birgə fəaliyyət zamanı incəsənət vasitəsi ilə uşağın psixi 

terapiyası baş verir, həmçinin onda tolerantlığın vacib tərkib hissələri: tolerant 

şüur, keyfiyyət, hiss və davranış formalaşır. 

3. Oyun praktikasının tərkibinə rollu, iş oyunları və qrup halında oyunte-

rapiya daxildir. Oyunterapiyanın əsas məqsədi kişik yaşlı məktəbli uşaqlarda 

tolerantlıq tərbiyəsi məsələlərinin həllinə köməklik göstərməkdir: onun vasitəsilə 

uşaqda özünəqapanma, ünsiyyət yaratmamaq hallarının qarşısı alınır; həddindən 

artıq itaətkar olmaq və həddindən artıq özündən razı olmaq halları aradan qaldırılır; 

zərərli adətlərin aradan qaldırılmasında, intolerant davranış, davranış pozuntuları-

nın korreksiyasında istifadə olunur; qrup iştirakçıları arasında yaxın münasibətlərin 

yaradılmasına köməklik edir; özünüdəyərləndirməni yüksəldir; ətrafdakı insanlar 

qarşısında qorxu, həyəcan, gərginlik hisslərini aradan qaldırır. Bundan başqa 

“korreksion təsir mexanizminə malik oyunterapiyanın təşkili prinsipləri subyektlər 

arasında tolerant birgəmünasibətlərin yaradılmasına və bu əsasda kiçik məktəbli 

şəxsiyyətinin nəzərdən keçirdiyimiz keyfiyyətinin inkişaf etdirilməsinə köməklik 

edir: korreksiyaedici prosesdə diqqətin uşağın hiss və həyəcanları üzərində 

mərkəzləşdirmək; korreksiyaedici prosesin idarə olunmasında uşağın qeyri-şərtsiz 

qəbul etdiyi qeyri-direktiv hallarla kommunikasiya” [69.-1.,  s.129]. 

Kiçik məktəb yaşlı uşaqların tolerantlıq tərbiyəsi zamanı bir sıra texniki 

vasitələrdən, tarixi kəşflərdən (məs.: “Hisslər dünyası” texnikası, dəri lövhələr 

üzərində yazı texnikası), bədii təsvir texnikası (məs.: “yarpağın mərkəzi xətti” 

texnikası), əşyalardan istifadə texnikası (məs.: “kağızı bölmə” texnikası), qrup 

şəklində oyun texnikası (məs.: “Qrup halda tikinti işləri” texnikası) [69.-1.] 

vasitələrindən istifadə etmək olar. 

4. Teatr-oyun fəaliyyəti psixodrama və səhnələşdirmə metodu kimi təqdim 

olunur. 

A.Voltman göstərir ki,  psixodramanın gedişində qrup iştirakçılarının daxili 

aləmini öyrənmək məqsədilə dramatik improvizasiya (hazırlaşmadan ifa etmək) 

üsulundan istifadə olunur və uşağa vacib olan məsələlərlə bağlı daxili hisslərini 

ifadə etməyə şərait yaradılır. A.Voltman tolerantlıq tərbiyəsi zamanı məktəbəqədər 

və kiçik məktəb yaşlı uşaqlar üçün olan terapev dramları iki növə ayırır: biodram 

və kukla dramı. Psixodramı keçirmək üçün isə vacib şərt qrup üzvləri arasında 

könüllülüyün, hazırlıqsız bir başa ifa etmək istəyinin və daxildən gələn arzusunun 

olmasıdır [106, s.217-219]. 

Kiçikyaşlı məktəblilərdə tolerantlıq tərbiyəsi metodu kimi psixodramlardan 

istifadənin böyük əhəmiyyəti vardır: şəxsi problem və münaqişələrin səmimiliklə 

başa düşülməsi, tamaşada tərəf müqabilinin özünə bərabər səviyyədə qəbul 

edilməsi (özündə tolerantlığın inkişaf etdirilməsi), təşkil olunmuş intolerant ste-

reotiplərin aradan qaldırılması, yeni eyni səviyyəli, bərabər tolerant davranışların 

və yeni müsbət emosional reaksiya üsullarının formalaşdırılması. 

Tolerant tərbiyə metodu kimi teatr tamaşaları prosesində kiçik məktəblilər 

bilavasitə və ya bilvasitə tolerant davranış təcrübələrinə yiyələnir və konkret 

dözümlü birgə fəaliyyət nümunələri əldə edir, münaqişəli vəziyyəti zorakılıq 

olmadan həll etməyi öyrənirlər. 

Kiçikyaşlı məktəblilərin tolerantlıq tərbiyəsi işini səmərəli qurmaq üçün tər-

biyə metodlarını düzgün müəyyənləşdirmək və bu yaşda uşaqların tolerantlıq tər-

biyəsinin məqsəd və vəzifəsindən; tolerantlıq tərbiyəsinin məzmunundan; tərbiyə 

olunanların yaş və fərdi xüsusiyyətlərindən; kollektivin formalaşdırılması səviyyə-

sindən; tərbiyə şərtlərindən (maddi, psixofiziki, sanitar - gigiyenik); konkret 

tərbiyə situasiyasından; tolerant tərbiyə formalarından, müəllimin peşə ustalığının 

səviyyəsindən asılı olaraq onları düzgün seçmək vacibdir. 

Dözümlülük tərbiyəsinin pedaqoji metodlarının dördüncü qrupu tərbiyə işi 

formalarını əhatə edir. Tolerant tərbiyə prosesinin təşkili formaları dedikdə elə 

forma başa düşülür ki, onun çərçivəsində baxdığımız proses həyata keçirilir, bu 

qeyri-zorakılıq əsasında tərbiyə olunanların fərdi və kollektiv fəaliyyətinin məqsə-

dəuyğun şəkildə təşkili sistemidir. 

Kiçikyaşlı məktəblilərdə tolerantlığın formalaşdırılması üzrə tərbiyə işinin 

növlərinə aşağıdakıları aid etmək olar: 

1.Ümumməktəb və siniflər üzrə tədbirlər, işlər, oyunlar. 

Tədbirlər kiçikyaşlı məktəblilərdə tolerantlıq tərbiyəsinin pedaqoji vasitələ-

rindən biri kimi elə bir kollektiv məşğələ forması almalıdır ki, onlar, müəllim və ya 

kənar bir şəxs tərəfindən məktəblilərdə tolerant şüuru, hiss və davranışları bilavasi-

tə formalaşdırmaq məqsədi daşısın. Uşaqların tamaşaçı və ya icraçı mövqeyində 

olması, böyüklərin təşkilati rolu həmin tədbirlərin başlıca əlamətləridir. Kollektiv 



107 
 

iş ibtidai sinif şagirdlərində tolerant tərbiyə vasitəsi kimi kollektiv üzvlərindən 

kiminsə xeyrinə, kimdəsə sevinc hisslərini oyatmaq və ya onu yaşatmaq naminə 

təşkil olunmalıdır. Oyunlar isə, tolerantlığın inkişaf vasitəsi kimi, kolektivdə tər-

biyə olunanların birgə fəaliyyəti əsasında keçirilməli, məqsədyönlü şəkildə təlim, 

istirahət və əyləncə xarakteri daşımalı, real gerçəkliyin və ya təxəyyülün məhsulu 

olmalıdır. 

2. Dərnəklər milli-regional komponentlər (diyarşünaslıq, xalq rəqsləri və s.) 

kontekstində və şagirdlərin birgə fəaliyyət formalarından biri kımı təşkil edilməli-

dir. Uşaqlar onun vasitəsilə tolerant münasibətə, milli mədəniyyətə və onun 

köməyi ilə dünya mədəniyyətinə yiyələnmək imkanı qazanmalıdır. 

3. Bölmələr: milli idman növləri; ənənəvi milli güləş və s. 

4. Klublar: ünsiyyət klubları, beynəlmiləl dostluq klubları. 

Klubları yaratmaqda məqsəd uşaqlarda tolerant əlaqələr yaratmaq təcrübəsi-

ni, ünsiyyət qurmaq mədəniyyətini zənginləşdirmək və inkişaf etdirmək, onlara 

birgə yaradıcılıq formaları, məşğələ və məşğuliyyətlər tapmaqda köməklik göstər-

məkdir. Məktəbdə beynəlxalq dostluq klubları millətlərarası ünsiyət, millətlərarası 

tolerantlıq mədəniyyəti formalaşdırmaq, özünəməxsus beynəlmiləl tərbiyə mərkə-

zidir. 

5. Uşaq təşkilatları şəxsiyyətin sosiallaşması, onların ictimai münasibət 

təcrübəsi əldə etmək vasitəsidir. 

Uşaq təşkilatının ən vacib funksiyalarından biri uşaqlarda tolerantlıq 

prinsipinə əsaslanan sosial fəaliyyət bacarıqlarının formalaşdırılmasından ibarətdir. 

Burada uşaq tolerant davranış təcrübəsi əldə edir, başqa insanların mövqe və baxış-

larına hörmət etməyi, qayğı göstərməyi, dəstək verməyi öyrənir. 

Kiçikyaşlı məktəblilərin tolerantlıq tərbiyəsi üçün tərbiyə formalarının seçil-

məsi bu yaş qrupuna daxil olan uşaqlarda tolerantlıq tərbiyəsinin vəzifələrindən; 

uşaqlarda dözümlülük tərbiyə etmək üzrə işin məzmunundan; tolerant tərbiyə 

prosesinin təşkili prinsiplərindən; uşaqların maraq və tələbatlarından; məktəbin 

maddi-texniki bazasından; müəllim və valideynlərin hazırlıq imkanlarından asılı-

dır. 

Kiçikyaşlı məktəblilərdə tolerantlıq tərbiyəsinin təqdim etdiyimiz pedaqoji 

vasitələr sistemində əsas (aparıcı) vasitələr şifahi xalq yaradıcılığı, bədii ədəbiyyat, 

tərbiyənin əyani vasitələri, oyun, idrak-təlim fəaliyyəti, nəqletmə, başa salma, 

əxlaqi söhbət, şəxsi nümunə, çalışmalar, alışdırma, tələb, rəğbətləndirmə, sinif 

tədbirləri, dərnəklərdir ki, onlar da dözümlülük tərbiyə prosesinin spesifikliyi və bu 

dövrün sosial-psixoloji xüsusiyyətləri ilə şərtlənir. Kiçikyaşlı məktəblilərdə 

dözümlülük formalaşdırmağın köməkçi vasitələrinə isə əmək fəaliyyəti, ünsiyyət, 

izah etmə, nəsihət, disput, tərbiyəedici situasiya, yarış, cəzalandırma, treninq, 

ümumi məktəb üzrə tədbirlər, iş, klublar, uşaq təşkilatları daxildir. 

Beləliklə, biz kiçik məktəb yaş dövrünün xüsusiyyətlərini nəzərə alaraq tole-

rantlıq tərbiyəsinin pedaqoji vasitələr sistemini xarakterizə edib, orada tərbiyənin 

müxtəlif forma və metodlarını, məqsədyönlü şəkildə müəllimlər tərəfindən tərbiyə 

fəaliyyətinin yenidən təşkilini və tərbiyə vasitələrinin ənənəvi qaydada başa düşül-

məsini müəyyən etdik. Eyni zamanda tərəfimizdən dözümlülük tərbiyəsinin 

müxtəlif pedaqoji vasitələrinin ibtidai sinif şagirdlərinə xas olan tolerant məktəbli 

şəxsiyyətinin əsas sahələrinə (tərəflərinə): tolerant şüura, dünyagörüşə və təfəkkü-

rə; şəxsiyyətin tolerant hiss, keyfiyyət və xüsusiyyətinə; tolerant davranış və fəaliy-

yətə özünəməxsus təsiri üzə çıxarılmış oldu. Göstərdiyimiz tərbiyə vasitələrinin 

təsnifatına məqsədəuyğun pedaqoji dəstək ibtidai məktəb şagirdlərində tolerantlı-

ğın formalaşdırılması işinin səmərəliliyini təmin edəcəkdir. O, müəllimlərə kiçik 

məktəb yaşlı uşaqlarda tolerantlıq tərbiyəsinin ən optimal yolunu seçmək imkanı 

da verəcəkdir. 

 

2.4. Ġbtidai sinif Ģagirdlərində tolerantlığın formalaĢdırılması sisteminin 

eksperimental tətbiqinin təĢkili, gediĢi və nəticələri 

 

Dissertasiya işinin tədqiqat planına (mərhələsinə) uyğun olaraq uşaqlarda 

tolerantlıq tərbiyəsinin vəziyyətini və səviyyəsini öyrənmək məqsədilə pedaqoji 

eksperimentin müəyyənedici mərhələsi keçirildi. Müəyyənedici eksperiment anket 

sorğusu formasında təşkil edildi. Sorğunun məzmunu verilir: 

Müəyyənedici eksperimentin keçirilməsi üçün anket sorğusu 

Anket № 1. 

Ġbtidai sinif müəllimləri üçün 

Anket sorğusunun məqsədi: uşaqlarda tolerantlıq tərbiyəsi məsələsinə 

ibtidai sinif müəllimlərinin münasibətlərini üzə çıxarmaq. 

Sualların qrup şəklində vəzifələri. 

1 – 3 suallar: ibtidai sinif müəllimləri tərəfindən “tolerantlıq” anlayışının 

dərkolunma səviyyəsinin üzə çıxarılması. 

4 – 9 suallar: ibtidai sinif şagirdlərində tolerantlığın şəxsiyyətə mənsub 

keyfiyyət kimi formalaşdırılması üzrə tərbiyə işinin təşkili vəziyyətinin müəyyən 

olunması. 

10 – 11 suallar: uşaqların tolerantlıq tərbiyəsi üçün ibtidai sinif müəllimlə-

rinin istifadə etdikləri pedaqoji yol və vasitələrin üzə çıxarılması. 

12 – 13 suallar: uşaqların tolerantlıq tərbiyəsinə ibtidai sinif müəllimlərinin 

hazırlanması texnologiyasının hazırlanmasına müəllimlərin münasibətlərinin mü-

əyyən olunması. 

Anket sorğusunun məzmunu 

Hörmətli müəllim, pedaqoji məsələlərdən biri kimi uşaqlarda tolerantlıq 

(dözümlülük) tərbiyəsi məsələsinə dair müşahidə, bilik, pedaqoji təcrübə, şəxsi 

fikirlərinizi bizimlə bölüşməyinizi xahiş edirik. 

Ərazi, Rayon            

Məktəb           

Yaş      Cins        

Təhsili     Pedaqoji iş stajı      

İxtisas artırması       

1. “Tolerantlıq” anlayışını siz necə başa düşürsünüz? 

2. Tolerantlığın təzahür əlamətlərini sadalayın. 

3. Tolerantlığın hansı növlərini tanıyırsınız? Onları sadalayın. 

4. Fikrinizcə, uşaqlarda tolerantlığı tərbiyə etmək mümkündürmü? Öz fikrinizi 

əsaslandırın. 

5. Uşaqların tolerantlıq tərbiyəsini necə təsəvvür edirsiniz? Cavabınızı əsaslandırın. 

6. Sizin fikrinizcə, uşaqların tolerantlıq tərbiyəsi – müasir dövr üçün aktualdırmı? 

Niyə? 

7. Sizin fikrinizcə, şəxsiyyətin əsas keyfiyyətlərindən biri kimi tolerantlığın 

formalaşdırılmasında əlverişli yaş dövrü hansı dövr hesab oluna bilər? Öz fikrinizi 

izah etməyə çalışın. 

8. Siz öz peşə fəaliyyətiniz dövründə uşaqların tolerantlıq tərbiyəsini təşkil 

edirsinizmi? Bu zaman siz hansı çətinliklərlə üzləşirsiniz? 

9. Siz uşaqlarda tolerantlığın hansı növünü tərbiyə edirsiniz? Onları sadalayın. 

10. “Tərbiyənin pedaqoji yolları və vasitələri” dedikdə, Siz bunu necə başa 

düşürsünüz? 

11. Siz praktiki iş zamanı tərbiyənin hansı pedaqoji vasitələrindən istifadə edirsiniz? 

Onları sadalayın. 

12. Fikrinizcə, kiçikyaşlı məktəblilərin tolerantlıq tərbiyəsi üzrə müəllim hazırlığı 

proqramının işlənilib hazırlanması aktual hesab oluna bilərmi? Öz cavabınızı 

əsaslandırın. 

13. Əgər sizə uşaqların tolerantlıq tərbiyəsi üzrə ibtidai sinif müəllimlərinin hazırlığı 

proqramının işlənilməsi təklif edilərdisə, o zaman bu məsələnin həllinin hansı 

cəhətlərini orada əks etdirərdiniz? 

Köməyinizə görə Sizə təşəkkür edirik. 

Anket № 2. 

Pedaqoji fakültənin tələbələri üçün 

Anket sorğusunun məqsədi: uşaqların tolerantlıq tərbiyəsi məsələsinə 

pedaqoji fakültə tələbələrinin münasibətlərini üzə çıxarmaq. 

Sualların qrup şəklində vəzifələri. 

1 – 3 suallar: tələbələr tərəfindən “tolerantlıq” anlayışının dərkolunma 

səviyyəsinin üzə çıxarılması. 

4 – 7 suallar: uşaqların tolerantlıq tərbiyəsi prosesinə tələbələrin 

münasibətlərini aydınlaşdırmaq. 

8 – 9 suallar: uşaqların tolerantlıq tərbiyəsinin pedaqoji yol və vasitələrinə 

dair tələbələrin biliklərinin müəyyənləşdirilməsi. 

10  sual: uşaqların tolerantlıq tərbiyəsi üzrə ibtidai sinif müəllimlərin 

hazırlanmasına tələbələrin münasibətlərinin müəyyənləşdirilməsi. 

Anket sorğunun məzmunu 

Hörmətli tələbə, pedaqoji məsələlərdən biri kimi uşaqların tolerantlıq 

(dözümlülük) tərbiyəsi məsələsinə dair öz fikirlərinizi, mövqeyinizi və 

təsəvvürlərinizi bizimlə bölüşmənizi Sizdən xahiş edirik. 

Ərazi, Rayon           

Təhsil müəssisəsi          

İxtisas      Kurs     

Yaş     Cins        

 

1. “Tolerantlıq” anlayışını siz necə başa düşürsünüz? 

2. Tolerantlığın təzahür əlamətlərini sadalayın. 

3. Tolerantlığın hansı növlərini tanıyırsınız? Onları sadalayın. 

4. Sizin fikrinizcə, kiçikyaşlı məktəblilərdə tolerantlığı tərbiyə etmək olarmı? Öz 

fikrinizi əsaslandırın. 

5. Uşaqların tolerantlıq tərbiyəsini Siz necə təsəvvür edirsiniz? Fikrinizi əsaslandırın. 

6. Sizcə, uşaqların tolerantlıq tərbiyəsi müasir dövr üçün aktual problem ola bilərmi? 

Niyə? 

7. Şəxsiyyətə mənsub keyfiyyət kimi tolerantlığın formalaşdırılması üçün əlverişli 

olan yaş dövrü hansıdır? Öz mövqeyinizi izah edin. 

8. “Tərbiyənin pedaqoji yol və vasitələri”ni necə başa düşürsünüz? 

9. Uşaqların tolerantlıq tərbiyəsinin hansı pedaqoji yollarını və vasitələrini 

tanıyırsınız? Onları sadalayın. 

10.  Sizin fikrinizcə, kiçikyaşlı məktəblilərin tolerantlıq tərbiyəsi üzrə müəllimlərin 

hazırlanması işi aktual ola bilərmi? Öz cavabınızı əsaslandırın. 

Köməklik göstərdiyiniz üçün Sizə təşəkkür edirik. 

Anket № 3. 

Ġbtidai sinif Ģagirdlərinin valideynləri üçün 

Anket sorğusunun məqsədi: uşaqların tolerantlıq tərbiyəsi məsələsinə 

ibtidai sinif  şagirdlərinin valideynlərinin münasibətini üzə çıxarmaq. 

Sualların qrup halında vəzifələri. 

1 – 2 suallar: “tolerantlıq” anlayışının valideynlərin dərketməsi (başa 

düşməsi) dərəcəsini üzə çıxarmaq. 

3 – 6 suallar: kiçik məktəbyaşlı uşaqların tolerantlıq tərbiyəsinə valideynlə-

rin münasibətlərini müəyyən etmək. 

7 – 8 suallar: ailədə uşaqların tolerantlıq tərbiyəsi zamanı valideynlərin 

istifadə etdikləri vasitələri müəyyən etmək. 

9 – 10 suallar: uşaqların tolerantlıq tərbiyəsi üçün ibtidai sinif müəllimləri-

nin hazırlanması məsələsinə valideynlərin münasibətini müəyyənləşdirmək. 

Anket sorğusunun məzmunu 

Hörmətli valideynlər, pedaqoji problemlərdən biri kimi uşaqlarin tolerant-

lıq (dözümlülük) tərbiyəsi ilə bağlı öz fikir, təcrübə, müşahidə və təsəvvürlərinizi 

bizimlə bölüşməyinizi Sizdən xahiş edirik. 

Ərazi, Rayon        

Yaş      Cins      

Ailənin xarakteristikası (uyğun gələnin altından xətt çəkin): 

1) tam ailə, natamam ailə; 

2) valideynləri: eyni millətdəndir, müxtəlif millətlərdəndir. 

Ailədə uşaqların sayı     

 

1. “Tolerantlıq” anlayışını Siz necə başa düşürsünüz? 

2. Tolerantlığın təzahür əlamətlərini sadalayın. 

3. Sizin fikrinizcə, uşaqlarınıza tolerantlıq keyfiyyətini tərbiyə etmək mümkün 

olarmı? Öz mövqeyinizi əsaslandırın. 

4. Uşaqların tolerantlıq tərbiyəsini Siz necə təsəvvür edirsiniz? Cavabınızı 

əsaslandırın. 

5. Necə fikirləşirsiniz, uşaqların tolerantlıq tərbiyəsi müasir dövrün aktual məsələsi 

ola bilərmi? Olarsa, niyə? 

6. Sizin fikrinizcə, şəxsiyyətə mənsub keyfiyyət kimi tolerantlığın formalaşdırılması 

üçün hansı yaş dövrü əlverişli hesab oluna bilər? Öz fikrinizi izah edin. 

7. Siz öz uşağınızın tərbiyəsində ətraf mühitə dözümlü münasibət tərbiyə etməklə 

məşğul olursunuzmu? Bu zaman hansı çətinliklərlə qarşılaşırsınız? 

8. Öz övladınızda tolerantlığın formalaşdırılması məqsədilə hansı yollardan və 

tərbiyə vasitələrindən istifadə edirsiniz? Onları sadalayın. 

9. Necə fikirləşirsiniz, müəllim kiçikyaşlı uşaqlarda tolerantlıq tərbiyə edə bilərmi? 

Cavabınızı əsaslandırın. 

10. Siz necə hesab edirsiniz, kiçikyaşlı məktəblilərdə tolerantlıq tərbiyəsi üzrə 

müəllimlərin xüsusi hazırlığına ehtiyac varmı? Öz fikrinizi əsaslandırmağa çalışın. 

Köməklik üçün Sizə təşəkkürümüzü bildiririk. 

Diaqnostik prosesdə 544 nəfər: 199 ibtidai sinif müəllimi; 275 nəfər ibtidai 

məktəb şagirdlərinin valideynləri, 70 nəfər tələbə iştirak edirdi. 

Anket sorğusunu keçirməkdə başlıca məqsəd müəllim və valideynlərin 

uşaqların tolerantlıq tərbiyəsi məsələsinə münasibətlərini üzə çıxarmaq idi. Məqsə-

də çatmaq üçün tərəfimizdən vəzifələr sistemi müəyyən olundu: 

1. Tolerantlıq məsələsi ilə bağlı müəllim və valideynlərin nəzəri bilik 

səviyyələrinin üzə çıxarılması. Müəllim və valideynlərin “tolerantlıq” anlayışını 

hansı dərəcədə başa düşdüklərini müəyyən etmək üçün aşağıdakı əsas göstəricilər 

nəzərə alındı: dözümlülüyə daxil edilmiş əlamətlərin sayının və anlayışın 

mahiyyətinin tam müəyyən edilməsi. Sorğu zamanı alınan cavablar keyfiyyətcə üç 

qrupa (üç səviyyəyə) bölündü: yüksək, orta və aşağı səviyyələr. Yüksək səviyyəli 

cavablarda “tolerantlıq” anlayışı dərk olunur və onun təzahür əlamətləri (dörd 

dənədən çox xüsusiyyətləri ayırd etmək bacarığı) sadalanır; orta səviyyəli cavablar 

tolerantlıq barədə ümumi təsəvvürə malik olan, dözümlülüyün təzahür əlamətləri-

nin üç-dördünü ayırd edən cavabları əhatə edir; aşağı səviyyəli cavablar isə 

“tolerantlıq” anlayışının “dözümlülük” anlayışı ilə əvəz edilməsi bacarıqsızlığı və 

bir-iki xüsusiyyətin ayırd edilməsi bacarığı ilə xarakterizə olunur. 

2. Tolerantlıqla bağlı uşaqlara xas olan keyfiyyətlərin formalaşdırılması 

vəziyyətinin, uşaqlarda tolerantlıq tərbiyəsi prosesinə münasibətlərin, baxılan 

problemin aktuallığının müəyyən olunması. 

Sorğu iştirakçılarının uşaqların tolerantlıq tərbiyəsinə münasibətlərinin 

diaqnostikasının kriteriyası kimi şəxsiyyətin bu keyfiyyətinin formalaşdırılmasına 

imkan verən göstəricilər götürüldü və bu, üç əsas səviyyəni; müsbət (tolerantlıq 

tərbiyə etmək olar), neytral (bilmirəm) və mənfi (tolerant tərbiyənin təsiri altına 

düşə bilməz) səviyyələri müəyyən etmək imkanı verdi. Uşaqların dözümlülük 

tərbiyəsi məsələsinin aktuallığı müasir şəraitdə bu məsələnin əhəmiyyətinin 

vacibliyi kimi müəyyən olundu. Bu xüsusiyyət əsasında aktual, aktual olmayan və 

neytral kimi üç əsas səviyyəni ayırd etmək mümkün oldu. Uşaqların dözümlülük 

tərbiyəsi prosesinin müəllim və valideynlər tərəfindən təşkilinin diaqnostikası 

zamanı mövcud göstəricilər (faktlar) nəzərə alındı. 

3. Fərdin inkişafının yaş dövrləri əsasında aparılan tolerantlıq tərbiyəsinin 

həssas dövrü barədə iştirakçıların təsəvvürlərinin diaqnostikası. 

4. Uşaqların dözümlülük tərbiyəsi ilə bağlı sorğu iştirakçıları tərəfindən 

istifadə olunmuş pedaqoji vasitələrin müəyyən edilməsi. Uşaqların tolerantlıq 

tərbiyəsinin pedaqoji vasitələrinin diaqnostikasının əsasına tam müəyyənlik və 

sistemlilik kimi şərtlər qoyuldu. Burada da, üç səviyyə müəyyən edildi: “sistemli” 

yanaşma (sorğu iştirakçıları pedaqoji vasitələr məcmusunu müəyyən edir); dar 

yanaşma (sorğu iştirakçıları bir pedaqoji vasitə müəyyən edə bilir); qeyri-peşəkar 

yanaşma (sorğu iştirakçıları dözümlülük tərbiyəsinin pedaqoji vasitələrini müəyyən 

etməkdə çətinlik çəkir və ya tolerantlıq tərbiyəsi ilə məşğul olmurlar). 

5. Uşaqların tolerantlıq tərbiyəsi üzrə ibtidai sinif müəllimlərinin hazırlıq 

proqramının yaradılmasına sorğuya cəlb edilənlərin münasibətlərinin diaqnostikası. 

Burada da diaqnostik ölçü kriteriyası kimi müsbət göstəricilərə istiqamətlənmə 

götürüldü və belə yanaşma da, səviyyəni üç mərhələyə bölərək qiymətləndirmək 

imkanı verdi: müsbət, bitərəf və mənfi münasibətlər. 

Müxtəlif qruplar üzrə sorğuda iştirak edənlərin fikirləri ümumiləşdirilmişvə 

cədvəl şəklində verilmişdir: 

Cədvəl 

UĢaqların tolerantlıq tərbiyəsi məsələsinə müəllimlərin, ibtidai sinif 

Ģagirdlərin valideynlərinin və tələbələrin münasibətinə dair aparılan 

tədqiqatın nəticələri 

№ Tədqiqatın istiqaməti Xarakteristika 

Anket sorğusunun  

iştirakçıları 

T
əl

əb
əl

ər
 

M
ü

əl
li

m
lə

r 

V
al

id
ey

n
lə

r 

1 2 3 4 5 6 

1 “Tolerantlıq” 

anlayışının başa 

düşülməsi 

Yüksək dərəcə 6% 15% 6% 

Orta dərəcə 19 % 40 % 17 % 

Aşağı dərəcə 75 % 45 % 76 % 

2 

Uşaqlarda tolerantlıq 

tərbiyəsinə münasibət 

Müsbət münasibət 83 % 
100 

% 
74 % 

Mənfi münasibət 3 % 0 % 9 % 

Neytral münasibət 14 % 0 % 17 % 

3 Uşaqların tolerantlıq 

tərbiyəsi məsələsinin 

aktuallığı 

Aktual məsələdir 83 % 83 % 74 % 

Aktual məsələ deyil 3 % 2 % 9 % 

Neytral münasibət 14 % 15 % 17 % 

4 
Tolerantlıq tərbiyəsinin 

senzitiv dövrü 

Körpəlik yaş dövrü 9 % 9 % 9 % 

Məktəbəqədər yaş dövrü 24 % 31 % 15 % 

Kiçik məktəb yaş dövrü 41 % 48 % 46 % 

Orta məktəb yaş dövrü 6 % 7 % 15 % 

Böyük məktəb yaş dövrü 3 % 3 % 0 % 

Cavab verməkdə çətinlik 

çəkdilər 
17 % 2 % 15 % 

5 

Uşaqların tolerantlıq 

tərbiyəsinin təşkili 

Bu keyfiyyətin tərbiyə 

olunması təşkil olunur 
- 

100 

% 
85 % 

Bu keyfiyyətin tərbiyə 

olunması təşkil olunmur 
- 0 % 15 % 

6 Uşaqların tolerantlıq 

tərbiyəsinin pedaqoji 

yol və vasitələri 

“Sistemli”  2 % 81 % 26 % 

Məhdud 17 % 19 % 50 % 

Qeyri-peşəkar  81 % 0 % 24 % 

7 Uşaqların tolerantlıq 

tərbiyəsi üzrə ibtidai 

sinif müəllimlərinin 

hazırlanması işinə 

münasibət 

Müsbət münasibət 75 % 61 % 42 % 

Neytral  münasibət 15 % 46 % 29 % 

Mənfi  münasibət 10 % 8 % 29 % 

            Sorğunun nəticələri göstərdi ki, 

1. Müəllim və valideynlərin əksər hissəsi araşdırdığımız “tolerantlıq” anla-

yışının mahiyyətini kifayət qədər dərk etmir. 

İbtidai məktəb müəllimlərinin əksəriyyəti tolerantlığın təzahürlərinin sırası-

na tərbiyəliliyi; davranış mədəniyyətini; başqa insanlara hörmət etməyi; qarşılıqlı 

anlaşma, ünsiyyətdə müsbət emosional rəng, təmkinli, səbirli və nəzakətli olmağı; 

başqa insanlara münasibətdə mənfi rəy və təkəbbürlü münasibətin olmamasını; 

həmsöhbətini dinləmək bacarığını; yaxınlarına kömək göstərmək bacarığını; demo-

kratik təsiretmək metodlarına meyllilik, mehribançılıq, empatiya, yaxşılıq, aqres-

sivlikdən uzaq olmaq, mərhəmətlilik, ətrafdakılara diqqət, emosiyalarını idarə 

etmək bacarıqlarını aid edirlər. 

Valideynlər isə dözümlülüyün təzahürü əlamətlərinə öz emosiyalarına 

nəzarət etmək, lovğalanmamaq, davranış mədəniyyətinə əməl etmək, aqressiya və 

qərəzli münasibətin yoxluğu, mehribançılıq, başqa insanlara hörmət etmək, yaxşı-

lıq, düzgünlük, səmimiyyət, səbirli olmaq, intizamlılıq, həmsöhbətini dinləmək 

bacarığı, ciddilik, diqqətcil olmaq, dözümlülük, başqasının halına yanmaq, qayğı 

göstərmək, bağışlamaq bacarıqlarını; tələbələr isə – təmkinli olmaq, əmin-amanlıq, 

başqasını başa düşmək bacarığı, başqa şəxsiyyətə hörmət etmək, intizamlılıq, 

nəzakətlilik, mehribançılıq, qayğıkeşlik kimi keyfiyyətləri; güzəşt etmək, qeyri-

zorakılıq, səbirli olmaq, düşüncəlilik, yaxınlarına kömək etməyə səy göstərmək, 

xeyirxahlıq, həmsöhbətini dinləmək, addım atmamış ölçüb-biçmək, tərbiyəlilik, 

mərhəmət, boş şeylərə əsəbləşməmək, susmaq kimi bacarıqları aid edirlər. 

Ümumi orta təhsilin II və III pilləsinin müəllimləri tolerantlığın təzahürləri 

sırasında ətrafdakılara diqqət göstərmək; nəzakətlilik; davranış mədəniyyəti; dinlə-

mək bacarığı; söhbət zamanı maraq göstərmək; şəxsiyyətlərarası qarşılıqlı təsir 

zamanı müsbət emosional mühitin olması; ünsiyyətdə özünənəzarət; ədəbli olmaq; 

aqressiya, lovğalıq, ironiyanın yoxluğu; heç, olmazsa zahirən sakit olmaq; başqa 

insanın şəxsiyyətinə hörmət etmək; mehribançılıq; bərabərhüquqlu ünsiyyət; qarşı-

lıqlı yardım; ünsiyyətdə əzmək mövqeyinin yol verilməzliyi kimi insani keyfiyyət-

ləri görürlər. 

Beləliklə, ümumilikdə iştirakçılar tolerantlığın təzahürlərinin vizual, danı-

şıq və davranışla bağlı əlamətlərini müəyyən edir, lakin ədəbi dildən istifadə, 

qeyri-formal leksikanın inkarı; streotipsiz əsasda davranış kimi vacib təzahürlərə 

diqqət yönəltmirlər. 

Ümumi təhsilin II və III pillə müəllimlərinin 21%-i və I pillə müəllimlə-

rinin 15%-i, habelə valideynlərin və tələbələrin 6%-i tolerantlıq anlayışını yüksək 

səviyyədə dərk edə bilirlər. Bu isə onların tolerantlıq istiqamətdə nəzəri hazırlıq-

larının zəif olması ilə bağlıdır. Nisbətən yüksək faizli göstəricilər məktəbin orta və 

yuxarı siniflərində çalışan müəllimlərin, əsasən də humanitar fənləri tədris edən 

müəllimlərin sayəsində əldə olundu. Bu da onunla bağlıdır ki, həmin müəllimlərin 

tədris etdiyi fənlərin məzmununa “tolerantlıq” anlayışı daxildir.  

2. Bütövlükdə tədqiqata cəlb olunmuş insan kateqoriyaları uşaqların 

tolerantlıq tərbiyəsi prosesinə müsbət yanaşır və belə hesab edirlər ki, tolerantlığı 

formalaşdırmaq mümkündür. Ümumtəhsil məktəbinin orta və yuxarı sinif müəl-

limlərindən 81%, ibtidai sinif müəllimlərindən 100%, valideynlərdən 74%, 

tələbələrdən 83% yüksək göstəricinin əldə olunması bunu sübut edir. Bu nəticəni 

iki tərəfdən izah etmək olar: bir tərəfdən müəllimlər, valideynlər və tələbələr dərk 

edirlər ki, tolerantlıq tərbiyəsi tərbiyə prosesinin tərkib hissələrindən biridir, digər 

tərəfdən isə o, şəxsiyyətin keyfiyyəti olub, digər insani keyfiyyətlər kimi tərbiyənin 

qanunauyğunluqlarına tabe olur. Bununla belə, ibtidai sinif müəllimlərində nisbə-

tən yüksək göstəricinin olması onunla izah olunur ki, onlar II və III pillə müəl-

limlərinə və valideynlərə nisbətən təcrübədə uşaqda tolerantlıq keyfiyyətinin bu və 

ya müəyyən dərəcədə tərbiyə olunması məsələsi ilə daha çox məşğul olurlar. 

3. Sorğuya cəlb olunan şəxslərin əksəriyyəti: ümumi təhsilin I pillə 

müəllimlərin və tələbələrin 83%-i, təhsilin II və III pillə müəllimlərinin 76%-i və 

valideynlərin 74%-i uşaqların tolerantlıq tərbiyəsi məsələsinə aktual və vaxtında 

diqqət yetirilən məsələ kimi baxırlar. Sorğu iştirakçıları öz seçimlərini, öz 

fikirlərini əsaslandırmaq üçün aşağıdakı kimi mühakimələr yürüdürlər: dözümlü 

cəmiyyət yalnız aqressiya, nifrətdən uzaq olub, çiçəklənə bilər; tolerantlıq – 

cəmiyyətdə münaqişələrin qarşısının alınması vasitəsidir; dözümlülük şəxsiyyətə 

mənsub dəyərli keyfiyyət kimi uşağın cəmiyyətdə əlverişli adaptasiya olunmasına 

kömək edir; tolerantlıq uşağın böyüklərlə əlaqəsinin, digər uşaqlarla ünsiyyətinin 

yaranmasına kömək edir; dözümlülük – cəmiyyətin möhkəmləndirilməsi üçün 

vacib vasitədir. Bunlar, iştirakçıların tolerantlığa, onun insanların qarşılıqlı 

münasibətlərinin ayrılmaz prinsipi, sosial, dini, milli zəmində münaqişələrin həlli 

və qarşısının alınması üsulu olması, şəxsiyyətin keyfiyyət göstəricisi kimi uşağın 

cəmiyyətdə əlverişli adaptasiya olunmasına kömək edə biləcək fəal sosial mövqe-

yə, dünyagörüşə, baxışlara malik olmasına sübutdur. 

4. Sorğuda iştirak edən bütün qruplar içərisində olan şəxslərin: tələbələrin – 

41%-i, ibtidai sinif müəllimlərinin 48%-i, ümumi orta təhsilin II və III pilləsi üzrə 

müəllimlərin – 31%-i, ibtidai sinif şagirdlərinin valideyinlərinin 46%-i insanın 

inkişafının digər mərhələləri ilə müqayisədə kiçik məktəb yaş dövrünü şəxsiyyət 

keyfiyyəti kimi tolerantlığın formalaşdırılmasında həssas dövr hesab edir. Bu 

onunla müəyyən olunur ki, məhz bu dövrdə insanın ümumi inkişaf prosesi nisbətən 

intensiv gedir, şəxsiyyətə mənsub əsas keyfiyyətlər formalaşır. Sorğuya cəlb olu-

nanların fikrincə, kiçik məktəb yaş dövründə nəyin əsası qoyulmayıbsa, onu orta 

və yuxarı yaş dövrlərində tərbiyə etmək çox çətindir. 

5. Toplanan cavabların təhlilinin nəticələri göstərir ki, müəllimlərin böyük 

əksəriyyəti, daha dəqiq desək, sorğuda iştirak edən bütün ibtidai sinif və ümumi 

təhsilin II və III pilləsi üzrə müəllimlərin 70%-i öz peşəkar fəaliyyətlərində 

uşaqların tolerantlıq tərbiyəsini bu və ya başqa dərəcədə təşkil edirlər. Fikrimizcə, 

ümumtəhsil məktəbinin orta və yuxarı sinif müəllimləri tərəfindən pedaqoji 

prosesdə tolerantlıq tərbiyəsinin təşkili nəticələrinin yüz faiz olmaması onu sübut 

edir ki, bu problemin vacibliyi onlar tərəfindən kifayət qədər dərk olunmamış, 

onun tərbiyə olunmasında əsas məsuliyyət ümumi təhsilin I pillə müəllimlərinin 

üzərinə qoyulmuşdur. Bu isə təbii ki, şəxsiyyətin sözü gedən keyfiyyətinin 

formalaşmasında kiçik məktəb yaş dövrünə daha əlverişli bir dövr kimi 

baxılmasından irəli gəlir. Qeyd etmək lazımdır ki, müasir dövrün ibtidai sinif 

müəllimləri təlim prosesinin gedişində kollektiv iş formasının köməyi ilə şüurlu 

humanist münasibət mədəniyyəti üzrə uşaqların tərbiyəsi işi ilə məşğul olur, 

həmçinin dözümlülüyün inkişaf səviyyəsinin ilk mərhələsi, yəni uşaqlarda dözüm-

lülüyün (səbrin) formalaşdırılması vəzifəsini qarşılarına qoyur. Sorğu aparılan 

valideyinlərin 85%-i şəxsi keyfiyyət kimi uşaqlarda tolerantlığın tərbiyəsinə 

üstünlük verir və bu, onların şüurlu vətəndaşlıq mövqeyinə malik olmasından, 

böyüyən nəslin tərbiyəsi üçün məsuliyyətin dərk olunmasından, kifayət qədər 

ümumi və pedaqoji mədəniyyət səviyyəsinə malik olmasından xəbər verir. Bu 

sosial qrup üzrə faizin qalan hissəsi qeyri-tolerant valideynlərin, mədəni səviyyəsi 

aşağı olan valideynlərin mövcudluğunu göstərir. 

Müəllimlər tərəfindən peşə fəaliyyəti zamanı uşaqların dözümlülük tərbiyə-

si üzrə bir sıra vacib məsələlərə aydınlıq gətirilir: valideynlərdə tolerantlığın 

yoxluğu, ailədə qeyri-tolerant münasibətlərin, zorakılıq və qəddarlığın kütləvi 

informasiya vasitələri ilə təbliği; tərbiyədə tolerantlığın qeyri-dəqiqliyi; uşaqlarda 

dözümlülük formalaşdırmağın forma və vasitələrinin seçilməsində çətinliyin 

olması. Beləliklə, müəllim tərəfindən məktəblilərin tolerantlıq tərbiyəsi sisteminin 

pilləli təşkil olunması; şəxsiyyətə mənsub bu keyfiyyətin formalaşdırılmasında 

məktəb, ailə və ictimaiyyətin birgə, vahid səyi; həmçinin uşaqlarda tolerantlıq 

tərbiyə edilməsinin pedaqoji vasitələr sisteminin, texnologiya və nəzəriyyələrinin 

hazırlanmasının vacibliyi məsələləri irəli sürülür. 

6. Anket sorğusunun nəticələrindən aydın olur ki, ibtidai sinif müəllimləri 

uşaqlarda tolerantlıq tərbiyəsinin pedaqoji vasitələrini belə müəyyən edirlər: şəxsi 

nümunə (sorğu olunanların 3%-i), oyunlar (5%-i), sosial treninqlər (8%-i), inandır-

ma (3%-i). Sorğudakıların 81%-i isə (sorğuya cəlb olunanlar tərəfindən müxtəlif 

şəkillərdə təqdim edilən) şəxsi nümunəni, bədii ədəbiyyatı, nağılları, əfsanələri, 

atalar sözlərini, zərb-məsəlləri, nəğmələri, intizamı, sinfin rəyini, oyunu, şəxsiyyət-

lərarası ünsiyyəti, təlim fəaliyyətini, sosial treninqləri, inandırmanı, izahetməni, 

həyati və modelləşdirilmiş situasiyaların təhlilini, davranış qaydalarını, kollektiv 

yaradıcılıq fəaliyyətini, müəllimin sözünü belə vasitələr qrupuna daxil edirlər. 

Tədqiqata cəlb olunmuş valideynlər isə pedaqoji vasitələr qismində şəxsi nümunə-

ni (sorğu aparılanların 7%-i), söhbəti (11%-i), bədii əsər, onun mütaliəsi və 

müzakirəsini (5%-i), həmyaşıdları ilə ünsiyyəti (0,5%-i), oyunu (3%-i), birgə işi 

(4%-i), inandırmanı (35%-i), nağılları (3%-i), atalar sözləri və zərb-məsəlləri (4%-

i), heyvanlara qayğı göstərməyi (5%-i), həyati situasiyaların təhlilini (2%-i) qəbul 

etdilər. Tələbələrlə aparılan sorğu isə bu nəticəni verdi: sorğu edilənlərin yalnız 

2%-i uşaqların tolerantlıq tərbiyəsinin bütün pedaqoji vasitələrini üzə çıxarda 

bildilər ki, onun da tərkibinə müxtəlif tələbələrin müəyyən etdiyi söhbət, inandır-

ma, oyun, əxlaq xarakterli tapşırıq, nəqletmə, əyanilik daxil idi; iştirakçıların 

yalnız 2,5%-i pedaqoji vasitə kimi söhbəti, 3% – inandırmanı, 4%-oyunu, 1%-i 

əxlaqi xarakterli tapşırığı, 0,5% – nəqletməni, 3,5%-i isə əyaniliyi müəyyən etdi. 

Ümumi təhsilin II və III pilləsi üzrə müəllimlərin (şəxsiyyətin dəyərli əlaməti kimi) 

tolerantlıq tərbiyəsinin pedaqoji vasitəsi kimi 3%-i (sorğu aparılanların) – inandır-

manı, 5%-i həyati və ya modelləşdirilmiş situasiyaların təhlilini, 4%-i diskusiyanı, 

4%-i isə treninqi müəyyən etdilər; dözümlülük tərbiyəsinin ümumi vasitələrini isə 

40%-i müəyyən edə bildi ki, onun da tərkibinə  (sorğuya cəlb olunanların 

düşüncələrinə görə) müxtəlif şəxsi nümunələr, müəllimin sözü, inandırma, söhbət, 

izah, mühazirə, həyati və modelləşdirilmiş situasiyalların təhlili, diskussiyalar, 

kinofilmlər, bədii ədəbiyyat, nağıllar, atalar sözləri, zərb məsəllər, əfsanələr, oyun-

lar, ünsiyyət, treninq daxildir. Uşaqların tolerantlıq tərbiyəsinin pedaqoji vasitələri-

nə dair sorğu aparılan şəxslərin verdikləri cavabların ümumiləşdirilmiş nəticələrini 

cədvəl şəklində göstərmək olar (bax: cədvəl 7-yə): 

Cədvəl 7 

UĢaqlarda tolerantlıq tərbiyəsinin pedaqoji vasitələri (müəyyənedici 

eksperimentin nəticələri) 

№ 
Anket sorğusu iştirakçılarının müəyyən etdiyi 

dözümlülük tərbiyəsinin pedaqoji  vasitələri 

Müəyyən olunmuş vasitə-

lərin miqdarı (faizlə %) 

1 2 3 

UĢaqlarda tolerantlıq tərbiyəsinin ibtidai sinif müəllimləri tərəfindən ayırd 

edilən vasitələri 

1 Şəxsi nümunə 3 % 

2 Bədii ədəbiyyat - 

3 Nağıllar, rəvayətlər, atalar sözləri, tapmacalar - 

4 Mahnılar - 

5 Nizam-intizam - 

Beləliklə, tolerantlıq tərbiyəsinin pedaqoji vasitələrini müəyyən edərkən 

nisbətən daha çox vasitələr məcmusunu ibtidai sinif müəllimləri (81%) göstərdi ki, 

bu da, onların dərin metodik biliyə və geniş dünyagörüşə malik olmaları ilə 

bağlıdır; digər tərəfdən isə tədqiqata cəlb olunmuş ümumtəhsil məktəbinin orta və 

6 Sinfin rəyi - 

7 Oyunlar 5 % 

8 Şəxsiyyətlərarası ünsiyyət - 

9 Təlim fəaliyyəti - 

10 Sosial treninqlər 8 % 

11 İnandırma 3 % 

12 İzahetmə - 

13 Modellərin və həyati situasiyaların təhlili - 

14 Davranış qaydaları - 

15 KYİ (kollektiv yaradıcılıq işləri) - 

16 Müəllimin sözü - 

 
Uşaqların tolerantlıq tərbiyəsinin pedaqoji 

vasitələrinin cəmini müəyyən edir 
81 % 

Valideynlərin ayırd etdikləri tolerantlıq tərbiyəsinin pedaqoji vasitələri 

1 Valideynin şəxsi nümunəsi 7 % 

2 Söhbət 11 % 

3 Bədii ədəbiyyat, onun qiraəti və müzakirəsi 5 % 

4 Həmyaşıdları ilə ünsiyyət 4,5 % 

5 Oyun 3 % 

6 Birgə iş 4 % 

7 İnandırma 3,5 % 

8 Nağıllar 3% 

9 Tapmacalar, atalar sözləri 4 % 

10 Heyvanların qayğısına qalmaq 3 % 

11 Həyati situasiyaların təhlili 2 % 

 
Uşaqların tolerantlıq tərbiyəsinin pedaqoji 

vasitələrinin cəmini müəyyən edir 
26 % 

Tələbələrin ayırd etdikləri  tolerantlıq tərbiyəsinin vasitələri 

1 Söhbət 4 % 

2 İnandırma 3 % 

3 Oyunlar 4 % 

4 Əxlaq xarakterli məsələlər 1 % 

5 Nəqletmə 0,5 % 

6 Əyanilik 3,5 % 

 
Uşaqların tolerantlıq tərbiyəsinin pedaqoji 

vasitələrinin cəmini müəyyən edir 
2 % 

yuxarı sinif müəllimlərinin 40%-i, valideynlərin 26%-i və tələbələrin yalnız 2%-i 

uşaqların tolerantlıq tərbiyəsinin pedaqoji vasitələrinin məcmusunu müəyyən edə 

bildilər. Təhsilin II və III pilləsi üzrə müəllimlərdə belə göstəricinin olması onların 

dar fənn ixtisaslaşması, valideynlər və tələbələrdə isə kifayət qədər hazırlığın 

olmamasından irəli gəlir. Sorğu iştirakçıları uşaqların tolerantlıq tərbiyəsinin 

pedaqoji vasitələrini müəyyən edərkən bu anlayışın məzmununa maddi və mənəvi 

mədəniyyətin obyekti kimi – bədii ədəbiyyatı, şifahi xalq yaradıcılığını, televiziya 

verilişlərini, kinofilmləri və ümumiyyətlə əyaniliyi, tərbiyə metodlarının müxtəlif 

təsnifat qruplarını; şəxsi nümunə, inandırma, söhbət, nəqletməni; izah, həyati və 

modelləşdirilmiş situasiyaların təhlilini; tərbiyə işinin təşkili formalarını; dərnək, 

bölmə, ümumi məktəb və sinif üzrə tədbirləri; həmçinin tərbiyə olunanların fəaliy-

yətinin müəllimlər tərəfindən xüsusi təşkilini; təlim-idrak, oyun, ünsiyyət, əmək, 

eyni zamanda kollektiv yaradıcılıq fəaliyyətini daxil edirlər. Qeyd etdiyimiz 

vasitələr içərisində tələbələr birinci yeri söhbət, oyun və əyaniliyə; valideynlər – 

şəxsi nümunə, söhbət, bədii ədəbiyyat, onun mütaliəsi və müzakirəsinə; ibtidai 

sinif müəllimləri – şəxsi nümunə, oyun və treninqə; orta və yuxarı sinif müəllimləri 

isə inandırma, diskussiya və treninqə verirlər. Bu, (tələbələrdə) pedaqoji iş 

təcrübəsinin olub-olmaması; (valideynlər üçün) ailə tərbiyəsinin özünəməxsusluğu; 

(müəllimlər üçün) uşaqların yaş xüsusiyyəti ilə bağıdır. 

7. Respublikanın müxtəlif rayonlarında tədqiqata cəlb edilən sosial 

qrupların bütün iştirakçıları: 61% ibtidai sinif müəllimləri, 48% ümumtəhsil 

məktəbinin orta və yuxarı sinif müəllimləri, 42% sorğu keçirilən valideynlər, 75% 

tələbələr uşaqlarda tolerantlığın formalaşdırılması üzrə ibtidai sinif müəllimlərinin 

xüsusi hazırlığı məsələsinə, kiçik yaşlı məktəblilərin tolerantlıq tərbiyəsi üzrə 

müəllim hazırlığının proqramının hazırlanması məsələsinə müsbət yanaşdılar. Bu 

zaman ibtidai sinif müəllimləri öz seçimlərini mövcud problem üzrə nəzəri və 

metodiki çatışmamazlıqlarla; valideynlər – bu şəxsi keyfiyyətin müəllimdə 

formalaşdırmağın vacibliyi; tələbələr isə bir tərəfdən müəllimin bu keyfiyyətə 

yiyələnməyinin aktuallığı, digər tərəfdən isə tolerantlıq tərbiyəsi texnologiyalarına 

və nəzəriyyəsinə dair biliklərin vacibliyi; ümumtəhsilin II və III pillə müəllimləri 

isə –müəllimlərin səriştəsi ilə izah edirlər. 

Beləliklə, tolerantlıq tərbiyəsi üzrə nəzəriyyələrin təhlilindən və pedaqoji 

təcrübənin diaqnostikasından əldə olunmuş nəticələr kiçikyaşlı məktəblilərlə 

tolerantlıq tərbiyəsi üzrə xüsusi işin təşkilinin vacibliyini, uşaqlarda tolerantlığın 

formalaşdırılması üzrə ibtidai sinif müəllimlərinin ayrıca xüsusi hazırlığını, 

tolerantlıq kontekstində müəllimlərin bilik səviyyəsinin artırılmasını, kiçikyaşlı 

məktəblilərin tolerantlıq tərbiyəsinə pedaqoji vasitələr sisteminin tətbiqinin vacibli-

yini, kiçikyaşlı uşaqların dözümlülük tərbiyəsinə dair texnologiyalar, nəzəriyyələr 

və məqsədəmüvafiq pedaqoji vasitələr sistemi ilə müəllimlərin silahlanmasının 

vacibliyini təsdiq edir. Bu isə nəticə etibarı ilə sonda ibtidai məktəb yaşlı şagird-

lərdə şəxsiyyətin dəyərli keyfiyyəti kimi tolerantlığın tərbiyə olunmasını təmin 

etməlidir. 

Tərəfimizdən hazırlanmış “İbtidai sinif müəllimlərinin uşaqların tolerantlıq 

tərbiyəsi üzrə hazırlanması” adlı xüsusi kurs (seçmə fənn) proqramı kiçikyaşlı 

məktəblilərin tolerantlıq tərbiyəsi üzrə müəllim hazırlığının vacib elementini təşkil 

edir. Proqram tərbiyə prosesinin subyekti olan müəllimlər tərəfindən kiçik məktəb 

yaş dövrü uşaqların dözümlülük tərbiyəsinin imkan və yollarının, onun pedaqoji 

vasitələr sisteminin mənimsənilməsini nəzərdə tutur. Bu proqramın nüvəsini 

ümumi orta təhsilin ilk pilləsində tolerantlıq tərbiyəsinin imkan və yolları, ibtidai 

sinif şagirdlərinin tolerantlıq tərbiyəsinin pedaqoji vasitələr sistemi təşkil edir. 

Proqramda kiçik məktəb yaş dövrü təsadüfən seçilməyib, belə ki, o, uşaqlarda 

tolerantlığın formalaşdırılmasının həssas dövrüdür, həm də bu dövrdə uşağın 

ümumi inkişafı, onun keyfiyyət və xüsusiyyətlərinin formalaşdırılması prosesi 

nisbətən intensiv gedir (Uşaqlarda dözümlülüyün formalaşdırılması üçün kiçik yaş 

dövrünün həssas dövr olmasının ətraflı əsaslandırılması, artıq I fəslin, 3-cü 

paraqrafında geniş şərh olunmuşdur). Tərtib olunmuş proqramın üstünlüyü ondadır 

ki, onun əsasında aparılan iş bir tərəfdən tolerant müəllim formalaşdırır, digər 

tərəfdən isə kiçikyaşlı məktəblilərin tolerantlıq tərbiyəsinə, tolerantlıq tərbiyəsinə 

dair texnologiyalara və nəzəriyyələrə müəllimlərin yiyələnmələrinə kömək edir. Bu 

işin də məzmununa şəxsiyyətin vacib keyfiyyətlərindən olan tolerantlıq, onun 

kiçikyaşlı məktəblilərdə formalaşdırılmasının imkan və yolları, tolerantlıq 

dəyərinin formalaşdırılmasının pedaqoji vasitələr sistemi daxildir (bax: II fəsil, 3-

cü paraqraf). 

“İbtidai sinif müəllimlərinin uşaqların tolerantlıq tərbiyəsi üzrə hazırlanma-

sı” adlı xüsusi kurs (seçmə fənn) proqramının tətbiqi ali və orta ixtisas təhsil 

müəssisələrinin pedaqoji fakültə tələbələrinə tədris planının seçmə fənlər blokunda 

nəzərdə tutulub. Ondan həm də ibtidai sinif müəllimlərinin ixtisas artırma 

kurslarında da istifadə oluna bilər. Hesab edirik ki, proqram həm də ibtidai sinif 

müəllimlərinin insan hüquqları, sülhsevərlik, qarşılıqlı anlaşma tərbiyəsi üzrə vacib 

pedaqoji-psixoloji hazırlıq proqramı ola bilər.  

Proqram respublikanın pedaqogika və psixologiya üzrə görkəmli 

tədqiqatçıların (M.M.Mehdizadə, N.M.Kazımov, Ə.Ş.Həşimov, Ə.Ə.Ağayev, 

A.N.Abbasov, Ə.Ə.Əlizadə, H.Ə.Əlizadə, İ.İ.Əliyev, R.İ.Əliyev, P.B.Əliyev, 

F.A.Rüstəmov, O.Q.Həsənli, F.B.Sadıqov, İ.B.Əmirəliyeva, L.N.Qasımova, 

S.M.Quliyev, R.Y.Aslanova və b.) ideyalarının təhlili və şəxsi müəllif əməyinin 

məhsulları əsasında hazırlanmışdır. 

Xüsusi proqramın məqsədi – tələbələri kiçik yaşlı məktəblilərin tolerantlıq 

tərbiyəsinin imkan və yollarına, onun pedaqoji vasitələr sisteminə yiyələndirmək-

dir. 

Xüsusi proqram 24 saat auditoriya (16 saat mühazirə və 8 saat seminar) 

məşğələsi üçün nəzərdə tutulub, lakin təşkili şəraitindən asılı olaraq genişləndirilə 

və ya azaldıla bilər. O, üç əsas: nəzəri-normativ, praktiki-istiqamətverici və 

texnoloji bölmələrdən ibarətdir. 

I. Nəzəri-normativ bölmə (mövzu 1-2: Giriş. Müasir dövrdə tolerantlıq 

problemi. Tolerant şəxsiyyət fəlsəfəsi). 

Vəzifələr: “tolerantlıq”, “intolerantlıq”, “tolerant şəxsiyyət”, “intolerant 

şəxsiyyət” anlayışlarının mahiyyətini açmaq; tolerantlıq və intolerantlıq obyekt-

lərinin spesifikasını göstərmək; müasir dünya birliyində dözümlülük probleminin 

aktuallığını əsaslandırmaq; tolerantlıq kontekstində normativ-hüquqi bazanı 

mənimsəmək; tolerantlığın növlərinin təsnifatını üzə çıxarmaq; tolerantlığın struk-

turunun xarakteristikasını vermək; dözümlülüyün göstəricilərini müəyyən etmək; 

tolerant cəmiyyət modelinin xarakteristikasını vermək; müasir dövrdə intolerant-

lığın təzahürünü göstərmək; tolerant şəxsiyyətin cizgilərini üzə çıxarmaq; tolerant 

və intolerant şəxsiyyət modellərinin sərhədlərini müəyyən emək. 

II. Praktiki-istiqamətverici bölmə (Mövzu 3: Tolerantlıq insanlar arasında 

qarşılıqlı təsir prinsipi kimi). 

Vəzifələr; tolerantlığı tələbə şəxsiyyətinin dəyərli komponentlərindən biri 

kimi formalaşdırmaq; onları dözümlülüyün inkişaf etdirilməsi və formalaşdırılması 

xüsusiyyətləri ilə tanış etmək. Bu bölmə tələbələr üçün tolerantlıq treninqi hesab 

oluna bilər. 

III. Texnoloji (metodiki) bölmə (Mövzu 4-8: Tolerantlığın pedaqoji kon-

teksti. Uşaqlarda tolerantlıq tərbiyəsi problemi. Kiçikyaşlı məktəblilərin tolerantlıq 

tərbiyəsinin pedaqoji vasitələri. Kiçik məktəb yaşlı uşaqların tolerantlıq tərbiyəsi-

nin texnologiyası. Yekun məşğələ). 

Vəzifələr: “tolerantlıq” anlayışının pedaqoji mahiyyətini başa düşmək; tole-

rant müəllim modelini meydana çıxarmaq; tələbələrdə uşaqların tolerantlıq tərbiyə-

si probleminin tarixi və müasir istiqamətləri barədə təsəvvürlər formalaşdırmaq; 

uşaq şəxsiyyətinin dəyərli əlaməti kimi tolerantlığın formalaşdırılmasının həssas 

dövrünü müəyyən etmək; kiçik məktəbli şəxsiyyətinin tolerantlıq səviyyəsinin 

müəyyən edilməsinin diaqnostik metodikası ilə tələbələri tanış etmək; uşaqların 

tolerantlıq tərbiyəsinə texnoloji yanaşma nəzəriyyələrinin üzə çıxarılması; kiçik-

yaşlı məktəblilərin tolerantlıq tərbiyəsinin pedaqoji vasitələr sistemini təsəvvür 

etmək; tələbələrə kiçik məktəb yaşlı uşaqların tolerantlıq tərbiyəsinin pedaqoji 

vasitələrinin (tolerantlıq tərbiyəsinin texnologiyalarının) mənimsədilməsi üçün 

şəraitin yaradılması. 

Proqram üzrə işin forma və metodları: söhbət, nəqletmə, disskusiya, tole-

rant davranış treninqi, rollu oyunlar, tolerantlıq dərsi, problemli mühazirə, seminar 

simpozium, praktiki məşğələ. 

Pedaqoji refleksin (əks əlaqənin) monitorinqini və movcud proqramın nə 

dərəcədə səmərəli mənimsənildiyini qiymətləndirmək üçün tələbələrə cari və 

yekun nəzarət üçün (mövzular üzrə diferensiallaşdırılmış) sorğu vərəqələri təklif 

oluna bilər. Bu sorğu vərəqələrinin məzmunu proqrama əlavə edilmişdir. 

Göstəricilər əsasında biz biliklərin dolğunluğunu, tədris materialının dərin-

dən mənimsənilməsini, çevikliyini, sistemliyini, ümumi nəticə çıxarmağı, konkret-

liyi, təşəbbüskarlıq səviyyəsini, həmçinin tələbələrin hər bir mövzunu həm ayrılıq-

da və həm də proqramı tam şəkildə mənimsəmək səviyyəsini müəyyən etdik: 

- Yüksək səviyyə (əsl tolerantlıq): tədris materialının həcminin 80-100%-nin 

mənimsənilməsi. Biliklər dolğun olur, tam olur (cüzi səhvlərlə); materialın mənim-

sənilməsinin dərinliyi, sistemliyi, çevikliyi, konkretliyi, ümumiliyi, həmçinin 

tələbələrdə yaradıcılıq və yüksək səviyyədə müstəqillik özünü göstərir. 

- Orta səviyyə (dözümlü olmaq): tədris materialının 50-79%-nin mənimsə-

nilməsi. Biliklər dolğun olmur; öyrənilmiş material dərindən dərk olunmur, 

sistemlilik, konkretlilik, ümumilik kifayət qədər olmur; müstəqilliyin səviyyəsi 

orta olur. 

- Aşağı səviyyə (diffuziyalı): tədris materialının mənimsənilmə həcmi 50%-

dən aşağı olur. Biliklər dağınıq olur, tələbələr faktiki səhvlərə yol verir; öyrənilmiş 

materialın dərinliyi, çevikliyi, sistemliyi, konkretliyi, ümumiliyi olmur; reproduk-

tivlik, aşağı səviyyədə müstəqillik özünü göstərir. 

“Uşaqlarda tolerantlıq tərbiyəsi üzrə ibtidai sinif müəllimlərinin hazırlan-

ması” proqramı əsasında formalaşdırıcı eksperimenti həyata keçirərkən, biz, 

göstəricilər əsasında vizual, sözlü, davranış ünsiyyətlərini, həmçinin kiçikyaşlı 

məktəblilərdə və tələbələrdə tolerantlıq səviyyəsinin (formalaşmış tolerantlıq 

səviyyəsinin) ətrafdakılar tərəfindən qiymətləndirilməsinin və özünüqiymətləndir-

mənin də qeydiyyatını apardıq (bax, cədvəl 1). 

Cədvəl 1 

Kiçik məktəb yaĢlı uĢaqlarda və tələbələrdə formalaĢdırılmıĢ 

tolerantlıq səviyyələri 

Keyfiyyətin 

formalaş-

dırılma 

səviyyəsi 

 

Kiçikyaşlı məktəblilərdə tolerantlığın 

təzahürünün xarici əlamətləri 

 

Tələbələrdə tolerantlığın təzahürünün 

xarici əlamətləri 

1 2 3 

 

 

 

 

İntolerant 

(intolerantlığı

n inkişafı 

nın yüksək 

səviyyəsi) 

Uşaq ətrafdakılara düşmənçilik, 

aqressivlik münasibəti göstərir, başqa 

insanların məsləhət və fikirlərini nəzərə 

almaq istəmir, ətrafdakılara şübhə ilə 

yanaşır, adekvat özünüqiymətləndirmə, 

ətrafdakıları düzgün qiymətləndirmə 

formalaşmamış olur, nisbətən tədric 

olunur, böyüklər və həmyaşıdları ilə fəal 

qarşılıqlı əlaqədən qaçmağa çalışır, 

güzəştə getmir, səbirsiz olur, danışığında 

neqativ leksik sözlərdən istifadə edir, 

emosional cəhətdən qərarsızdır neqativ 

emosiyalar təzahür etdirir.  

Tələbə açıq şəkildə ətrafdakılara 

münasibətdə düşmənçilik göstərir, 

ətrafdakılardan kənarlaşır, onlara laqeyd 

olduğunu gizlətmir, başqalarının fikirləri 

ilə razılaşmaq istəmir, özünü tədric edir, 

başqa şəxsiyyətləri əzmək metodundan 

istifadə edir, hövsələsiz olur, 

kommunikativ situasiyalarda mənfi 

emosiyalar təzahür etdirir, ədəbsiz danışıq 

leksikasından istifadə edir, adekvat 

özünüqiymətləndirmə, ətrafdakıların 

düzgün qiymətləndirilməsi formalaşmamış 

olur. 

 

Aşağı 

səviyyədə 

tolerantlıq 

(yüksək ol-

mayan in-to-

lerantlıq 

səviyyəsi) 

Uşaq heç də hər zaman ətrafdakıların, 

özünün hərəkət və əməllərini düzgün 

qiymətləndirə bilmir, başqalarının 

mövcudluğunun mümkünlüyünü qəbul 

etsə də, lakin onun səhv olduğu fikrində 

qalır, öz şəxsi təsəvvürlərini saxlayır, 

səbirsiz, təmkinsiz olur, öz həmyaşıdları 

ilə bərabər səviyyədə ünsiyyət qura 

bilmir, dalaşqan olur, danışığında 

ədəbsiz sözlər işlədə bilir, emosiyalarına 

nəzarət edə bilmir. 

Bir qayda olaraq tələbə açıq formada 

düşmənçilik göstərmir, lakin səbirsiz, 

təmkinsiz olur, kommunikasiyalı 

vəziyyətlərdə tez-tez başqa şəxsi əzmək 

metodundan istifadə edir, əsasən 

bərabərhüquqlu ünsiyyət qurmaq 

bacarığına malik olmur, başqalarını əsasən 

qəbul etsə də onların səhv olduğunu hesab 

edir, öz emosiyalarını idarə edə bilmir, 

danışığında ədəbsiz sözlərdən istifadə edir, 

hər zaman özünü və başqalarını düzgün 

qiymətləndirmək bacarığında olmur. 

 

Kifayət 

dərəcədə to-

lerantlıq 

(tolerantlığın 

yüksək 

olmayan 

səviyyəsi) 

Uşaq özünün, başqalarının əməllərini 

obyektivcəsinə qiymətləndirməyə, 

başqaları barədə fikirlərini 

əsaslandırmağa çalışır, başqalarının və 

onların hüquqlarının mövcudluğunu 

qəbul edir, bərabərhüquqlu ünsiyyətə, 

əməkdaşlığa hazır olduğunu göstərir, 

xeyirxahdır, kifayət qədər səbirlidir, 

danışığında ədəbsiz sözlərdən istifadə 

etməməyə çalışır, mənfi emosiyaların 

təzahürünə heç də hər zaman nəzarət edə 

bilmir. 

Bir qayda olaraq tələbə düşmənçilik, 

aqressivlik etmir, bərabər hüquqlu ünsiy-

yətə cəhd göstərir, əməkdaşlığa hazır 

olduğunu təzahür etdirir, başqalarının 

mövcudluğunu inkar etmir, öz 

emosiyalarını idarə etməyə çalışır, əsasən 

başqalarını təhqir etmək metodundan 

istifadə etmir, danışıqda ədəbsiz sözlərdən 

istifadədən qaçmağa çalışır, bir çox 

hallarda özünü və başqalarını düzgün qiy-

mətləndirir, empatiya nümayiş etdirir. 

 

 

 

 

 

Uşaq fikirlərinin müxtəlifliyini açıq 

ürəklə qəbul edir, özünənəzarətə, 

təmkinliliyə malik olur, özünün və 

başqalarının əməllərini düzgün 

qiymətləndirməyi bacarır, 

Tələbə milli, dini, mədəni müxtəliflikləri, 

fikirlərin rəngarəngliyi qəbul edir, səbirli, 

dözümlü olmaq, özünənəzarət etmək 

bacarığına malik olur. Əməkdaşlıq etməyi 

bacarır, bərabərhüquqlu ünsiyyət qurur, 

Yüksək 

tolerantlıq 

həmsöhbətlərini dinləmək, öz fikirlərini 

düzgün ifadə etmək bacarığına malik 

olur, yüksək mədəni davranışa malik 

olur, əməkdaşlıq etməyi bacarır, səhvlə-

rini etiraf edir, qayğıkeş olur, doğruçu 

olur, danışığında ədəbsiz sözlərdən istifa-

də etmir, müsbət emosiyalar təzahür 

etdirir. 

yüksək etik davranışa malik olur, səvlərini 

etiraf etmək, fikirlərini düzgün ifadə et-

mək, həmsöhbətini dinləmək bacarığına 

malik olur, tam ədalətli olur, qayğı 

göstərmək, başqasının halına yanmaq 

bacarığına malik olur, öz fəaliyyətində 

humanistcəsinə təsir göstərmək 

metodlarından (məsləhət, inandırma, 

alqışlama) istifadə edir, şəxsiyyəti əzmək 

metodlarını inkar edir, ünsiyyətdə optimist 

əhval-ruhiyyə nümayiş etdirir, müsbət 

emosiyalara malik olur, ədəbi dildə 

danışır, qeyri-etik danışığı rədd edir, 

özünü və başqalarını adekvat qiymət-

ləndirməyi bacarır. 

 

Beləliklə, “Uşaqlarda tolerantlıq tərbiyəsi üzrə ibtidai sinif müəllimlərinin 

hazırlanması” adlı xüsusi kurs proqramının hazırlanması müasir təhsil sistemində 

aktuallıq kəsb edir; özündə valideynlərin, müəllimlərin, tələbələrin özünəməxsus 

sosial sifarişlərini əks etdirir. Proqram tolerant uşaq şəxsiyyəti formalaşdırmaq 

nəzəriyyəsinə, pedaqoji texnologiyalara sahib olan tolerant müəllim yetişdirməyin 

vacib forması kimi çıxış edir və onun tərkibinə kiçikyaşlı məktəblilərin tolerantlıq 

tərbiyəsinin pedaqoji vasitələr sistemi, uşaqlarda dözümlülüyün inkişafı prosesinin 

səmərəli qurulması, pedaqoji vasitələr sisteminin tətbiqində ibtidai sinif şagirdlə-

rinin vasitə olması daxildir. 

 “Uşaqlarda tolerantlıq tərbiyəsi üzrə ibtidai sinif müəllimlərinin hazırlan-

ması” xüsusi kurs proqramı əsasında 2020/2021-ci illər ərzində Gəncə şəhər və 

Gəncəətrafı rayon məktəblərinin ibtidai siniflərində dözümlülük tərbiyəsinin 

metodikasını və pedaqoji vasitələr sistemini tətbiq etməklə kiçikyaşlı məktəblilərin 

tolerantlıq tərbiyəsinə yönəldilmiş formalaşdırıcı eksperiment təşkil olundu. Yara-

dıcılıqla təşkil olunmuş eksperiment özündə 3 əsas mərhələni (bölməni) birləşdirir. 

I mərhələ (bölmə): Pedaqoji fakültə tələbələrinə seçmə fənn proqramı 

əsasında formalaşdırıcı məşğələlər keçmək. Bu məşğələlərin məqsədi ibtidai sinif 

şagirdlərində dözümlülük tərbiyə etməyin pedaqoji imkan, yol və vasitələr 

sistemini, pedaqoji texnologiyalar və nəzəriyyələrin tələbələrin mənimsəməsi, 

tolerant müəllimin formalaşdırılması, kiçikyaşlı məktəblilərdə tolerantlığın inkişaf 

etdirilməsi üzrə məqsədəuyğun işə tələbələrin hazırlanması idi. 

II mərhələ (bölmə): Sonuncu (pedaqoji təcrübəyə ayrılmış) semestirdə orta 

ümumtəhsil məktəblərinin ibtidai siniflərində təcrübə zamanı tələbələrin kiçikyaşlı 

məktəblilərin tolerantlıq tərbiyəsinin pedaqoji texnologiyalarını tətbiq etmələri. 

Bunun tərkib hissəsini isə bu yaş qrupu uşaqlarda şəxsiyyətin tolerantlıq dəyərinin 

tərbiyə edilməsinin elmi cəhətdən əsaslandırılmış pedaqoji vasitələr sistemi təşkil 

edir. 

III mərhələ (bölmə): Kiçik məktəb yaşlı uşaqların tolerantlıq tərbiyəsi üçün 

hazırlanmış pedaqoji vasitələr sisteminin, uşaqların dözümlülük tərbiyəsinə ibtidai 

sinif müəllimlərinin hazırlanması üçün tərtib edilmiş metodiki tövsiyələrin, peda-

qoji vasitələr sistemindən istifadə şərtlərinə əsasən kiçik məktəb yaşlı uşaqların 

tolerantlıq tərbiyəsinin səmərəliliyinin təhlili. 

Tədqiqat aparılan obyekt iki yerdə təşkil olunmuşdur: ali və orta ixtisas 

təhsili müəssisəsində (Gəncə Dövlət Universitetində və Gəncə Humanitar 

Kollecində) və orta ümumtəhsil məktəblərinin ibtidai siniflərində. Eksperiment 

aparılan auditoriyaların ümumi səviyyəsini verək. 

Gəncə Dövlət Universitetində təşkil edilmiş eksperimentə pedaqoji fakültə-

nin ibtidai təhsilin pedaqogikası və metodikası ixtisası üzrə 64 nəfər buraxılış kurs 

tələbəsi cəlb olunmuşdur. Tələbələrin yaş diapazonu 18-23 yaş arasını əhatə edirdi. 

Qruplar feminizasiyalı idi: yalnız 3 qrupda 2 nəfər kişi cinsinə mənsub idi. 

Eksperimentə cəlb olunan tələbələrin milli tərkibi eynimənşəli deyildi – sınanılan 

şəxslərin əksər hissəsi türk-azəri milləti idi. Tələbələrin içərisində yəhudi, rus, tatar 

millələrinin nümayəndələri və Respublikamızda yaşayan digər etnik xalqların 

nümayəndələri də var idi. Dini mühit də çoxqütbülü idi. Nəzərdən keçirdiyimiz 

kollektivdə müsbət mikroklimat hökm sürür, millətlərarası, dinlərarası və cinslər-

arası qarşılıqlı münasibətdə kəskin məsələlər yox dərəcəsində idi, lakin bununla 

yanaşı şəxsiyyətlərarası münasibətlər, əlaqə problemi mövcud idi. Tələbələrin öz 

aralarındakı münasibətləri tamamilə konstruktiv, işgüzar xarakter daşıyırdı. Ekspe-

rimentdə iştirak edən tələbə qrupu həm də tədris müəssisəsi çərçivəsində qruplar 

arası qarşılıqlı münasibətlərdə də kifayət qədər səmərəli fəaliyyət göstərirdilər. 

Eksperimentdə Gəncə şəhəri və Gəncəətrafı rayonlar (Şəmkir, Samux, 

Göy-göl, Daşkəsən, Goranboy) üzrə 11 məktəb iştirak edirdi. Bütünlükdə tədqiqata 

ümumi sayı 299 nəfər kiçik məktəb yaşlı uşaqları əhatə edən 15 sinif cəlb 

olunmuşdu. Siniflərin tərkibi tamamilə müxtəlif cinslərdən cəmi 152 oğlan və 147 

qız idi. Onların içərisində müxtəlif millətlərdən və müxtəlif etnik qruplardan olan 

uşaqlar da var idi. Sayca üstünlük azərbaycanlı millətində (274 nəfər) idi. 

Ümumilikdə eksperimentdə iştirak edən şagirdlərin 75 nəfəri tam olmayan, 87 

nəfəri – təkuşaqlı, 212 nəfəri isə çoxuşaqlı ailələrdən idi. Siniflə 3-4 müəllim 

məşğul olurdu. Ümumilikdə eksperimentdə iştirak edən kollektivin əksəriyyətində 

əlverişli qrup atmosferi olmasına baxmayaraq, eyni zamanda şəxsiyyətlərarası, 

etnik qruplararası, cinslərarası, müəyyən vaxtlarda isə ərazilərarası, millətlərarası 

və dinlərarası münaqişələrin əlamətləri də müşahidə olunurdu. 

Eksperiment uğurla başa çatdırıldı. Buna bir tərəfdən tələbələrin kiçik 

məktəbyaşlı uşaqların dözümlülük tərbiyəsinin imkan və yollarını, pedaqoji 

vasitələr sistemini, pedaqoji texnologiyasını, nəzəriyyə və seçmə fənn proqramını 

fəal mənimsəmələri, məşğələlərə müsbət sabit münasibətləri, həmçinin onlarda 

şəxsi tolerantlıq səviyyəsinin yüksəlməsi, digər tərəfdən isə ibtidai sinif şagirdlə-

rində tolerantlıq dəyərinin tərbiyə olunması üçün bizim hazırladığımız pedaqoji 

texnologiya və vasitələr sistemi sübutdur. 

Seçmə fənn proqram materiallarını tələbələrin necə mənimsədiklərini 

qiymətləndirmək və pedaqoji refleksiya dinamikasını müəyyən etmək məqsədilə 

tələbələrə kursun mövzuları üzrə sorğu vərəqələri təşkil olundu: 

Tələbələrin seçmə fənnin məzmununu səmərəli mənimsəməsinin nəticələ-

rini, həmçinin ona münasibətlərini cədvəl şəklində təsvir etmək olar (bax: 2-ci 

cədvəl). Əldə olunmuş nəticələr kursun məzmununun (orta hesabla 86,5%) stabil, 

keyfiyyətli mənimsənilməsinə və keçirilən məşğələyə müsbət münasibətinə (–3-

dən 3-ə şkalası üzrə orta hesabla 2,1) sübutdur. Öyrənilən problem üzrə ilkin orta 

səviyyə 5,8%, yekun isə 85,5% təşkil edir. 

“Siz nə qədər dözümlüsüz?” testi ilə aparılan (bax: 10-cu əlavə) və 

özünüqiymətləndirmənin –3-dən (intolerantlığın yüksək səviyyəsindən) 3-ə (tole-

rantlığın yüksək səviyyəsinə) qədər şkalası üzrə müəyyən olunan tələbələrin 

tolerantlıq keyfiyyətinin inkişaf dinamikası konstruktiv oldu. Test üzrə tələbələrin 

ilkin tolerantlıq səviyyəsi müəyyənləşdirilərkən tolerantlığın cədvəl 1-də göstərilən 

dörd səviyyəsi üzrə keyfiyyətlərdən yalnız orta hesabla 2,86%-i özünü biruzə verə 

bildi. Bu zaman – 3-dən 3 şkalası üzrə özünüqiymətləndirmənin orta hesabla qiy-

məti isə 0,15 oldu. Tolerantlığın 4 mümkün səviyyəsi içərisindən testin nəticəsində 

müəyyən olunan son səviyyənin qiyməti 3,11 kimi qeydə alındı. Bu zaman tələbə-

lərin – 3-dən 3-ə şkalası üzrə özünüqiymətləndirməsinin nəticəsi 1,79 kimi özünü 

göstərdi. 

Cədvəl 2 

“Ġbtidai sinif müəllimlərinin uĢaqların tolerantlıq tərbiyəsinə hazırlanması” 

üzrə xüsusi kursun məzmununun tələbələr tərəfindən səmərəli 

mənimsənilməsinin nəticələri 

 

Pedaqoji eksperimentin ikinci hissəsinin gedişində isə kiçik məktəbyaşlı 

uşaqların tolerantlıq tərbiyəsi üçün pedaqoji vasitələr sisteminin tətbiqi yolu ilə 

ibtidai sinif şagirdlərinin tolerantlıq tərbiyəsi həyata keçirildi. Kiçik məktəbyaşlı 

uşaqlarda tolerantlığın inkişaf dinamikasını və onların adaptasiya olunma səviyyə-

sini müəyyən etmək üçün diaqnostik metodika hazırlandı. Bu metodika istifadə 

olunan pedaqoji vasitələr sisteminin tətbiqinin səmərəlilik göstəricisini müəyyən 

etmək imkanı verdi. Eksperimental tədqiqatın bu hissəsinin nəticəsini diaqram 

şəklində təsvir etmək olar (bax, diaqram 1). 

Cədvəl 3 

“İbtidai sinif müəllimlərinin uşaqların tolerantlıq tərbiyəsinə hazırlanması” 

xüsusi kursun öyrənilməsi prosesində tələbələrdə tolerantlığın inkişaf dinamikası 

Orta 

 

Qeyd etmək lazımdır ki, eksperiment zamanı tərəfimizdən cədvəl 1-də 

qeyd olunan dözümlülüyün 4 səviyyəsindən biri üzrə ibtidai məktəb şagirdlərinin 

ilkin tolerantlıq səviyyəsi orta qiymətlə 2,26, eksperimentin yekununda isə 2,97 

oldu. Bu yekun göstərici tərəfimizdən kiçikyaşlı məktəblilərin tolerantlıq tərbiyəsi 

üçün hazırlanmış pedaqoji texnologiyanın və tətbiq olunan pedaqoji vasitələr 

sisteminin reallığının və səmərəliliyinin təsdiqidir. 

Kiçik məktəbyaşlı uşaqlarda tolerantlıq tərbiyəsi üzrə pedaqoji texnologi.-

yanın və pedaqoji vasitələr sisteminin eksperimental tətbiqi onun kütləvi tətbiq 

üçün səmərəli pedaqoji şərtləri külliyatını müəyyən etmək imkanı verdi. 

          

 

Diaqram 1.  

Kiçik məktəbyaşlı uşaqlarda tolerantlığın inkişaf dinamikası 

 

 

 

İlk öncə, ikinci fəslin üçüncü paraqrafında irəli sürdüyümüz kiçikyaşlı 

məktəblilərin tolerantlıq tərbiyəsinin pedaqoji vasitələrinin səmərəliliyinin doğru-

luğu öz təsdiqini tapdı. Bununla, onu da müəyyənləşdirmiş olduq ki, ibtidai məktəb 

şagirdlərinin tolerantlıq tərbiyəsinin pedaqoji vasitələr sisteminin səmərəli tətbiqi o 

zaman mümkün olur ki, onlar uşağa göstərilən bütün pedaqoji təsirlər kontekstində 

çıxış etmiş olsun; müəllim kiçik məktəblilərin tolerantlıq tərbiyəsi nəzəriyyəsini 

bilərək, uşaqlarda dözümlülük tərbiyəsinin texnologiyalarından yaradıcılıqla istifa-

də etsin; uşağa təsir edəcək praktiki-istiqamətverici vasitələrin (treninq, çalışma, 

diskusiya) istifadəsinə dəstək göstərilsin; müəllimin təşkil etdiyi fəaliyyət oyun 

xarakterli olsun; müəllim şəxsi nümunə metodundan, pedaqoji stimullaşdırmadan 

istifadə etsin; müəllim elə pedaqoji vasitələr sistemi seçsin ki, o, uşağın şüuruna, 

hiss və davranışına təsir göstərə bilsin; kiçik məktəbyaşlı uşaqların tolerantlıq 

tərbiyəsi məsələsində müəllim, valideyn və ictimaiyyətin səmərəli birgə təsiri 

mühüm yer tutsun; uşaq kollektivində əlverişli psixoloji mühit yaradılsın; böyüklər 

və uşaqlar, habelə tərbiyəçi-tərbiyə olunanlar sistemində münasibətlər subyekt-

subyektiv sxem əsasında qurulsun. 

İbtidai sinif müəllimlərinin uşaqların tolerantlıq tərbiyəsinə hazırlanması 

prosesində əsas diqqəti praktiki-istiqamətləndirici hazırlığa; treninq məşğələlərə, 

müqayisəli çalışmalara, qrup halda diskussiyalara, iş oyunlarına, yaradıcı xarakterli 

tapşırıqlara, kiçik məktəbyaşlı uşaqların tolerantlıq tərbiyəsi kontekstində pedaqoji 

tapşırıqların həllinə və pedaqoji situasiyaların təhlilinə yönəltmək lazımdır. Kiçik-

yaşlı məktəblilərin tolerantlıq tərbiyəsinin pedaqoji vasitələr sisteminin praktiki 

istiqamətverici səciyyəsi üzərində ətraflı dayanmaq, həmçinin laborator və praktiki 

məşğələlər zamanı uşaqlarda dözümlülük tərbiyəsinin texnoloji komponentini işlə-

yib hazırlamaq məsləhət olunur. 

Beləliklə, kiçik məktəbli şəxsiyyətinin dəyərli göstəricisi kimi tolerantlıq 

tərbiyəsi dissertasiya işində əsaslandırılmış pedaqoji texnologiya və pedaqoji 

vasitələr sistemi vasitəsilə mümkündür. Kiçikyaşlı uşaqların tolerantlıq tərbiyəsinə 

ibtidai sinif müəllimlərinin hazırlanmasına dair işlənilmiş proqram tolerant müəlli-

min formalaşdırılmasında və onların kiçikyaşlı məktəblilərin tolerant inkişafına 

dair pedaqoji vasitələr sisteminə, pedaqoji texnologiyalara, nəzəriyyələrə yiyələn-

məsində ən əlverişli vasitədir, bununla yanaşı təklif olunan texnologiya və pedaqoji 

vasitələr sistemi məktəblilərin dözümlülük tərbiyəsində həqiqi və səmərəli 

vasitədir. Eksperimentin gedişi prosesində pedaqoji vasitələr sisteminin tətbiqi ilə 

əldə olunmuş nəticələr buna parlaq sübutdur. Beləliklə, tədqiqatımızın elmi fərziy-

yəsi öz təsdiqini tapmış oldu. Kiçik məktəbyaşlı uşaqların tolerantlıq tərbiyəsi üçün 

pedaqoji texnologiyanın və vasitələr sisteminin tətbiqi ilə bağlı aparılan eksperi-

mental iş əsas və köməkçi pedaqoji vasitələri də ayırd etmək imkanı verdi (bu 

barədə ətraflı məlumat ikinci fəslin üçüncü paraqrafında verilir).  

Bundan əlavə, kiçikyaşlı məktəblilərin tolerantlıq tərbiyəsi üzrə müəllimlə-

rin daha səmərəli hazırlanması üçün əsas diqqəti hazırlığın praktiki-istiqamətverici 

və texnoloji istiqamətinə vermək lazımdır. Bu zaman mütəxəssislərin tolerantlıq 

tərbiyəsinin pedaqoji texnologiyası və pedaqoji vasitələr sistemi ilə yanaşı onların 

tətbiqinin pedaqoji şərtlərinə də yiyələnmələri vacibdir. 

Fəsil üzrə nəticələr 

1. Tərbiyə işinə dair nəzəriyyələr, tədris proqramları və sinifdənkənar 

tərbiyə işi proqramlarının təhlili onu göstərdi ki, kiçikyaşlı məktəblilərin tolerantlıq 

tərbiyəsi üzrə vahid pedaqoji nəzəriyyə, pedaqoji texnologiyalar, pedaqoji vasitələr 

sistemi yoxdur. İbtidai məktəblər üçün tədris fənləri proqramlarında uşaqlarda 

dözümlülük tərbiyəsinin bəzi şərtləri: danışıq qaydaları, davranış mədəniyyəti, 

səbirliliyin və təmkinliliyin formalaşdırılması əks olunmuşdur. Tərbiyə işi nəzəriy-

yələri ibtidai məktəb şagirdlərində tolerantlıq tərbiyəsinin vəzifələrinin ifadə olun-

ması üçün əlverişli şərait yaradırsa, tərbiyə işinin proqramları isə yalnız uşaqlarda 

dözümlülük tərbiyə komponentlərinin texnoloji quruluşu üçün müəyyən praktiki 

əsas yaradır. 

2. Müxtəlif məlliflərin tədqiqatlarının təhlili əsasında biz, kiçik məktəbli 

şəxsiyyətinin keyfiyyəti kimi tolerantlığın formalaşdırılması nəzəriyyəsini əsaslan-

dırdıq. Onun tərkibinə tolerant şəxsiyyətin inkişaf etdirilməsi və bir-biri ilə bağlı 

vəzifələr sistemi; ibtidai məktəb şagirdlərində bu keyfiyyətin tərbiyəsinə dair 

yanaşmalar; prinsiplər kompleksi; işin istiqaməti; pedaqoji vasitələr sistemi; 

tolerantlığı formalaşdırmaq meyarları və onlara uyğun gələn göstəricilər, həmçinin 

dözümlülük formalaşdırmağın diaqnostikası daxildir. Bu nəzəriyyənin, habelə 

ibtidai məktəb şagirdlərində dözümlülük tərbiyəsi modellərinin uğurla həyata 

keçirilməsinin nəticəsi kimi kiçik məktəbli şəxsiyyətində tolerantlığın yüksək 

səviyyəsinə nail olmaq, o cümlədən bu yaş qrupu uşaqlarda tolerantlıq tərbiyəsinin 

texnoloji komponentlərinin yüksək səviyyədə olması özünü göstərir. 

3. Uşaqların tolerantlıq tərbiyəsinin pedaqoji vasitələr sistemi səriştəli 

müəllimin peşəkarcasına təşkil etdiyi bütöv bir sistemdir ki, bu da, öz növbəsində 

dözümlülük formalaşdırılması prosesinə cəlb olunmuş maddi və mənəvi mədəniy-

yət obyektlərindən; pedaqoq tərəfindən xüsusi stimullaşdırılmış tərbiyə olunanların 

yeni fəaliyyətindən; tolerant şüur, keyfiyyət, hiss və davranış tərbiyə etməyin 

metod və formalarından və onlar arasında qarşılıqlı əlaqədən ibarətdir. 

İnsanın inkişaf dövrünün xüsusi mərhələsi kimi kiçik məktəb yaş dövrünün 

özünəməxsusluğunu nəzərə almaqla kiçikyaşlı məktəblilərin tolerantlıq tərbiyə-

sinin pedaqoji vasitələr sisteminin təsnifatını 4 qrup üzrə təqdim etmək olar: 

1 qrup – maddi və mənəvi mədəniyyət obyektləri: şifahi xalq yaradıcılığı, 

bədii ədəbiyyat, tərbiyənin əyani vasitələri; 

2 qrup – müəllim tərəfindən tərbiyə olunanların fəaliyyətinin xüsusi təşkili: 

oyun, idraki təlim fəaliyyəti, ünsiyyət, əmək fəaliyyəti; 

3 qrup – tərbiyə metodları: şəxsiyyətin şüurunu formalaşdıran metodlar 

(nəqletmə, izahetmə, başa salma, nəsihət, əxlaqi söhbət, inandırma, disput, şəxsi 

nümunə); ictimai davranış təcrübəsi formalaşdıran və fəaliyyətin təşkili üzrə 

metodlar (çalışmalar, tələb, göstəriş, alışdırma, tərbiyəedici şərait); fəaliyyət və 

davranışı stimullaşdıran metodlar (yarış, rəğbətləndirmə və cəzalandırma); fəal 

metodlar (tolerantlıq treninqləri, oyun təcrübə). 

4 qrup – tərbiyə işinin formaları: ümumməktəb və sinif üzrə tədbirlər, 

kollektiv yaradıcılıq işləri, oyunlar, dərnəklər, bölmələr, klublar, uşaq təşkilatları. 

Kiçik məktəb yaşlı uşaqların tolerantlıq tərbiyəsi pedaqoji vasitələrin qeyd 

etdiyimiz hər bir qrupu tolerant şəxsiyyətin vacib komponenetlərinin: tolerant şüur, 

hiss, keyfiyyət, xüsusiyyət və tolerant davranışın formalaşdırılmasına kompleks 

halda təsir göstərir. Bütün bunlar isə birlikdə ibtidai sinif şagirdlərində tolerantlığın 

bütün növlərinin inkişafını stimullaşdırır. 

Kiçik məktəb yaş dövründə tolerantlıq tərbiyəsinin şifahi xalq yaradıcılığı, 

bədii ədəbiyyat, tərbiyənin əyani vasitələri, oyun, idraki - təlim fəaliyyəti, 

nəqletmə, izahetmə, əxlaqi söhbətlər, şəxsi nümunə, çalışma, alışdırma, tələb, 

rəğbətləndirmə, ümumməktəb və sinif tədbirləri, dərnəklər kimi vasitələrindən 

daha çox istifadə olunur ki, bunlar da, mövcud yaş dövrünün sosial-psixoloji 

xüsusiyyətlərinin və uşaqlarda dözümlülük tərbiyəvi prosesinin özünəməxsusluğu 

ilə şərtlənir. 

Nəzərdən keçirdiyimiz yaş qrupuna daxil olan uşaqlarda dözümlülük 

tərbiyəsinin pedaqoji vasitələrindən istifadə onların tolerantlıq tərbiyəsinin məqsəd 

və vəzifələrinə uyğunluğundan; dözümlülük tərbiyəsi prinsiplərinə əməl 

edilməsindən; tolerantlıq tərbiyəsinin məzmunundan; ibtidai sinif şagirdlərinin yaş 

və fərdi xüsusiyyətlərindən; bütövlükdə uşaq kollektivinin və ayrılıqda hər bir 

şagirdin inkişaf səviyyəsindən; tərbiyənin şərtlərindən (maddi, psixoloji); konkret 

tərbiyəedici şəraitdən; müəllimin pedaqoji ustalığından; bu vasitələrdən sistemli, 

əlaqəli və müəyyən dövrlərdə istifadə olunmasından asılıdır. 

4. İbtidai sinf müəllimləri tamamilə uşaqların dözümlülük tərbiyəsinin 

nəzəri və metodiki hazırlığının yüksək səviyyəsinə malik olmurlar. Lakin onlar, 

uşaq şəxsiyyətinin və keyfiyyətinin formalaşdırılması üçün elmi cəhətdən 

əsaslandırılmış pedaqoji vasitələr sisteminə yiyələnmiş olur, mövcud problemin 

aktuallığını etiraf edir və tam pedaqoji prosesdə uşaqlarda humanist münasibətlər, 

şüurlu intizam, habelə səbirli (təmkinli) olmaq mədəniyyəti üzrə bu və ya digər 

səviyyədə tərbiyəvi işlər aparırlar. 

5. Tədqiqatın nəticələrindən aydın olur ki, ibtidai sinif müəllimləri, 

şagirdlərin valideynləri və tələbələrin əksəriyyəti sözü gedən anlayışın mahiyyətini 

kifayət qədər dərk etmir, uşaqlarda dözümlülük tərbiyəsinin imkanlarını, pedaqoji 

vasitələr sistemini ayırd edə bilmirlər, lakin, tolerantlıq tərbiyəsi işini zamanında 

və aktual hesab edir, uşaqların tolerantlıq tərbiyəsinə köməklik göstərməyə 

çalışırlar və uşaqların tolerantlıq tərbiyəsi üzrə ibtidai sinif müəllimlərinin hazırlığı 

üçün xüsusi proqramların hazırlanmasına maraqlıdırlar. Beləliklə, yuxarıda qeyd 

etdiyimiz nəticələr kiçikyaşlı məktəblilərin tolerantlıq tərbiyəsi üzrə xüsusi işin 

təşkilini, bu yaş qrupu uşaqlarda dözümlülük tərbiyəsinin imkan və yollarının 

müəyyənləşdirilməsini, pedaqoji vasitələr sistemindən istifadəsinin vacibliyini 

aktuallaşdırır. 

6. Bizim tərəfimizdən hazırlanmış “Uşaqların tolerantlıq tərbiyəsi üzrə 

ibtidai sinif müəllimlərinin hazırlanması” proqramı özünəməxsus şəkildə 

müəllimlərin, valideynlərin, tələbələrin sosial sifarişinin həyata keçirilməsini əks 

etdirir; kiçikyaşlı məktəblilərin tolerantlıq tərbiyəsinə dair konsepsiyalara, 

tərkibində dözümlülük tərbiyəsi formalaşdırmağın pedaqoji vasitələr sistemi olan 

pedaqoji texnologiyalara yiyələnmiş tolerant müəllim tərbiyə etməyə köməklik 

göstərir. Hazırlanmış pedaqoji texnologiyadan kiçik məktəbyaşlı uşaqların 

tolerantlıq tərbiyəsi prosesində, ali və orta pedaqoji təhsil müəssisələrində, habelə 

ixtisasartırma kurslarında mütəxəssislərin hazırlanması işində istifadə oluna bilər. 

Kiçik məktəbyaşlı uşaqların tolerantlıq tərbiyəsinin pedaqoji vasitələri bu 

proqramın özəyini, təşkil edir. 

7. Dissertasiya işində kiçikyaşlı məktəblilərin tolerantlıq tərbiyəsinin 

əsaslandırılmış imkan və yolları, onun pedaqoji vasitələr sistemi Gəncə şəhərinin 

və gəncəəttafı rayonların ibtidai məktəblərində aprobasiyadan keçmiş və uşaqlarda 

dözümlülüyün formalaşdırılmasında özünün səmərəliliyini sübut etmişdir. 

8. Tədqiqat prosesində irəli sürülmüş fərziyyə öz təsdiqini tapdı: kiçik 

məktəbli şəxsiyyətinin vacib keyfiyyəti kimi tolerantlığın tərbiyəsi o zaman 

mümkündür ki, tolerantlığın pedaqoji mahiyyətini dərk etmiş, kiçik məktəb yaş 

dövrünə tolerantlıq tərbiyəsinin senzitiv dövrü kimi baxan tolerant müəllim 

şəxsiyyəti formalaşdırılsın; kiçikyaşlı məktəblilərdə tolerantlıq tərbiyəsinin imkan 

və yolları, onun pedaqoji vasitələr sistemi elmi cəhətdən əsaslandırılsın və ibtidai 

sinif müəllimləri uşaqların tolerantlıq tərbiyəsi üzrə hazırlıq sisteminə daxil edilsin; 

müəllim pedaqoji vasitələr sistemini mənimsəsin; kiçikyaşlı məktəblilər pedaqoji 

vasitələr sistemi əsasında həyata keçiriləcək tərbiyə prosesinə cəlb olunsunlar. 

9. Keçirilən eksperimentin nəticələri əsasında uşaq şəxsiyyətinin nəzərdən 

keçirdiyimiz bu keyfiyyətinin formalaşdırılması üçün onun pedaqoji imkan, yol və 

vasitələrinə dair metodiki tövsiyələr tərtib olundu. İbtidai sinif şagirdlərinin 

tolerantlıq tərbiyəsinin pedqoji imkan, yol və vasitələr sistemini səmərəli tətbiq 

etmək o zaman mümkün olur ki, onlar uşağa edilən pedaqoji təsirlərin ümumi 

kontekstindən çıxış etsin; müəllim, kiçikyaşlı məktəblilərin tolerantlıq tərbiyəsi 

nəzəriyyəsini bilsin, uşaqlarda dözümlülük tərbiyəsinin texnologiyalarını yaradıcı-

lıqla tətbiq etməyi bacarsın; uşağa praktiki istiqamətli təsirlərə malik dəstək 

göstərilsin (treninqlər, çalışmalar, diskussiyalar); müəllimin təşkil etdiyi fəaliyyət 

oyun xarakterli olsun; tərbiyəçi-müəllim şəxsi nümunə metodundan, habelə peda-



140 
 

qoji stimullaşdırmadan yerində və məqamında istifadə etsin; müəllim elə pedaqoji 

vasitələr sistemi seçsin ki, o, uşağın şüuruna, hisslərinə və davranışına ahəngdarlıq-

la təsir edə bilsin; kişik məktəbyaşlı uşaqların tolerantlıq tərbiyəsində müəllimlər, 

valideynlər və ictimaiyyətin birgə təsiri optimal yer tutsun; uşaq kollektivində 

münbit, əlverişli psixoloji mühit yaradılsın; “tərbiyəçi-tərbiyə olunan” sistemində 

böyüklər və uşaqlar arasında münasibətlər subyekt-subyektiv seçim əsasında 

qurulsun. 

ÜMUMĠ NƏTĠCƏLƏR 

1. Müasir dünyamızda, beynəlxalq aləmdə insani keyfiyyət kimi dözümlü-

lük və onun tərbiyə olunması məsələsi aktual problemdir. 

2. Tolerantlıq mürəkkəb sosial-pedaqoji fenomen olub, bir çox antropoloji 

elmlərin tədqiqat predmetini təşkil edir. Bununla yanaşı “tolerantlıq” anlayışının 

pedaqoji konteksti özündə tolerantlığı şəxsiyyətin yeni yaranmış mürəkkəb 

keyfiyyəti kimi əks etdirir. Bu da, öz növbəsində ətraf mühitə (başqa xalqlara, 

millətlərə, dinlərə, digər insani mövqelərə, fikirlərə, yanaşmalara və davranışlara) 

dözümlü münasibətlər sistemini; insanın ictimai mədəni xüsusiyyətini, mülki 

razılaşma yolunu, birgə yaşayış prinsipinə əməl etmək üçün vacib olan – söz 

azadlığını; əsas məğzi insanların bir-birinə sevgisi və təmkinliliyi olan birgə fəaliy-

yət prinsipini; bir tərəfdən real sosial-pedaqoji vəziyyəti düzgün dəyərləndirmək 

bacarığına, digər tərəfdən isə onu fəal surətdə həll etmək imkanına malik müəlli-

min vacib peşəkar keyfiyyətini; insanın sosiallaşma meyarlarını, optimal pedaqoji 

strategiya və taktikalarını əks etdirir. 

3. Tolerantlıq, onun formalaşdırılmasının istiqamətləri “tolerantlıq” (dö-

zümlülük) anlayışının mahiyyətinin səviyyəsindən başlayaraq (məzmun mərhələsi) 

uşaqlarda tolerantlıq tərbiyəsinə dair strategiya və taktikaların tapılmasına qədər 

(taktiki mərhələ) xüsusi inkişaf yolu keçir ki, bu da, sosial-siyasi vəziyyətin 

qanunauyğunluqları, pedaqoji elmin vəziyyəti, humanitar biliklərin inkişafı ilə 

şərtlənir. 

4. Uşaqların tolerantlıq tərbiyəsi probleminin müasir dövrdə dünyanın 

əksər ölkələrində, o cümlədən tolerant Azərbaycan Respublikasının dövlət siyasə-

tində, hüquqi aktlarda və beynəlxalq hüquqi sənədlərdə öz əksini tapmış möhkəm 

normativ-hüquqi bazası vardır. 

5. Tolerantlıq keyfiyyətləri şəxsiyyətin inkişafının və sosial yetkinliyinin 

vacib tərkib hissəsidir. O, mürəkkəb struktura, meyarlara, təzahür əlamətlərinə 

(göstəricilərə), həmçinin müxtəlif növlər sisteminə malikdir ki, bunlar da, 

şəxsiyyəti təcəssüm etdirən mühüm keyfiyyət kimi tolerantlığın mürəkkəbliyini və 

müxtəlif istiqamətli olmasını sübut edir. 

6. Tolerantlığın əksi olan intolerantlıq çox mürəkkəb təzahür sisteminə 

malikdir. 

7. Şəxsiyyətin insanların şərti olaraq tolerant və intolerant insanlara 

bölünməsini nəzərdə tutan iki – tolerantlıq və intolerantlıq kimi inkişaf yolu vardır. 

8. Dözümlülük – insanların qarşılıqlı münasibətləri sferasında, o cümlədən 

təhsil prosesində münaqişəli halların həlli və profilaktikası üçün zəruri vasitədir. 

9. Şəxsiyyətinin keyfiyyət göstəricisi kimi tolerantlığın tərbiyəsi dedikdə 

kiçikyaşlı məktəblilərdə məqsədəuyğun, planlı şəkildə müxtəlif baxışlara, əqidə və 

adətlərə tolerant münasibətlərin formalaşdırılması, başqa xalqlara, millətlərə 

dinlərə qarşı hörmət və dözümlülük; tolerant şüur, dünyagörüşü, hiss, şəxsi 

keyfiyyət və xüsusiyyətlərin, habelə tolerant təsir göstərmək bacarığının inkişaf 

etdirilməsi prosesi başa düşülür. 

10. İnsanın müxtəlif yaş dövrlərində tolerantlıq tərbiyəsini həyata keçirmək 

mümkündür. Buna baxmayaraq tolerant şəxsiyyətin inkişafında senzitiv dövr kiçik 

məktəb yaş dövrüdür ki, bu da, insanın ümumi inkişaf prosesində daha fəal olan bu 

yaş dövrünün xüsusiyyətləri ilə müəyyən olunur. 

11. Respublikamızda və xarici ölkələrdə aparılmış elmi tədqiqat işlərinin 

təhlili əsasında kiçik məktəb yaşlı uşaqların tolerantlıq tərbiyəsi nəzəriyyəsi irəli 

sürülmüş, kiçikyaşlı məktəblilərdə dözümlülük tərbiyəsinin modeli hazırlanmışdır. 

12. Tolerant şüur, hiss və davranış kimi meyarlar əsasında kiçikyaşlı 

məktəblilərdə tolerantlığın formalaşdırılmasının göstəriciləri müəyyən olundu. 

Həmçinin vizual, sözlü, davranış kommunikasiyası, həm də özünü və ətrafdakıları 

qiymətləndirmək kimi meyarlar əsasında kiçik məktəbyaşlı uşaqlarda və 

tələbələrdə tolerantlığın formalaşdırılması səviyyələri müəyyən edildi. 

13. Uşaqların tolerantlıq tərbiyəsinin pedaqoji “imkanları”, “yolları”, 

“vasitələri” anlayışı üzə çıxarıldı və təqdim olundu. Uşaqların tolerantlıq 

tərbiyəsinin pedaqoji imkanları, yolları və vasitələri dedikdə səriştəli müəllimin 

peşəkarlıqla hazırladığı bütöv sistem nəzərdə tutulur ki, bu sistem dözümlülük 

formalaşdırmaq prosesində istifadə olunmuş maddi və mənəvi mədəniyyət 

obyektlərindən; müəllim tərəfindən xususi stimullaşdırılmış tərbiyə olunanların 

yeni fəaliyyətindən; tolerant şüur, keyfiyyət, hiss və davranış tərbiyə etməyin 

metod və formalarından və bu komponentlər arasındakı qarşılıqlı əlaqədən 

ibarətdir. 

14. Kiçik məktəb yaş dövrünün özünəməxsusluğu nəzərə alınmaqla ibtidai 

məktəb şagirdlərinin tolerantlıq tərbiyəsinin pedaqoji yolları və vasitələr sistemi 

əsaslandırıldı və qruplar şəklində təsnif olundu: 1-ci qrupa – maddi və mənəvi 

mədəniyyət obyektləri (şifahi xalq yaradıçılığı, bədii ədəbiyyat, tərbiyənin əyani 

vasitələri); 2-ci qrupa – müəllim tərəfindən məktəbli fəaliyyətinin xüsusi təşkili 

formaları (oyun, təlim, əmək, ünsiyyət); 3-cü qrupa – tərbiyə metodları (tolerant 

şüur formalaşdıran metodlar, davranış təcrübəsi formalaşdıran və fəaliyyətin təşkili 

üzrə metodlar, tolerant davranış və fəaliyyəti stimullaşdıran metodlar, tolerantlıq 

tərbiyəsinin fəal metodları); 4-cü qrupa – tərbiyə işinin formaları (ümimi məktəb 

və sinif üzrə tədbirlər, kollektiv yaradıcılıq işləri, oyunlar, dərnəklər, bölmələr, 

klublar, uşaq təşkilatları) daxil edildi. Uşaqların tolerantlıq tərbiyəsi üzrə ibtidai 

sinif müəllimlərinin pedaqoji fəaliyyəti burada sistem yaradan faktor kimi çıxış 

edir. 

15. Dissertasiya işinin gedişində ibtidai məktəb üçün tədris proqramları, 

sinifdənkənar tərbiyəvi işlər üzrə proqramlar, həmçinin praktiki təlim-tərbiyə 

proqramları və tərbiyə nəzəriyyələrinin təhlili kiçikyaşlı məktəblilərin tolerantlıq 

tərbiyəsinin texnologiyalarının, vahid nəzəriyyənin, uşaqlarda tolerantlığın forma-

laşdırılmasına dair pedaqoji vasitələr sisteminin olmadığını göstərdi. Həmçinin, 

uşaqların tolerantlıq tərbiyəsinə nəzəri və metodiki hazırlığın, kiçik məktəbyaşlı 

uşaqların tolerantlıq tərbiyəsi üzrə xüsusi işə tələbatın, uşaq şəxsiyyətinin bu 

mühüm keyfiyyətinin formalaşdırılmasına ibtidai sinif müəllimlərinin xüsusi 

hazırlıq səviyyəsinin yüksək olmadığı da üzə çıxarıldı. 

16. İlk dəfə olaraq kiçik məktəbyaşlı uşaqların tolerantlıq tərbiyəsinin 

pedaqoji imkan, yol və vasitələr sisteminin tətbiqinə yönəlmiş “Uşaqların tolerant-

lıq tərbiyəsi üzrə ibtidai sinif müəllimlərinin hazırlanması” adlı əsaslandırılmış 

xüsusi proqram hazırlanmışdır. Bu proqram, bir tərəfdən tolerant müəllim hazırlan-

masına, digər tərəfdən isə ibtidai sinif müəllimlərinin kiçikyaşlı məktəblilərin 

tolerantlıq tərbiyəsinin pedaqoji imkan, yol və vasitələri daxil olan texnologiyaya, 

həmçinin, kiçik məktəbyaşlı uşaqların tolerantlıq tərbiyəsinin pedaqoji nəzəriyyəsi-

nə yiyələnmələri ilə bağlı müəllimlərin, valideynlərin və tələbələrin sosial 

sifarişinə bir növ özünəməxsus cavabdır. 

17. Dissertasiya işində əks olunan kiçikyaşlı məktəblilərin tolerantlıq 

tərbiyəsinin pedaqoji imkan, yol və vasitələr sistemi bir qrup Gəncə şəhəri və 

Gəncə ətrafı rayon məktəblərinin ibtidai siniflərində və Gəncə Dövlət 

Universitetinin pedaqoji fakültəsində uğurla tətbiq olundu. Bu aprobasiya belə bir 

elmi qənaəti təsdiq etməyə imkan yaratdı: kiçikyaşlı məktəbli şəxsiyyətinin 

mühüm keyfiyyəti kimi tolerantlıq tərbiyəsini dissertasiya işində əsaslandırılmış 

pedaqoji imkan, yol və vasitələr sistemi vasitəsilə həyata keçirmək mümkündür. 

18. İbtidai məktəb şagirdlərinin tolerantlıq tərbiyəsinin pedaqoji imkan, yol 

və vasitələr sisteminin tətbiqi bu sisteminin tətbiqi ilə bağlı metodiki tövsiyələr də 

işləyib hazırlamaq imkanı verdi. Nəzərdən keçirdiyimiz yaş qrupuna daxil olan 

uşaqlarda tolerantlıq tərbiyəsinin pedaqoji vasitələrinin uğurlu tətbiqi tolerantlıq 

tərbiyəsinin məqsəd və vəzifələrindən; dözümlülük tərbiyəsi prinsiplərinin istinad 

nöqtəsindən; tolerantlıq tərbiyəsinin məzmunundan; uşağa edilən pedaqoji 

təsirlərin ümumi konteksinə qoşulmasından; kiçikyaşlı məktəblilərin dözümlülük 

tərbiyəsi nəzəriyyəsinə müəllimlərin yiyələnmə səviyyəsindən, habelə tolerantlıq 

tərbiyəsi texnologiyalarının yaradıcılıqla tətbiqindən; istifadə olunan vasitələrin 

uşaq şəxsiyyətinin bütün dairələrinə təsirindən (şüur, hiss və davranış); uşağın yaş 

və fərdi xüsusiyyətlərindən; uşağa fərdi yanaşmadan; uşaq kollektivinin inkişaf 

səviyyəsindən; tərbiyənin maddi, psixoloji və sanitar-gigiyenik şərtlərindən; 

müəyyən dövrdə meydana çıxan tərbiyəvi situasiyalardan; müəllimin pedaqoji 

ustalığından; praktik xarakterli vasitələrdən istifadə ilə bağlı uşağa göstəriləcək 

dəstəkdən; fəaliyyətin oyun əsaslı olmasından; uşaqların tolerantlıq tərbiyəsində 

məktəb, ailə və ictimaiyyətin yekdilliyi və birgə işindən; subyekt-subyektiv 

münasibətlərdə, xüsusilə tərbiyəçi-tərbiyə olunan, pedaqoq-uşaq sistemində və 

kollektivdə müsbət auranın, pozitiv mühitin olmasından; pedaqoji vasitələrin 

tətbiqində əlaqəlilik və sistematiklikdən asılıdır. Bunlarla yanaşı, tədqiqatda 

tolerantlıq tərbiyəsinin pedaqoji vasitələri içərisində aparıcı olan uşaq qrupları və 

onların kiçik məktəblilərin tolerant şüur, hiss, keyfiyyət və davranışlarına təsiri də 

üzə çıxarıldı. Habelə dissertasiyada nəzərdən keçirilən mütəxəssis hazırlığı 

probleminə dair praktiki istiqamətli və texnoloji komponentlərdən ibarət metodiki 

tövsiyələr də işlənib hazırlandı. 

Beləliklə, dissertasiya işinin yekununda, tədqiqatın fərziyyəsinin də 

doğruluğu öz təsdiqini tapdı. 

Görülmüş işlər sonrakı tədqiqatçılar üçün perspektiv araşdırmaların 

aparılma istiqamətlərini müəyyən etmək imkanı da verdi: ümumi təhsilin birinci 

pilləsinin inkişafetdirici təlim sistemi daxilində uşaqların tolerantlıq tərbiyəsinin 

xüsusiyyətləri; bu yaş qrupu uşaqlarda tolerantlığın formalaşdırılması kontekstində 

kiçikyaşlı məktəbli ailələrinin tərbiyəvi potensialı; “müəllim-müəllim” sistemində 

tolerantlıq peşəkar iş münasibətləri prinsipi kimi; məktəbəqədər yaşlı uşaqlarda 

tolerantlıq tərbiyəsinin meydana gəlməsi və inkişafı və s. 

